
សាវតារនៃសញ្ញាចាស់

ប្រសិនបើខ្ញុំបានមករស់នៅក្នុងប្រទេសកម្ពុជា ប៉ុន្តែខ្ជិលច្រអូសក្នុងការអានអំពីវប្បធម៌ និង
ប្រវត្ដិសាស្ដាកម្ពុជា តើអ្នកគិតថាខ្ញុំមានភាពងាយស្រួលក្នុងការយល់ដឹងពីកម្ពុជាសព្វថ្ងៃនេះ
ដែលឬទេ? ដូចគ្នាដែរដើម្បីយល់ពីកណ្ឌសញ្ញាថ្មីយើងត្រូវយល់ពីអ្វីដែលបានកើតឡើងពីមុន
នៅក្នុងកណ្ឌសញ្ញាចាស់។ យើងនឹងមិនមើលទៅកណ្ឌសញ្ញាចាស់ទាំងមូលទេ ប៉ុន្តែយើងនឹង
ពិនិត្យមើលចំណុចសំខាន់មួយចំនួន។ យើងក៏នឹងពិនិត្យមើលប្រវត្តិសាស្ត្រខ្លះ ដែលបាន
កើតឡើងក្នុងរយៈពេល ៤០០ឆ្នាំ រវាងចុងបញ្ចប់នៃព្រះកណ្ឌសញ្ញាចាស់ និងក្នុងសម័យរបស់
ព្រះយេស៊ូវ។ សង្ឃឹមថានេះនឹងជួយយើងឱ្យយល់កាន់តែច្បាស់អំពីរឿងខ្លះដែលយើងនឹងអាន
នៅក្នុងកណ្ឌសញ្ញាថ្មី។

នៅក្នុងលោកុប្បត្តិជំពូក១២  ២០០០ឆ្នាំ មុនគ.ស. ព្រះជាម្ចាស់បានមានបន្ទូលសន្យាជាមួយ
អាប្រាហាំជាច្រើន។ ព្រះសន្យាថា នឹងប្រទានកូនចៅអ័ប្រាហាំជាច្រើនឱ្យក្លាយទៅជាប្រជាជាតិ
ដ៏អស្ចារ្យ។ អាប្រាហាំនឹងក្លាយជាពរមួយ។ ព្រះនឹងប្រទានពរដល់អ្នកណាដែលបានអោយពរ
ដល់អាប្រាហាំ។ អ្នកណាដាក់បណ្ដាសារលោក អប្រាហាំ អ្នកនោះមុខជាត្រូវបណ្ដាសារ។ 
ប្រជាជាតិទាំងប៉ុន្មាននៅលើផែនដីនឹងបានទទួលព្រះពរតាមរយៈលោកអប្រាហាំ។ នៅទីបំផុត 
ព្រះបានសន្យាថានឹងប្រទានស្រុកកាណានដល់កូនចៅអ័ប្រាហាំ។

អាប្រាហាំត្រូវរង់ចាំ ២៥ ឆ្នាំ ប៉ុន្តែគាត់បានទទួលកូនប្រុសដែលព្រះបានសន្យានឹងគាត់នោះ    
មែន។ ឈ្មោះរបស់គាត់គឺអ៊ីសាក ហើយគាត់គឺជាអ្នកស្នងនឹងការសន្យាដែលព្រះបានប្រទាន
ឲ្យអ័ប្រាហាំ។ អ៊ីសាកមានកូនប្រុសពីរនាក់ គឺអេសាវ និងយ៉ាកុប ហើយទោះបីជាគាត់ជា
កូនពៅក៏ដោយយ៉ាកុបគឺជាអ្នកដែលបានទទួលសេចក្ដីសន្យាដែលព្រះបានសន្យាដល់ 
អ័ប្រាហាំ ដោយសារគាត់បានបោកបញ្ឆោតបងប្រុសរបស់គាត់។ យ៉ាកុបមានកូនប្រុស
ជាច្រើនហើយ មានកូនឈ្មោះយ៉ូសែប ដែលបានក្លាយជាបុរសដែលមានអំណាចក្នុងស្រុក   

អេស៊ីព្ទ ហើយយ៉ាកុប និងគ្រួសារគាត់បានរស់នៅជាមួយគ្នានៅស្រុកអេស៊ីព្ទជាមួយយ៉ូសែប។ 
ក្នុងរយៈពេលជាច្រើនរយឆ្នាំកូនចៅរបស់លោកយ៉ាកុប និងកូនប្រុសរបស់គាត់បានកើនចំនួន
ឡើងរហូតដល់ស្តេចស្រុកអេស៊ីព្ទ ភ័យខ្លាចជាខ្លាំងហើយនាំគ្នាបៀតបៀន និងសង្កត់សង្កិន
ពួកគេ។

នៅទីបំផុតព្រះបានសង្គ្រោះពួកគេដោយប្រើបុរសម្នាក់ឈ្មោះម៉ូសេ។ ព្រះជាម្ចាស់បាននាំគេ
ចេញពីស្រុកអេស៊ីព្ទដោយអំណាច។ កូនចៅរបស់លោក អប្រាហាំ លោកអ៊ីសាក និងលោក
យ៉ាកុបនៅវាលរហោស្ថានជាមួយព្រះអស់រយៈពេលជាយូរមកហើយ។ ព្រះបានផ្លាស់ប្ដូរពួកគេ
ពីក្រុមមួយដែលមានកុលសម្ព័ន្ធទាំង១២ ក្លាយទៅជាសាសន៍មួយ ជាសាសន៍អ៊ីស្រាអែល
ដែលជាកម្មសិទ្ធិពិសេសរបស់ព្រះ។ ព្រះបានប្រទានច្បាប់ជាច្រើនដល់ពួកគេជាពិសេសក្រិត្យ
វិន័យដប់ប្រការដើម្បីឱ្យពួកគេដឹងពីអ្វីដែលទ្រង់សព្វព្រះទ័យ និងរបៀបរស់នៅជារាស្ត្ររបស់
ព្រះ។ វាមិនមែនជាដំណើរការងាយស្រួលនោះទេ។ អ្នកអាចនាំប្រជាជនចេញពីប្រទេសអេស៊ីព្ទ 
ប៉ុន្តែវាត្រូវការពេលយូរដើម្បីយកប្រទេសអេស៊ីព្ទចេញពីដួងចិត្តគំនិតរបស់ប្រជាជន។ នៅពេល
នោះប្រជាជនអ៊ីស្រាអែលតែងតែរអ៊ូរ លុះដល់ពេលកំណត់ដែលពួកគេត្រូវចូលទឹកដីដែលព្រះ
បានសន្យាអោយពួកគេ នោះពូកគេភ័យខ្លាចពួកអ្នកដែលស្នាក់នៅទឹកដីនោះជាខ្លាំង។ 

ព្រះបានដាក់ទោសពួកគេ ហើយពួកគេបានដើរនៅក្នុងទីរហោស្ថានអស់ ៤០ឆ្នាំ។ ក្រោយពី 
៤០ឆ្នាំនោះមក អ្នកស្នងតំណែងរបស់លោកម៉ូសេ គឺលោកយ៉ូស្វេបាននាំជនជាតិអ៊ីស្រាអែល
ចូលទៅក្នុងទឹកដីសន្យា ជិត ៧០០ឆ្នាំក្រោយពីព្រះបានមានបន្ទូលសន្យានឹងអាប្រាហាំថា
កូនចៅរបស់គាត់នឹងទទួលបានទឹកដីនោះ។ ទោះជាយ៉ាងណាក៏ដោយ ពួកគេមិនបានទទួល
ជោគជ័យក្នុងការយកឈ្នះលើមនុស្សដែលរស់នៅទីនោះដូចព្រះបានទាមទារនោះទេ។

សម្រាប់់ ៤០០ឆ្នាំ ដែលពូកគេហៅថា សម័យនៃពួកចៅហ្វាយ នោះជនជាតិ           
អ៊ីស្រាអែលមានទម្លាប់ធ្វើការច្រំដែលម្តងហើយម្តងទៀតៗ ដូចវដ្ដនៃព្រឹត្តិការណ៍ដូចខាង
ក្រោម៖ ជាដំបូងបន្ទាប់ពីរយៈពេលនៃសន្តិភាព ប្រជាជនអ៊ីស្រាអែលនឹងប្រព្រឹត្តបាបដោយ
ថ្វាយបង្គំព្រះដទៃ។ បន្ទាប់មក ជាការដាក់ទណ្ឌកម្ម ពួកគេត្រូវបានគេប្រគល់ទៅក្នុង
កណ្ដាប់ដៃនៃសត្រូវរបស់ពួកគេ ហើយពួកគេបានស្រែកទៅកាន់ព្រះ។ ក្រោយមកព្រះបាន
លើកអ្នកដឹកនាំម្នាក់ដែលហៅថាចៅហ្វាយ ឬចៅក្រម និងព្រះវិញ្ញាណបរិសុទ្ធនៃព្រះមក
សណ្ឋិតលើពួកគេ។ បន្ទាប់មក ចៅហ្វាយឈ្នះលើខ្មាំងសត្រូវរបស់ជនជាតិអ៊ីស្រាអែល
តាមរយៈអំណាចនៃព្រះ។ នៅទីនោះ មានរយៈពេលនៃសន្តិភាពរហូតដល់អ៊ីស្រាអែលបាន
ប្រព្រឹត្តបាបម្តងទៀត។

ការនេះបានបន្តអស់រយៈពេល ៤០០ឆ្នាំ រហូតទាល់តែជនជាតិអ៊ីស្រាអែលសម្រេចចិត្តថា 
ពួកគេមិនចង់បានព្រះជាស្តេចរបស់ពួកគេ គឺពួកគេចង់បានស្តេចដែលជាមនុស្សដូចជា
ប្រទេសឯទៀតៗនៅជុំវិញពួកគេ។ សូលដែលជាស្តេចទីមួយរបស់ពួកគេបានចាប់ផ្តើមល្អ ប៉ុន្តែ
មានអំនួត ហើយព្រះជាអម្ចាស់បានបដិសេធទ្រង់ជាស្ដេច។ ព្រះបានជ្រើសរើសដាវីឌជំនួស
គាត់ហើយដាវីឌបានក្លាយជាស្តេចប្រហែល ១០០០ឆ្នាំមុន គ.ស។ ស្ដេចដាវីឌក្លាយជាស្ដេចដ៏
ល្បីល្បាញបំផុតរបស់អ៊ីស្រាអែល។ ទ្រង់បានឈ្នះការប្រយុទ្ធជាច្រើនលើសត្រូវរបស់
អ៊ីស្រាអែល ហើយបានសរសេរកណ្ឌទំនុកតម្កើងជាច្រើន។ ក្នុងកណ្ឌសាំយូអែលទី២ ៦:៧-
១២ យើងបានឃើញថា ព្រះបានសន្យាដល់ស្ដេចដាវីឌថា ពូជពង្សរបស់គាត់នឹងអង្គុយលើ
បល្ល័ង្កនៃអ៊ីស្រាអែលជារៀងរហូត។

បន្ទាប់ពីស្ដេចដាវីឌ គឺជាស្តេចសាឡូម៉ូនដែលមានប្រាជ្ញាខ្លាំងណាស់ ទ្រង់បានសាងសង់
ព្រះវិហាររបស់ព្រះនៅក្រុងយេរូសាឡឹម។ មុនពេលនោះដង្វាយទាំងអស់ត្រូវបានធ្វើឡើង
នៅក្នុងរោងឧបោសថ គឺជាកន្លែងដ៏ពិសេសមួយធ្វើតាមការណែនាំដ៏លម្អិតពីព្រះ។ ក៏ប៉ុន្ដែ 

យូរៗទៅ ស្ដេចសាឡូម៉ូនមានប្រពន្ធជាច្រើន ហើយប្រពន្ធទាំងនោះបានគោរពព្រះឯទៀត 
ហើយបាននាំសាឡូម៉ូនទៅថ្វាយបង្គំព្រះរបស់ពួកគេ ជំនួសព្រះនៃសាសន៍អ៊ីស្រាអែលវិញ។

ដោយសារស្ដេចសាឡូម៉ូនប្រព្រឹត្តអំពើបាបក្នុងការថ្វាយបង្គំព្រះដទៃ ដូច្នេះព្រះមានបន្ទូលថា
ទ្រង់នឹងយកនគរអ៊ីស្រាអែលមួយភាគធំចេញពីសាឡូម៉ូន ប៉ុន្ដែដោយសារព្រះស្រឡាញ់ស្ដេច
ដាវីឌ នោះព្រះមានបន្ទូលថាទ្រង់នឹងរង់ចាំរហូតដល់ស្ដេចសាឡូម៉ូនបានសោយទីវង្គត 
(ពង្សាវតារក្សត្រ ទី១ ១១:១-១៣)។ ក្រោយស្ដេចសាឡូម៉ូនសោយទីវវង្គត ស្ដេចរេហូបោម
បានសោយរាជ្យ។ 

ទោះជាយ៉ាងណាក៏ដោយក្រោយពីព្រះរេហូបោមបានមានបន្ទូលថា ទ្រង់នឹងក្លាយជាស្ដេច
ដែលជិះជាន់ពួកគេ ខ្លាំងជាងស្ដេចសាឡូម៉ូន នោះកុលសម្ព័ន្ធខាងជើងទាំង១០ បានបដិសេធ
ស្ដេចរេហូបោម ហើយបានបំបែកចេញ។  ពួកគេបានបង្កើតរាជាណាចក្រផ្ទាល់ខ្លួនរបស់ពួកគេ
ដែលពួកគេហៅថា អ៊ីស្រាអែលដែលមានរាជធានីនៅក្រុងសាម៉ារី។ កុលសម្ព័ន្ធពីរដែលនៅ
សេសសល់គឺយូដា និងបេនយ៉ាមីនបានរក្សាភក្ដីភាពចំពោះវង្សត្រកូលរបស់ស្ដេច ដាវីឌ ហើយ
រាជាណាចក្រខាងត្បូងនេះត្រូវបានគេស្គាល់ថាជាយូដាពីព្រោះយូដាជាកុលសម្ព័ន្ធធំជាងបេន
យ៉ាមីន។

ដូច្នេះ តំណវង្សនៃស្ដេចដាវីឌបានបន្តអង្គុយលើបល្ល័ង្កនោះ ប៉ុន្តែមានតែនៅលើនគរភាគខាង
ត្បូង។ នគរទាំងពីរនោះ ខាងជើង និងខាងត្បូងមានស្តេចបន្តបន្ទាប់គ្នា។ ស្ដេចទាំងអស់នៅ
នគរខាងជើងត្រូវបានគេហៅថា ស្ដេចអាក្រក់នៅក្នុងព្រះកណ្ឌ ពីព្រោះពួកគេបានដឹកនាំប្រជា
ជនរបស់ពួកគេថ្វាយបង្គំរូបព្រះ ហើយបានបៀតបៀនពួកអ្នកដែលថ្វាយបង្គំព្រះអម្ចាស់។ 
នៅក្នុងនគរភាគខាងត្បូងមាស្ដេចជាច្រើន ក៏ជាស្ដេចអាក្រក់ដែរ ដែលដឹកនាំប្រជាជនថ្វាយបង្គំ

ព្រះក្លែងក្លាយ។ ប៉ុន្តែ មានស្ដេចល្អៗផងដែរ ដែលដឹកនាំប្រជាជនថ្វាយបង្គំព្រះដ៏ពិតរបស់
អ៊ីស្រាអែល ហើយនិងបានបញ្ឈប់ការថ្វាយបង្គំរូបព្រះក្លែងក្លាយ។

ព្រះបានបញ្ជូនព្យាការីបន្តបន្ទាប់ទៅនគរខាងជើង និងខាងត្បូងដែលជាព្យាការីដូចជាលោក 
អេលីយ៉ា លោកអេលីសេ លោកអេសេគាល លោកយ៉ូណាស និងលោក  អូបាឌា ជាព្យាការី
ដែលបានហៅមនុស្សឱ្យចងចាំសេចក្ដីសញ្ញាដែលពួកគេមានជាមួយព្រះ ហើយត្រូវប្រុងប្រយ័ត្ន
ចំពោះការជំនុំជំរះដែលពួកគេនឹងទទួលបើពួកគេ បន្តគោរពបូជាព្រះដទៃ។ នៅទីបំផុត
អាណាចក្រអ៊ីស្រាអែលខាងជើងបានប្រព្រឹត្ដអំពើខុសឆ្គងយ៉ាងខ្លាំងក្នុងការគោរពបូជារូបព្រះ 
ដែលព្រះអម្ចាស់ជំនុំជំរះវាស្របតាមសម្ពន័មេត្រី។ ព្រះអនុញ្ញាតឱ្យគេបរាជ័យក្រោមចក្រភពអា
ស្ស៊ីរី (៧២២ មុនគ.ស. ) ហើយកុលសម្ព័ន្ធខាងជើងទាំងដប់ត្រូវបានរលាយចូលទៅក្នុង
ចក្រភព ហើយយើងមិនដែលត្រូវបានឮពីគេម្តងទៀតឡើយ។ 

អាណាចក្រយូដាខាងត្បូងបានបន្តរយៈពេល ១៤០ឆ្នាំទៀត។ ចក្រភពបាប៊ីឡូនបានច្បាំងឈ្នះ
ចក្រភពអាស្ស៊ីរីរួចហើយ ហើយនិងបានវាយប្រហារក្រុងយេរូសាឡិមនៅឆ្នាំ៦០៧ មុនគ.ស.។ 
មនុស្សជាច្រើនដូចជាដានីយ៉ែលត្រូវបានចាប់ជាឈ្លើយរបស់បាប៊ីឡូន។ ជាជាងជឿទុកចិត្ដ
ទៅលើព្រះជាម្ចាស់ ដើម្បីការពារនោះ យូដាបានធ្វើផែនការជាមួយជនជាតិអេស៊ីព្ទដើម្បីបះបោរ
នឹងពួកបាប៊ីឡូន។ នៅទីបំផុតព្រះអនុញ្ញាតឱ្យយូដាបរាជ័យក្រោមដៃចក្រភពបាប៊ីឡូននៅឆ្នាំ 
៥៨៧ មុនគ.ស. ។ ក្រុងយេរូសាឡិមបានត្រូវបាក់បែក ហើយប្រជាជនត្រូវគេបានចាប់ជា
ឈ្លើយទៅ បាប៊ីឡូន ហើយព្រះវិហាររបស់ព្រះត្រូវបានបំផ្លាញចោល។ ក៏ប៉ុន្ដែ មិនដូចនៅពេល
ដែលកុលសម្ព័ន្ធខាងជើងទាំង១០ ត្រូវគេចាប់យកអោយនិរទេសខ្លួននោះទេកុលសម្ព័ន្ធពីរនៃ
យូដានិងបេនយ៉ាមីនបាននៅជាមួយគ្នានៅតំបន់តែមួយនៅទី្រក្រុងបាប៊ីឡូន ហើយរក្សាអត្ត
សញ្ញាណជាតិរបស់គេ។ នេះមានន័យថា ពួកគេមិនបាន រលាយបាត់ដូចកុលសម្ព័ន្ធទាំង១០ 
នៃភាគខាងជើងទេ។ ជនជាតិយូដាទាំងអស់សព្វថ្ងៃនេះបានចុះពីកុលសម្ព័ន្ធភាគខាងត្បូង។

ការដួលរលំនៃក្រុងយេរូសាឡឹម និងការបំផ្លិចបំផ្លាញព្រះវិហារបរិសុទ្ធ គឺជាការខកចិត្តយ៉ាង
ខ្លាំងចំពោះជនជាតិយូដា។ ពួកគេមិនអាចយល់ពីមូលហេតុដែលបានកើតឡើង។ ពួកគេបាន
គិតថា ប្រាកដណាស់ព្រះនឹងការពារទីក្រុងដ៏បរិសុទ្ធរបស់ទ្រង់និងព្រះវិហារបរិសុទ្ធរបស់ទ្រង់? 
តើព្រះអាចឱ្យពួកគេត្រូវវិនាសបានយ៉ាងដូចម្ដេច? ឥឡូវនេះតើពួកគេអាចថ្វាយយញ្ញបូជា
យ៉ាងដូចម្តេចប្រសិនបើគ្មានព្រះវិហារបរិសុទ្ធ? ចុះ ចំពោះសេចក្ដីសន្យារបស់ព្រះដែលថាបុត្រ
របស់ដាវីឌនឹងអង្គុយលើបល្ល័ង្កនៃអ៊ីស្រាអែលជានិច្ចនឹងទៅជាយ៉ាងណា? ឥឡូវនេះគ្មានស្តេច
ទេ។ ឥឡូវនេះគ្មានបល្ល័ង្កទេ។ ឥឡូវនេះគ្មាននគរអ៊ីស្រាអែលទេ! ហេតុអ្វីព្រះអនុញ្ញាតឱ្យរឿង
នេះកើតឡើង?

ក៏ប៉ុន្ដែភាពអស់សង្ឃឹមនោះព្រះអម្ចាស់បានសម្រាលទុក្ខពួកគេតាមរយៈព្យាការីយេរេមា។ 
លោកយេរេមាបានព្រមានពួកគេអស់ជាច្រើនឆ្នាំអំពីការជំនុំជំរះដែលនឹងមកដល់ ហើយបាន
ត្រូវគេនិរទេសទៅបាប៊ីឡូនជាមួយពួកគេ។ តាមរយៈយេរេមា ព្រះបានមានបន្ទូលទៅសាសន៍
យូដាថាការនិរទេសនឹងមានរយៈពេល ៧០ ឆ្នាំប៉ុណ្ណោះ(២៥:១២; ២៩:១០) ហើយថាពួកគេ
ត្រូវរស់នៅក្នុងទីក្រុងបាប៊ីឡូននៅពេលដែលគេរង់ចាំ (២៩:៤-៧) ។ ការនិរទេសគឺជាការ
ដាក់ទណ្ឌកម្មប៉ុន្តែមានក្តីសង្ឃឹមនៅក្នុងការសន្យាថាព្រះនឹងអនុញ្ញាតឱ្យពួកគេត្រឡប់មកវិញ
ហើយទ្រង់នឹងស្ដានគរនិងបល្ល័ង្កបុត្រារបស់ដាវីឌឡើងវិញ។ សាសន៍យូដាខ្លះបានឡើងឋានៈ
សំខាន់ក្នុងចក្រភពបាប៊ីឡូនដូចដានីយ៉ែល។

នៅឆ្នាំ ៥៣៩មុន គ.ស. ចក្រភពបាប៊ីឡូនត្រូវបានបរាជ័យក្រោមចក្រភពពើស៊ី ហើយនិងនៅ
ឆ្នាំ ៥៣៧មុន គ.ស.  ៧០ឆ្នាំក្រោយជនជាតិយូដាដំបូងត្រូវគេចាប់ជាឈ្លើយទៅបាប៊ីឡូន 
ស៊ីរូស អធិរាជពើស៊ីបញ្ជាថាជនជាតិយូដាអាចត្រឡប់ទៅស្រុកកំណើតវិញ។ ការត្រលប់មកពី
ការនិរទេសខ្លួនត្រូវចំណាយពេលយូរ។ មនុស្សខ្លះសម្រេចចិត្ដស្នាក់នៅក្រុងបាប៊ីឡូនដូចជា 

អេសធើរ និងអ្នកឯទៀតបានស្នាក់នៅពាសពេញចក្រភពពើស៊ី។ នៅឆ្នាំ ៦១៨ មុន គ.ស. 
ជនជាតិយូដាដែលបានត្រឡប់ទៅក្រុងយេរូសាឡិមបានសង់វិហារឡើងវិញ ប៉ុន្ដែវាមានទំហំ
តូចជាងនិងសាមញ្ញជាងវិហារនៃសាឡូម៉ូន។ នៅឆ្នាំ ៤៥៨មុន គ.ស. អែសរ៉ាមកដល់ក្រុង 
យេរូសាឡិម ហើយកែតម្រូវ និងដាក់កំហិតពួកយូដាដែលមានប្រពន្ធដែលមិនមែនជាសាសន៍ 
យូដាអោយពួកគេលែងលះគ្នា។ លោក នេហេមាកសាងកំពែងទីក្រុងឡើងវិញនៅឆ្នាំ ៤៤៤ 
មុនគ.ស. ។

ការនិរទេសនៅបាប៊ីឡូនបានមានឥទ្ធិពលយ៉ាងខ្លាំងទៅលើសាសន៍យូដា។ ឥទ្ធិពលដ៏
យូរអង្វែងគឺថានៅទីបំផុតពួកគេបានបែរត្រលប់ទៅគោរពបូជារូបព្រះ។ ឥទ្ធិពលមួយទៀតគឺការ
កើនឡើងនៃសាលាប្រជុំ។ មុនពេលដែលការនិរទេសខ្លួន, ពិធីថ្វាយយញ្ញបូជាក្នុងព្រះវិហារនៅ
ក្រុងយេរូសាឡឹមគឺជាកត្តាសំខាន់នៃសាសនាយូដា។ ដោយសារព្រះវិហារបរិសុទ្ធបានត្រូវ
បំផ្លាញចោល នោះគេមិនអាចថ្វាយដង្វាយទាំងនោះបានទេ។ ជាការតបស្នងពួកគេធ្វើការ
ផ្តោតកាន់តែខ្លាំងលើការបង្រៀន និងការគោរពតាមការបង្រៀនច្បាប់សីលធម៌។ នៅគ្រប់
ទីកន្លែងដែលពួកសាសន៍យូដាបានតាំងលំនៅពួកគេនឹងប្រមូលផ្តុំដើម្បីអាន និងពិភាក្សាអំពី
ច្បាប់និងទីកន្លែងប្រជុំទាំងនេះ - «សាលាប្រជុំ» បានក្លាយទៅជាកន្លែងអធិស្ឋាន ការថ្វាយបង្គុំ
ការបង្រៀននិងការប្រកបគ្នា។ អ្នកដឹកនាំសាលាប្រជុំបានក្លាយជាមេដឹកនាំនៃសហគមន៍
យូដា។   សូម្បីតែក្រោយពីវិហារត្រូវបានសង់ឡើងវិញនៅឆ្នាំ 518 មុបគ.ស. សាលាប្រជុំមាន
សារៈសំខាន់ក្នុងជីវិតសាសនារបស់ជនជាតិយូដា ហើយប្រហែលជាសំខាន់ជាង ព្រះវិហារ។ 
ឥទ្ធិពលពីការផ្លាស់ប្តូរពីការផ្តោតអារម្មណ៍លើការថ្វាយដង្វាយជាសត្វនៅក្នុងព្រះវិហារដើម្បី
ផ្តោតលើការបង្រៀនសាសនានៅក្នុងសាលាប្រជុំ គឺថាសាសនានេះត្រូវបានគេហៅថាសាសនា
យូដាដើម្បីបំបែកវាពីសាសនាអ៊ីស្រាអែលដែលមានចែ ងនៅក្នុងច្បាប់របស់លោកម៉ូសេ។

ការផ្តោតលើការបង្រៀននេះមានន័យថាជនជាតិយូដាត្រូវតែសម្រេចចិត្តថាសំណេរអ្វីខ្លះដែល
ត្រូវបានគេចាត់ទុកថាជាឯកសារបរិសុទ្ធ ហើយប៉ុន្មានឆ្នាំក្រោយពីការនិរទេស កណ្ឌដែលយើង
ហៅថាកណ្ឌសញ្ញាចាស់ត្រូវបានចងក្រងនិងសម្រេចចេញជារូបរាង។ ក៏មានការសរសេរច្បាប់
បន្ថែ មជាច្រើនដែលត្រូវបានប្រើដើម្បីពន្យល់ពីអ្វីដែលច្បាប់នៃព្រះ និងរបៀបអអនុវត្ត។ លើសពី
ពេលដែលច្បាប់ និងការសរសេរបន្ថែ មទាំងនេះបានកើនឡើង និងនៅតែបន្តរកើនឡើង។ 
នេះក៏មានន័យថា គេត្រូវការច្បាប់ចម្លងជាច្រើនត្រូវបានចម្លងដោយដៃ ដើម្បីឲ្យមនុស្សអាច
អានវាបាន។ ប្រជាជនដែលមានការងារធ្វើដើម្បីចម្លងការសរសេរទាំងនេះក៏បានក្លាយជា
គ្រូបង្រៀន និងអ្នកជំនាញខាងច្បាប់ ហើយមានកិត្យានុភាព និងឋានៈច្រើននៅក្នុងសហគមន៍
យូដា។

ដូច្នេះ ជនជាតិយូដាដែលបានត្រឡប់មកពីការនិរទេស ត្រូវប្រាកដថាពួកគេត្រូវ ជៀសវាង
ការថ្វាយបង្គំរូបព្រះពីជំនាន់មុនៗ និងដើម្បីធ្វើតាមយ៉ាងស្មោះត្រង់នូវអនុសញ្ញាជាមួយ
ព្រះជាម្ចាស់ ពីព្រោះពួកគេមិនចង់ឱ្យព្រះដាក់ទោសប្រជាជាតិរបស់គេម្ដងទៀត។ នោះហើយ
ជាមូលហេតុដែលធ្វើពួកគេមានទំនាស់ជាមួយមនុស្សដែលបានតាំងទីលំនៅនៅលើដីដែលជា
អតីតអ៊ីស្រាអែលភាគខាងជើង។ ប្រជាជនទាំងនេះជាសំណល់នៃកុលសម្ព័ន្ធភាគខាងជើង
ដែលនៅតែបន្តរស់នៅលើទឹកដីបន្ទាប់ពីជនជាតិអ៊ីស្រាអែលត្រូវបានបំផ្លាញ ហើយបាន
រៀបការជាមួយមនុស្សថ្មីដែលចក្រភពអាសី្សរីបានឲ្យមកតាំងទីលំនៅថ្មីនៅក្នុងតំបន់នេះ។ 
សាសន៍ថ្មីនេះត្រូវបានគេស្គាល់ថាជាជនជាតិសាម៉ារី។ សាសនារបស់ពួកគេគឺជាការរួមបញ្ចូល
គ្នានៃការថ្វាយបង្គំព្រះនៃពួកយូដា និងការថ្វាយបង្គំព្រះផ្សេងទៀត។ នៅពេលជនជាតិយូដា
ត្រឡប់ទៅក្រុងយេរូសាឡិមវិញ ពួកសាសន៍សាម៉ារីបានចង់ផ្តល់ជំនួយសង់ក្រុងយេរូសាឡិម
និងព្រះវិហារឡើងវិញ ប៉ុន្ដែសាសន៍យូដាបានបដិសេធជំនួយរបស់ពួកគេ ពីព្រោះពួកគេជា
មនុស្សដែលមានឈាមចំរុះ និងលាយសាសនាចម្រុះ។ ជនជាតិយូដាភ័យខ្លាចថាសាសន៍សា
ម៉ារីនឹងបង្ខូចពួកគេ និងសាសនារបស់ពួកគេ។ នេះបាននាំឱ្យមានការស្អប់គ្នាយ៉ាងខ្លាំងរវាង

សាសន៍ទាំងពីរដែលបានរាលដាលពេលជនជាតិយូដាបានបំផ្លាញវិហារដែលជនជាតិ សាម៉ារី
បានសង់នៅលើភ្នំកេរិស៊ីម។ ការស្អប់ខ្ពើ មនេះបានបន្តចូលទៅក្នុងជំនាន់របស់ព្រះយេស៊ូវ 
ហើយអាចត្រូវបានគេមើលឃើញនៅក្នុងគម្ពីដំណឹងល្អ។

ខណៈពេលដែលសាសន៍យូដា និងជនជាតិសាម៉ារីបានឈ្លោះប្រកែកគ្នាទៅវិញទៅមកពួកគេ
នៅតែជាផ្នែកមួយនៃចក្រភពពើស៊ី។ រឿងនេះបានផ្លាស់ប្តូរនៅពេលដែលអាណាចក្រក្រិកដ៏ធំ
ស្ថិតក្រោមការដឹកនាំអាឡិចសាន់ដឺ បានយកឈ្នះលើចក្រភពពើស៊ីនៅឆ្នាំ ៣៣៣ មុនគ.ស.។ 
ដូច្នេះ ជំនួសឲ្យការក្លាយជាផ្នែកមួយនៃចក្រភពពើស៊ី ឥឡូវនេះជនជាតិយូដា និងជនជាតិសា
ម៉ារីគឺជាផ្នែកមួយនៃចក្រភពក្រិក។ នៅគ្រប់ប្រទេសទាំងឡាយដែលពួកគេបានគ្រប់គ្រង ក្រិក
បានបញ្ជៀតវប្បធម៌របស់ពួកគេ។ ភាសាក្រិកបានក្លាយទៅជាភាសាពេញនិយមនៅទូទាំង
តំបន់ ហើយនៅតែជាភាសាសាមញ្ញនៅពេញនិយមរហូតដល់សម័យរបស់ព្រះយេស៊ូវ។ 
មនុស្សក៏និយាយភាសារផ្ទាល់ខ្លួនរបស់ពួកគេផងដែរ។ ដូច្នេះឧទាហរណ៍ជនជាតិយូដា
និយាយភាសា  អារ៉ាមេក ប៉ុន្ដែមានមនុស្សជាច្រើននិយាយភាសាក្រិក និងកណ្ឌសញ្ញាថ្មីត្រូវ
បានសរសេរជាភាសាក្រិក។

ក្រោយអធិរាជអាឡិចសាន់ឌឺបានសោយទិវង្គតនៅឆ្នាំ ៣២៣ មុនគ.ស. និងចក្រភពរបស់ទ្រង់
ត្រូវបានបែងចែ ក ក្នុងចំណោមមេទ័ពជាច្រើនរបស់ទ្រង់បានចាប់ផ្ដើមប្រយុទ្ធគ្នា។ នៅឆ្នាំ 
៣០១ មុនគ.ស.  ទាំងនេះត្រូវបានបែងចែ កទៅជាបីអាណាចក្រ គឺអាណាចក្រអង់ទីហ្គីននៅ
ប្រទេសក្រិក អាណាចក្រទូលំមីនៅក្នុងប្រទេសអេស៊ីព្ទ និងអាណាចក្រសេលឹស៊ីឌ នៅក្នុង
ប្រទេសស៊ីរី។ ស្រុកយូដាស្ថិតនៅក្រោមការគ្រប់គ្រងរបស់ពួកទូលំមីនៅស្រុកអេស៊ីព្ទ និងពី
ដំបូងមានសន្តិភាព ប៉ុន្ដែក្រោយមកពួកទូលេំមីបានប្រឆាំងនឹងពួកយូដា ហើយបានប្រព្រឹត្ត
កាន់តែអាក្រក់ឡើងនៅពេលពួកសេលឹស៊ីឌបានដណ្តើមការគ្រប់គ្រងលើស្រុកយូដាពីពួក
ទូលេំមីក្នុងឆ្នាំ១៩៨ មុនគ.ស.។ ជនជាតិយូដាបានស្ថិតនៅក្រោមការគ្រប់គ្រងជនជាតិក្រិក

អស់រយៈពេលជាង ១២០ឆ្នាំមកហើយ ហើយវប្បធម៌ក្រិកបានជះឥទ្ធិពលលើវប្បធម៌យូដា និង
សាសនារបស់ពួកគេ។ ជនជាតិយូដាខ្លះចូលចិត្ដការនេះ ហើយបានលើកទឹកចិត្ដឲ្យមានការ
ចម្រើនឡើងនៃឥទ្ធិពលនេះ ហើយនេះបានជួយពួកគេឱ្យមានឋានៈ។ អ្នកខ្លះទៀតប្រឆាំងនឹង
ឥទ្ធិពលរបស់ស្រុកក្រិកលើរបៀបរស់នៅរបស់សាសន៍យូដា ជាពិសេសទៅលើសាសនារបស់
គេ។

នៅពេលដែលក្រុមគូប្រជែ ងទាំងពីរនេះបានចាប់ផ្តើមប្រយុទ្ធគ្នានោះ ស្ដេចនៃនគរសេលឹស៊ីឌ 
ឈ្មោះអាន់ទីយ៉ូឆាសទី៤ បានចូលលុកលុយក្រុងយេរូសាឡឹម។ គាត់បានទទួលយល់ព្រមពី
ក្រុមដែលចូលចិត្តការជះឥទ្ធិពលរបស់ក្រិកលើវប្បធម៌យូដា និងហាមឃាត់សាសនាយូដា។ 
គាត់បានធ្វើឱ្យពួកសាសន៍យូដាបរិភោគអាហារ   ផ្សេងៗដែលសាសនារបស់ពួកគេ ហាម
ពួកគេមិនឱ្យបរិភោគ។ គាត់បានបង្ខំឱ្យពួកគេធ្វើការងានៅថ្ងៃឈប់សម្រាក។ អ្នកអាចត្រូវគេ
ប្រហារជីវិតបើរកឃើញថាមានច្បាប់ចម្លងរបស់ជនជាតិយូដា។ អាក្រក់ជាងនេះទៅទៀតគាត់
បានរៀបចំអាសនាសាសនាក្រិកនៅក្នុងព្រះវិហារបរិសុទ្ធនៅក្រុងយេរូសាឡិម ហើយបានថ្វាយ
យញ្ញបូជាដល់ព្រះនៃសាសនាក្រិក។

ការវាយប្រហារលើសាសនារបស់ពួកគេបានបណ្តាលឱ្យពួកយូដាបះបោរប្រឆាំងនឹងពួកនគរ
សេលឹស៊ីឌនៅឆ្នាំ ១៦៨ មុ�ន គ.ស.។ ការបះបោរនេះត្រូវបានដឹកនាំដោយក្រុមគ្រួសារមួយដែល
ត្រូវបានគេស្គាល់ថាជាម៉ាកាប៊ី។ ពួកម៉ាកាប៊ីត្រូវបានគេស្គាល់ផងដែរថាជាពួកហាស់មូណី ។ 
ពួកសេលឹស៊ីឌត្រូវបានរំខានដោយការបះបោរផ្សេងៗទៀត ហើយដូច្នេះពួកម៉ាកាប៊ីបាន
ជោគជ័យនៅក្នុងការបះបោរនេះ គឺបន្ទាប់ពីបីឆ្នាំក្រោយមកពួកគេបានផ្ដួលរំលំកងកម្លាំងក្រិក
នៅក្រុងយេរូសាឡឹមហើយសម្អាតវិហារ។ ដោយបានទទួលសេរីភាពខាងសាសនាជនជាតិ
យូដាខ្លះចង់ឈប់ប្រយុទ្ធ ប៉ុន្តែអ្នកផ្សេងទៀតចង់បន្តរហូតដល់ពួកគេមានឯករាជ្យនយោបាយ
ផងដែរ។ ក្រោយមក ពួកសេលឹស៊ីឌបានចូលប្រឡូកក្នុងសង្គ្រាមស៊ីវិល ហើយបានដកទ័ពក្រិក

កាន់តែច្រើនចេញពីស្រុកយូដា រហូតដល់ទីបំផុតពួកសាសន៍យូដានៅក្រោមការដឹកនាំរបស់
ពួកម៉ាកាប៊ី ដែលគេហៅថាពួកហាស់មូណី បានទទួលបានឯករាជ្យភាពនយោបាយនៅ 
១៤៣ មុនគ.ស.។ បន្ទាប់ពី ៤៤០ ឆ្នាំនៃការស្ថិតនៅក្រោមការត្រួតត្រារបស់ពួកបាប៊ីឡូន 
បន្ទាប់មក ពើស៊ី និងបន្ទាប់មកក្រិក ទីបំផុតនោះពួកយូដាបានទទួលសេរីភាព។ 
ទោះជាយ៉ាងណាសង្គមយូដានៅតែមានការបែងចែ កយ៉ាងខ្លាំង។ នៅគ្រានោះពួកសាឌូស៊ីនិង
ពួកផារីស៊ីបានកើតមក។

ពួកសាឌូស៊ីអាចត្រូវបានដាក់ឈ្មោះតាមសម្ដេចសង្ឃសាដុកក្នុងវិហាររបស់ស្ដេចសាឡូម៉ូន។ 
ពួកគេជាគណបក្សរបស់ពួកសង្ឃហើយពួកគេបានស្វែងរកអំណាច    នយោបាយ។ ពួកគេជា
អ្នកមានទ្រព្យសម្បត្តិនិងមានអំណាចនិងមានឋានៈខ្ពស់នៅក្នុងសង្គមជាតិយូដា ហើយជា
សង្ឃពួកគេបានទទួលមរតកពីតំណែងរបស់ពួកគេ។ ពួកគេមានទំនាក់ទំនងល្អជាមួយពួកហា
ស់មូណី មេដឹកនាំថ្មីរបស់អ៊ីស្រាអែល។ ពួកគេមានភារកិច្ចថែ រក្សាព្រះវិហារបរិសុទ្ធ និងធ្វើជា
បូជាចារ្យដែលតម្រូវតាមច្បាប់   ម៉ូសេ។ ពួកគេក៏មានការទទួលខុសត្រូវផ្នែកនយោបាយដូចជា
ការតំណាងឱ្យរដ្ឋយូដាជាអន្តរជាតិ ការប្រមូលពន្ធ ការដឹកនាំកងទ័ព ហើយជាផ្នែកមួយនៃក្រុម
ជំនុំជំរះគឺជាតុលាការជាន់ខ្ពស់នៃសាសន៍យូដា។ ពួកគេបានទទួលស្គាល់តែកណ្ឌប្រាំក្បាល

ដំបូងនៃកណ្ឌសញ្ញាចាស់ដែលគេហៅថា តូរ៉ាឬច្បាប់ដែលបានចែ ង ជាព្រះបន្ទូលនៃព្រះដែល
ពួកគេត្រូវគោរព។ ពួកគេបានច្រានចោលកណ្ឌប្រវត្ដិសាស្រ្ដ និងហោរានៃសញ្ញាចាស់។ ពួកគេ
ជឿថាមិនមានជោគវាសនាទេ និងថាព្រះមិនអន្តរាគមន៍នៅក្នុងពិភពលោក ថាព្រលឹងមិនមែន
ជាអមតៈទេ ថាគ្មានជីវិតបន្ទាប់ពីស្លាប់ ថាគ្មានរង្វាន់ឬការដាក់ទណ្ឌកម្មទេបន្ទាប់ពីការស្លាប់ 
នឹងមិនមានការរស់ឡើងវិញនៃការស្លាប់ ហើយគ្មានអ្វីដូចពួកទេវតាទេ។

ប្រសិនបើពួកសាឌូស៊ីជាក្រុមនៃពួកសង្ឃ នោះពួកផារ៉ាស៊ីគឺជាក្រុមនៃពួកច្បាប់និងពួកគ្រូ
បង្រៀនច្បាប់។ មិនដូចពួកសាឌូស៊ីទេ ពួកផារ៉ាស៊ីជាមនុស្សក្រីក្រដែលខ្វះអំណាចខាង

នយោបាយ ប៉ុន្ដែពួកគេពេញនិយមជាមួយប្រជាជនជាងពួកសាឌូស៊ីសដែលជាពួកអភិជន។ 
ពួកគេត្រូវបានគេផ្តោតលើការរក្សាច្បាប់យ៉ាង ល្អិតល្អន់។ មិនមែនគ្រាន់តែក្រឹត្យវិន័យរបស់
លោកម៉ូសេប៉ុណ្ណោះទេ ប៉ុន្ដែអ្វីដែលត្រូវបានគេស្គាល់ថាជាច្បាប់តាមមាត់ ដែលជាច្បាប់
សរសេររួមទាំងច្បាប់ដទៃទៀតដែលត្រូវបានបង្កើតឡើងដើម្បីបកស្រាយពន្យល់ និងអនុវត្ត
ច្បាប់ដែលបានសរសេរ។ ពួកគេតឹងតែងជាពិសេសអំពីការរក្សាច្បាប់ អំពីការតមអាហារ  
ដង្វាយមួយភាគដប់ ការរក្សាថ្ងៃឈប់សំរាក និងការធ្វើអនាម័យ។ ព្រមទាំងមិនយល់ស្របនឹង
ពួកសាឌូស៊ីអំពីអ្វីដែលច្បាប់ត្រូវតែធ្វើតាម (ច្បាប់ដែលបានសរសេរ ឬច្បាប់តាមមាត់) ពួកគេ
ក៏ជឿថាព្រះធ្វើអន្ដរាគមន៍នៅក្នុងពិភពលោក ថាមានជីវិតបន្ទាប់ពីការស្លាប់ មានមនុស្សល្អត្រូវ
បានទទួលរង្វាន់ហើយមនុស្សអាក្រក់ត្រូវទទួលទោស ថាមានអ្វីដូចជាទេវតា ហើយសាសនា
នោះបានពង្រី កហួសពីព្រះវិហារបរិសុទ្ធហើយថាវាអាចត្រូវបានអនុវត្តដោយមនុស្សទាំងអស់ 
មិនមែនគ្រាន់តែអ្នកដែលបានទទួលមរតកពីតំណែងរបស់ពួកគេទេ។

ទោះជាពួកផារ៉ាស៊ីបានពេញនិយមជាមួយបណ្ដាជនក៏ដោយ ពួកសាឌូស៊ីបានកាន់កាប់
អំណាចខាងនយោបាយ។ ទោះជាយ៉ាងណាក៏ដោយនៅពេលសាលេមអាឡិចសាន់ត្រាបាន
ក្លាយជាមហាក្សត្រីនៃស្រុកយូដានៅឆ្នាំ ៧៦មុនគ. ស. ទ្រង់បានទទួលការពេញចិត្ដពីពួកផារី
ស៊ី ហើយពួកគេទទួលបានឥទ្ធិពលនយោបាយ និងអំណាចច្រើនជាងក្រោមការគ្រប់គ្រងរបស់
ទ្រង់។ នៅពេលដែលនាងបានស្លាប់នៅឆ្នាំ ៦៧ មុនគ.ស. កូនប្រុសម្នាក់របស់នាងពេញចិត្ដ 
នឹងពួកសាឌូស៊ី ហើយអ្នកឯទៀតបានពេញចិត្ដនឹងពួកផារ៉ាស៊ីហើយការប្រយុទ្ធបានផ្ទុះឡើង
រវាងពួកគេ។ កូនប្រុសទាំងពីរនាក់បានអំពាវនាវដល់ពួករ៉ូមដែលទើបតែបានឈ្នះលើប្រទេស
ស៊ីរីដើម្បីជួយពួកគេ។ មេទ័ពរ៉ូមឈ្មោះផូផីបានដោះស្រាយបញ្ហា ដោយដឹកនាំកងទ័ពរបស់គាត់
នៅក្រុងយេរូសាឡិមហើយបានដណ្ដើមអំណាចនៅឆ្នាំ ៦៣ មុ�នគ.ស.។ ឯករាជ្យរបស់យូដា
ត្រូវបានបញ្ចប់បន្ទាប់ពីជិត ១០០ឆ្នាំមកហើយ។



13

បន្ទាប់ពីកំឡុងពេលមានល្បិចកលនយោបាយ និងឃាតកម្មចប់ ហេរ៉ូឌដឺក្រេ តត្រូវបាន
តែងតាំងជាអភិបាល និងជាស្តេចតាំងឡើងដោយជនជាតិរ៉ូមនៅឆ្នាំ ៣៧ មុ�នគ.ស.។ ស្ដេច 
ហេរ៉ូឌជាសាសន៍អេត្យូណាដែលជាពូជដំណវង្សពួកអេដំមពីស្រុកខាងត្បូងនៃស្រុកយូដា។ 
ទ្រង់បានធ្វើតាមសាសនាយូដា ប៉ុន្តែត្រូវបានជនជាតិយូដាស្អប់ព្រោះទ្រង់មានឈាមចម្រុះ 
ហើយទ្រង់មានទម្លាប់សម្លាប់គូប្រជែ ង និងគូប្រជែ ងរបស់ទ្រង់ដូចជាការសម្លាប់កុមារតូចៗនៅ
ក្រុងបេថ្លេ ហិមនៅដើមកណ្ឌម៉ាថាយ។ ទោះយ៉ាងណាក៏ដោយ ទ្រង់បានធ្វើកិច្ចការជាច្រើននៅ
លើប្រាសាទនៅក្រុងយេរូសាឡឹម ដូច្នេះនៅសម័យព្រះយេស៊ូវមានអាគារដ៏ធំ និងអស្ចារ្យដែល
ធំជាងព្រះវិហារដែលស្ដេចសាឡូម៉ូនបានសង់។

ក្រោយស្ដេចហេរ៉ូឌដឺក្រេតបានស្លាប់នៅឆ្នាំ ៤ មុនគ.ស។ អាណាចក្ររបស់ទ្រង់ត្រូវបានបែង
ចែ ករវាងកូនប្រុសបីនាក់របស់ទ្រង់។ ប៉ុន្តែដូចឪពុករបស់ពួកគេ គឹពួកគេគ្រប់គ្រងជាមួយនឹង
អំណាចដែលផ្តល់ឱ្យពួកគេដោយទីក្រុងរ៉ូមតែប៉ុណ្ណោះ។ 
ផ្នែកខាងត្បូងនៃស្រុក  យូដានិងសាម៉ារីបានប្រគល់ទៅឲ្យស្ដេច  អាខេ ឡូស ។ តំបន់ជុំវិញ
ស្រុកកាលីឡេនិងខាងកើតទន្លេយ័រដាន់បានប្រគល់ទៅឲ្យស្ដេចហេរ៉ូឌអាន់ទីប៉ាស (ស្តេច
ដែលសំលាប់លោកយ៉ូហានបាទីស្ទ ហើយឯកភាពនឹងការសំឡាប់ព្រះយេស៊ូវ)។ តំបន់ភាគ
ខាងជើងនៃបឹងកាលីឡេបានប្រគល់ទៅឲ្យស្ដេចហេរ៉ូឌភីលីព។

អាខេ ឡូសមានភាពឃោរឃៅណាស់ដែលនៅឆ្នាំ ៦ គ.ស.ប្រជាជនយូដា និងសាម៉ារីបាន
ស្នើសុំឱ្យជនជាតិរ៉ូមយកគាត់ចេញ ហើយគ្រប់គ្រងដោយផ្ទាល់។ រ៉ូមបានតែងតាំងអភិបាល
ដែលមានមូលដ្ឋាននៅក្រុងសេសារា។ ពូកលោកអភិបាលដែលបានរៀបរាប់ក្នុងព្រះកណ្ឌ 
គឺលោកពីឡាត់ លោកភេ លីច និងលោកភេ ស្ទុស (ម៉ាថាយ ២៧: ២, កិច្ចការ ២៣:២៤, 
២៥:១) ។

ត្រូវបានគ្រប់គ្រងដោយរ៉ូមដោយផ្ទាល់មានន័យថា ជនជាតិយូដាត្រូវតែបង់ពន្ធដោយផ្ទាល់ទៅ
អធិរាជជាជាងដោយប្រយោលតាមរយៈស្ដេចហេរ៉ូឌ។ ការបង់ពន្ធដល់ព្រះចៅអធិរាជដែល
មិនមែនជាសាសន៍យូដាបានបណ្ដាលឲ្យមនុស្សមិនសប្បាយចិត្ដក្នុងចំណោមជនជាតិយូដា 
ហើយមនុស្សជាច្រើនបានតាំងចិត្ដផ្ដួលរលំជនជាតិរ៉ូម។ នៅទីបំផុត ការអន់ចិត្តនេះនឹងនាំឱ្យ
មានការបះបោរកើតមានឡើងនៅឆ្នាំ ៦៦ នៃគ.ស.។ ពួករ៉ូមបានសងសឹកនិងបានឈ្នះលើក្រុង
យេរូសាឡឹមនៅឆ្នាំ ៧ នៃគ.ស. ពូករ៉ូមបានសម្លាប់រង្គាលប្រជាជន និងបំផ្លាញព្រះវិហារដ៏
បរិសុទ្ធ។ អ៊ីស្រាអែលមិនមានជាប្រទេសមួយទៀតទេរហូតដល់ឆ្នាំ ១៩៤៨ គ.ស.។

ដូច្នេះ នេះគឺជាស្ថានភាពដែលព្រះយេស៊ូវបានប្រសូតមក គឺជាប្រជាជាតិមួយដែលមានបន្ទុក
ដោយការអាក់អន់ចិត្តចំពោះអ្នកគ្រប់គ្រងបរទេស កាន់តាមសេចក្ដីសន្យារបស់ព្រះមានចំពោះ
អយ្យកោរបស់ស្រុកគេ លោកអ័ប្រាហាំ និងជាពិសេសជាមួយស្ដេចដ៏ល្បីល្បាញបំផុតរបស់ពួក
គេ គឺស្តេចដាវីឌ ហើយរង់ចាំព្រះមេស្ស៊ីដែលបានសន្យានឹងយាងមកហើយនឹងស្ដារនគរ
ឡើងវិញ។

សង្ឃឹមថានេះនឹងជួយអ្នកឱ្យយល់បន្ថែ មអំពីវប្បធម៌និងប្រវត្តិសាស្រ្តទាក់ទងនឹងអ្វីដែលយើង
បានអាននៅក្នុងកណ្ឌដំណឹងល្អ។ ឥឡូវនេះខ្ញុំចង់ឲ្យអ្នកមើលកណ្ឌដំណឹងល្អទាំងបូន និង
របៀបដែលពូកគេភ្ជាប់ជាមួយគ្នា ទៅវិញទៅមកមុននឹងពេលដែលយើងមើលកណ្ឌនីមួយៗ
ដោយឡែកពីគ្នា។
តើការសរសេរបែបណាគឺជាដំណឹងល្អ? ការដឹងពីប្រភេ ទនៃការសរសេរកណ្ឌនេះនឹងជួយយើង
ឲ្យយល់នូវអ្វីដែលកណ្ឌនេះកំពុងព្យាយាមនិយាយ។ សូមស្រមៃ មើលថា តើអ្នកនឹងឃើញវីដេអូ
បុរសម្នាក់ដើរលើផ្លូវ ហើយមើលស្ត្រីម្នាក់ជិះកង់។ តើអ្នកគិតថានឹងមានអ្វីកើតឡើង? អ្នក
ពិតជាមិនដឹងទេ។ ប្រសិនបើខ្ញុំបានប្រាប់អ្នកថាវាជាកុនអំពីស្នេហាតើអ្នកគិតថានឹងមានអ្វី
កើតឡើង? ប្រហែលជាពួកគេនឹងធ្លាក់ក្នុងអន្លង់ស្នេហ៍។ ប្រសិនបើខ្ញុំប្រាប់អ្នកថាវាជាកុន

ភ័យរន្ធត់តើអ្នកគិតថានឹងមានអ្វីកើតឡើង? ប្រហែលជាអ្វីដែលអាក្រក់នឹងកើតឡើងចំពោះស្ត្រី
នៅលើកង់នេះ? ដូច្នេះ ការដឹងពីប្រភេ ទកុនដែលវាជួយអ្នកយល់ពីស្ថានភាព។

នេះគឺដូចគ្នានឹងព្រះកណ្ឌដែល។ ការដឹងពីប្រភេ ទនៃការសរសេររបស់កណ្ឌនេះនឹងជួយអ្នកឲ្យ
ដឹងពីអ្វីដែលកំពុងកើតឡើង។ មានការសរសេរខុសៗគ្នាជាច្រើននៅក្នុងព្រះកណ្ឌ។ យើងមាន
និទានកថាប្រវត្តិសាស្រ្តដូចជារឿងរ៉ាវអំពីស្ដេចដាវីឌ។ យើងមានកំណាព្យនៅក្នុងទំនុកតម្កើង។ 
យើងមានសំបុត្រដូចជាកណ្ឌអេភេ សូរ និងកណ្ឌកាឡាទីនៅក្នុងកណ្ឌសញ្ញាថ្មី។ កណ្ឌហោរា
ដូចជាកណ្ឌអេសេគាល គឺជាប្រភេ ទមួយទៀតនៃការសរសេរ។ ប្រភេ ទនៃការសរសេរខុសៗគ្នា
ទាំងអស់នេះមានវិធីផ្សេងគ្នាដែលនិយាយពីអ្វីដែលពួកគេកំពុងព្យាយាមនិយាយ។ ដូច្នេះ តើអ្វី
ដែលប្រភេ ទនៃការសរសេរគឺកណ្ឌដំណឹងល្អ?

វាគឺជាប្រភេ ទនៃការនិទានកថាប្រវត្តិសាស្ត្រ។ នៅសម័យបុរាណរឿងនិទានប្រវត្តិសាស្រ្ត
ជាទូទៅមានបីផ្នែក។ នៅក្នុងការចាប់ផ្តើមវាបានណែនាំតួអង្គសំខាន់ និងផ្តល់ឲ្យគោលដៅ
ពួកគេអាចសម្រេចបាននូវអ្វីមួយ។ នៅពាក់កណ្តាលយើងឃើញឧបសគ្គចំពោះតួអង្គសម្រេច
បាននូវគោលដៅរបស់ពួកគេ ហើយចុងបញ្ចប់គឺការសន្និដ្ឋានជាធម្មតាបង្ហាញថា តើតួអង្គនេះ
ទទួលបានជោគជ័យក្នុងការសម្រេចគោលដៅរបស់ពួកគេ ឬយ៉ាងណា។ កណ្ឌដំណឹងល្អបាន
អនុវត្តតាមគំរូគ្រឹះដូចគ្នា។ ផ្នែកនីមួយៗចាប់ផ្តើមដោយការណែនាំអំពីព្រះយេស៊ូវថា ជាតួអង្គ
សំខាន់នៃរឿងហើយពិពណ៌នាអំពីគោលបំណងរបស់ទ្រង់ ដើម្បីនាំមកនូវសេចក្ដីសង្រ្គោះ
តាមរយៈនគររបស់ព្រះ។ វាបន្តបង្ហាញឧបសគ្គដែលទ្រង់ប្រឈម និងបញ្ចប់ដោយរៀបរាប់អំពី
ការបញ្ចប់នៃកិច្ចការបម្រើរបស់ព្រះយេស៊ូវនៅលើផែនដី។ 

ទោះបីជាវាមានលំដាប់លំដោយទូទៅដែលវាចាប់ផ្ដើមដោយកំណើតនៃព្រះយេស៊ូវឬពិធីបុណ្យ
ជ្រ មុជទឹករបស់ទ្រង់ បន្ទាប់មកនិយាយពីការអស្ចារ្យនិងការបង្រៀនរបស់ទ្រង់ បន្ទាប់មកការ

ចាប់ខ្លួន ការជំនុំជម្រះការឆ្កាងនិងការរស់ឡើងវិញក៏ដោយ គឹមានកន្លែងដែលព្រឹត្តិការណ៍
ឬពាក្យអាចត្រូវបានផ្តល់ឱ្យ នៅក្នុងលំដាប់កាលកំណត់ផ្សេងគ្នាជាងនៅក្នុងកណ្ឌដំណឹងល្អ
ផ្សេងទៀត។ នេះគឺដោយសារតែនៅក្នុងការនិទានកថាប្រវត្តិសាស្រ្ត អ្នកនិពន្ធពេលខ្លះរៀបចំ
រឿងក្នុងលំដាប់ផ្សេងទៀតជាងកាលតាមលំដាប់លំដោយ ដូចជាប្រធានបទ ឬសូម្បីតែ
ភូមិសាស្ដ្រ ។ ពួកគេនឹងធ្វើដូច្នេះដើម្បី ផ្តោតពីទិដ្ឋភាពជាក់លាក់មួយនៃរឿងរ៉ាវ។

កណ្ឌដំណឹងល្អទាំងបួនមិនត្រូវបានរៀបរាប់លំអិតអំពីជីវប្រវត្ដិនៃជីវិតរបស់ព្រះយេស៊ូវទេ។ 
កណ្ឌដំណឹងល្អចំនួនពីរមិននិយាយអ្វីទាំងអស់អំពីការប្រសូតរបស់ទ្រង់ ហើយពួកគេនិយាយ
ថា គ្មានអ្វីសោះអំពីជីវិតរបស់ទ្រង់រហូតដល់មានព្រះជន្មសាមសិបឆ្នាំ។ ជាផ្នែកដ៏ធំនៃកណ្ឌ
ដំណឹងល្អដែលស្ទើរតែមួយភាគបី គឺនិយាយតែពីសប្តាហ៍ចុងក្រោយនៃជីវិតរបស់ព្រះយេស៊ូវ។ 
កណ្ឌដំណឹងល្អមិននិយាយអំពីអ្វីដែលព្រះយេស៊ូវទ្រង់មានមុខមាត់យ៉ាងម៉េច ឬតើសំលៀក
បំពាក់របស់ទ្រង់មានពណ៌អ្វី ឬប្រសិនបើទ្រង់មានពុកចង្កា ឬអាហារណាដែលទ្រង់ចូលចិត្ត ឬ
ពណ៌អ្វីដែលទ្រង់ចូលចិត្តនោះទេ។ ដំណឹងល្អមិនត្រូវបានសរសេរដើម្បីប្រាប់យើងអំពីរឿង
ទាំងនេះទេ។ វាត្រូវបានសរសេរដើម្បីប្រាប់យើងអំពីព្រះយេស៊ូវ កិច្ចការរបស់ទ្រង់ ការសុគត 
និងការរស់ឡើងវិញ និងនគរព្រះដែលទ្រង់បានចាប់ផ្ដើម។ វាមិនត្រូវបានសរសេរ ដើម្បីកម្សាន្ត 
ឬគ្រាន់តែអប់រំ តែត្រូវបានសរសេរដើម្បីផ្លាស់ប្តូរជីវិតរបស់មនុស្សដែលអានបាន និងដើម្បី
ផ្សព្វផ្សាយដំណឹងល្អអំពីនគរព្រះ។

យើងមានកណ្ឌដំណឹងល្អបួនក្បាលដែលសរសេរដោយមនុស្សបួននាក់ផ្សេងគ្នាក្នុងស្ថានភាព
បួនខុសៗគ្នា។ អ្នកនិពន្ធនីមួយៗមានគោលបំណងជាក់លាក់ក្នុងការសរសេរដំណឹងល្អរបស់
ពួកគេហើយពួកគេបានជ្រើសរើសរឿងនេះឱ្យសមនឹងគោលបំណងនោះ។ វាទាំងអស់សុទ្ធតែ
សរសេរអំពីបុគ្គលតែម្នាក់ គឺព្រះយេស៊ូវគ្រីស្ទតែពួកគេទាំងអស់គ្នានិយាយរឿងនេះខុសគ្នា។ វា
ទាំងអស់សុទ្ធតែសរសេរអំពីមនុស្សដូចគ្នាតែម្នាក់ ផ្ដោតលើទិដ្ឋភាពខុសៗគ្នានៃរឿងរ៉ាវ។ 

នៅក្នុងម៉ាថាយយើងឃើញព្រះយេស៊ូវជាស្ដេច។ នៅក្នុងម៉ាកុសយើងឃើញព្រះយេស៊ូវជា
អ្នកបំរើដែលរងទុក្ខ។ នៅក្នុងលូកាយើងឃើញព្រះយេស៊ូវជាព្រះអង្គសង្គ្រោះ។ នៅក្នុងយ៉ូហាន
យើងឃើញព្រះយេស៊ូវជាព្រះរាជបុត្រានៃព្រះ។  វាទាំងអស់គ្នាផ្តល់រូបភាពអំពីព្រះយេស៊ូវដែល
ធំជាង និងជ្រៅ ជាង។ ទោះជាយ៉ាងណាជំនួសឱ្យការរួមបញ្ចូលទាំងកណ្ឌដំណឹងល្អទាំងបួន
ទៅជាកណ្ឌមួយ ក្រុមជំនុំបានរក្សាទុក វាជាផ្ទាំងគំនូរបួនផ្សេងគ្នាអំពីព្រះយេស៊ូវក្នុងគោល
បំណង ដើម្បីរក្សាលក្ខណ:ផ្សេងគ្នាទាំងនោះ។

ទោះជាយ៉ាងណាក៏ដោយ ទោះបីជាវាទាំងអស់សុទ្ធតែមានទស្សនៈខុសគ្នាក៏ដោយ ក៏វាកំពុង
សរសេររឿងដូចគ្នា និងមានរឿងដូចគ្នាជាច្រើន ជាពិសេសក្នុងម៉ាថាយ ម៉ាកុស និងលូកា។ 
កណ្ឌដំណឹងល្អទាំងបីនេះត្រូវបានគេស្គាល់ថាជាកណ្ឌដំណឹងល្អសីនូបទីក ( ) synoptic

ដែលមានន័យថាមានទស្សនៈដូចគ្នា។ រឿងជាច្រើននៅក្នុងកណ្ឌដំណឹងល្អមួយត្រូវបានរក
ឃើញនៅក្នុងកណ្ឌដំណឹងល្អមួយទៀត ឬទាំងពីរទៀត។ សូមមើលរូបភាពនៅទីនេះ។ ក្រឡេក
ទៅមើលដំណឹងល្អនៃម៉ាកុសមានតែ ៣% នៃម៉ាកុសត្រូវបានរកឃើញនៅក្នុងម៉ាកុសតែ
ប៉ុណ្ណោះ។ ៧៦% នៃម៉ាកុសត្រូវបានរកឃើញផងដែរនៅក្នុងលូកា និង  ម៉ាថាយដែលមាន
ចំនួន ១៨% បន្ថែ មទៀតគ្រាន់តែម៉ាថាយ និង ៣% គ្រាន់តែលូកាប៉ុណ្ណោះ។ ការមើលម៉ាថាយ 
៤៥% ត្រូវបានរកឃើញនៅក្នុងម៉ាកុសនិងលូកា ហើយ ២៥% ត្រូវបានរកឃើញនៅក្នុងលូកា
ផងដែរ និង ១០% ត្រូវបានគេរកឃើញនៅក្នុងម៉ាកុស ហើយនិងមានតែ ២០% ត្រូវបានរក
ឃើញតែនៅក្នុងកណ្ឌម៉ាថាយប៉ុណ្ណោះ។ ការរកមើលលូកា ៤១% ត្រូវបានរកឃើញនៅក្នុង
កណ្ឌម៉ាថាយនិងម៉ាកុសផងដែរ  ២៣% ត្រូវបានរកឃើញនៅក្នុងម៉ាថាយផងដែរ ហើយ 
៣៥% គឺមានតែក្នុងលូកាប៉ុណ្ណោះ។ ដូច្នេះអ្នកអាចមើលឃើញកណ្ឌដំណឹងល្អទាំងបីនេះ
ភ្ជាប់គ្នាយ៉ាងជិតស្និទ្ធ។ មានទ្រឹស្តីជាច្រើនអំពីការតភ្ជាប់នេះ។ ទ្រឹស្តីដែលមានពេញនិយម
ជាងគេគឺថាម៉ាកុសត្រូវបានសរសេរជាលើកដំបូង ហើយថា លូកា និងម៉ាថាយបានប្រើម៉ាកុស
ជាប្រភពមួយនៅពេលដែលពួកគេបានសរសេរកណ្ឌដំណឹងល្អរបស់ពួកគេ។ ទ្រឹស្ដីនេះ

និយាយថា ពួកគេក៏បានប្រើប្រភពមិនស្គាល់មួយផ្សេងទៀតដែលហៅថា Q ដែលមានរឿងរ៉ាវ
ដែលមាននៅក្នុងកណ្ឌម៉ាថាយ និងលូកា ហើយនិងរឿងដែលមាននៅក្នុងម៉ាថាយប៉ុណ្ណោះ ឬ
គ្រាន់តែលូកាប៉ុណ្ណោះ។ នេះគ្រាន់តែជាទ្រឹស្តីមួយ ហើយយើងមិនត្រូវការចូលជ្រៅ ជាងនេះ
សម្រាប់វគ្គសិក្សានេះទេ ប៉ុន្តែខ្ញុំគ្រាន់តែចង់មើលពីទំនាក់ទំនងរវាងកណ្ឌដំណឹងល្អរបស់
ម៉ាថាយ ម៉ាកុស និងលូកា។ នៅក្នុងការប្រៀបធៀប ៩០% នៃដំណឹងល្អយ៉ូហានត្រូវបានរក
ឃើញតែនៅក្នុងដំណឹងល្អយ៉ូហានប៉ុណ្ណោះ។ មានតែ ១០% នៃដំណឹងល្អយ៉ូហានត្រូវបានគេ
រកឃើញនៅក្នុងកណ្ឌដំណឹងល្អទាំងបីផ្សេងទៀត។ ដូច្នេះ ដំណឹងល្អយ៉ូហាន គឺជាដំណឹងល្អ
ខុសពីគេឆ្ងាយណាស់។

ដូច្នេះ យើងបានមើលប្រវត្តិសាស្រ្តនៃវប្បធម៌ និងសង្គមនៅជំនាន់ព្រះយេស៊ូវ និងដំណឹងល្អ។ 
យើងបានមើលយ៉ាងរហ័សនូវប្រភេ ទនៃការសរសេរកណ្ឌដំណឹងល្អ និងរបៀបដែលវាទាក់ទង
គ្នា។ ឥឡូវនេះ វាជាពេលវេ លាដើម្បីមើលកណ្ឌដំណឹងល្អជាលក្ខណៈបុគ្គល។ សៀវភៅស្ពា ន
ចម្លងពិនិត្យមើលព្រឹត្តិការណ៍នីមួយៗនៅក្នុងកណ្ឌដំណឹងល្អតាមលំដាប់លំដោយ ប៉ុន្តែយើង
នឹងពិនិត្យមើលកណ្ឌនីមួយៗ ដើម្បីពិនិត្យមើលចំណុចពិសេសនៃកណ្ឌនីមួយៗ។ ដំបូងយើង
នឹងមើលម៉ាថាយ។

កណ្ឌម៉ាថាយ
យើងទាំងអស់គ្នាក៏មានការគិត (ការរំពឹងទុក) ទៅលើអ្វីដែលស្តេចរបស់យើងគួរតែធ្វើ។ 
ម៉ាថាយគឺជារឿងមួយអំពីស្តេចមួយអង្គដែលស្តេចនោះជាស្ដេចដែលប្រជាជនរបស់ទ្រង់
មិនបានស្គាល់ទ្រង់ ដោយសារតែការប្រព្រឹត្តរបស់ទ្រង់មិនដូចជាការគិតរបស់ពួកគេ ។

ការសិក្សារបស់យើងអំពីដំណឹងល្អរបស់ម៉ាថាយនឹងត្រូវបានបែងចែ កជាបីផ្នែក។ ដំបូងយើង
នឹងពិនិត្យមើលសាវតានៃកណ្ឌម៉ាថាយ។ បន្ទាប់មកយើងនឹងពិនិត្យមើលរចនាសម្ព័ន្ធ និង
មាតិកា ។ ចុងក្រោយយើងនឹងមើលទៅលើប្រធានបទសំខាន់ៗមួយចំនួននៅក្នុងកណ្ឌ
ម៉ាថាយ។

សាវតារ
អ្នកនិពន្ធសន្មតថាអ្នកអានរបស់ពួកគេនឹងមានបរិបទដូចពួកគេ គឺគេសន្មតថាអ្នកអានរបស់
ពួកគេនឹងដឹងពីអ្វីដែលពួកគេកំពុងនិយាយ ដូច្នេះយើងត្រូវដឹងពីសាវតានៃកណ្ឌម៉ាថាយ ដើម្បី
យល់ច្បាស់អំពីអ្វីដែលកណ្ឌម៉ាថាយនិយាយ។

យើងនឹងពិនិត្យមើលទិដ្ឋភាពបួនផ្សេងគ្នានៃសាវតា គឺអ្នកនិពន្ធ អ្នកស្ដាប់ដើម ពេលវេ លានៃ
ការសរសេរ និងគោលបំណងក្នុងការសរសេរ។

អ្នកនិពន្ធ

អ្នកណាជាអ្នកដែលសរសេរកណ្ឌម៉ាថាយ? ប្រពៃ ណីនៃក្រុមជំនុំនិយាយថា ម៉ាថាយ គឺជា
សិស្សព្រះយេស៊ូវ។ អ្នកនិពន្ធមិនបានប្រាប់ឈ្មោះរបស់គាត់នៅក្នុងកណ្ឌដំណឹងល្អនេះទេ 
ដូច្នេះតើម៉ាថាយពិតជាសិស្សរបស់ព្រះយេស៊ូវមែនទេ? យើងអាចមានទំនុកចិត្តថាគាត់ពិតជា
ម៉ាថាយមែន។ ទីមួយ រាល់សំណេរនៃកណ្ឌម៉ាថាយដែលយើងមាន នោះគេមានឈ្មោះរបស់
ម៉ាថាយនៅលើអត្ថបទដែលសម្គាល់ថា គាត់ជាអ្នកនិពន្ធ។ ទីពីរ អ្នកចាស់ទុំក្រុមជំនុំសម័យ

ដើមបានចាត់ទុកថាម៉ាថាយជាអ្នកនិពន្ធតាំងពីដើមសតវត្សទី២ មកម្លេះ។ ទីបី គ្មានប្រពៃ ណី
ណាដែលជំទាស់ថាអត្ថបទត្រូវបានសរសេរដោយមនុស្សផ្សេងទៀតទេ។ ចុងក្រោយ ប្រសិនបើ
អ្នកនឹងចាត់ទុកអ្នកនិពន្ធជាសិស្សព្រះយេស៊ូវណាម្នាក់ដើម្បីធ្វើឲ្យអត្ថបទកាន់តែគួរឲ្យទុកចិត្ត 
នោះម៉ាថាយ ជាជម្រើសមិនល្អទេ ដោយសារគាត់ជាអ្នកប្រមូលពន្ធ ហើយគាត់ត្រូវបានមើល
ងាយដោយពួកយូដា។ ដូច្នេះ អាចប្រាកដថាអ្នកនិពន្ធ គឺម៉ាថាយមែន។

ដូច្នេះ ម៉ាថាយជាអ្នកណា? ទីមួយគាត់គឺជាសាសន៍   យូដាម្នាក់ព្រោះ សិស្សទាំង១២ នាក់ 
គឺជាសាសន៍យូដា ហើយនិងឈ្មោះម៉ាថាយ គឺជាឈ្មោះសាសន៍យូដា ក៏ដូចជាឈ្មោះផ្សេង
ទៀតដែលគាត់ត្រូវបានគេស្គាល់គឺលេវី (ម៉ាកុស ២:១៤; លូកា ៥:២៨)។

ទីពីរ គាត់ជាអ្នកប្រមូលពន្ធ។ នៅសតវត្សទី១ ពួកគេបានប្រមូលពន្ធសម្រាប់អាណាចក្ររ៉ូម។ 
ការនេះគឺជាអាជីវកម្មរបស់ពួកគេព្រោះគេត្រូវបង់លុយអោយអាណាចក្រ រ៉ូមសម្រាប់សិទ្ធិ
អំណាចក្នុងការប្រមូលពន្ធ និងបានរកប្រាក់ចំណេញ តាមរយៈការប្រមូលពន្ធ។ ជនជាតិយូដា
ចាត់ទុកថាអ្នកប្រមូលពន្ធជាចោរ ហើយនឹងជាភ្នាក់ងាររបស់អ្នកកាន់កាប់រ៉ូមដែលបានប្លន់
ប្រជាជនរបស់ខ្លួន។ ជនជាតិយូដាចាត់ទុកថាអ្នកប្រមូលពន្ធអាក្រក់ណាស់។ សំណេរខ្លះៗ
នៅពេលនោះបាននិយាយថា អ្នកប្រមូលពន្ធមិនត្រូវបានអនុញ្ញាតឱ្យថ្លែ ងទីបន្ទាល់នៅក្នុង
តុលាការទេ ហើយវាជាការមិនខុសឆ្គងទេដែលនិយាយកុហកទៅអ្នកប្រមូលពន្ធ។

អ្នកស្ដាប់ដើម

ម៉ាថាយបានសរសេរសម្រាប់ជនជាតិយូដាដែលជឿលើព្រះយេស៊ូវ ។ មានហេតុផលជាច្រើន
ដែលយើងដឹងពីរឿងនេះ។  ទីមួយគាត់បានដកស្រង់សញ្ញាចាស់ច្រើនជាងកណ្ឌដំណឹងល្អ
ផ្សេងទៀតដែលបង្ហាញថា ពួកអ្នកអានរបស់គាត់បានយល់អំពីព្រះកណ្ឌសញ្ញាចាស់យ៉ាង
ច្បាស់។ ទីពីរ គាត់ចង្អុលបង្ហាញនូវរបៀបដែលព្រះយេស៊ូវបានបំពេញតាមទំនាយសញ្ញា
ចាស់។ ទីបី កណ្ឌម៉ាថាយមានការសង្កត់ធ្ងន់លើព្រះយេស៊ូវជាស្ដេចមេស្ស៊ី។ ទីបួន កណ្ឌ
ម៉ាថាយបានបង្ហាញថា ព្រះយេស៊ូវជាព្រះអម្ចាស់លើច្បាប់សញ្ញាចាស់។ ទីប្រាំ ម៉ាថាយបាន

និយាយពីតំណរពូជពង្សនៃព្រះយេស៊ូវ   គ្រីស្ទជាប់ជាមួយអ័ប្រាហាំដែលជាឪពុករបស់
អ៊ីស្រាអែល។ ទីប្រាំមួយ ម៉ាថាយប្រើឃ្លា ថា «នគរស្ថានសួគ៌» ត្រូវបានជំនួសឃ្លា ថា 
«នគរព្រះ»។ យើងមានឧទាហរណ៍នៃរឿងនេះក្នុងម៉ាថាយ ១៣:៣១ ដែលនិយាយថា «នគរ
ស្ថានសួគ៌» ប៉ុន្តែរឿងដូចគ្នានៅក្នុងម៉ាកុស ៤:៣០ និយាយថា «នគរព្រះ»។ - សាសន៍យូដា
មិនប្រើពាក្យ«ព្រះ»ទេ ដោយសារតែគេចាក់ទុកថាពាក្យ «ព្រះ» ជាពាក្យដ៏បរិសុទ្ធពេក។ ដូច្នេះ 
ពួកគេបានប្រើពាក្យ «ស្ថានសួគ៌» ជំនួសវិញ។ មនុស្សខ្លះគិតថាព្រះយេស៊ូវពិតជាបានមាន
ព្រះបន្ទូលថា«នគរស្ថានសួគ៌» តែម៉ាកុស និងលូកាបានផ្លាស់ប្តូរវា ដើម្បីឲ្យអ្នកអានរបស់ពួកគេ
នឹងយល់កាន់តែច្បាស់ពីអ្វីដែលព្រះយេស៊ូវបានមានបន្ទូល។   ទីបំផុតទំនៀមទម្លាប់របស់
សាសន៍យូដាក៏មិនត្រូវបានពន្យល់ដែល ព្រោះម៉ាថាយបានសន្មតថាអ្នកអានរបស់គាត់នឹង
យល់ពីពួកគេរួចទៅហើយ។ យើងមានឧទាហរណ៍នៃរឿងនេះក្នុង ម់ាថាយ ១៥:១-២ និង 
ម៉ាកុស ៧:១-៥។  ក្នុងម៉ាថាយ ១៥:១-២ និយាយអំពីពួកសិស្សដែលមិនលាងដៃ។ 
នៅក្នុងម៉ាកុស ៧:១-៥ មានរឿងដូចគ្នានឹងកណ្ឌម៉ាថាយដែរ ប៉ុន្តែមានខកណ្ឌបន្ថែ មពន្យល់ពី
ទំនៀមទម្លាប់។

កាលបរិច្ឆេទនៃការសរសេរ

សម្រាប់ភាគច្រើននៃប្រវត្តិសាស្រ្តក្រុមជំនុំ នោះពួកគេគិតថាកណ្ឌម៉ាថាយគឺជាកណ្ឌដំណឹងល្អ
ដែលត្រូវបានសរសេរដំបូង ហើយនេះជាមូលហេតុដែលកណ្ឌម៉ាថាយគឺជាដំណឹងល្អដំបូង
នៅក្នុងកណ្ឌសញ្ញាថ្មី។ ទោះជាយ៉ាងណាក៏ដោយ ឥឡូវនេះមនុស្សភាគច្រើនគិតថាកណ្ឌ
ម៉ាកុសត្រូវបានសរសេរមុនកណ្ឌម៉ាថាយ ហើយថាម៉ាថាយបានប្រើកណ្ឌម៉ាកុសជាប្រភពមួយ 
(ទោះបីជាមនុស្សមួយចំនួននៅតែគិតថាម៉ាថាយបានសរសេរមុនម៉ាកុស ហើយម៉ាកុសបាន
ប្រើកណ្ឌម៉ាថាយជាប្រភព)។ អ្នកប្រាជ្ញសម័យទំនើបជាច្រើនគិតថាម៉ាថាយត្រូវបានសរសេរ
បន្ទាប់ពីឆ្នាំ ៧០ គ.ស. ដោយសារតែព្រះយេស៊ូវបានទាយអំពីការបំផ្លិចបំផ្លាញនៃក្រុង
យេរូសាឡឹម និងដោយព្រោះពួកគេមិនជឿថានៅក្នុងទំនាយទេ នោះកណ្ឌម៉ាថាយត្រូវតែបាន 
សរសេរបន្ទាប់ពីរឿងនេះបានកើតឡើង! ទោះជាយ៉ាងណា ម៉ាថាយនិយាយជាច្រើនអំពី

ព្រះវិហារបរិសុទ្ធ និងពួកពួកសាឌូស៊ី ។ នេះបង្ហាញថាពួកគេទាំងពីរមានសារៈសំខាន់ណាស់
នៅពេលដែលម៉ាថាយបានសរសេរដែលបង្ហាញផងដែរ ថាម៉ាថាយត្រូវបាន សរសេរមុនការ
បំផ្លិចបំផ្លាញក្រុងយេរូសាឡិម និងព្រះវិហារបរិសុទ្ធ។ ប្រពៃ ណីរក្រុមជំនុំដាក់កាលបរិច្ឆេ ទនៃ
ការសរសេរគម្ពីរម៉ាថាយនៅជុំវិញ ៦៤-៦៧ គ.ស.។

គោលបំណងនៃការសរសេរ

ម៉ាថាយបានសរសេរកណ្ឌដំណឹងល្អរបស់គាត់ ដើម្បីថែ រក្សាសេចក្ដីជំនឿរបស់ជនជាតិយូដា
ដែលជាគ្រីស្ទាន ដែលមានជំនឿថាព្រះយេស៊ូវគឺជាព្រះមេស្ស៊ីរបស់គេ។ ជនជាតិយូដាដែលជា
គ្រីស្ទានត្រូវបាន បដិសេធជាញឹកញាប់ដោយពួកអ្នកដឹកនាំសាសន៏យូដា និងដោយក្រុមគ្រួ
សាររបស់ពូកគេ ហើយត្រូវបានល្បួងឲ្យងាកចេញពីព្រះយេស៊ូវហើយត្រឡប់ទៅរកជីវិតពីមុន
របស់គេវិញ។ ម៉ាថាយបានសរសេរថាព្រះយេស៊ូវជាព្រះមេស្ស៊ីដ៏ពិត ដែលបាននាំនគរ
ស្ថានសួគ៌មក។ កណ្ឌរបស់គាត់នឹងលើកទឹកចិត្ត និងការលួងលោមពួកគេ ប៉ុន្តែក៏មានការ
ប្រកួតប្រជែ ងដែរ ដោយសារនគររបស់ព្រះយេស៊ូវនោះមិនដូចជាអ្វីដែលពួកគេបានរំពឹងទុក
ទេ។ ដូច្នេះពួកគេនៅតែស្មោះត្រង់រហូតដល់ព្រះយេស៊ូវយាងត្រឡប់មកវិញនិងបំពេញនគរ
របស់ទ្រង់។

រចនាសម្ព័ន្ធ និងមាតិកា
ម៉ាថាយបានបែងចែ កកណ្ឌដំណឹងល្អរបស់គាត់ទៅជាផ្នែកផ្សេងៗ ហើយគាត់បាន
ប្រើឃ្លា ថា«នៅពេលដែលព្រះយេស៊ូវបានបញ្ចប់ការមានព្រះបន្ទូលនេះ ... » ដើម្បីបង្ហាញពី ផ្នែក
ធំមួយបានបញ្ចប់ និងផ្នែកធំមួយទៀតបានចាប់ផ្ដើម។ កណ្ឌម៉ាថាយមានផ្នែកមួយគឺជា
សេចក្ដីផ្ដើម និងផ្នែកធំប្រាំ ហើយនិងផ្នែកចុងក្រោយដែលនិយាយអំពីការឆ្កាង និងការរស់
ឡើងវិញនៃព្រះយេស៊ូវ។

១:១-២: ២៣ ការណែនាំអំពីស្ដេចមេស្ស៊ី

៣:១-៧: ២៩ ដំណឹងល្អនៃព្រះរាជ្យ

៨:១-១១:១ ការរីកចម្រើននៃព្រះរាជ្យ

១១:១-១៣:៥៣ សញ្ញាសម្គាល់និងប្រស្នានៃព្រះរាជ្យ

១៣:៥៤-១៨:៣៥ ជំនឿនិងឋានៈខ្ពស់នៅក្នុងព្រះរាជ្យ

១៩:១-២៥:៤៦ ការប្រឆាំងនៅបច្ចុប្បន្ននេះ និងការទទួលបានជ័យជំនះនាពេលអនាគត
នៃព្រះរាជ្យ

២៦:១-២៨:២០ ចំណុចខ្ពស់បំផុតនៃការងារព្រះយេស៊ូវ  គឺការសុគត និងការរស់ឡើង
វិញ។

១:១-២:២៣ សេចក្តីណែនាំអំពីព្រះមេស្ស៊ី
១:១-១៧ ម៉ាថាយចាប់ផ្តើមកណ្ឌដំណឹងល្អរបស់គាត់ ដោយនិយាយអំពីពង្សាវតាររបស់ព្រះ
យេស៊ូវ។ ចាប់តាំងពីដើមដំបូងកណ្ឌដំណឹងល្អ ម៉ាថាយបានសង្កត់ធ្ងន់ជាពិសេសលើដាវីឌ
គឺជាស្ដេច នៃស្រុកអ៊ីស្រាអែល ហើយនិងអ័ប្រាហាំដែលជាឪពុកនៃស្រុកអ៊ីស្រាអែល។ 
ពង្សាវតាររបស់ព្រះយេស៊ូវត្រូវបានបែងចែ កជា ៣ផ្នែក ហើយផ្នែកនីមួយៗមាន ១៤ជំនាន់។ 
នេះគឺសំខាន់ណាស់ព្រោះនៅក្នុងគម្ពីរសញ្ញាចាស់ នោះលេខ ៧ តំណាងឲ្យភាពល្អឥតខ្ចោះ 
ហើយដូច្នេះលេខ ១៤ ដែលជា ៧x២ មានន័យថាឥតខ្ចោះពេញលេញ។ លេខ១៤ នាក់ក៏
តំណាងឱ្យស្ដេចដាវីឌក្នុងវប្បធម៌សាសន៍យូដាដែរ។ ម៉ាថាយបានដកចេញមនុស្សមួយចំនួន
ចេញពីពង្សាវតារដោយចេតនាពីព្រោះគាត់ចង់មាន ១៤ជំនាន់ ក្នុងផ្នែកនីមួយៗ។

ក្រៅ ពីការសង្កត់ធ្ងន់លើទំនាក់ទំនងរវាងព្រះយេស៊ូវ និងស្តេចដាវីឌ នោះម៉ាថាយក៏និយាយថា
ផ្នែកនិមួយៗនៃពង្សាវតាររបស់ព្រះយេស៊ូវគ្រីស្ទបានបញ្ចប់រួចហើយ ហើយនឹងអ្វីដែលផ្នែក



24

នី មួយៗជាតំណាងនៃប្រវត្ដិសាស្ដ្រស្រុកអ៊ីស្រាអែលត្រូវបានបញ្ចប់រួចហើយផងដែរ។ ផ្នែកទី១ 
ចាប់ផ្ដើមដោយសម្ពន្ធ‌មេត្រីរបស់ព្រះជាមួយ  អ័ប្រាហាំដើម្បីប្រទានពរដល់គាត់ ហើយធ្វើឲ្យ
កូនចៅរបស់គាត់ក្លាយជាសាសន៍មួយដ៏អស្ចារ្យ ហើយបញ្ចប់ដោយស្ដេច ដាវីឌ និងសេចក្ដី
សន្យារបស់ព្រះដើម្បីបំពេញសម្ពន្ធ‌មេត្រី(ការតាំងសញ្ញា)ដែលទ្រង់បានធ្វើជាមួយអ័ប្រាហាំ
ដោយបង្កើតតំណរវង្សរបស់ដាវីឌជារៀងរហូត។ ផ្នែកទីពីរចាប់ផ្ដើមដោយស្ដេចសាឡូម៉ូន 
ហើយបញ្ចប់ដោយការនិរទេស ដែលមើលទៅដូចជាព្រះមិនបានធ្វើតាមសេចក្ដីសន្យារបស់
ទ្រង់ចំពោះស្ដេចដាវីឌឡើយ។ ផ្នែកទីបីចាប់ផ្តើមដោយការនិរទេស ហើយបន្តរហូតដល់លោក
យ៉ូសែប។

ផ្នែកទាំងនេះនីមួយៗតំណាងឲ្យទិដ្ឋភាពផ្សេងគ្នានៃប្រវត្ដិសាស្ដ្រនៃប្រទេសអ៊ីស្រា  អែលដូចជា
សម័យកាលនៃពួកបុព្វបុរសនិងចៅក្រម ហើយនិងសម័យនៃពួកស្ដេច ហើយនិងសម័យនៃ
កាលនិរទេស និងស្ថិតនៅក្រោមអំណាចនៃប្រជាជាតិនានា។   ម៉ាថាយកំពុងនិយាយថា
ពេលវេ លាសម្រាប់រឿងទាំងអស់នេះចប់។ ពេលវេ លានៃការរង់ចាំគឺចប់ហើយ។ ព្រះមហាក្សត្រ
នៃជនជាតិអ៊ីស្រាអែល ដែលជាស្ដេចចុងក្រោយ ហើយនិងជាព្រះមហាក្សត្រដ៏ពិតប្រាកដ នោះ
ទ្រង់បានយាងមកហើយ។ ការសម្រេចសេចក្ដីសន្យារបស់ព្រះដែលបានសម្តែងដល់អ័ប្រាហាំ
ត្រូវបានសម្រេចហើយបានត្រូវបំពេញតាមរយៈព្រះយេស៊ូវ។

១:១៨-២:២៣ បន្ទាប់ពីពង្សាវតារនៃព្រះយេស៊ូវគ្រីស្ទ នោះម៉ាថាយបានបន្តការបង្ហាញអំពី
ព្រះយេស៊ូវជាព្រះមែស្ស៉ី ដោយប្រាប់ពីរឿងការប្រសូត្ររបស់ទ្រង់។ ចំណោមកណ្ឌដំណឹងល្អ
ទាំងបួន មានតែកណ្ឌម៉ាថាយ និងកណ្ឌលូកាប៉ុណ្ណោះដែលមានរឿងរ៉ាវនៃការប្រសូតរបស់
ព្រះយេស៊ូវ។ កំណត់ហេតុរបស់ម៉ាថាយខ្លីជាងលូកា (មានតែ ៣១ខ ដែលប្រៀបធៀបទៅនឹង 
១១៦ខ នៅក្នុងកណ្ឌលូកា) ហើយម៉ាថាយផ្តោតទៅលើយ៉ូសែប ចំណែកកំណត់ហេតុរបស់
លូកាផ្តោតទៅលើម៉ារា។

ម៉ាថាយប្រើដំណើរទស្សនកិច្ចរបស់ពួកហោរានៅក្នុងកំណត់ហេតុរបស់គាត់អំពីការប្រសូត្រនៃ
ព្រះយេស៊ូវគ្រីស្ទដើម្បីបញ្ជាក់ជាថ្មីនូវឋានៈរបស់ព្រះយេស៊ូវជាស្តេចដ៏ពិតនៃស្រុកអ៊ីស្រាអែល 
(បើប្រៀបធៀបទៅនឹងស្ដេចហេរ៉ូឌ ដែលទោះបីជាទ្រង់ជាស្តេចក៏មិនមែនជាពូជពង្សពីស្ដេច
ដាវីឌ ហើយដូច្នេះមិនមែនជាស្តេចដ៏ពិតនៃស្រុកអ៊ីស្រាអែលដែលព្រះបានសន្យានោះទេ)។ 
ម៉ាថាយក៏បានបញ្ជាក់យ៉ាងច្បាស់ថា យ៉ូសែបមិនមែនជាឪពុករបស់ព្រះយេស៊ូវទេ តែព្រះជា
ឪពុករបស់ព្រះយេស៊ូវតាមរយៈព្រះវិញ្ញាណបរិសុទ្ធ។ ទោះជាយ៉ាងណាក៏ដោយយ៉ូសែបគឺជា
តំណចុងក្រោយរវាងព្រះយេស៊ូវ និងស្តេចដាវីឌ ហើយមានឧទាហរណ៏ផ្សេងទៀតនៅក្នុងកណ្ឌ
សញ្ញាចាស់នៃពង្សាវតាដែលត្រូវបានរកឃើញតាមរយៈឪពុកម្ដាយចិញ្ចឹម (ដូចជា របាក្សត្រទី 
១ ៥:១) ដូច្នេះព្រះយេស៊ូវ នៅតែត្រូវបានចាត់ទុកថាជាពូជរបស់ស្ដេច ដាវីឌ បើទោះបីជាទ្រង់
មិនមានឪពុកជាមនុស្សក៏ដោយ។
ចំពោះម៉ាថាយ ស្ដេចមេស្ស៊ីត្រូវជាកូនចៅរខាងសាច់ឈាមបស់ស្ដេចដាវីឌ ប៉ុន្តែស្ដេចមេស្ស៊ីក៏
ត្រូវតែជាព្រះផងដែរ។ នេះគឺដើម្បីឱ្យទ្រង់អាចធ្វើតាម និងគោរពច្បាប់របស់ព្រះឥតខ្ចោះ។ ស្តេច
មុនៗ នៃសាសន៍អ៊ីស្រាអែលគឺជាមនុស្ស ហើយដូច្នេះមិនល្អឥតខ្ចោះទេ។ ដូច្នេះពួកទ្រង់មិន
អាចទទួលពរបានយ៉ាងពេញលេញដែលមាននៅក្នុងការតាំងសញ្ញាដែលព្រះបានធ្វើជាមួយ
អ៊ីស្រាអែល។ ព្រះបានបញ្ជូនបុត្រាដ៏ល្អឥតខ្ចោះរបស់ទ្រង់ធ្វើជាស្ដេចដើម្បីឲ្យធានាថា ការតាំង
សញ្ញាបានធ្វើតាមយ៉ាងល្អឥតខ្ចោះ។ ហេតុនេះហើយបានជាព្រះមែស៊ីគឺជាព្រះផង ព្រមទាំង
ជាមនុស្សផង។

ដូច្នេះ ក្នុងសេចក្តីណែនាំរបស់ម៉ាថាយ គាត់បានបង្ហាញពីព្រះយេស៊ូវជាស្ដេចមេស្ស៊ីដែលជា
បុត្ររបស់ស្ដេចដាវីឌ ដែលបានបំពេញសេចក្ដីសន្យារបស់ព្រះដល់អ័ប្រាហាំ  ហើយទ្រង់
បាននាំយកមកនូវព្រះពរយ៉ាងពេញលេញ ដែលព្រះបានសន្យាតាមរយៈ អ័ប្រាហាំ។ 

ម៉ាថាយបានបន្តកណ្ឌដំណឹងល្អរបស់គាត់ជាមួយនឹងផ្នែកធំ ចំនួន៥ ។ ផ្នែកធំនីមួយៗបែង
ចែ កចេញជា២ផ្នែកទៀត។ ផ្នែកដំបូងនៃផ្នែកធំនីមួយៗគឺជាផ្នែកនិទានកថា។ នៅក្នុងផ្នែក

និទានកថានោះ ម៉ាថាយរៀបរាប់អំពីអ្វីដែលព្រះយេស៊ូវបានធ្វើ។ ផ្នែកផ្សេងទៀតនៃផ្នែកធំ
នីមួយៗ គឺជាផ្នែកសុន្ទរកថា (ឬផ្នែកបង្រៀន) គឺដែលម៉ាថាយបានរាយការណ៍នូវអ្វីដែល
ព្រះយេស៊ូវបានមានបន្ទូល និងបង្រៀន។ ជាទូទៅ សេចក្ដីបង្រៀននៅក្នុងផ្នែកសុន្ទរកថាបាន
ទាក់ទង់នឹងអ្វីដែលព្រះយេស៊ូវបានធ្វើ និងអ្វីដែលបានកើតឡើងនៅក្នុងផ្នែកនិទានកថាមុន។

៣:១-៧:២៩ - ដំណឹងល្អអំពីព្រះរាជ្យ

ផ្នែកនិទានកថា ៣:១-៤:២៥ - ព្រះមេ�ស្ស៊ី= ដែលបានចូលមក និងបាននាំយករាជ្យនៃស្ថាន
បរមសុខមកលើផែនដី។ 

៣:១-១២  យ៉ូហានបាទីស្ដបានប្រកាសថា «ព្រះគ្រីស្ទនឹងយាងមក ហើយជ្រ មុជដោយ
ព្រះវិញ្ញាណបរិសុទ្ធ»។ សម្រាប់ ៤០០ឆ្នាំ នោះព្រះវិញ្ញាណបរិសុទ្ធមិនមានសកម្មភាពនៅស្រុក
អ៊ីស្រាអែលដោយសារការវិនិច្ឆ័យរបស់ព្រះ ប៉ុន្តែនេះគ្រាន់តែជាទំទាយក្នុងសញ្ញាចាស់ដែល
បាននិយាយថា៖ ស្ដេចថ្មីរបស់ស្រុកអ៊ីស្រាអែលនឹងយាងមកដល់ ហើយព្រះវិញ្ញាណបរិសុទ្ធ
នឹងយាងមកដែរ។

៣:១៣-១៧* ព្រះព្រះយេស៊ូវបានទទួលបុណ្យជ្រ មុជទឹកពីយ៉ូហានបាទីស្ដ។  ពេលនោះ
ព្រះវិញ្ញាណបរិសុទ្ធសណ្ឋិតនៅលើព្រះយេស៊ូវ និងពួកគេបានឮសំឡេងរបស់ព្រះវរបិតាដែល
មានបន្ទូលថា "នេះជាកូនស្ងួនភ្ងារបស់អញ" (មកពីទំនុកទំកើង ២:៧) "ដែលអញស្រឡាញ់" 
(ថ្លែ ងពីអត្ថបទអំពីអ្នកបំរើដែលរងទុក្ខវេ នា នៅក្នុងកណ្ឌអេសាយ ៤២:១-២)។  រឿងទាំង
អស់នេះ ជាពិសេសថ្លែ ងពីអត្ថបទអំពីអ្នកបំរើដែលរងទុក្ខវេ នា នោះបង្ហាញថា ព្រះយេស៊ូវទ្រង់
ជាស្តេចខុសពីសេ្តចដទៃទៀត។ 

៤:១-១១ សាតាំងបានល្បួងព្រះយេស៊ូវ។ វាល្បួងព្រះយេស៊ូវ ៣ដងឲ្យប្រើឋានៈជាព្រះបុត្រា
របស់ព្រះជាម្ចាស់ ដើម្បីធ្វើជាព្រះមេស្ស៊ី ដែលមិនរងទុក្ខវេ ទនា។

៤:១២-១៧ ព្រះយេស៊ូវបានចាប់ផ្តើមប្រកាស។ ទ្រង់ចេញពី ភូមិណាសារ៉ែ តទៅភូមិកាពើ
ណិម និងបានអធិប្បាយថា «នគរស្ថានសួគ៌ជិតមកដល់ហើយ»។ 

តើទ្រង់មានន័យយ៉ាងដូចម្តេច ពេលដែលទ្រង់បានមានបន្ទូលថា «ជិតមកដល់»?

ម៉ាថាយចង់បង្ហាញថាតាមរយៈព្រះយេស៊ូវ នោះនគរស្ថានសួគ៌ត្រូវបានយាងចុះមកផែនដីនេះ 
ហើយវាគឺអាចទទួលបានដល់អស់អ្នកដែលព្រមទទួលព្រះយេស៊ូវជាស្ដេច។ នគរស្ថានសួគ៌
នេះនៅទីនេះ ហើយមានវត្តមាននៅក្នុងព្រះយេស៊ូវ ប៉ុន្តែលក្ខណនៃនគរនេះ គឺមិនទាន់ពេញ
លេញនៅឡើយទេ។    

តើការរស់នៅជាពលរដ្ឋនៃព្រះរាជាណាចក្រកម្ពុផង ព្រមទាំងជាពលរដ្ឋនៃនគរស្ថានសួគ៌ផង 
មានលក្ខណ:យ៉ាងដូចម្ដេច?

៤:១៨-២២ ព្រះយេស៊ូវហៅពួកសិស្ស។

៤:២៣-២៥ ព្រះយេស៊ូវបានបង្រៀន និងព្យាបាលមនុស្ស។ នេះជាការបង្ហើ បឲ្យដឹងអំពីជំពូក 
៥-៧ (ការបង្រៀន) និងជំពូក ៨-៩ (ការព្យាបាល)។

ដូច្នេះ ផ្នែកនិទានកថាដំបូងអំពីព័ន្ធកិច្ចរបស់ព្រះយេស៊ូវគ្រីស្ទនេះចាប់ផ្តើមដោយការប្រកាស
របស់លោកយ៉ូហានបាទីស្ទថា ព្រះមេស្ស៊ីដែលជាព្រះរាជបុត្រនៃស្ដេចដាវីឌ ដែលត្រូវបាន
សន្យាដោយព្រះកំពុងតែយាងមក។ វាបន្តដោយការបញ្ជាក់ថា ព្រះយេស៊ូវជាព្រះមេស្ស៊ី
តាមរយៈព្រះបន្ទូលរបស់ព្រះវរបិតានៅពេលដែលព្រះយេស៊ូវបានទទួលបុណ្យជ្រ មុជទឹក។ 
ឋានៈរបស់ព្រះយេស៊ូវជាព្រះមែស៊ីត្រូវបានបញ្ជាក់បន្ថែ មដោយសរការល្បួងព្រះយេស៊ូវដោយ
អារក្សសាតាំងនៅក្នុងទីរហោស្ថានដែលវាបានព្យាយាមធ្វើឲ្យទ្រង់សង្ស័យថាទ្រង់ជាព្រះមេស្ស៉ី 
និងសង្ស័យពីគោលបំណងរបស់ព្រះចំពោះទ្រង់។ បន្ទាប់ពីការបញ្ជាក់ថាទ្រង់ជាព្រះមេស្ស៊ី 
នោះព្រះយេស៊ូវបានចាប់ផ្ដើមកិច្ចការរបស់ព្រះមេស្ស៊ី គឺនាំនគររស្ថានសួគ៌មកផែនដី។

ផ្នែកសុន្ទរកថា ៥:១-៧: ២៩ - សេចក្ដីអធិប្បាយនៅលើភ្នំ

ដោយបានអះអាងថាព្រះយេស៊ូវគឺជាព្រះមេ�ស្ស៊ី ដែលនឹងនាំនគរនៃឋានសួគ៌នៅក្នុងផ្នែក
និទានកថាមុន នោះម៉ាថាយបន្តដោយសរសេរអំពីការបង្រៀនរបស់ព្រះយេស៊ូវដែលថា នគរ
ស្ថានសួគ៌នេះមានលក្ខណៈដូចម្ដេច។ នេះគឺជាលើកទីមួយនៃសេចក្ដីអធិប្បាយដ៏សំខាន់ទាំង
ប្រាំ របស់ព្រះយេស៊ូវនៅក្នុងកណ្ឌម៉ាថាយ។  អត្ថបទនេះមានការបង្រៀនដ៏ល្បីល្បាញ
មួយចំនួនរបស់ព្រះយេស៊ូវ ដូចជាពាក្យនៃសុភមង្គលដ៏ពិតប្រាកដ និងព្រះ‌បន្ទូលអំពីការ
អធិស្ឋាន ហើយបង្កើតជាគ្រឹះសម្រាប់ការបង្រៀនសីលធម៌គ្រីស្ទានជាច្រើន។*

៥:១-១២ ព្រះយេស៊ូវបង្រៀនអំពីសុភមង្គលដ៏ពិតប្រាកដ។

៥:១៣-១៦ ព្រះយេស៊ូវបានបង្រៀនពួកសិស្សអំពីអំបិលនិងពន្លឺ។ 

៥:១៧-៤៨ ព្រះយេស៊ូវបង្រៀនអំពីច្បាប់។ 

៦:១-១៨ ព្រះយេស៊ូវបង្រៀនកុំឲ្យធ្វើអ្វីដើម្បីទទួលការសរសើរពីអ្នកដទៃ។ រាស្ត្រនគរ
ស្ថានសួគ៌គួស្វែងរកសិរីរុងរឿងពីព្រះមហាក្សត្រវិញ។

៦:១៩-៣៤ ព្រះយេស៊ូវបង្រៀនកុំព្យាយាមស្វែងរកទ្រព្យសម្បត្ដិនិងខ្វល់ខ្វាយអំពីទ្រព្យ ។ 
ពលរដ្ឋនៃរាជាណាចក្រគួធ្វើការដើម្បីនាំព្រះរាជ្យមក ។

៧:១-៦ ព្រះយេស៊ូវបានព្រមានប្រឆាំងនឹងការថ្កោលទោសអ្នកដទៃ។

៧:៧-២៩ ព្រះយេស៊ូវបានបង្រៀនអំពី ភាពគួរឲ្យទុកចិត្តរបស់ព្រះជាម្ចាស់ ជាព្រះវរបិតា។ 

ព្រះយេស៊ូវបានបង្រៀនអំពីភាពគួរឲ្យទុកចិត្តនៃសេចក្ដីបង្រៀនរបស់ទ្រង់ ជាពិសេសបើធៀប
ទៅនឹងសេចក្ដីបង្រៀនរបស់ពួកព្យាការីក្លែងក្លាយដែលអាចត្រូវបានទទួលស្គាល់ថាជាផលផ្លែ
អាក្រក់របស់ពួកគេ ហើយនាំឲ្យមានការបំផ្លាញ។ សេចក្ដីបង្រៀនរបស់ទ្រង់មានផលល្អ ហើយ
នាំឲ្យមានជីវិតអស់កល្បជានិច្ច។ 

ក្នុងសេចក្ដីអធិប្បាយនៅលើភ្នំនេះ ព្រះយេស៊ូវបានបង្រៀនអំពីជីវិតសុចរិតរបស់ពួកអ្នកដែល
រស់នៅក្នុងនគរស្ថានសួគ៌។ ការទាមទារសេចក្ដីសុចរិតនៃនគរស្ថានសួគ៌ គឺធ្ងន់ជាងសេចក្ដី

សុចរិតដែលបានទាមទារដោយមេដឹកនាំជនជាតិយូដា។ ព្រះយេស៊ូវបានបង្រៀនថា សេចក្ដី
សុចរិតនៃនគរស្ថានសួគ៌គឺនៅខាងក្នុង មិនមែនគ្រាន់តែនៅខាងក្រៅ ទេ។   ប៉ុន្តែព្រះយេស៊ូវ
បានបង្រៀនថា ព្រះជាម្ចាស់នៅជិត និងត្រៀមខ្លួនជាស្រេ ចដើម្បីប្រទានពរដល់យើងផងដែរ។

មានឧទាហរណ៍មួយអំពីការទាមទារសេចក្ដីសុចរិតនៃនគរស្ថានសួគ៌ក្នុង ៥:២៧-២៨។ 
ព្រះយេស៊ូវបានបង្រៀនអំពីការផិតក្បត់ មានបន្ទូលថា «អ្នកណាដែលគ្រាន់តែក្រឡេកឃើញ
ស្ត្រី ហើយមានដំរេកសំរើបចង់បាន នោះឈ្មោះថា បានប្រព្រឹត្តសេចក្ដីកំផិតនឹងនាងនោះ នៅ
ក្នុងចិត្តខ្លួនហើយ»។ ទ្រង់បានមានបន្ទូលថាសេចក្ដីតម្រូវរបស់ច្បាប់ គឺជ្រៅ ជាងអ្វីដែល
ជនជាតិយូដាបានបង្រៀនគេ។ ការបកស្រាយជាទូទៅថា ទង្វើនៃការផិតក្បត់ត្រូវបានហាម
ឃាត់ តែវាមិនបានដោះស្រាយបញ្ហា នៅក្នុងដួងចិត្តរបស់យើងដែលជាកន្លែងដែលអំពើ
ផិតក្បត់ចាប់ផ្តើមនោះឡើយ។ នេះមិនមែនជារឿងថ្មីទេ។ មានមនុស្សជាច្រើនដែលគិតថា
សញ្ញាចាស់ គឺគ្រាន់តែស្តាប់បង្គាប់ច្បាប់ពីខាងក្រៅ  ប៉ុន្តែពួកព្យាការីខ្លះ ក្នុងសញ្ញាចាស់បាន
ប្រាប់ប្រជាជនគេគឺត្រូវផ្លាស់ប្តូរដួងចិត្តរបស់ពួកគេ  មិនមែនគ្រាន់តែផ្លាស់ប្តូរលក្ខណៈក្រៅ
របស់ពួកគេ ឡើយ(យ៉ូអែល ២:១៣; ទំនុកតម្កើង ៥១:១០, ១៦-១៧)។ ព្រះយេស៊ូវបានមាន
បន្ទូលថាសេចក្តីតម្រូវរបស់ច្បាប់ និងជាសេចក្តីតម្រូវនៃនគរស្ថានសួគ៌គឺជ្រៅ ជាងការគោរព
ប្រតិបត្តិនៅខាងក្រៅ ដែលពួកមេដឹកនាំសាសន៍យូដាបង្រៀនគេ។ 

ដូច្នោះ ផ្នែកសំខាន់ធំ ដំបូងនៃកណ្ឌម៉ាថាយនេះ បានយកចិត្តទុកដាក់ទៅលើគោលបំណង 
និងសារនៃព្រះយេស៊ូវ គឺថាព្រះយេស៊ូវគឺជាព្រះមេស្ស៊ី ដែលបាននាំមកនូវនគរស្ថានសួគ៌
ទៅដល់ប្រជារាស្រ្តរបស់ព្រះ ហើយនិងនគរស្ថានសួគ៌នោះនឹងទាមទារការផ្លាស់ប្តូរ នឹងនាំមក
ដោយព្រះពរ។

ដោយបាននិយាយអំពីការប្រកាសអំពីការយាងមកនៃនគរនៃស្ថានសួគ៌រួចហើយ នោះផ្នែកដ៏
សំខាន់បន្ទាប់ពី ម៉ាថាយផ្តោតលើការរីកចម្រើននៃនគរនៃស្ថានសួគ៌។

៨:១-១១:១ ការរីកចម្រើននៃព្រះរាជ្យ

ផ្នែកនិទានកថា ៨:១-៩:៣៤ - ការអស្ចារ្យរបស់ព្រះយេស៊ូវនិងប្រតិកម្មរបស់ប្រជាជន

បន្ទាប់ពីសរសេរអំពីការបង្រៀនដោយមានឬទ្ធិអំណាចរនៃព្រះយេស៊ូវ នោះម៉ាថាយបាន
សរសេរអំពីសកម្មភាពដោយមានឬទ្ធិអំណាចរបស់ព្រះយេស៊ូវ។ ផ្នែកនេះមានការអស្ចារ្យដប់ 
រួមជាមួយការបង្រៀនខ្លះទៀត។ គោលដៅនៃផ្នែកនេះ គឺជាការបង្ហាញសិទ្ធិអំណាច និងឬទ្ធិ
អំណាចរបស់ព្រះយេស៊ូវ។ 

៨:១-៤ ព្រះយេស៊ូវ ព្យាបាលមនុស្សឃ្លង់ម្នាក់។ 

៨:៥-១៣ ព្រះយេស៊ូវប្រោ សអ្នកបម្រើនាយទាហាន។ 

៨:១៤-១៥ ព្រះយេស៊ូវព្យាបាលម្តាយក្មេករបស់ពេត្រុស។

៨:១៦-១៧ ព្រះយេស៊ូវដេញអារក្សអោយចេញ ហើយប្រោ សអ្នកជម្ងឺ។ 

៨:១៨-២២ ព្រះយេស៊ូវបានបង្រៀនអំពីការលះបង់នៃការតាមទ្រង់

៨:២៣-២៧ ព្រះយេស៊ូវគំរាមព្យុះ។* 

៨:២៨-៣៤ ព្រះយេស៊ូវដេញអារក្សចេញពីបុរសពីអ្នករចូលទៅក្នុងជ្រូ កមួយហ្វូង។ 

៩:១-៧ ព្រះយេស៊ូវបានប្រោ សអ្នកពិការ។

៩:៨-១៧ ព្រះយេស៊ូវហៅម៉ាថាយនិងបង្រៀនអំពីការតមអាហារនិងស្បែកស្រាថ្មី។

៩:១៨-២៧ ព្រះយេស៊ូវប្រោ សស្ត្រីម្នាក់ដែលឈឺដោយហូរឈាម និងប្រោ សកូនស្រីរបស់យ៉ៃ
រ៉ុសឱ្យរស់ឡើងវិញ។ 

៩:២៧-៣១ ព្រះយេស៊ូវប្រោ សមនុស្សខ្វាក់ពីរអ្នក ។ 

៩:៣២-៣៤ ព្រះយេស៊ូវដេញអារក្សចេញពីមនុស្សគម្នាក់។ 

នៅជំពូកទី ៨ និងទី ៩ ម៉ាថាយរៀបរាប់អំពីការអស្ចារ្យ ១០ យ៉ាងដាច់ដោយឡែកពី
ព្រះយេស៊ូវ។ ការអស្ចារ្យទាំងនេះបានបង្ហាញពីអំណាច និងសិទ្ធិអំណាចដែលព្រះយេស៊ូវបាន
មានលើជំងឺ ធម្មជាតិ និងអារក្ស ហើយជានិមិត្តរូបបង្ហាញពីអធិបតេយ្យនៃនគររស្ថានសួគ៌
កំពុងតែរីកចម្រើនថែ មទៀតនៅក្នុងពិភពលោក។ ម៉ាថាយរៀបរាប់ថាប្រជាជនជាច្រើនឆ្ងល់
យ៉ាងខ្លាំងចំពោះការអស្ចារ្យនៃព្រះយេស៊ូវ ប៉ុន្តែក៏មានអ្នកខ្លះប្រឆាំងផងដែរ (៨:២៧, ៣៤; 
៩:៨,២៦,៣១,៣៣,៣៤)។

ផ្នែកសុន្ទរកថា ៩:៣៥-១១:១ - បេសកកម្ម និងការរងទុក្ខ 

នៅក្នុងផ្នែកនិទានកថាមុន នោះម៉ាថាយបានបង្ហាញពីអំណាច និងសិទ្ធិអំណាចនៃនគរ
ស្ថានសួគ៌ ដែលបានរីកចម្រើនតាមការ  អស្ចារ្យដែលព្រះយេស៊ូវបានធ្វើ។ គាត់បានបន្ដដោយ
កត់សំគាល់សេចក្ដីអធិប្បាយទីពីរ ចំណោមសេចក្ដីអធិប្បាយដ៏សំខាន់ប្រាំនៅក្នុងកណ្ឌ
ម៉ាថាយ។  ប្រធានបទនៃសេចក្ដីអធិប្បាយនេះគឺថាអ្នកដើរតាមព្រះយេស៊ូវគឺជាអ្នកតំណាងនៃ
នគរ។ ព្រះយេស៊ូវចាប់ផ្ដើមដោយប្រាប់ពួកសិស្សរបស់ទ្រង់ឲ្យអធិស្ឋានសុំព្រះប្រទានឲ្យមាន
អ្នកធ្វើការងារថែ មទៀតឲ្យប្រមូលផល។ បន្ទាប់មក នោះព្រះយេស៊ូវមានព្រះបន្ទូលទៅគេថា: 
«ចូរទៅប្រមូលផលចុះ»។ ទ្រង់មានបន្ទូលប្រាប់ពួកគេឱ្យផ្សាយដំណឹងល្អអំពីនគរស្ថានសួគ៌ 
និងការអស្ចារ្យ។ ពួកគេត្រូវធ្វើដូចគ្នានឹងកិច្ចការដែលព្រះយេស៊ូវបានធ្វើដែរ។ ពួកគេបាន
ឃ្លាំ មើលព្រះយេស៊ូវ ហើយឥឡូវនេះពួកគេត្រូវធ្វើតាមគំរូរបស់ទ្រង់។ តើពួកគេអាចធ្វើដូច្នេះ
ដោយរបៀបណា? ព្រះយេស៊ូវបានប្រទានសិទ្ធិអំណាចរបស់ទ្រង់ឲ្យពួកគេអាចធ្វើដូច្នេះ។ 
នៅក្នុងជំពូក១០:១ ម៉ាថាយសរសេរថា ព្រះយេស៊ូវទ្រង់បានប្រទានសិទ្ធិអំណាចដល់ពួក
សិស្សរបស់ទ្រង់ដើម្បីដេញអារក្សចេញ និងព្យាបាលអ្នកជម្ងឺ។ ដូច្នេះ បើផ្នែកនិទានកថានៃផ្នែក
ធំ នេះក្នុងកណ្ឌម៉ាថាយបានបង្ហាញថាអំណាច និងឬទ្ធិនុភាពនៃនគរស្ថានសួគ៌ត្រូវបាន
រីកចម្រើនតាមរយៈការបម្រើរបស់ព្រះយេស៊ូវនោះម៉ាថាយបង្ហាញនៅក្នុងផ្នែកបង្រៀននេះថា
ព្រះយេស៊ូវចង់ប្រទានអំណាច និងឬទ្ធិនុភាពនៃនគរស្ថានសួគ៌បន្តរីកចម្រើន តាមរយៈ 
ការបម្រើររបស់ពួកសិស្សរបស់ទ្រង់។ 



32

ព្រះយេស៊ូវបានប្រទានឬទ្ធិនុភាពនិងអំណាចរបស់ទ្រង់ដល់ពួកសិស្សរបស់ទ្រង់ដើម្បីឲ្យពួកគេ
អាចធ្វើដូចគ្នានឹងអ្វីដែលទ្រង់បានធ្វើដែរ។ តើអ្នកគិតថាសិស្សរបស់ទ្រង់មានអារម្មណ៍
យ៉ាងណានៅពេលដែលព្រះយេស៊ូវបានប្រាប់ពួកគេឲ្យចេញទៅហើយធ្វើនូវអ្វីដែលទ្រង់
កំពុងតែធ្វើ?សូមចាំថាម៉ាថាយបានសរសេរទៅកាន់នរណា? តើអ្នកគិតថាពួកគេនឹង
ឆ្លើ យតបទៅនឹងអត្ថបទនេះយ៉ាងដូចម្ដេច? តើអ្នកឆ្លើ យតបយ៉ាងដូចម្តេច? 

តើអ្នកមានបទពិសោធន៏នៃភាពជាអ្នកដឹកនាំដែលចែ កចាយអំណាចនិងឬទ្ធិនុភាពដើម្បីឱ្យ
អ្នកដទៃអាចធ្វើដូចគ្នានិងអ្វីដែលពួកគេកំពុងធ្វើ ឬតើអ្នកមានមានបទពិសោធន៏ខុសពីនេះដែរ
ឬទេ?

យ៉ាងណាក៏ដោយ បើពួកសិស្សរបស់ព្រះយេស៊ូវត្រូវបានប្រទានអំណាច និងសិទ្ធិអំណាចឲ្យធ្វើ
ដូចគ្នានឹងអ្វីដែលព្រះយេស៊ូវធ្វើដែរ នោះព្រះយេស៊ូវក៏ព្រមានពួកគេដែរថាពួកគេនឹងទទួលនូវ
ការឆ្លើ យតបដូចនឺងព្រះយេស៊ូវបានទទួលដែរ។ ទ្រង់ព្រមានពួកគេថាការធ្វើជាអ្នកតំណាងនៃ
នគរមិនមែនជាជីវិតងាយស្រួលនោះទេ។ ពួកសិស្សរបស់ទ្រង់ និងពួកអ្នកដែលមកតាមពួកគេ 
នឹងទទួលរងការបដិសេធ ហើយពួកគេនឹងត្រូវគេចោទប្រកាន់ និងប្រគល់ទៅឲ្យសត្រូវរបស់
ពួកគេ ហើយពួកគេនឹងត្រូវបានបោកប្រាស់ដោយសមាជិកគ្រួសារ ហើយត្រូវគេសម្លាប់។ 
ទោះជាយ៉ាងណាក៏ដោយ អស់អ្នកដែលខ្ជាប់ខ្ជួននឹងទទួលបានព្រះពរក្នុងកិច្ចបំរើរបស់គេ 
ហើយព្រះយេស៊ូវព្រមានពួកគេពីការខ្លាចមនុស្សច្រើនជាងព្រះ ឬស្រឡាញ់ក្រុមគ្រួសារ
របស់ពួកគេ ឬក៏ស្រឡាញ់រឿងទាំងឡាយនៃលោកិយនេះច្រើនជាងព្រះ។

សូមចាំថាម៉ាថាយបានសរសេរទៅកាន់នរណា? តើអ្នកគិតថាពួកគេនឹងឆ្លើ យតបនឹងខ កណ្ឌ
នេះយ៉ាងដូចម្តេច? តើអ្នកឆ្លើ យតបយ៉ាងដូចម្តេច?

ដូច្នេះផ្នែកធំ ទីពីរនៃកណ្ឌម៉ាថាយបង្ហាញពីរបៀបដែលអំណាច និងរទ្ធិនុភាពនៃនគរ
ស្ថានសួគ៌ដែលរីកចម្រើន ចូលទៅក្នុងពិភពលោកនេះ និងរបៀបដែលអំណាច និងសិទ្ធិ
អំណាចនេះប៉ះពាល់គ្រប់យ៉ាង ពីជំងឺ ទៅជាធម្មជាតិ និងអារក្ស។ ផ្នែកនិទានកថាបានបង្ហាញ

ពីរបៀបដែលអំណាច និងសិទ្ធិអំណាចនេះត្រូវបានរីកចម្រើនតាមការអស្ចារ្យរបស់ព្រះយេស៊ូវ 
ហើយផ្នែកសុន្ទរកថា បានបង្ហាញពីរបៀបដែលព្រះយេស៊ូវចង់ឲ្យសិស្សរបស់ទ្រង់បន្តកិច្ចពង្រី ក 
អំណាចនិងសិទ្ធិអំណាចនៃនគរស្ថានសួគ៌។ វាក៏បានបង្ហាញពីរបៀបដែលទ្រង់រំពឹងពួក
សិស្សរបស់ទ្រង់ឲ្យជួបប្រទះនឹងការប្រឆាំង និងការធ្វើទុក្ខបុកម្នេញដូចជាទ្រង់បានទទួល 
ហើយម៉ាថាយបានបន្តប្រធានបទនៃទប់ទល់និងការជំទាស់ចំពោះនគរស្ថានសួគ៌នៅក្នុងផ្នែក
ធំ បន្ទាប់។

១១:២-១៣:៥៣ សញ្ញាសំគាល់និងពាក្យប្រស្នានៃព្រះរាជ្យ

ផ្នែកនិទានកថា  ១១:២-១២:៥០ - សញ្ញាសំគាល់ដែលព្រះយេស៊ូវបានធ្វើ និងប្រតិកម្មរបស់
មនុស្ស។

នៅផ្នែកសុន្ទរកថាមុនៗ នោះព្រះយេស៊ូវបានព្រមានដល់ពួកសិស្សទ្រង់ថាពួកគេនឹង
ប្រឈមមុខនឹងការបៀតបៀននិងការស្អប់គ្នានៅពេលដែលពួកគេបានធ្វើកិច្ចការនៃនគរស្ថាន
សួគ៍។ នៅពេលដែលនគរស្ថានសួគ៍រីកចម្រើនដូច្នោះ នោះការប្រឆាំងនឹងនគរស្ថានសួគ៍រក៏
រីកចម្រើននាផងដែរ។ នៅក្នុងផ្នែកនេះម៉ាថាយបង្ហាញពីការសង្ស័យអំពីព្រះយេស៊ូវ
បានមានការកើនឡើង ហើយនិងការធន់ទ្រាំរបស់គេចំពោះសាររបស់ទ្រង់បានកើនឡើង 
ដោយសារតែព្រះយេស៊ូវមិនបានធ្វើតាមអ្វីដែលពួកគេ និងមេដឹកនាំគេគិតថាព្រះមេស្ស៊ីនឹងត្រូវ
ធ្វើ។ ក៏ប៉ុន្ដែព្រះយេស៊ូវបង្ហាញថាស្ដេច និងនគរស្ថានសួគ៍ពិតជាមានពិត ហើយនិងកែតម្រង់
ការរំពឹងទុកខុសរបស់គេអំពីព្រះមេស្ស៊ី។

១១:២-១៩ លោកយ៉ូហានបាទីស្ទបានចាត់អ្នកនាំសារឲ្យទៅសួរព្រះយេស៊ូវថា តើទ្រង់ពិតជា
ព្រះមែស្ស៉ីមែនឬទេ។ ព្រះយេស៊ូវមានបន្ទូលប្រាប់ពួកអ្នកនាំសារឲ្យប្រាប់ដល់លោកយ៉ូហាន
បាទីស្ទនូវគ្រប់ការណ៍អ្វីទាំងអស់ដែលពួកគេបានឃើញព្រះយេស៊ូវបានធ្វើ ដើម្បីបញ្ជាក់ដល់
លោកយ៉ូហានបាទីស្ទថា ព្រះយេស៊ូវពិតជាព្រះមែស្ស៉ី។ 

១១:២០-៣០ ព្រះយេស៊ូវបានព្រមានទីក្រុងនានាដែលជាកន្លែងដែលព្រះអង្គបានធ្វើការ
អស្ចារ្យតែមិនប្រែចិត្ដនិងទទួលទ្រង់។ 

១២:១-២១ ព្រះយេស៊ូវគឺនៅក្នុងការប៉ះទង្គិចជាមួយពួកផារ៉ាស៊ីអំពីគោលបំណងដ៏ពិតនៃ
ថ្ងៃសប្ប័ទ និងប្រោ សមនុស្សឃ្លង់ម្នាក់ដើម្បីបង្ហាញឲ្យគេដឹងថា ថ្ងៃសប្ប័ទ
បានត្រូវកើតឡើងសម្រាប់មនុស្ស និងមិនមែនជាមនុស្សត្រូវបាន
កើតឡើងសម្រាប់ថ្ងៃសប្ប័ទនោះទេ។

១២: ២២-៣៧ ពួកផារ៉ាស៊ីបានចោទព្រះយេស៊ូវថាបានប្រើអំណាចរបស់អារក្ស 
ដោយហេតុនេះបដិសេធទ្រង់ជាព្រះមេស្ស៊ី។ 

១២: ៣៨-៤៥ ពួកផារ៉ាស៊ីនៅតែបន្តប្រឆាំងនឹងគំនិតដែលថាព្រះយេស៊ូវគឺជាព្រះមែស្ស៉ី 
ហើយនិងគេទាមទារនូវសញ្ញាមួយផ្សេងទៀតពីព្រះយេស៊ូវដើម្បីបង្ហាញថា
ទ្រង់ជាព្រះមេស្ស៊ី។ ព្រះយេស៊ូវមានបន្ទូលថាពួកគេនឹងទទួលទីសំគាល់នៃ
យ៉ូណាស។

១២:៤៦-៥០ ម្ដាយ និងបងប្អូនរបស់ព្រះយេស៊ូវបានទាមទារជួបព្រះយេស៊ូវ ហើយ
ព្រះយេស៊ូវមានបន្ទូលថាអ្នកណាដែលធ្វើតាមព្រះហឬទ័យ ព្រះវរបិតាគឺជា
ម្ដាយឬបងប្អូនរបស់ទ្រង់។ នៅពេលម៉ាកុសប្រាប់ពីរឿងនេះនៅក្នុងកណ្ឌ
ម៉ាកុស ៣:២០-៣៥ ម៉ាកុសបាននិយាយថាគ្រួសាររបស់ព្រះយេស៊ូវគិតថា
ទ្រង់ឆ្កួត ប៉ុន្ដែម៉ាថាយដក ផ្នែកនេះចេញពីដំណឹងល្អរបស់គាត់។

តើអ្វីជាអត្ថន័យនៃទីសំគាល់របស់យ៉ូណាស? យ៉ូណាសបានរស់នៅក្នុងពោះត្រីមួយអស់
រយៈពេល ៣ ថ្ងៃ ហើយនេះនាំឲ្យមានការប្រែចិត្តពីនីនីវេ វិញ។ ឥឡូវនេះយើងដឹងថាព្រះយេស៊ូវ
កំពុងតែសំដៅទៅលើទ្រង់នៅក្នុងផ្នូរអស់រយៈពេលបីថ្ងៃមុនពេលត្រូវបានប្រោ សឲ្យរស់
ឡើងវិញ។ គួរឲ្យចាប់អារម្មណ៍ថា ដូចយ៉ូណាសបានបញ្ចុះនៅក្នុងត្រីអស់រយៈពេលបីថ្ងៃ
មុននឹងការជួយសង្គ្រោះរបស់គាត់បាននាំឱ្យមានការប្រែចិត្ដរបស់សាសន៍នីនីវេ  ដូច្នេះការបញ្ចុះ



35

ព្រះសពរបស់ព្រះយេស៊ូវនៅក្នុងផ្នូរក៏នាំទៅដល់ការសង្គ្រោះដល់សាសន៍ដទៃទាំងអស់ដែរ។ 
ម៉ាថាយផ្តល់តម្រុយមួយ ថាព្រះនឹងទទួលបានសញ្ជាតិណាមួយ មិនគ្រាន់តែសាសន៍យូដា
ទេ។ ប្រធានបទអំពីការសង្គ្រោះពួកសាសន៍ដទៃគឺជាប្រធានបទដ៏សំខាន់នៅក្នុងកណ្ឌលូកា 
ប៉ុន្តែសូម្បីតែនៅក្នុងកណ្ឌម៉ាថាយដែលត្រូវបានសរសេរទៅកាន់សាសន៍យូដា មានផែនការធំ
ទូលាយសម្រាប់ការសង្គ្រោះរបស់ព្រះសម្រាប់សាសន៍ដទៃ។ យើងអាចមើលឃើញរឿងនេះ
ផងដែរនៅក្នុងការពិតដែលថាស្ត្រីដែលត្រូវបានរៀបរាប់នៅក្នុងពង្សាវតារបស់ព្រះយេស៊ូវ នៅ
ការចាប់ផ្តើមកណ្ឌម៉ាថាយ គឺមានតែស្ត្រីសាសន៍ដទៃ។ យើងអាចមើលឃើញរឿងនេះផងដែរ
នៅពេលដែលព្រះយេស៊ូវមានបន្ទូលក្នុង ១២:៤៦-៥០ ថាមនុស្សគ្រប់រូប (សូម្បីតែពួកសាសន៍
ដទៃ) ដែលធ្វើតាមព្រះហឬទយ័របស់ព្រះវរបិតាគឺជាម្ដាយឬបងប្អូនរបស់  ទ្រង់។

ដូច្នេះនៅក្នុងផ្នែកនិទានកថានេះ យើងឃើញថាទោះបីជាមនុស្សជាច្រើនមានការរំភើ បខ្លាំងក្នុង
ការឃើញការអស្ចារ្យដែលព្រះយេស៊ូវកំពុងតែសំដែងក៏ដោយក៏ មានមនុស្សច្រើនដែលប្រឆាំង
នឹងសារព្រះបន្ទូលរបស់ទ្រង់ដែលនិយាយអំពីនគរស្ថាន  សួគ៌។ មនុស្សខ្លះ ដូចជាលោក
យ៉ូហានបាទីស្ទ មានការសង្ស័យដោយសារព្រះយេស៊ូវមិនធ្វើតាមអ្វីដែលពួកគេគិតថាមេស្ស៊ី
នឹងធ្វើ។ អ្នកផ្សេងទៀត ដូចជាគ្រួសាររបស់ទ្រង់ព្រួយបារម្ភអំពីសុខភាពផ្លូវចិត្តរបស់ទ្រង់។ អ្នក
ផ្សេងទៀតគ្រាន់តែចាប់អារម្មណ៍នឹងទទួលការកំសាន្តពីព្រះយេស៊ូវ និងអ្នកដទៃដូចជាពួកផារ៉ា
ស៊ីគិតថាទ្រង់មានអារក្ស។ នៅផ្នែកបន្ទាប់នៃផ្នែកធំ នៃកណ្ឌម៉ាថាយនេះ ម៉ាថាយរៀបរាប់អំពី
របៀបដែលព្រះយេស៊ូវបានឆ្លើ យតបនឹងបញ្ហា ទាំងនេះ។

ផ្នែកសុន្ទរកថា ១៣:១-៥៣ ប្រស្នានៃព្រះរាជ្យ

ផ្នែកសុន្ទរកថាទីបីនេះមានពាក្យប្រស្នាប្រាំពីរអំពីប្រធានបទនៃនគររនៃស្ថានសួគ៌រាប់បញ្ចូល
ទាំងពាក្យប្រស្នាដ៏ល្បីល្បាញបំផុតរបស់ព្រះយេស៊ូវ គឺប្រស្នារនៃអ្នកព្រោះពូជ។ ព្រះយេស៊ូវទ្រង់
ប្រើពាក្យប្រស្នាទាំងនេះដើម្បីបង្រៀនថានគរនៃស្ថានសួគ៌មានតម្លៃ យ៉ាងខ្លាំង  ហើយគួរតែត្រូវ
ស្វែងរក ហើយថានគរគឺជាតូចបន្តិចនៅពេលដំបូង ប៉ុន្ដែវានឹងកើនឡើង ហើយនៅថ្ងៃណាមួយ

មនុស្សទាំងអស់នឹងឃើញសិរីរុងរឿងរបស់នគរនៃស្ថានសួគ៌នោះ។ ទ្រង់ក៏បង្រៀនដែរថានឹង
មានមនុស្សជាច្រើនដែលប្រឆាំងនឹងនគរនោះ តែព្រះគឺអធិបតេយ្យ ហើយថ្ងៃណាមួយ អ្នក
ដែលប្រឆាំងនឹងនគរនឹងត្រូវវិនិច្ឆ័យ និងត្រូវបំផ្លាញចោល។

ក្នុងចំណោមពាក្យប្រស្នាទាំងប្រាំពីរនេះ ព្រះយេស៊ូវបានបង្រៀនបួនពាក្យប្រស្នាដំបូងដល់ហ្វូង
មនុស្សដែលដើរតាមទ្រង់នៅជុំវិញ ហើយនិងទ្រង់បានបង្រៀនបីពាក្យប្រស្នាចុងក្រោយដល់
ពួកសិស្សរបស់ទ្រង់ប៉ុណ្ណោះ។

១៣:១-៩  ប្រស្នារនៃអ្នកព្រោះពូជ ឬដីបួនប្រភេ ទ។

១៣:១០-២៣ ព្រះយេស៊ូវពន្យល់អត្ថន័យនៃពាក្យប្រស្នានៃអ្នកព្រោះពូជទៅពូក
សិស្សរបស់ទ្រង់

១៣:២៤-៣០ ប្រស្នានៃស្មៅ។ 

១៣:៣១-៣២ ប្រស្នាអំពីគ្រាប់ពូជល្អិត។ 

១៣:៣៣-៣៥ ប្រស្នានៃតំបែរ (មេនំប៉័ង)។ 

១៣:៣៦-៤៣ ព្រះយេស៊ូវពន្យល់អត្ថន័យនៃប្រស្នានៃស្មៅទៅពូកសិស្ស។ 

១៣:៤៤ ប្រស្នានៃកំណប់។ 

១៣:៤៥-៤៦ ប្រស្នានៃកែវមុក្តា។ 

១៣:៤៧-៥៣ ប្រស្នាអំពីអួន។ 

ដូច្នេះហេតុអ្វីបានជាព្រះយេស៊ូវបង្រៀនដោយប្រើពាក្យប្រស្នា? នៅសម័យបុរាណវាជារឿង
ធម្មតាសម្រាប់គ្រូបង្រៀនដោយប្រើពាក្យប្រស្នាពីព្រោះពួកគេងាយចងចាំ ហើយពួកគេអាច
អនុវត្តទៅក្នុងស្ថានភាពជាច្រើន។ សូមកត់សម្គាល់ថាពាក្យប្រស្នាដែលព្រះយេស៊ូវបាន

បង្រៀនជាច្រើន បានទាក់ទងនឹងការធ្វើកសិកម្ម ឬការនេសាទ ដូច្នេះវានឹងងាយស្រួលសម្រាប់
មនុស្សដែលស្ដាប់ទ្រង់ដើម្បីយល់ពីបរិបទ និង    អនុវត្តវាទៅក្នុងជីវិតរបស់ពួកគេ។

យ៉ាងណាក៏ដោយ យោងទៅតាម ១៣:១០-១៧ ព្រះយេស៊ូវមានមូលហេតុខុសគ្នាមួយ 
សម្រាប់ការចាប់ផ្ដើមបង្រៀនដោយប្រើពាក្យប្រស្នា។ ព្រះយេស៊ូវបានចាប់ផ្តើមបង្រៀនដោយ
ប្រើពាក្យប្រស្នាដើម្បីធ្វើឲ្យមនុស្សដែលឮពាក្យប្រស្នាទាំងនោះមានភាពពិបាកយល់អត្ថន័យនៃ
សេចក្ដីបង្រៀនរបស់ទ្រង់។ ទោះជាពួកគេអាចយល់អំពីបរិបទនៃពាក្យប្រស្នានេះក៏ដោយ នោះ
ពួកគេនឹងពិបាកយល់អត្ថន័យ។ យើងអាចមើលឃើញថាសូម្បីតែពួកសិស្សរបស់ព្រះយេស៊ូវក៏
មិនយល់ពីវាដែរ ហើយសុំទ្រង់ពន្យល់ពីអត្ថន័យប្រស្នានោះ។ ពីមុនព្រះយេស៊ូវបានបង្រៀន
តាមរបៀបច្បាស់លាស់ និងសាមញ្ញ ដូចជាសេចក្ដីអធិប្បាយនៅលើភ្នំ ដូច្នេះបានជាទ្រង់
ចាប់ផ្ដើមបង្រៀនតាមរបៀបដែលពិបាកយល់ដល់អ្នកស្តាប់? នៅ ១៣: ១០-១៧ ប្រាប់យើង
ថាព្រះយេស៊ូវកំពុងតែបង្រៀនដោយប្រើពាក្យប្រស្នាដើម្បីឲ្យពួកគេស្តាប់ ប៉ុន្តែមិនយល់ទេ 
ដើម្បីឲ្យពួកគេមិនអាចប្រែចិត្ត។ នេះអាចជាការយល់ច្រឡំខ្លាំងណាស់សម្រាប់ពួកគ្រីស្ទាន
ដែលមិនយល់ពីមូលហេតុដែលព្រះយេស៊ូវបានមិនចង់ឲ្យ បហ្វូងមនុស្សយល់ពីព្រះបន្ទូល
របស់ទ្រង់ ហើយប្រែចិត្ត។

នេះជាសំណួ រដ៏ពិបាក ហើយយើងត្រូវយល់ពីបរិបទក្នុងកណ្ឌម៉ាថាយ។ នៅក្នុងកណ្ឌម៉ាថាយ 
ប្រធានបទនៃផ្នែកសុន្ទរកថានីមួយៗត្រូវបានភ្ជាប់ទៅផ្នែកនិទានកថាដែលបានមកមុន។  
ដូច្នេះការចាប់ផ្តើមបង្រៀនដោយប្រើពាក្យប្រស្នានៅក្នុងផ្នែកសុន្ទរកថានេះត្រូវបានភ្ជាប់ទៅនឹង
អ្វីដែលកើតឡើងនៅក្នុងផ្នែកទានកថាមុន។ តើមានអ្វីកើតឡើងនៅផ្នែកមុន? ហ្វូងមនុស្សបាន
ទាមទារឲ្យមានទីសំគាល់និងការ    អស្ចារ្យជាច្រើនប៉ុន្តែពួកគេបានបដិសេធមិនស្តាប់អ្វីដែល
ព្រះយេស៊ូវកំពុងបង្រៀននិងប្រែចិត្ត។ មនុស្សជាច្រើនបានផ្តោតការយកចិត្តទុកដាក់លើការ
អស្ចារ្យច្រើនឬបានរង់ចាំទ្រង់ធ្វើអ្វីដែលពួកគេបានរំពឹងទុកថាព្រះមេស្ស៊ីនឹងធ្វើ ហើយមិនបាន
ស្ដាប់ការបង្រៀនរបស់ទ្រង់ (ឬប្រសិនបើពួកគេស្ដាប់បាន នោះគេបដិសេធការបង្រៀនរបស់
ទ្រង់) ។

ដូច្នេះការផ្លាស់ប្តូរទៅបង្រៀនដោយប្រើពាក្យប្រស្នាគឺជាការវិនិច្ឆ័យទៅលើអ្នកដែលតែ
ចាប់អារម្មណ៍នឹងការអស្ចារ្យ ហើយមិនចាប់អារម្មណ៍នឹងការបង្រៀនដែលជាគ្រឹះនៃការ
អស្ចារ្យ។ ហេតុនេះហើយបានជាព្រះយេស៊ូវមានព្រះបន្ទូលក្នុង១៣:១០ ថា: «ដ្បិតអ្នកណា
ដែលមាន គេនឹងឲ្យទៅអ្នកនោះ ហើយអ្នកនោះនឹងមានជាបរិបូរឡើង តែអ្នកណាដែលគ្មាន 
នោះគេនឹងយកទាំងអ្វី ដែលអ្នកនោះមានចេញផង» ។ ទ្រង់បានមានបន្ទូលអំពីសេចក្ដីជំនឿ
ដែលមនុស្សមាន។ អស់អ្នកដែលមានគឺជាអ្នកដែលជឿលើព្រះយេស៊ូវថាជាព្រះមេស្ស៊ីហើយ
ពិតជាយកចិត្តទុកដាក់យ៉ាងខ្លាំងចំពោះការយល់ដឹងពីអ្វីដែលព្រះយេស៊ូវកំពុងតែបង្រៀន
ពួកគេនឹងទទួលបានជំនឿដើម្បីយល់ពីអត្ថន័យនៃពាក្យប្រៀបធៀប។ អ្នកដែលមិនមានគឺជា
អ្នកដែលតែងចាប់អារម្មណ៍មើលឃើញការអស្ចារ្យ ឬគ្រាន់តែចាប់អារម្មណ៍ចង់ធ្វើតាម
ព្រះយេស៊ូវប្រសិនបើទ្រង់បានធ្វើអ្វីដែលពួកគេចង់ឲ្យទ្រង់ធ្វើ។ មនុស្សទាំងនេះមិនបានស្ដាប់អ្វី
ដែលព្រះយេស៊ូវកំពុងតែបង្រៀនអំពីនគរស្ថានសួគ៏ហើយនៅពេលដែលទ្រង់មិនបានធ្វើអ្វីដែល
ពួកគេចង់ឱ្យទ្រង់ធ្វើ នោះពួកគេនឹងបាត់បង់នូវសេចក្តីជំនឿដ៏តូចដែលពួកគេមាន។

តើអ្នកគិតថាមនុស្សជាច្រើនដែលស្ដាប់ព្រះយេស៊ូវចង់ឲ្យទ្រង់ធ្វើយ៉ាងមេច?

ដូច្នេះនៅក្នុងផ្នែកដ៏ធំ ទីបីនៃកណ្ឌម៉ាថាយនេះ យើងអាចមើលឃើញការតស៊ូប្រឆាំងនឹងសារ
នៃនគរនៃស្ថានសួគ៍កំពុងតែបន្តកើនឡើង គ៌ជាពិសេសពីមេដឹកនាំសាសនា និងសហគមន៍
យូដា។ ហ្វូងមនុស្សនៅតែជួបជុំគ្នានៅពេលដែលព្រះយេស៊ូវគង់នៅ តែមនុស្សជាច្រើនមិន
ចាប់អារម្មណ៍នឹងការបង្រៀនរបស់ទ្រង់ គេគ្រាន់តែចង់ឃើញទីសំគាល់ និងការអស្ចារ្យ។ ដើម្បី
លើកទឹកចិត្តអស់អ្នកដែលពិតជាមានជំនឿលើព្រះយេស៊ូវ ហើយដើម្បីជំនុំជំរះអ្នកដែលមិនជឿ 
នោះព្រះយេស៊ូវផ្លាស់ប្តូរពីសេចក្ដីអធិប្បាយដ៏សាមញ្ញទៅកាន់ការបង្រៀនដោយប្រើពាក្យ
ប្រស្នា។ ក្នុងអំឡុងផ្នែកនៃសុន្ទរកថានេះ ខណៈដែលការប្រឆាំងនឹងព្រះយេស៊ូវកាន់តែរីកធំ 
នោះយើងក៏ឃើញការផ្តោតអារម្មណ៍របស់ម៉ាថាយចាប់ផ្តើមផ្លាស់ប្តូរពីការបង្រៀនជា
សាធារណៈរបស់ព្រះយេស៊ូវដែលសំដៅទៅហ្វូងមនុស្សដ៏ធំ ដើម្បីផ្តោតលើការបង្រៀនខាង
ឯកជនរបស់ព្រះយេស៊ូវគ្រីស្ទ ទៅពួកសិស្សទ្រង់វិញ។ ការផ្ដោតទៅលើពួកសិស្សរបស់

ព្រះយេស៊ូវនេះ និងការតស៊ូរបស់ពួកគេដើម្បីយល់ច្បាស់ថាតើព្រះយេស៊ូវជានរណា បន្តនៅក្នុង
ផ្នែកធំ បន្ទាប់នៃកណ្ឌម៉ាថាយ។

១៣:៥៤-១៨:៣៥ ជំនឿ និងឋានៈខ្ពស់នៅក្នុងព្រះរាជ្យ

ផ្នែកនិទានកថា ១៣:៥៤-១៧:២៧ - ចំពោះពួកអ្នកដែល ប្រឆាំងនឹងការមានសេចក្ដីជំនឿលើ
ព្រះយេស៊ូវ និងអ្នកដែលខ្វះការយល់ដឹង។ 

បន្តពីផ្នែកមុន ដែលព្រះយេស៊ូវចាប់ផ្ដើមបង្រៀនដោយពាក្យប្រស្នា ជាការជំនុំជំរះអ្នកដែលមិន
មានជំនឿលើទ្រង់ ផ្នែកនិទានកថានេះមាន ១៣ រឿង ជិតទាំងអស់អំពីមនុស្សដែលប្រឆាំងនឹង
ការដាក់ជំនឿរបស់គេក្នុងព្រះយេស៊ូវ ឬដាក់ជំនឿខ្លះតែមិនពេញលេញ។

១៣:៥៤-៥៨ ព្រះយេស៊ូវត្រូវបានបដិសេធនៅក្នុងស្រុកកំណើតរបស់ទ្រង់គឺណាសារ៉ែ ត
ដោយសារតែទ្រង់មិនធ្វើតាមនឹងការរំពឹងទុករបស់ពួកគេអំពីព្រះមេស្ស៊ី។

១៤:១-១២ ស្ដេចហេរ៉ូឌ និងការស្លាប់របស់លោកយ៉ូហានបាទីស្ដ - ស្ដេច  ហេរ៉ូឌជឿ
រឿងរ៉ាវអំពីព្រះយេស៊ូវ ប៉ុនែ្តទ្រង់មិនជឿលើព្រះយេស៊ូវជាព្រះ។ 

១៤:១៣-២១ ព្រះយេស៊ូវផ្ដល់អាហារដល់មនុស្ស ៥០០០ នាក់ ប៉ុន្តែពួកសិស្សមាន
ជំនឿតិចតួច។ 

១៤:២២-២៦ ព្រះយេស៊ូវបានដើរនៅលើទឹក! លោកពេត្រុសចាប់ផ្តើមមានជំនឿថាគាត់ 
អាចដើរនៅលើទឹកដែរ ប៉ុន្តែបន្ទាប់មកមានការសង្ស័យច្រើនជាងមាន
ជំនឿ នោះល៏លិចចូលក្នុងទឹក ។

១៥:១-២០ ព្រះយេស៊ូវបានអះអាងជាមួយនឹងពួកផារ៉ាស៊ីអំពីការមិនធ្វើពិធីលាងដៃ - 
ព្រះយេស៊ូវបានមានបន្ទូលថា គឺជាអ្វីដែលនៅខាងក្នុងមនុស្សម្នាក់ដែល
ធ្វើឱ្យស្មោកគ្រោ ក គឺមិនមែនជាអ្វីដែលចូលពីខាងក្រៅ ទេ។

១៥:២១-២៨ ជំនឿរបស់ស្ត្រីសាសន៍កាណាន - ព្រះយេស៊ូវបានសរសើរជំនឿរបស់នាង
ទោះបីជានាងមិនមែនជាសាសន៍យូដាក៏ដោយ។

១៥:២៩-៣៩ ព្រះយេស៊ូវប្រទានអាហារដល់មនុស្ស ៤០០០ នាក់ ប៉ុន្ដែម្តងទៀត
សិស្សរបស់ទ្រង់គេខ្វះជំនឿ។ 

១៦:១-១២ ព្រះយេស៊ូវបានជជែ កជាមួយពួកផារ៉ាស៊ី និងពួកសាឌូស៊ី ទ្រង់បាន
ព្រមានពួកសិស្សរបស់ទ្រង់អំពីតំបែរនៃពួកផារ៉ាស៊ី ប៉ុន្តែសិស្សរបស់ទ្រង់
មិនយល់នោះទេ។ 

១៦:១៣-២០ ពេត្រុសប្រកាសថាព្រះយេស៊ូវជាព្រះមេស្ស៊ី ហើយព្រះយេស៊ូវ   សរសើរ
ចំពោះសេចក្ដីជំនឿរបស់គាត់។ 

១៦:២១-២៧ ពេលនោះព្រះយេស៊ូវចាប់ផ្តើមមានបន្ទូលដល់ពួកសិស្សរបស់ទ្រង់ថា 
ទ្រង់នឹងទៅទីក្រុងយេរូសាឡិមនិងទទួលរងទុក្ខ និង   ស្លាប់។ ពេត្រុស
មិនយល់ស្របនឹងព្រះយេស៊ូវទេ ហើយព្រះយេស៊ូវទ្រង់បន្ទោសគាត់យ៉ាង
ខ្លាំង។

១៧:១-១៣ សិរីរុងរឿងរបស់ព្រះយេស៊ូវ ប៉ុន្តែពួកសិស្សរបស់ទ្រង់មិនបានយល់ពីអ្វី
ដែលបានកើតឡើង និងការចង់ធ្វើត្រសាល។ 

១៧:១៤-២៣ ការព្យាបាលដល់ក្មេងជំទង់ម្នាក់ដែលមានអារក្សចូល។ សិស្សរបស់
ព្រះយេស៊ូវបរាជ័យក្នុងការដេញអារក្សចេញពីព្រោះពួកគេមានជំនឿតិច
ពេក។ 

១៧:២៤-២៧ អ្នកទារពន្ធសួរអំពីការបង់ពន្ធព្រះវិហារ និងលោកពេត្រុសបាននិយាយថា
ព្រះយេស៊ូវបានបង់ប្រាក់ ទោះបីជាទ្រង់មិនទាន់បង់ប្រាក់នោះក៏ដោយ។ 

ព្រះយេស៊ូវធ្វើការអស្ចារ្យមួយដើម្បីបង្ហាញពេត្រុសថាមិនមានអ្វីដែលត្រូវ
ខ្លាចឡើយ។ 

នៅក្នុងផ្នែកនេះម៉ាថាយប្រាប់ពីមនុស្សជាច្រើនដែលបដិសេធព្រះយេស៊ូវ ដូចជាពួកណាសារ៉េ
ត និងពួកផារ៉ាស៊ី ប៉ុន្ដែការផ្ដោតសំខាន់លើពួកសិស្ស និងអំពីសេចក្ដីត្រូវការរបស់គេដើម្បីមាន
ជំនឿថែ មទៀត។ ជំនឿដ៏ខ្ សោយរបស់ពួកគេនៅក្នុងផ្នែកនេះផ្ទុយគ្នានឹងជំនឿដ៏តូចរបស់ស្ត្រីជន
ជាតិកាណាន។ ពួកសិស្សប្រាកដជាកំពុងតែតស៊ូនឹងការពិតដែលថាព្រះយេស៊ូវមិនបានធ្វើអ្វី
ដែលពួកគេសង្ឃឹមថាព្រះមេស្ស៊ីនឹងធ្វើទេ ប៉ុន្ដែក៏គេនៅតែមានជំនឿទៅលើព្រះយេស៊ូវដដែរ។ គឺ
នៅតែពិបាកសម្រាប់ពួកគេដើម្បីបោះបង់ចោលទាំងស្រុងនូវគំនិតចាស់ ដើម្បីទុកចិត្តទាំងស្រុង
របស់ពួកគេ ក្នុងនគររនៃស្ថានសួគ៌ដែលព្រះយេស៊ូវកំពុងតែមានបន្ទូល។ ការតស៊ូនេះដើម្បី
លះបង់របៀបគិតគូរចាស់ៗរបស់ពួកគេត្រូវបានបង្ហាញនៅក្នុងផ្នែកនៃសុន្ទរកថាបន្ទាប់។

ផ្នែកសុន្ទរកថា ១៨:១-៣៥ ឋានៈខ្ពស់នៅក្នុងនគព្រះរាជ្យ

ដូចគ្នានឹងផ្នែកសុន្ទរកថាពីមុននៅកណ្ឌម៉ាថាយ នោះប្រធានបទនៃផ្នែកសុន្ទរកថានេះត្រូវបាន
ភ្ជាប់ទៅនឹងប្រធានបទនៃផ្នែកនិទានកថាមុន។ នៅផ្នែកមុនម៉ាថាយបានរៀបរាប់ពីរបៀបដែល
មនុស្សជាច្រើនបានបដិសេធព្រះយេស៊ូវ ឬតស៊ូដើម្បីទុកចិត្តទាំងស្រុងលើទ្រង់ដោយសារតែ
ការរំពឹងទុករបស់ពួកគេអំពីព្រះមេស្ស៊ីនឹងធ្វើ។ សូម្បីតែពួកសិស្សក៏កំពុងតែតស៊ូនឹងរឿងនេះ 
ហើយផ្នែកនេះចាប់ផ្ដើមដោយពួកសិស្សដែលសួរព្រះយេស៊ូវថា តើអ្នកណាធំជាងគេនៅក្នុង
នគរនៃស្ថានសួគ៌។ ដូច្នេះសេចក្ដីអធិប្បាយនេះ ដែលជាការអធិប្បាយទី ៤ នៃសេចក្ដីអធិប្បាយ 
ដ៏សំខាន់ប្រាំនៅក្នុងកណ្ឌម៉ាថាយ នោះមានប្រធានបទនៃឋានៈខ្ពស់នៅក្នុងនគរស្ថានសួគ៌។

១៨:២-៤ ដើម្បីមានឋានៈខ្ពស់នៅក្នុងនគរនៃស្ថានសួគ៌ នោះពួកគេត្រូវមានអាកប្បកិរិយា
ដូចជាក្មេងតូចៗ ហើយយកកន្លែងដែលទាប។ សូមចងចាំនៅក្នុងផ្នែក
និទានកថាមុន នេះព្រះយេស៊ូវបានសរសើរជំនឿរបស់ស្ត្រីជនជាតិកាណានដែល
បានបន្ទាបខ្លួន។

១៨:៥-១៤ ដើម្បីមានឋានៈខ្ពស់នៅក្នុងនគរនៃស្ថានសួគ៌  នោះពួកគេត្រូវតែមើលថែ អ្នកដែល
ខ្ សោយ ហើយអ្វីដែលលោកីយចាត់ទុកថាតូចនិងមិនសំខាន់ ប៉ុន្តែសំខាន់ចំពោះ
ព្រះ។ គ្មាននរណាម្នាក់យកចិត្តទុកដាក់ចំពោះអ្វីដែលកុមារតូចនិយាយទេ 
ដោយសារតែពួកគេតូចតាចគ្មានអំណាចស្របតាមពិភពលោក ប៉ុន្តែព្រះយេស៊ូវ
ទ្រង់មានបន្ទូលថា ពួកគេសំខាន់ចំពោះព្រះដោយសារព្រះស្តាប់ទេវតាដែល
ការពារកុមារតូចៗនោះ។ ជាពិសេសគេត្រូវបំបាត់ចោលនូវអ្វីទាំងអស់ដែលអាច
ធ្វើឱ្យពួកគេជំពប់ដួល។។

១៨:១៥-៣៥ ដើម្បីមានឋានៈខ្ពស់នៅក្នុងនគរនៃស្ថានសួគ៌  នោះគេត្រូវតែបន្ទាបខ្លួនក្នុង
ទំនាក់ទំនងរបស់គេជាមួយគ្នា។ សូម្បីតែអ្នកជឿផ្សេងទៀតធ្វើបាបប្រឆាំងនឹង
យើងក៏ដោយ នោះយើងត្រូវតែឆ្លើ យតបដោយសេចក្ដីស្រឡាញ់ អភ័យទោសឲ្យ
ពួកគេ កែតម្រូវ ហើយថែ រក្សាពួកគេជាសមាជិកនៃគ្រួសារ។ យើងត្រូវ
អភ័យទោសឲ្យពួកគេពីព្រោះយើងក៏ត្រូវបានអត់ទោសដែរ។

ពួកសិស្សនៅតែសញ្ជឹងគិតអំពីនគរនៃស្ថានសួគ និងឋានៈរបស់ពួកគេក្នុងនគរនោះ 
តាមរបៀបរបស់លោកីយ៍។ ព្រះយេស៊ូវបង្រៀនពួកគេថាការមានឋានៈខ្ពស់នៅក្នុងនគររគឺ
ផ្អែកលើអាកប្បកិរិយានៃការបន្ទាបខ្លួន និងការអាណិតអាសូរ ហើយនិងការមើលថែ រក្សាអ្នក
ទន់ខ្ សោយ អ្នកគ្មានអំណាច ហើយមានចិត្តមេត្តាករុណា និងអត់ទោស។

ប្រៀបធៀបការមានឋានៈខ្ពស់នៅក្នុងនគរនៃស្ថានសួគ៌ និងការមានឋានៈខ្ពស់តាមគុណតំលៃ
នៃពិភពលោក។

ដូច្នេះនៅក្នុងផ្នែកដ៏សំខាន់នៃកណ្ឌម៉ាថាយនេះ យើងឃើញពីរបៀបដែលតម្លៃ នៃនគរ
ស្ថានសួគ៌ផ្ទុយពីតម្លៃ នៃលោកីយ៍ និងរបៀបដែលព្រះយេស៊ូវមិនធ្វើតាមការរំពឹងទុករបស់ពួកគេ
ទាក់ទងនឹងព្រះមេស្ស៊ី នាំទៅដល់ការភាន់ច្រឡំជម្លោះ ហើយនិងការប្រឆាំង។ ប្រធានបទនៃ

ការពិតនៃនគរនៃស្ថានសួគ៌ដែលខុសគ្នាពីការរំពឹងទុករបស់ហ្វូងមនុស្ស និងការប្រឆាំងដែលជា
លទ្ធផល ត្រូវបានបន្តនៅក្នុងផ្នែកធំ បន្ទាប់នៃកណ្ឌម៉ាថាយ។

១៩:១-២៥:៤៦ ការប្រឆាំងនៅបច្ចុប្បន្ននេះ និងការទទួលបានជ័យជំនះ
នាពេលអនាគតនៃព្រះរាជ្យ

ផ្នែកនិទានកថា ១៩:១-២២:៤៦ ការប្រឆាំង និងការជំទាស់កើនឡើង

នៅក្នុងផ្នែកដ៏ធំៗមុននៃកណ្ឌម៉ាថាយ នោះយើងបានឃើញថាការប្រឆាំងនឹងព្រះយេស៊ូវពី
មេដឹកនាំសាសនា និងមេដឹកនាំសហគមន៍យូដាកំពុងតែកើនឡើង។ ការប្រទូសរ៉ាយនេះបាន
កើតឡើងដោយសារតែព្រះយេស៊ូវបានរិះគន់ភាពពុតត្បុតរបស់ពួកគេ ហើយក៏ដោយសារតែ
ពួកគេជាច្រើនមានការព្រួយបារម្ភថាទ្រង់កំពុងតែព្យាយាមធ្វើការបះបោរប្រឆាំងនឹងពួករ៉ូម 
ហើយគេខ្លាចអ្វីដែលរ៉ូមនឹងប្រព្រឹត្ត។ ទោះជាយ៉ាងណាហ្វូងមនុស្សនៅតែបន្តដើរតាម
ព្រះយេស៊ូវនៅគ្រប់ទីកន្លែងដែលទ្រង់បានយាងទៅពីព្រោះពួកគេបានទទួលការកោតស្ងើច
ដោយការអស្ចារ្យដែលព្រះយេស៊ូវបានធ្វើ ហើយក៏ដោយសារតែពួកគេក៏រំពឹងផងដែរថា 
ព្រះយេស៊ូវនឹងឈ្នះលើពួករ៉ូម។ នៅក្នុងផ្នែកនេះរឿងនៃព័ន្ធកិច្ចរបស់ព្រះយេស៊ូវបានឈានដល់
កម្រិតខ្ពស់បំផុតនៅពេលដែលព្រះយេស៊ូវបានធ្វើដំណើរឆ្ពោះទៅរកក្រុង            
យេរូសាឡឹម។ ផ្នែកនេះគ្របដណ្ត ប់ការប្រឆាំងដែលព្រះយេស៊ូវបានជួបប្រទះនៅស្រុកយូដា 
(២៩:១-២០:១៦) ហើយនិងការប្រឆាំងដែលព្រះយេស៊ូវបានជួបប្រទះនៅលើផ្លូវទៅកាន់ក្រុង
យេរូសាឡឹម (២០:១៧-៣៤) ហើយនិងការប្រឆាំងដែលព្រះយេស៊ូវបានជួបនៅពេលដែល
ទ្រង់នៅក្នុងក្រុងយេរូសាឡឹម និងការបង្រៀន នៅក្នុងព្រះវិហារ (២១:២-២២:៤៦) ។

នៅក្នុងផ្នែកនិទានកថានេះ យើងឃើញពួកមេដឹកនាំខាងសាសនា និងខាងនយោបាយ
កំពុងតែព្យាយាមចាប់កំហុសព្រះយេស៊ូវ។ ពួកគេតែងបញ្ជូនមនុស្សឲ្យសួរសំណួ រដើម្បីធ្វើឲ្យ
ទ្រង់និយាយអ្វីមួយដែលនឹងធ្វើឱ្យហ្វូងមនុស្សប្រឆាំងទ្រង់ (១៩:៣-៩, ២១:១៦,២៣, 

២២:១៥-៤០) ។ ទ្រង់បានដោះស្រាយជាមួយពួកគេបានយ៉ាងល្អដែលពួកគេត្រូវគេបិទមាត់ 
ហើយគ្មាននរណាម្នាក់ហ៊ា នសួរសំណួ រណាមួយទៀតឡើយ។

ទោះបីជាការប្រឆាំងនឹងព្រះយេស៊ូវពីមេដឹកនាំខាងសាសនានិងនយោបាយក៏កើនឡើង
ក៏ដោយ ក៏ការរំភើ បនៃពួកសិស្ស និងអ្នកដើរតាមរបស់ទ្រង់កើនឡើងដែរ ជាពិសេសពេលដែល
ទ្រង់បានទៅដល់ក្រុងយេរូសាឡិម។ តើពួកគេគិតថានឹងមានអ្វីកើតឡើងនៅពេលពួកគេ
ទៅដល់ក្រុងយេរូសាឡិម?

សូមអានម៉ាថាយ ២០:១-១៧ ។*

រឿងអំពីការមកដល់ក្រុងយេរូសាឡិមនៃព្រះយេស៊ូវបានបង្ហាញពីអ្វីដែលបណ្ដាជនបានរំពឹងទុ
កថានឹងកើតឡើងនៅពេលដែលព្រះមេស្ស៊ីមកដល់ក្រុងយេរូសាឡិម។ សម្រែករបស់ហ្វូង
មនុស្សបង្ហាញយ៉ាងច្បាស់ថាពួកគេជឿថាព្រះយេស៊ូវគឺជាព្រះ     មែស្ស៉ី។ ពាក្យ ហូសាណា 
មានន័យថា«សង្រ្គោះ យើងឥឡូវនេះ» ហើយនិង  »មានពរហើយអស់អ្នកដែលមកដោយនូវ
ព្រះនាមព្រះអម្ចាស់»  ចេញមកពីកណ្ឌទំនុកដំកើង ១១៨:២៤-២៥ ដែលត្រូវបានគេ
ចាត់ទុកថាជាអត្ថបទអំពីព្រះមេស្ស៊ី។ ព្រះយេស៊ូវបានជិះសត្វលាមួយដែលបំពេញនូវទំនាយពី
កណ្ឌសាការី ៩:៩ ដែលជាអត្ថបទកណ្ឌមួយទៀតដែលត្រូវបានគេចាត់ទុកថាកំពុងតែនិយាយ
អំពីព្រះមេស្ស៊ី។ ដូច្នេះហ្វូងមនុស្សច្បាស់ជាជឿថាព្រះយេស៊ូវគឺជាព្រះមែស្ស៉ី។

ស្លឹកដូងគឺជាការចង្អុលបង្ហាញពីអ្វីដែលពួកគេរំពឹងថាព្រះមែស្ស៉ីនឹងធ្វើ។ ប្រជាជនបានដាក់
ស្លឹកដូងនៅលើដីនៅពេលស៊ីម៉ូនម៉ាកកាបេបានចូលក្រុងយេរូសាឡឹមដើម្បីយកឈ្នះលើពួក
ក្រិក ២០០ ឆ្នាំមុន ហើយពួកយូដាបានប្រារព្ធពិធីនេះជារៀងរាល់ឆ្នាំ។ ដូច្នេះវាជាការ
ងាយស្រួលក្នុងការសន្និដ្ឋានថាហ្វូងមនុស្សបានរំពឹងទុកថាព្រះយេស៊ូវនឹងធ្វើរឿងដូចគ្នាដែល
ស៊ីម៉ូនម៉ាកកាបេបានធ្វើដែលនឹងយកឈ្នះខ្មាំងសត្រូវរបស់ស្រុកអ៊ីស្រាអែល ហើយនឹងស្តារ
នគរ និងបល្ល័ង្ករបស់ស្ដេចដាវីឌ។ នេះហើយជាមូលហេតុដែលហ្វូងមនុស្សមានការរំភើ បខ្លាំង
ណាស់។

ប៉ុន្តែវាមិនបានកើតឡើងតាមវិធីដែលពួកគេរំពឹងទុកនោះទេ។ ជំនួសឲ្យការទៅដល់ពួករ៉ូម 
ហើយដេញពួកគេចេញពីក្រុងយេរូសាឡិម នោះព្រះយេស៊ូវបានចូលទៅក្នុងព្រះវិហារ ហើយ
បានដេញពួកឈ្មួញ។ នេះមិនមែនជាអ្វីដែលហ្វូងមនុស្សកំពុងរំពឹងថានឹងកើតឡើងនោះទេ។ 
តាមការពិតទៅ វាមិនដែលនឹងកើតឡើងតាមវិធីដែលពួកគេរំពឹងទុកនោះទេ។ ប្រសិនបើពួកគេ
ពិតជាបានស្ដាប់ការបង្រៀនរបស់ព្រះយេស៊ូវ នោះពួកគេនឹងបានដឹងថានគរស្ថានសួគ៌ដែល
ព្រះយេស៊ូវបាននាំមកមិនមែនជានគរនយោបាយទេ។ ការពិតព្រះយេស៊ូវមិនដែលរិះគន់ពួករ៉ូម
ទេ។ មានតែមេដឹកនាំសាសនា និងនយោបាយរបស់សាសន៍យូដាដែលព្រះយេស៊ូវបាន
រិះគន់។

សញ្ញាប្រាប់ផ្លូវ មួយទៀតគឺព្រះយេស៊ូវបានយាងចូលក្រុងយេរ៉ូសាឡិមលើសត្វលា។ មនុស្ស
ខ្លះគិតថានៅសម័យបុរាណនោះ បើសិនជាស្ដេចមួយអង្គចូលទីក្រុងនៅលើសេះ នេះគឺជា
និមិត្តរូបនៃសង្គ្រាម ប៉ុន្តែបើសិនជាទ្រង់បានជិះសត្វលា នោះគឺជានិមិត្តរូបនៃសន្តិភាព។

តើអ្នកគិតថាហ្វូងមនុស្សមានអារម្មណ៍យ៉ាងណានៅពេលដែលព្រះយេស៊ូវមិនបានធ្វើតាមការ
រំពឹងទុករបស់គេ ហើយបោះចោលពួករ៉ូម?

ក្នុងពេលមានការជំទាស់និងការរំភើ បនេះ នោះព្រះយេស៊ូវបានមានបន្ទូលពង្រឹ ងទំនុកចិត្ដ
សិស្សរបស់ទ្រង់ថាការប្រឈមមុខគ្នាជាមួយពួកមេដឹកនាំយូដានឹងនាំរហូតដល់សិរីល្អរបស់
ទ្រង់ (១៩:២៧-៣០) តែបន្ទាប់ពីការរងទុក្ខ និងការស្លាប់របស់ទ្រង់ប៉ុណ្ណោះ ហើយថាពួក
សិស្សទ្រង់ត្រូវរស់នៅក្នុងជីវិតនៃការបន្ទាបខ្លួន។ ព្រះយេស៊ូវក៏បានបញ្ជាក់ម្ដងទៀតនូវការ
បង្រៀននៅក្នុងផ្នែកសុន្ទរកថាពីមុនអំពីឋានៈខ្ពស់នៅក្នុងនគររស្ថានសួគ៌មកពីការបន្ទាបខ្លួន 
និងការបម្រើអ្នកដទៃ (១៩:៣០; ២០:១៦; ២០:២៦-២៨) ។

ផ្នែកសុន្ទរកថា ២៣:១-២៥:៤៦ ជ័យជំនះនាពេលអនាគតនៃនគរស្ថានសួគ៌

នៅក្នុងផ្នែកនិទានកថាមុន នោះព្រះយេស៊ូវបានធានាដល់ពួកសិស្សរបស់ទ្រង់ថាការ
ប្រឈមមុខរបស់ទ្រង់ជាមួយពួកមេដឹកនាំយូដានឹងនាំឲ្យទ្រង់បានទទួលសិរីរុងរឿង ទោះជា

ទ្រង់នឹងរងទុក្ខ ហើយស្លាប់ក៏ដោយ។ ម៉ាថាយបន្តប្រធានបទនៃជ័យជំនះនាពេលអនាគតនៃ
នគរស្ថានសួគ៌នៅលើខ្មាំងសត្រូវ និងសិរីរុងរឿងនៃព្រះយេស៊ូវនៅក្នុងផ្នែកសុន្ទរកថាចុងក្រោយ
នៃកណ្ឌម៉ាថាយ។ ផ្នែកសុន្ទរកថានេះ មានពីរផ្នែក។

២៣:១-៣៨ នៅក្នុងផ្នែកទីមួយដែលគេហៅថា ការជំនុំជំរះប្រាំពីរដង នោះព្រះយេស៊ូវគឺ
នៅក្នុងព្រះវិហារ ហើយទ្រង់រិះគន់គូប្រជែ ងរបស់ទ្រង់ ជាពិសេសពួកផារីស៊ី និងពួកបណ្ឌិត។ 
ព្រះយេស៊ូវបន្ទោសពួកគេចំពោះការបង្រៀនមិនពិត ការរំលោភបំពានអំណាច និងភាព
លាក់ពុតរបស់ពួកគេ។ ទោះបីពួកគេប្រឆាំងនឹងព្រះយេស៊ូវក៏ដោយ ពួកគេនឹងត្រូវវិនិច្ឆ័យ 
ហើយពួកគេនឹងទទួលការដាក់ទណ្ឌកម្មដែលពួកគេសមនឹងទទួល។

២៤:១-២៥:៤៦ ផ្នែកទីពីរនេះត្រូវបានគេហៅថា សុន្ទរកថាអូលីវីត ព្រោះព្រះយេស៊ូវកំពុង
បង្រៀននៅលើភ្នំអូលីវ។ ព្រះយេស៊ូវបានពិភាក្សាអំពីរឿងជាច្រើនទាំងអស់ដែលត្រូវនឹង
កើតឡើងនៅថ្ងៃអនាគតរួមទាំងសង្គ្រាមទុរ្ភិក្ស ការបៀតបៀន គ្រោះ មហន្តរាយ និងក្បត់
សាសនា។ការណ៍ទាំងនេះជាទីសំគាល់មួយបង្ហាញអំពីនគរនៃស្ថានសួគ៌ដែលបានចូលមក 
ប៉ុន្តែមិនទាន់បានមកយ៉ាងពេញលេញនៅក្នុងភាពរុងរឿង ទាំងអស់ទេ។ ព្រះយេស៊ូវក៏សន្យា
ផងដែរថាទ្រង់នឹងត្រឡប់យាងមកវិញដោយសិរីល្អ និងអំណាច។ ទ្រង់ព្រមានពួកសិស្សរបស់
ទ្រង់ថា ពួកគេត្រូវប្រុងប្រយ័ត្នពីព្រោះគ្មាននរណាម្នាក់ដឹងថាថ្ងៃណាដែលព្រះយេស៊ូវនឹងយាង
មកនោះទេ។

ដូច្នេះនៅក្នុងផ្នែកដ៏ធំ នៃកណ្ឌម៉ាថាយនេះយើងឃើញថាការប៉ះទង្គិចរវាងព្រះ យេស៊ូវ និងពួក
មេដឹកនាំយូដាបានឈានដល់កម្រិតកំពូល។ ពួកគេបានបដិសេធព្រះយេស៊ូវ ហើយបាន
គ្រោ ងដើម្បីសម្លាប់ទ្រង់ ប៉ុន្ដែព្រះយេស៊ូវបានបង្រៀនថា ផែនការទាំងអស់របស់ពួកគេមិនអាច
ធ្វើបាន ហើយក៏មិនអាចបញ្ឈប់ជ័យជម្នះនៃនគររនៃស្ថានសួគ៌នោះទេ។ ផ្នែកចុងក្រោយនៃ
កណ្ឌម៉ាថាយនឹងបង្ហាញពីការឈានដល់ចំណុចកំពូលនៃព័ន្ធកិច្ចរបស់ព្រះយេស៊ូវ ហើយ



47

របៀបដែលព្រះប្រើផែនការរបស់ពួកមេដឹកនាំសាសន៍យូដាដើម្បីនាំយកផែនការរបស់ទ្រង់
សម្រាប់ការសង្គ្រោះដល់ប្រជាជនរបស់ទ្រង់ និងជ័យជំនះសម្រាប់នគរនៃស្ថានសួគ៌។

២៦:១-២៨:២០ - ចំណុចខ្ពស់បំផុតនៃការបម្រើរបស់ព្រះយេស៊ូវ - 
ការចាប់ខ្លួន, ការកាត់ទោស, ការឆ្កាងនិងការរស់ឡើងវិញ 
មានប្រធានបទបីដែលឈរនៅក្នុងផ្នែកមួយនៃដំណឹងល្អនេះ។ 

ជម្លោះ -ការប៉ះទង្គិចគ្នារវាងព្រះយេស៊ូវនិងពួកមេដឹកនាំសាសន៍យូដាបានឈានដល់កម្រិត
កំពូលមួយនៅពេលពួកគេចាប់ខ្លួនទ្រង់ ហើយបានឆ្កាងទ្រង់។ ម៉ាថាយបានសង្កត់ធ្ងន់លើ
ការពិតដែលថាទោះបីជាពួករ៉ូមពិតជាបានប្រហារជីវិតព្រះយេស៊ូវក៏ដោយ វាពិតជាពួកសាសន៍
យូដាដែលទទួលខុសត្រូវ។ ពួកសង្គ្រាជ និងពួកចាស់ទុំបានរៀបចំផែនការចាប់ខ្លួនព្រះយេស៊ូវ 
ហើយពួកគេបានចាប់ខ្លួនទ្រង់ ហើយបានធ្វើគុតទ្រង់។ ពួកគេថែ មទាំងទទួលយក
ការទទួលខុសត្រូវចំពោះការសុគតរបស់ទ្រង់ និងផលវិបាកណាមួយដែលវាអាចមាន 
(២៦:៣-៤, ១៤-១៦, ៤៧, ៥៧-៦៨, ២៧: ២០-២៥) ។

សូមចាំម៉ាថាយបានសរសេរសម្រាប់ជនជាតិយូដាដែលជឿព្រះយេស៊ូវ។ តើលោកគិតថាការ
សង្កត់ធ្ងន់នេះនឹងមានឥទ្ធិពលយ៉ាងណា?

ជាសិស្ស -ក៏ដូចជាការបរាជ័យរបស់មេដឹកនាំយូដាដើម្បីទទួលបានព្រះមេស្ស៊ីដែលពួកគេត្រូវ
បានគេរំពឹង នោះម៉ាថាយបានបង្ហាញពីការបរាជ័យម្តងហើយម្តងទៀតរបស់ពួកសិស្ស។ 
យូដាសបានក្បត់ព្រះយេស៊ូវ។ ពេត្រុស យ៉ាកុប និងយ៉ូហានបានដេកលក់ក្នុងសួនគែ តសេម៉ា
នី។ ពេត្រុសបានបដិសេធព្រះយេស៊ូវ ៣ ដង។ ពួកសិស្សទាំងអស់បានភៀសខ្លួននៅពេល
ដែលគេចាប់ខ្លួនព្រះយេស៊ូវ។

ហេតុអ្វីម៉ាថាយបានបង្ហាញពីការបរាជ័យរបស់ពួកសិស្សយ៉ាងដូច្នេះ?

ការបរាជ័យ- ការរស់ឡើងវិញនៃព្រះយេស៊ូវគឺជាភស្ដុតាងនៃជ័យជម្នះច្បាស់លាស់របស់ព្រះមេ
ស្ស៊ីលើសត្រូវ និងជ័យជំនះលើសេចក្ដីស្លាប់។ នៅពេលដែលពួកគេបានឆ្កាងព្រះយេស៊ូវសត្រូវ
របស់ទ្រង់បានគិតថាពួកគេបានឈ្នះ ប៉ុន្តែពួកគេបានធ្វើអ្វីដែលព្រះចង់បាន។ ព្រះយេស៊ូវបាន
ទទួលជ័យជំនះទោះជាលោកីយបានចាត់ទុកថាត្រូវបានចាប់ខ្លួននិងឆ្កាងជាសញ្ញាបរាជ័យ។ 
ការទទួលជ័យជម្នះនេះជាការបង្ហាញនៅក្នុងសេចក្តីប្រកាសរបស់ព្រះយេស៊ូវដែលថា«ខ្ញុំបាន
ទទួលគ្រប់ទាំងអំណាចនៅលើផែនដី និងស្ថានបរមសុខ»។ បណ្ដាំចុងក្រោយនៃព្រះយេស៊ូវ
ទៅពួកសិស្សរបស់ទ្រង់គឺជា«ចូលទៅក្នុងពិភពលោក និងបង្កើតសិស្ស»។ មហាបេសកកម្មត្រូវ
បានសាងសង់នៅលើគ្រឹះដ៏រឹងមាំ មកពីអំណាចរបស់ទ្រង់ជាស្ដេចដែលមានជ័យជំនះ; 
ជនជាតិយូដាបានបដិសេធទ្រង់ រ៉ូមចំអកហើយគេឆ្កាងទ្រង់  ប៉ុន្តែព្រះយេស៊ូវបានយកឈ្នេះលើ
ពួកគេទាំងអស់។

ប្រធានបទសំខាន់  
យើងនឹងមើលទៅលើប្រធានបទសំខាន់មួយពីដំណឹងល្អម៉ាថាយ គឺជាឫសគល់ នៃព្រះយេស៊ូវ 
និងដំណឹងល្អរបស់ទ្រង់ក្នុងសញ្ញចាស់។

ឫសគល់ នៃព្រះយេស៊ូវ និងដំណឹងល្អរបស់ទ្រង់ ក្នុងសញ្ញចាស់

គោលបំណងរបស់ម៉ាថាយគឺដើម្បីបង្ហាញថា ព្រះយេស៊ូវនិងដំណឹងល្អរបស់ទ្រង់មិនមែនជាអ្វី
ថ្មីដែលទ្រង់បានបង្កើតទេ។ សម្រាប់ម៉ាថាយ ដំណឹងល្អរបស់ព្រះយេស៊ូវមិនមែនជាអ្វីដែល
ខុសពីអ្វីដែលបានកើតឡើងពីមុនទេ ប៉ុន្ដែវាត្រូវបានចាក់ឫស និងបន្តពីអ្វីដែលបានកើតឡើង
ពីមុនមក។ នេះគឺជាវិធីបួនដែលម៉ាថាយបានបង្ហាញនេះ។

ការដកស្រង់សញ្ញាចាស់ មធ្យោបាយមួយដែលម៉ាថាយបង្ហាញថាដំណឹងល្អរបស់
ព្រះយេស៊ូវបានចាក់ឫសនៅក្នុងកណ្ឌសញ្ញាចាស់គឺតាមរយៈការប្រើសញ្ញាសម្រង់របស់កណ្ឌ
សញ្ញាចាស់។ ម៉ាថាយដកស្រង់ពីកណ្ឌសញ្ញាចាស់ច្រើនជាងកណ្ឌដំណឹងល្អផ្សេងទៀត 



49

(ជាង ៤០ ដង) ។ ហេតុអ្វី? នៅក្នុង ៨:១៧ គាត់ប្រើឃ្លា  "ដើម្បីឲ្យវាអាចបានសម្រេច" ។ 
ដូច្នេះនៅក្នុងការសរសេរអំពីជីវិត និងការបម្រើរបស់ព្រះយេស៊ូវ នោះម៉ាថាយចង់ចង្អុលបង្ហាញ
មនុស្សឲ្យត្រឡប់ទៅកាន់សេចក្តីសន្យានៅក្នុងកណ្ឌសញ្ញាចាស់។ ម៉ាថាយមិនគ្រាន់តែចង់ឲ្យ
អ្នកអានរបស់គាត់ឃើញថាព្រះយេស៊ូវជាអ្នកប្រោ សឲ្យជាប៉ុណ្ណោះទេ តែទ្រង់ក៏ប្រោ សមនុស្ស
ឲ្យធ្វើតាមការសន្យានៃព្រះកណ្ឌសញ្ញាចាស់ដែរ។

ព្រះយេស៊ូវជាស្តេចដែលពួកគេបានរង់ចាំ: ម៉ាថាយបានហៅព្រះយេស៊ូវជាព្រះបុត្រារបស់
ស្ដេចដាវីឌច្រើនជាងកណ្ឌដំណឹងល្អផ្សេងទៀតរួមបញ្ចូលគ្នា ហើយនិងគាត់បានប្រើងាររាជវង្ស
ផ្សេងទៀតដូចជាព្រះមហាក្សត្រជនជាតិយូដា ព្រះ      មហាក្សត្ររបស់ជនជាតិអ៊ីស្រាអែល។ 
រាជ្យរបស់ព្រះយេស៊ូវត្រូវបានចាក់ឫសនៅក្នុងតំណវង្សនៃស្ដេចសាសន៍យូដា។ ការធ្វើដូច្នេះ
មិនមែនតែបានសង្កត់ធ្ងន់លើ     អត្ដសញ្ញាណយូដាយូដារបស់ព្រះយេស៊ូវបណ្ណោះទេ ប៉ុន្តែក៏
ភ្ជាប់ព្រះយេស៊ូវជាមួយនឹងប្រវត្តិសាស្រ្តរបស់ជនជាតិយូដា ១០០០ ឆ្នាំ។

ព្រះយេស៊ូវគឺជាការបំពេញនៃច្បាប់សញ្ញាចាស់: ម៉ាថាយបានសរសេរនៅពេលវេ លា
ដូចគ្នានឹងសាវ័កប៉ុល ហើយវានឹងងាយស្រួលសម្រាប់មនុស្សឲ្យយល់   ប៉ុលដោយនិយាយថា
ច្បាប់ត្រូវបានលុបចោល។ ម៉ាថាយចង់ឲ្យអ្នកអានរបស់គាត់ថាព្រះយេស៊ូវមិនបានលុបចោល
ក្រិត្យវិន័យទេ ប៉ុន្តែទ្រង់បានបំពេញវា។ យើងអាចមើលឃើញថាព្រះយេស៊ូវជាម្ចាស់ដែលមាន
សិទ្ធអំណាចលើក្រឹត្យវិន័យនៅពេលទ្រង់កែតម្រង់ការបង្រៀនរបស់ពួកផារីស៊ី និងពួក
គ្រូបង្រៀនខាងច្បាប់ស្ដីពីការតមអាហារ (៩:១៤-១៧), ថ្ងៃឈប់សម្រាក (១២:១-១៣), 
ការលាងដៃ (១៥:១-២០) ) ហើយជាពិសេសនៅក្នុងសេចក្ដីអធិប្បាយនៅលើភ្នំនៅពេលទ្រង់
មានបន្ទូលថា «អ្នកបានឮវាបាននិយាយ ប៉ុន្តែខ្ញុំប្រាប់អ្នក»។ ព្រះយេស៊ូវមិននិយាយប្រឆាំង 
នឹងច្បាប់នោះទេ ប៉ុន្តែបានកែតម្រូវរបៀបដែលច្បាប់ត្រូវបានបកស្រាយ និងអនុវត្ត    តាម។ 
ទ្រង់មិនបានបោះបង់ចោល បទបញ្ជា«មិនសម្លាប់មនុស្សទេ» ប៉ុន្តែបង្ហាញថាឃាតកម្ម
ចាប់ផ្តើមនៅក្នុងបេះដូង។ ព្រះយេស៊ូវកំពុងតែបង្រៀនថាការទាមទារនៃច្បាប់នេះហួសពីអ្វីដែល

អ្នកធ្វើនៅខាងក្រៅ  ហើយដូច្នេះសេចក្ដីសុចរិតរបស់យើងត្រូវតែលើសពីសេចក្ដីសុចរិតរបស់
ពួកផារ៉ាស៊ី!

ព្រះយេស៊ូវជាលោកម៉ូសេថ្មី: 

ម៉ាថាយបង្ហា ញភាពស្រដៀងគ្នាជាច្រើនរវាងជីវិតនិងការបម្រើរបស់ព្រះយេស៊ូវនិងជីវិតរបស់
លោកម៉ូសេដោយមានគោលដៅបង្ហាញថាមិនត្រឹមតែព្រះយេស៊ូវ គឺជាម៉ូសេថ្មីដែលនឹងដឹកនាំ
រាស្ដ្រទ្រង់ឲ្យចូលទៅក្នុងទឹកដីសន្យានោះទេ តែថាព្រះយេស៊ូវមានឋានៈខ្ពស់ជាងម៉ូសេចាស់
ផងដែរ ។

១ ស្ដេចផារ៉ោនបានសម្លាប់ទារកប្រុសៗទាំងអស់របស់ជនជាតិហេព្រើរ ប៉ុន្តែលោកម៉ូសេត្រូវ
បានរក្សាទុក (និក្ខមនំ ១:២២;  ២:១-២) ។
ស្ដេចហេរ៉ូដសម្លាប់ទារកប្រុសទាំងអស់នៅក្នុង និងនៅជុំវិញភូមិបេថ្លេ ហិម ប៉ុន្តែព្រះយេស៊ូវ
បានរត់គេចខ្លួន (ម៉ាថាយ ២:១៦-១៨) ។

២ ម៉ូសេបានភៀសខ្លួនពីប្រទេសអេស៊ីព្ទ ប៉ុន្តែក្រោយមកបានត្រឡប់មកវិញ (និក្ខមនំ ២:១៥; 
៤:១៨) 
ព្រះយេស៊ូវបានភៀសខ្លួនទៅប្រទេសអេស៊ីព្ទហើយក្រោយមកបានវិលត្រឡប់ទៅកាន់
អ៊ីស្រាអែល (ម៉ាថាយ ២:១៣-២៣)

៣ លោកម៉ូសេឡើងទៅលើភ្នំដើម្បីទៅទទួលក្រិត្តវិន័យ(និក្ខមនំ ២៤:១-៣) 
ព្រះយេស៊ូវបានផ្ដល់ច្បាប់ថ្មីនៅក្នុងសេចក្តីអធិប្បាយនៅលើភ្នំ (ម៉ាថាយ ៥:១-៣)

៤ លោកម៉ូសេមិនបានបរិភោគ ឬផឹកអស់រយៈពេលសែសិបថ្ងៃសែសិបយប់ (និក្ខមនំ 
៣៤:២៨) ។ 
ព្រះយេស៊ូវបានតមផងដែរនៅពេលដែលទ្រង់ត្រូវបានល្បួងនៅទីរហោស្ថាន   (ម៉ាថាយ ៤: 
២) ។

៥ លោកម៉ូសេបានផ្ដល់នូវកណ្ឌប្រាំដំបូងនៃព្រះកណ្ឌ (លោកុប្បត្តិ - ចោទិយកថា)។ នៅក្នុង
ដំណឹងល្អរបស់ម៉ាថាយព្រះយេស៊ូវបានផ្តល់នូវការបង្រៀនប្រាំធំ   (ម៉ាថាយ ៥-៧;១០; 
១៣; ១៨; ២៤-២៥) ។

៦ លោកម៉ូសេគឺជាស្ពា ននៃសម្ពន្ធមេត្រីចាស់តាមរយៈឈាមគោឈ្មោលជំទង់ (និក្ខមនំ 
២៤:៨) ។ ព្រះយេស៊ូវជាស្ពា ននៃសម្ពន្ធមេត្រីថ្មីតាមរយៈឈាមរបស់ព្រះអង្គផ្ទាល់ 
(ម៉ាថាយ ២៦:២៨)។

ដូច្នេះយើងអាចមើលឃើញថាម៉ាថាយចង់ធ្វើឲ្យប្រាកដថា ពួកអ្នកជឿសាសន៍យូដាដែលជា
អ្នកអានរបស់គាត់ឲ្យដឹងថាព្រះយេស៊ូវ និងដំណឹងល្អរបស់ទ្រង់ មិនមែនជាអ្វីដែលមាន
លក្ខណៈជាភាសាបរទេសនោះទេ ប៉ុន្តែត្រូវបានចាក់ឫសយ៉ាងជ្រៅ នៅក្នុងកណ្ឌសញ្ញាចាស់។

សេចក្តីសន្និដ្ឋាន

ខ្លឹមសាររបស់ម៉ាថាយគឺថាដំណឹងល្អដែលថាពាក្យសន្យាអំពីនគរស្ថានសួគ៌ក្នុងសញ្ញាចាស់ត្រូវ
បានបំពេញនៅក្នុងបុគ្គល និងកិច្ចការរបស់ព្រះយេស៊ូវដែលជាព្រះមេស្ស៊ី។ គាត់បាន
ចាប់ផ្ដើមដោយបង្ហាញភាពជាព្រះមេស្ស៊ីនៃព្រះយេស៊ូវតាមរយៈព្រះវរបិតា និងបុព្វបុរសខាង
សាច់ឈាមរបស់ទ្រង់ ហើយបន្ទាប់មកបានបង្ហាញ តាមរយៈព័ន្ធកិច្ចរបស់ទ្រង់ ពីរបៀបដែល
អំណាចនៃនគរស្ថានសួគ៌កំពុងចូល និងរីកចម្រើនក្នុងលោកីយ៍។ ដោយសារនគរនៃស្ថានសួគ៌
មិនដូចរាជាណាចក្រនៅលើផែនដី ដែលមនុស្សជាច្រើនគិតថាព្រះមេស្ស៊ីនឹងនាំមកនោះ  
ព្រះយេស៊ូវបានជួបប្រទះនឹងការប្រឆាំងជាច្រើន រហូតដល់សត្រូវរបស់ទ្រង់បានសំឡាប់ទ្រង់។ 
ទោះជាយ៉ាងណាក៏ដោយ ការសុគតរបស់ទ្រង់នៅលើឈើឆ្កាងជាគន្លឹះនៃការឈ្នះលើជ័យជំនះ
របស់ព្រះយេស៊ូវរួមទាំងលើសេចក្ដីស្លាប់។ ព្រះយេស៊ូវបានស្ថាបនានគររបស់ទ្រង់ ហើយនគរ
នោះបានបន្តស្ថាបនាឡើងតាមរយៈរាស្ត្ររបស់ទ្រង់។

កណ្ឌម៉ាកុស

នៅពេលយើងចាប់ផ្តើមមើលកណ្ឌម៉ាកុសខ្ញុំចង់ចាប់ផ្ដើមដោយសួរសំណួ រ។ តើការធ្វើជា
គ្រីស្ទានគឺជាជីវិតដ៏ងាយស្រួលឬ? តើវាជាជីវិតដែលគ្មានបញ្ហា  ឬមានបញ្ហា ? តើការក្លាយជា
គ្រីស្ទានអាចធានាដល់យើងការងារ ឬផ្ទះ ឬគ្រួសារ ឬលុយ ឬស្ថានភាពល្អប្រសើរ ឬទទួលការ 
គោរពពីមនុស្សនៅជុំវិញយើងទេ?ទេ វាមិនមែនទេ ទោះបីជាពួកគ្រីស្ទានជាច្រើនចង់គិតដូច
នឹងក៏ដោយ។

តាមព្រះគម្ពីរ តើយើងមានការធានាអ្វីខ្លះក្នុងនាមជា អ្នកគ្រីស្ទាន? ព្រះគម្ពីរធានាថាយើងនឹង
ទទួលការលើកលែងទោសចំពោះអំពើបាបរបស់យើង ហើយនិងយើងនឹងនៅជាមួយនឹង
ព្រះយេស៊ូវនៅពេលយើងស្លាប់ ហើយនិងយើងនឹងមានវត្តមានរបស់ព្រះជាមួយយើងតាមរយៈ
ព្រះវិញ្ញាណបរិសុទ្ធ ហើយយើងនឹងប្រឈមមុខនឹងការបៀតបៀន និងបញ្ហា នៅក្នុងជីវិតនេះ។

ការពិតលោកម៉ាកុសបានគិតអំពីការធ្វើទុក្ខបុកម្នេញរបស់ពួកគ្រីស្ទាននៅពេលដែលគាត់បាន
សរសេរកណ្ឌដំណឹងល្អរបស់ម៉ាកុស។ ក្រុមជំនុំគ្រីស្ទានដើមដំបូងបានរងទុក្ខតាមរបៀប
ជាច្រើន។ ប៉ុន្តែតើអ្នកជឿយល់ពីសារៈសំខាន់នៃការរងទុក្ខវេ ទនារបស់ពួកគេយ៉ាងដូចម្តេច? 
តើគំរូរបស់ព្រះយេស៊ូវអាចបង្រៀនពួកគេអំពីការពិបាករបស់ពួកគេយ៉ាងដូចម្ដេច? ម៉ាកុសបាន
ឆ្លើ យតបនឹងសំណួ រទាំងនេះដោយប្រាប់ពីរឿងរ៉ាវនៃជីវិតរបស់ព្រះយេស៊ូវនៅក្នុងរបៀបដែល
អាចពង្រឹ ងជំនឿរបស់   គ្រីស្ទបរិស័ទដំបូង និងបានលើកទឹកចិត្តឲ្យពួកគេខំព្យាយាម។

ការសិក្សារបស់យើងអំពីកណ្ឌម៉ាកុសនឹងត្រូវបែងចែ កជា ៣ ផ្នែក។ ទីមួយយើងនឹងពិចារណា
អំពីសាវតានៃកណ្ឌម៉ាកុស។ ទីពីរយើងនឹងស្វែងយល់ពីរចនាសម្ព័ន្ធ និងមាតិការបស់កណ្ឌ
ម៉ាកុស។ ទីបីយើងនឹងពិនិត្យមើលលើប្រធានបទសំខាន់ មួយ  ចំនួន។ ចូរចាប់ផ្តើមជាមួយ
សាវតារនៃកណ្ឌម៉ាកុស។ 

សាវតារ

យើងនឹងមើលទៅសាវតារនៃកណ្ឌម៉ាកុសដោយមើលទៅអ្នកនិពន្ធ អ្នកស្ដាប់ កាលបរិច្ឆេ ទនៃ
ការសរសេរ និងគោលបំណងសម្រាប់ការសរសេរ។ សូមក្រឡេកមើលទៅអ្នកនិពន្ធនៃកណ្ឌ
ម៉ាកុស។

អ្នកនិពន្ធ

ប្រពៃ ណីពួកជំនុំដំបូងគឺបានឯកភាពគ្នាថាដំណឹងល្អរបស់ម៉ាកុសត្រូវបានសរសេរដោយលោក
យ៉ូហានម៉ាកុស និងអ្នកនិពន្ធក្រុមជំនុំដើមជាច្រើនបានគិតថាសាវ័ក    ពេត្រុសបាននិយាយ 
ឲ្យយ៉ូហានម៉ាកុសបានសរសេរតាមគាត់។ លើសពីនេះទៅទៀតកណ្ឌភាសាក្រិកដំបូងបាន
ផ្តល់ចំណងជើងដល់កណ្ឌនេះ ថា "តាមរយៈម៉ាកុស" ។ អ្នកប្រាជ្ញសម័យទំនើបខ្លះមិន
ទទួលស្គាល់ថាលោកយ៉ូហានម៉ាកុសបានសរសេរដំណឹងល្អរបស់ម៉ាកុសទេតែគាត់នៅតែត្រូវ
បានទទួលយកជាអ្នកនិពន្ធដោយក្រុមជំនុំ។

យោងទៅតាមកណ្ឌកិច្ចការ ១២:១២ ម៉ាកុសជាកូនរបស់ស្រ្តីម្នាក់ឈ្មោះម៉ារាដែលរស់នៅក្រុង
យេរូសាឡិម។ វាគឺស្ថិតនៅផ្ទះរបស់នាងដែលពួកគ្រីស្ទានខ្លះនៅក្រុងយេរូសាឡឹមបានជួបជុំគ្នា
ដើម្បីអធិស្ឋានឲ្យពេត្រុសនៅពេលដែលគាត់ជាប់គុក។ យោងទៅតាមកណ្ឌកូល៉ុស ៤:១០ 
ម៉ាកុសក៏ជាបងប្អូនជីដូនមួយរបស់បាណាបាស។ គាត់បានជួយប៉ុល និងបាណាបាសក្នុង
ដំណើរបេសកកម្មជាលើកដំបូងរបស់ពួកគេ។ 

ប៉ុន្តែដូចដែលយើងបានរៀននៅក្នុងកណ្ឌកិច្ចការ ១៣:១៣ ម៉ាកុសបានបោះបង់ចោលពួកគេ
នៅពាក់កណ្តាលនៃការធ្វើដំណើរ ហើយគាត់បានត្រឡប់ទៅក្រុងយេរូសាឡិមវិញ។ ជា
លទ្ធផលប៉ុលបានបដិសេធមិនឲ្យម៉ាកុសចូលរួមជាមួយគាត់ក្នុងដំណើរបេសកកម្មទីពីររបស់
គាត់។ ដូចដែលយើងអាននៅក្នុងកិច្ចការ ១៥: ៣៦-៤១ ប៉ុល និងបាណាបាសបាន ចែ កផ្លូវគ្នា
ដោយសារបញ្ហា នេះ។ ដូច្នេះបាណាបាសបាននាំម៉ាកុសទៅជាមួយគាត់ដើម្បីបំរើនៅក្នុង

ប្រទេសស៊ីព្ទហើយនៅពេលដែលប៉ុលបានជ្រើសរើសស៊ីឡាសដើម្បីជំនួ
សបាណាបាសដែលជាអ្នករួមដំណើរជាមួយគាត់។ យោងទៅតាមកណ្ឌកូល៉ុស ៤:១០ 
ទោះជាយ៉ាងណាក៏ដោយពេលក្រោយម៉ាកុសបានទទួលបានទំនុកចិត្ដរបស់ប៉ុលម្ដងទៀត 
ហើយបាននៅជាមួយប៉ុលក្នុងពេលជាប់គុក។

ក្រោយមកម៉ាកុសក៏បានជួយពេត្រុសពេលគាត់នៅទីក្រុងរ៉ូម។ តាមការពិតគាត់មាន
ទំនាក់ទំនងយ៉ាងជិតស្និទ្ធជាមួយពេត្រុសដែលពេត្រុសបានហៅម៉ាកុសយ៉ាងកក់ក្ដៅ
ថា«កូនប្រុសខ្ញុំ»នៅក្នុងពេត្រុសទី១ ៥:១៣ ។ វាប្រហែលជាក្នុងពេលនេះដែលពេត្រុសបាន
បង្រៀនម៉ាកុសនូវពត៌មានលំអិតនៃកិច្ចការរបស់ព្រះយេស៊ូវនៅលើផែនដីដែលត្រូវបានកត់ត្រា
នៅក្នុងដំណឹងល្អរបស់ម៉ាកុស។

តើអ្នកគិតថាជីវិតរបស់ម៉ាកុសមានលក្ខណៈសម្បត្តិយ៉ាងដូចម្តេចដើម្បីសរសេរកណ្ឌដំណឹងល្អ
របស់គាត់?

អ្នកស្ដាប់ដើម

អ្នកនិពន្ធនៅសម័យពួកជំនុំដើមជាច្រើន បាននិយាយថា កណ្ឌម៉ាកុសត្រូវបានសរសេរ
សម្រាប់ជនគ្រីស្ទានសាសន៍ដទៃដែលរស់នៅក្នុងប្រទេសអ៊ីតាលី ដោយមានអ្នកនិពន្ធខ្លះ
និយាយ ជាពិសេសសម្រាប់គ្រិស្ដសាសនិកនៅទីក្រុងរ៉ូម។ យើងនឹងពិនិត្យមើលព័ត៌មាន
ល្អិតល្អន់បួនអំពីដំណឹងល្អរបស់ម៉ាកុសដែលអះអាងពីគំនិតដែលថាគាត់បានសរសេរទៅ
ក្រុមជំនុំអ៊ីតាលី និងរ៉ូម។

ទីមួយ ក្នុងករណីជាច្រើនម៉ាកុសបានពន្យល់ទំនៀមទម្លាប់របស់សាសន៍យូដាដល់អ្នកអាន
របស់គាត់។ ជាឧទាហរណ៍ម៉ាកុសបានពន្យល់អំពីរបៀបដែលពួកផារ៉ាស៊ីលាងដៃនៅម៉ាកុស 
៧:៣-៤។ 

ទីពីរគឺថា ម៉ាកុសបានពន្យល់ពីពាក្យជាភាសាអារ៉ាម។ ឧទាហរណ៍សូមស្តាប់ពីការពន្យល់
របស់គាត់អំពីឈ្មោះដែលបានផ្តល់ដល់យ៉ាកុប និងយ៉ូហាននៅក្នុងម៉ាកុស ៣:១៧ 
យ៉ាកុបជាកូនរបស់លោកសេបេដេ និងយ៉ូហានជាប្អូនរបស់គាត់ដែលព្រះយេស៊ូវដាក់ឈ្មោះថា 
"បោនអ៊ើកេ" (ដែលមានន័យថាបុត្រានៃផ្គរលាន់) 

ពត៌មានលំអិតទាំងពីរនេះបង្ហាញថាអ្នកស្ដាប់ដើមរបស់ម៉ាកុសរួមបញ្ចូលសាសន៍ជាច្រើន
ដែលរស់នៅក្រៅ ស្រុកប៉ាឡេស្ទីន។

ពត៌មានលំអិតទីបី ដែលបញ្ជាក់កាន់តែច្បាស់ដល់អ្នកស្ដាប់ដើមនៅក្នុងប្រទេសអ៊ីតាលី និងរ៉ូម
គឺថា ម៉ាកុសបានប្រើពាក្យភាសាឡាតាំងច្រើនជាងអ្នកនិពន្ធកណ្ឌដំណឹងល្អផ្សេងទៀត (ជាង 
១៥ ដង) ដែលបង្ហាញថាអ្នកអានរបស់គាត់បានយល់ភាសា       ឡាតាំង។

លំអិតទីបួនដែលប្រហែលជាបង្ហាញថាម៉ាកុសបានសរសេរទៅក្រុមជំនុំអ៊ីតាលី ហើយ
ជាពិសេសរ៉ូម គឺថាម៉ាកុសបានរៀបរាប់បុរសម្នាក់ឈ្មោះរូហ្វូស ( )Rufus ។ 

នៅក្នុងម៉ាកុស ១៥:២១ យើងត្រូវបានប្រាប់ថាបុរសដែលកាន់ឈើឆ្កាងរបស់ព្រះយេស៊ូវ គឺជា
ឪពុករបស់រូហ្វូសនិងអាឡិចសាន់ឌឺ។ បុរសពីរនាក់នោះមិនមានតួនាទីនៅក្នុងដំណឹងល្អរបស់
ម៉ាកុស។ ដូច្នេះហេតុអ្វីម៉ាកុសបាននិយាយអំពីពួកគេ? ការពន្យល់ដ៏ល្អបំផុតមួយគឺថា ពួកគេ
ត្រូវបានគេស្គាល់ ឬជាផ្នែកមួយនៃអ្នកស្ដាប់ដើមរបស់     ម៉ាកុស ។ ហើយតាមការពិតបុរ
សម្នាក់ឈ្មោះរូហ្វូសត្រូវបានរៀបរាប់ជាសមាជិកនៃក្រុមជំនុំរ៉ូមនៅកណ្ឌរ៉ូម ១៦:១៣ ។ 
ដោយសន្មតថាគាត់គឺជារូហ្វូសដូចគ្នាដែលបានរៀបរាប់ដោយលោកម៉ាកុស នោះការជាប់
ទាក់ទងគ្នានោះគឺថាម៉ាកុសបានសរសេរទៅកាន់ក្រុមជំនុំនៅទីក្រុងរ៉ូម។

ដូច្នេះយើងអាចសន្និដ្ឋានថាដំណឹងល្អរបស់ម៉ាកុសត្រូវបានសរសេរសម្រាប់គ្រីស្ទានសាសន៍
ដទៃដែលប្រហែលជារស់នៅក្នុងប្រទេសអ៊ីតាលី សូម្បីនៅទីក្រុងរ៉ូម។

ហេតុអ្វីបានជាការដឹងថាអ្នកអានរបស់លោកម៉ាកុសជាអ្នកណាមានសារៈសំខាន់?

កាលបរិច្ឆេទនៃការសរសេរ

ដូចដែលយើងបានឃើញនៅក្នុងមេរៀនមុន ៗ អ្នកប្រាជ្ញជាច្រើនជឿថាម៉ាកុសគឺជាដំណឹងល្អ
ដំបូងដែលបានសរសេរហើយម៉ាថាយនិងលូកាបានប្រើម៉ាកុសជាសេចក្ដីយោងនៅពេលពួក
គេបានសរសេរកណ្ឌដំណឹងល្អផ្ទាល់ខ្លួនរបស់ពួកគេ។ ដោយសារកណ្ឌដំណឹងល្អទាំងបីនេះ
មិនបានរៀបរាប់អំពីការបំផ្លាញក្រុងយេរូសាឡិមនិងវិហារបរិសុទ្ធដែលបានកើតឡើងនៅក្នុងឆ្នាំ 
៧០ គ.ស. នោះពួកអ្នកប្រាជ្ញជាច្រើនបានសន្និដ្ឋានថាម៉ាថាយម៉ាកុសនិងលូកាទាំងអស់ត្រូវ
បានសរសេរមុនសម័យនោះ។ ហើយប្រសិនបើម៉ាថាយនិងលូកាបានទទួល និងប្រើដំណឹងល្អ
របស់ម៉ាកុសមុននឹងបញ្ចប់កណ្ឌ នោះដំណឹងល្អរបស់ម៉ាកុសប្រហែលជាត្រូវបានបញ្ចប់នៅឆ្នាំ 
៦៤ គ.ស. យ៉ាងហោចណាស់ ម៉ាថាយ និងលូកាត្រូវការពេលដើម្បីស្គាល់ពីដំណឹងល្អរបស់
ម៉ាកុសមុននឹងសរសេរកណ្ឌរបស់ពួកគេផ្ទាល់។ ដូច្នេះយើងអាចសន្មតថា ម៉ាកុសប្រហែលត្រូវ
បានគេសរសេរនៅចន្លោះឆ្នាំ ៦៣-៦៤ គ.ស. ។

ហេតុអ្វីបានជាការដឹងពីពេលវេ លាដែលគម្ពីរដំណឹងល្អត្រូវបានសរសេរជាការសំខាន់?

គោលបំណងសម្រាប់ការសរសេរ

វាជាកំឡុងរជ្ជកាលនៃអធិរាជរ៉ូម៉ាំងនីរ៉ូ ( ) Nero ដែលរដ្ឋាភិបាលរ៉ូមបានចាប់ផ្ដើមធ្វើ
ទុក្ខបុកម្នេញពួកគ្រីស្ទានជាពិសេសនៅក្នុងទីក្រុងរ៉ូម។ មុនពេលនោះគ្រីស្ទសាសនាត្រូវបានគេ
ចាត់ទុកថាជាផ្នែកមួយនៃសាសនាយូដាដែលជាសាសនាដែលត្រូវបានអនុញ្ញាតនៅក្រោម
ច្បាប់។ ប៉ុន្ដែនៅពេលដែលសាសនាគ្រីស្ទបានរីកចំរើនហើយមនុស្សដែលមិនមែនជាសាសន៍
យូដាបានក្លាយជាអ្នកជឿនោះវាត្រូវបានគេចាត់ទុកថាជាសាសនាថ្មីមួយ។

ពួកគ្រីស្ទានត្រូវបានគេមើលឃើញថាជាការសង្ស័យដោយសារពួកគេមិនធ្វើពិធីសាសនាតាម
សាសនារ៉ូម៉ាំង។ ប្រវត្ដិវិទូជនជាតិរ៉ូម៉ាំង  Tacitus ប្រាប់យើងថានៅពេលអគ្គីភ័យដ៏ធំមួយបាន
បំផ្លាញផ្នែកខ្លះនៃទីក្រុងរ៉ូមនៅឆ្នាំ ៦៤ គ.ស.។ មនុស្សខ្លះចាប់ផ្ដើមបន្ទោស  Nero ហើយគាត់

បានបន្ទោសពួកគ្រីស្ទានវិញ។  Suetonius គឺជាអ្នកប្រវត្តិសាស្ត្ររ៉ូម៉ាំងម្នាក់ផ្សេងទៀតបាន
ប្រាប់ពីរបៀបដែលនីរ៉ូបានធ្វើទុក្ខបុកម្នេញពួកគ្រីស្ទានដោយសារពួកគេបានដើរតាមសាសនាថ្មី 
និងគ្រោះ ថ្នាក់។ មិនថាហេតុផលអ្វីក៏ដោយគ្រីស្ទានត្រូវបានគេឆ្កាងពួកគេ ត្រូវបានគេដុតទាំង
រស់ដូចទៀន និងត្រូវបានសំលាប់ដោយសត្វព្រៃ ដូចជាសត្វតោ ដើម្បីធ្វើឲ្យប្រជាជនរ៉ូមមាន
ភាពសប្បាយរីករាយ។*

ជីវិតមានភាពលំបាកក្នុងរបៀបជាច្រើនសម្រាប់ពួកគ្រីស្ទាននៅក្នុង និងនៅជិតទីក្រុងរ៉ូមក្នុង
អំឡុងពេលនេះ ហើយក្នុងកំឡុងឆ្នាំទាំងនោះម៉ាកុសប្រហែលជាត្រូវបានសរសេរឡើង។ 
ហើយដូចដែលយើងនឹងឃើញលោក ម៉ាកុស បានរៀបចំដំណឹងល្អរបស់គាត់ដើម្បី
ឆ្លើ យតបទៅនឹងកាលៈទេសៈដែលគេជួបប្រទះ។

ខណៈពេលដែលមានវិធីជាច្រើនដើម្បីពណ៌នាគោលបំណងរបស់លោក ម៉ាកុស សម្រាប់ការ
សរសេរនៅក្នុងមេរៀននេះយើងនឹងផ្តោតលើគំនិតដែលលោក ម៉ាកុស បានសរសេរដំណឹងល្អ
របស់គាត់ដើម្បីលើកទឹកចិត្តដល់ពួកគ្រីស្ទានដែលបានធ្វើទុកបុកម្នេញទីក្រុងរ៉ូម។ 

កណ្ឌដំណឹងល្អរបស់ម៉ាកុសបានបញ្ជាក់យ៉ាងច្បាស់ថាការលំបាក និងការល្បួងដែលគ្រីស្ទប
រិស័ទ្ធរ៉ូម៉ាំងបានជួបប្រទះនៅពេលពួកគេរងទុក្ខ ចំពោះព្រះគ្រីស្ទពួកគេអាចជឿជាក់ថា
ព្រះយេស៊ូវបានប្រឈមមុខនឹងការលំបាក និងការល្បួងដូចគ្នារួចទៅហើយ។ ទ្រង់ត្រូវបាន
កាត់ទោសដោយអយុត្ដិធម៌នៅក្នុងតុលាការរ៉ូម។ ទ្រង់ត្រូវបានវាយដោយទាហានរ៉ូម៉ាំង។ 
ហើយទ្រង់ត្រូវបានគេឆ្កាងនៅលើឈើឆ្កាងរ៉ូម។ ប៉ុន្តែតាមរយៈការរងទុក្ខរបស់ទ្រង់ ព្រះយេស៊ូវ
បានទទួលជ័យជំនះ។ ហើយម៉ាកុសចង់ធានាដល់អ្នកអានថា បើពួកគេដើរតាមព្រះយេស៊ូវ
ដោយស្មោះត្រង់នោះពួកគេនឹងក្លាយជាអ្នកឈ្នះផងដែរ។ មែនពួកគេនឹងរងទុក្ខ។ ប៉ុន្តែការរង
ទុក្ខវេ ទនារបស់ពួកគេនឹងក្លាយជាផ្លូវទៅកាន់សិរីល្អដូចជាអ្វីដែលបានកើតឡើងចំពោះ
ព្រះយេស៊ូវ។

យើងបានមើលទៅលើសាវតារនៃកណ្ឌម៉ាកុសហើយ។ ឥឡូវនេះ យើងនឹងបើកទៅកាន់
រចនាសម្ព័ន្ធ និងមាតិការបស់កណ្ឌម៉ាកុស។

រចនាសម្ព័ន្ធនិងមាតិកា

កណ្ឌម៉ាកុសបានបែងចែ កជា៥ផ្នែកសំខាន់ ។

១:១-១៣ ប្រកាសថាព្រះយេស៊ូវជាព្រះមេស្ស៊ី

១:១៤-៨:២៦ អំណាចនៃព្រះមេស្ស៊ី

៨: ២៧-៣០ ការអះអាងរបស់ពួកសិស្សថាព្រះយេស៊ូវគឺជាព្រះមែស្ស៉ី

៨:៣១-១៥:៤៧ ការរងទុក្ខរបស់ព្រះមេស្ស៊ី

១៦:១-៨ ជ័យជំនះរបស់ព្រះមេស្ស៊ី

១:១-១៣ - ប្រកាសថាព្រះយេស៊ូវជាព្រះមេស្ស៊ី

ការចាប់ផ្តើមនៃកណ្ឌម៉ាកុសគឺខុសគ្នាខ្លាំងណាស់ពីការចាប់ផ្តើមនៃកណ្ឌម៉ាថាយ។

ម៉ាកុសចាប់ផ្ដើមកណ្ឌដំណឹងល្អរបស់គាត់ជាមួយនឹងការប្រកាសនេះ

ការចាប់ផ្តើមនៃដំណឹងល្អអំពីព្រះយេស៊ូវគ្រីស្ទជាព្រះរាជបុត្រានៃព្រះ (ម៉ាកុស ១:១) 

នៅពេលម៉ាកុសសំដៅទៅព្រះយេស៊ូវថាជា«ព្រះគ្រីស្ទ»គាត់បានប្រើការបកប្រែភាសារក្រិកនៃ
ពាក្យភាសារហេព្រើរថាព្រះមេស្ស៊ី។ ព្រះមេស្ស៊ីមានន័យថាបានចាក់ប្រេងតាំង។ ការធ្វើជាអ្នក
ចាក់ប្រេងតាំងមានន័យថាបុគ្គលនោះត្រូវបានជ្រើសរើសដោយព្រះ។ ស្រដៀងគ្នាដែរពាក្យថា
រាជបុត្រារបស់ព្រះគឺជាសញ្ញាសម្គាល់មួយទៀតដែលព្រះយេស៊ូវជាមេស្ស៊ីរបស់ព្រះ ទោះបីជា



59

នៅក្នុងវប្បធម៌ក្រិកព្រះរាជបុត្រារបស់ព្រះក៏ជាងារសម្រាប់មនុស្សម្នាក់ដែលមានអំណាចយ៉ាង
អស្ចារ្យដែរ។ 

ម៉ាថាយបានចាប់ផ្ដើមកណ្ឌដំណឹងល្អរបស់គាត់ជាមួយនឹងជីវប្រវត្ដិរបស់ព្រះយេស៊ូវ ចាប់តាំង
ពីជំនាន់អ័ប្រាហាំ និងរឿងអំពីការប្រសូត្ររបស់ព្រះយេស៊ូវនៅក្នុងភូមិបេថ្លេ ហិម។ ម៉ាថាយបាន
ចាប់ផ្តើមកណ្ឌដំណឹងល្អរបស់គាត់តាមរបៀបនេះពីព្រោះគាត់ចង់ឲ្យពួកអ្នកអានសាសន៍យូដា
របស់គាត់យល់ថាព្រះយេស៊ូវគឺជាព្រះមែស្ស៉ីដែលពួកគេបានរង់ចាំ។

ម៉ាកុសចាប់ផ្ដើមកណ្ឌដំណឹងល្អរបស់គាត់ដោយបញ្ជាក់ដោយផ្ទាល់ថាព្រះយេស៊ូវជាព្រះមែស្ស៉ី 
ដោយគ្មានការពន្យល់ផ្សេងទៀត។

ហេតុអ្វីម៉ាកុសចាប់ផ្ដើមសរសេរដំណឹងល្អរបស់គាត់តាមវិធីនេះ?

ការរៀបរាប់ពង្សាវតារ និងកណ្ឌសញ្ញាចាស់ដែលសំខាន់ចំពោះពួកអ្នកអានសាសន៍យូដារបស់
ម៉ាថាយ នោះមិនមានអត្ថន័យច្រើនចំពោះអ្នកអានរបស់ម៉ាកុសនោះទេ ពីព្រោះពួកគេមិនមែន
ជាសាសន៍យូដា។ វាមិនសំខាន់ទេសម្រាប់ម៉ាកុសដើម្បីបង្ហាញថាព្រះយេស៊ូវជាព្រះមែស្ស៉ី
តាមរយៈការសម្រេចនូវទំនាយកណ្ឌសញ្ញាចាស់។ ដូចដែលយើងនឹងឃើញម៉ាកុសនឹង
បង្ហាញថា ព្រះយេស៊ូវគឺជាព្រះមែស្ស៉ីតាមរយៈអំណាចរបស់ទ្រង់។

ប៉ុន្តែការចាប់ផ្តើមនៃដំណឹងល្អរបស់ម៉ាកុសគឺជាឧទាហរណ៍មួយនៃលក្ខណៈផ្សេងទៀតនៃ
កណ្ឌដំណឹងល្អនេះ។ កណ្ឌម៉ាកុសផ្លាស់ទីយ៉ាងឆាប់រហ័សពីរឿងមួយទៅមួយទៀតដោយមិន
ផ្តល់ព័ត៌មានលម្អិតច្រើន។ យើងអាចមើលឧទាហរណ៍អំពីរឿងនេះ នៅ ១:២-១១ ដែលរៀប
រាប់ពីការមករបស់លោកយ៉ូហានបាទីស្ទ ពិធីបុណ្យជ្រ មុជទឹករបស់ព្រះយេស៊ូវ និងការល្បួង
របស់ព្រះយេស៊ូវ។ សូមប្រៀបធៀបម៉ាកុស ១: ២-១១ ជាមួយនឹងម៉ាថាយ ៣: ១- ៤:១១ ។ 
តើផ្នែកណាខុសគ្នា?

ម៉ាកុសស្រង់យកកណ្ឌម៉ាឡាគី ៣: ១ ប៉ុន្តែម៉ាថាយមិនធ្វើនោះទេ។
ម៉ាថាយបង្ហា ញថាយ៉ូហានបាទីស្ទបានប្រកាសថានគររបស់ព្រះជិតមកដល់ហើយ ហើយនិង
បង្ហាញពីការប្រឈមមុខរបស់លោកយ៉ូហានជាមួយនឹងពួកផារីស៊ី និងពួកសាឌូស៊ី និងបង្ហា ញ
លោកយ៉ូហានបាទីស្ទព្យាយាមបង្អាក់ព្រះយេស៊ូវមិនឲ្យទទួលបុណ្យជ្រ មុជទឹក។ ម៉ាថាយក៏
មានបញ្ចូលព័ត៌មានលំអិត អំពីការល្បួងដែលព្រះយេស៊ូវបានជួបប្រទះនៅក្នុងទីរហោស្ថាន 
ហើយថាព្រះយេស៊ូវបានតមអាហារអស់ រយៈពេល ៤០ ថ្ងៃដែរ។ ម៉ាកុសគ្មានព័ត៌មានលំអិត
ទាំងអស់នោះទេ។

ដូច្នេះយើងអាចឃើញថាម៉ាកុសតែងតែប្រាប់យើងពីអ្វីដែលបានកើតឡើង ប៉ុន្តែដកចេញ
ពត៌មានលម្អិតជាច្រើន ហើយនិងផ្លាស់ទីយ៉ាងលឿនទៅរឿងបន្ទាប់។ ពេលយើងបន្តយើងនឹង
កត់សម្គាល់នូវលក្ខណៈផ្សេងទៀតនៃដំណឹងល្អរបស់ម៉ាកុស។

បន្ទាប់ពីការប្រកាសថាព្រះយេស៊ូវជាព្រះមេស្ស៊ី ម៉ាកុសបានរៀបរាប់ពីអំណាចនៃព្រះមេស្ស៊ី
នៅក្នុងម៉ាកុស១:១៤-៨:២៦   ។

១:១៤-៨:២៦ អំណាចនៃព្រះមេស្ស៊ី

នៅក្នុងផ្នែកនៃការរៀបរាប់របស់ម៉ាកុសនេះ ព្រះយេស៊ូវបានចាប់ផ្ដើមបង្ហាញពីអំណាច និងសិទ្ធិ
អំណាចរបស់ទ្រង់ជាព្រះមេស្ស៊ី។ ហ្វូងមនុស្សជាច្រើនបានជួបជុំគ្នាដើម្បីមើល និងទទួល
ប្រយោជន៍ពីកិច្ចបំរើនេះ ប៉ុន្ដែពួកគេមិនបានទទួលស្គាល់ថាអំណាចរបស់ព្រះយេស៊ូវបង្ហាញថា
ទ្រង់ជាព្រះគ្រីស្ទទេ។ តាមការពិតនៅផ្នែកទាំងមូលនេះគ្មាននរណាម្នាក់សំដៅលើទ្រង់ជា
ព្រះគ្រីស្ទឡើយ។ សូម្បីតែព្រះយេស៊ូវនៅតែស្ងៀមស្ងា ត់អំពីអត្តសញ្ញាណរបស់ទ្រង់ ហើយទ្រង់
បានលើកទឹកចិត្ដអ្នកឯទៀតឲ្យនៅស្ងៀមផងដែរ។

ការរៀបរាប់របស់ម៉ាកុសអំពីអំណាចនៃមេស្ស៊ីអាចត្រូវបែងចែ កជាបួនផ្នែក។ ទីមួយម៉ាកុសផ្តល់
សេចក្តីណែនាំដែលជាកំណត់សំគាល់សម្រាប់ផ្នែកទាំងមូល។ ទីពីរគាត់បានផ្ដោតអារម្មណ៍

ទៅលើកិច្ចការបំរើរបស់ព្រះយេស៊ូវនៅក្បែរក្រុងកាពើណិម។ ទីបីគាត់បានពន្យល់ថាកិច្ចបំរើ
របស់ព្រះយេស៊ូវបានពង្រី កដល់តំបន់ផ្សេងទៀតនៃស្រុកកាលីឡេ។ ហើយទីបួនគាត់បាន
រាយការណ៍ថា នៅទីបំផុតព្រះយេស៊ូវបានរើទៅនៅស្រុកកាលីឡេហើយសូម្បីតែនៅតំបន់ដែល
មានសាសន៍ដទៃ។ ម៉ាកុសផ្តោតសំខាន់លើកិច្ចការរបស់ព្រះយេស៊ូវនៅក្នុង និងនៅជុំវិញតំបន់
កាលីឡេដែលចាប់ផ្ដើមពីជិតក្រុងកាពើណិមហើយបានរីករាលដាលចេញពីទីនោះ។ ដោយ
ប្រៀបធៀបកំណត់ហេតុរបស់ម៉ាកុសជាមួយនឹងដំណឹងល្អដទៃទៀត ម៉ាកុសទុកចោលពេល
ដែលព្រះយេស៊ូវបានបម្រើនៅកន្លែងផ្សេងទៀត។ នេះបង្ហាញថាគោលបំណងរបស់ម៉ាកុសគឺ
ដើម្បីរាយការណ៍ពីសកម្មភាពនិងយុទ្ធសាស្ដ្ររបស់ព្រះយេស៊ូវនៅតំបន់ កាលីឡេជាជាងផ្ដល់
នូវរបាយការណ៍លំអិតពីដំណើររបស់ទ្រង់។

យើងនឹងពិនិត្យមើលផ្នែកនីមួយៗនៃចំណុចទាំងនេះដោយចាប់ផ្តើមពីសេចក្តីផ្តើមនៅក្នុង
ម៉ាកុស ១:១៤-១៥ ។

១:១៤-១៥ ការណែនាំ

ម៉ាកុសបានសង្ខេបការអធិប្បាយរបស់ព្រះយេស៊ូវនៅក្នុងម៉ាកុស ១:១៥ «ពេលកំណត់បានមក
ដល់ហើយ»ព្រះយេស៊ូវបានមានបន្ទួលថា «នគរព្រះជិតមកដល់ហើយចូរប្រែចិត្ដហើយជឿ
ដំណឹងល្អចុះ! »។

នៅក្នុងម៉ាកុស ១:១៤-១៥ ម៉ាកុសបានចង្អុលបង្ហាញថាគោលបំណងចំបងរបស់ព្រះយេស៊ូវ
នៅក្នុងស្រុកកាលីឡេគឺដើម្បីផ្សាយដំណឹងល្អដែលថានគររបស់ព្រះជិតមកដល់ហើយថា
ព្រះពររបស់វាត្រូវបានផ្តល់ទៅអស់អ្នកដែលប្រែចិត្តហើយជឿ។

បន្ទាប់ពីការផ្ដើមគំនិតនោះម៉ាកុសបានពិពណ៌នាពីកិច្ចបំរើរបស់ព្រះយេស៊ូវនៅជិតក្រុងកាពើ
ណិមនៅតំបន់កាលីឡេនៅម៉ាកុស ១:១៦  ៣– :៦។

១:១៦ -៣:៦ នៅជិតក្រុងកាពើណិម 

១:១៦-២០  ព្រះយេស៊ូវបានហៅពួកសិស្សដំបូងរបស់ទ្រង់

១:២១-៣៤ ព្រះយេស៊ូវបង្រៀន និងធ្វើការអស្ចារ្សក្នុងក្រុងកាពើណិម។

ក្នុងកំឡុងពេលនោះកេរ្តិ៍ឈ្មោះរបស់ព្រះយេស៊ូវបានចាប់ផ្ដើមពាសពេញស្រុកកាលីឡេ។ ហ្វូង
មនុស្សបានចាប់ផ្តើមប្រមូលផ្តុំគ្នានៅជុំវិញព្រះយេស៊ូវជារឿយៗរារាំងដល់លទ្ធភាពរបស់ទ្រង់
ដើម្បីប្រកាស និងបង្ហាញដំណឹងល្អ។ ដូច្នេះ ទ្រង់មានបន្ទួលថាកុំប្រាប់អ្នកដទៃអំពីទ្រង់។ 

១:៣៤-៤៥ ព្រះយេស៊ូវបង្រៀន និងធ្វើការអស្ចារ្សនៅតាមភូមិនៅជុំវិញក្រុងកាពើ
ណិម។ ជាថ្មីម្តងទៀតទ្រង់មានបន្ទួលថាកុំប្រាប់អ្នកដទៃអំពីទ្រង់។

ហេតុអ្វី ព្រះយេស៊ូវបានមានបន្ទួលថា កុំឲ្យប្រាប់អ្នកដទៃអំពីទ្រង់?

២:១-៣:៦ ព្រះយេស៊ូវទ្រង់វិលត្រឡប់ទៅក្រុងកាពើណិមធ្វើការអស្ចារ្សជាច្រើន 
ហើយជំទាស់នឹងមេដឹកនាំសាសន៍យូដា។

ផ្នែកនៃដំណឹងល្អរបស់ម៉ាកុសនេះ ទាក់ទងនឹងរឿងដូចជាសិទ្ធិអំណាចរបស់ព្រះយេស៊ូវដើម្បី
លើកលែងទោសអំពើបាប និងភាពយុត្តិធម៌របស់ទ្រង់សម្រាប់ការបម្រើមនុស្សមានបាប និង
ការបង្រៀនរបស់ទ្រង់អំពីថ្ងៃឈប់សំរាក។ ប៉ុន្ដែវាក៏បង្ហាញពីផលវិបាកមួយទៀតនៃកិត្តិនាម
របស់ទ្រង់ដែលកំពុងកើនឡើង: អ្នកចាប់កំហុសព្រះយេស៊ូវបានចាប់ផ្តើមកើនឡើង ហើយ
ប្រឆាំងទ្រង់កាន់តែខ្លាំង។ តាមពិតផ្នែកនោះចាប់ផ្ដើមជាមួយសេចក្ដីស្លាប់របស់ព្រះយេស៊ូវ។ 
នៅម៉ាកុស ៣:៦ ម៉ាកុសបានរាយការណ៍ថាពួកអ្នកប្រឆាំងព្រះយេស៊ូវបានខឹងយ៉ាងខ្លាំងដែល
ពួកគេជាច្រើននាក់បានចាប់ផ្ដើមមានផែនការសម្លាប់ទ្រង់។

អ្នកក៏ប្រហែលជាបានឃើញដែរ ទោះបីម៉ាកុសប្រាប់យើងថាព្រះយេស៊ូវកំពុងបង្រៀនក៏ដោយ 
ក៏គាត់មិនប្រាប់ព័ត៌មានល្អិតល្អន់អំពីអ្វីដែលព្រះយេស៊ូវកំពុងបង្រៀនជាពិសេសបើអ្នកប្រៀប

ធៀបនឹងកណ្ឌដំណឹងល្អឯទៀត។ ម៉ាកុសផ្តោតសំខាន់ទៅលើការអស្ចារ្យព្រះយេស៊ូវបានធ្វើ
ហើយតិចជាងអ្វីដែលព្រះយេស៊ូវបានបង្រៀន។

យើងបានមើលការងាររបស់ព្រះយេស៊ូវនៅជិតក្រុងកាពើណិមហើយ។ សូមមើលពីរបៀបដែល
ទ្រង់បានពង្រី កព័ន្ធកិច្ចរបស់ទ្រង់នៅទូទាំងតំបន់កាលីឡេនៅម៉ាកុស ៣:៧ - ៦:១៣។

៣:៧-៦:១៣  តំបន់កាលីឡេ 

៣:៧-១២ ព្រះយេស៊ូវដកខ្លួនចេញពីហ្វូងមនុស្សដែលតាមទ្រង់។

៣:១៣-១៩ ព្រះយេស៊ូវបានជ្រើសរើសសាវ័កទាំងដប់ពីរនាក់។

៣:២០-៣៥ ព្រះយេស៊ូវបានប្រឈមមុខនឹងការប្រឆាំងពីពួកគ្រូបង្រៀនច្បាប់មកពីក្រុង
យេរូសាឡិម និងពីគ្រួសាររបស់ទ្រង់។

រឿងនេះបង្ហាញថានៅពេលដែលព្រះយេស៊ូវបានប្រកាសដំណឹងល្អនៃនគរព្រះដោយអំណាច 
ទ្រង់បានប្រឈមមុខនឹងការប្រឆាំងពីគ្រប់ទិសទី។ ជាជាងទទួលទ្រង់ជាព្រះមេស្ស៊ី ពួក
គ្រូបង្រៀនជឿថាទ្រង់មានអារក្សចូល ហើយគ្រួសាររបស់ទ្រង់ ជឿថាទ្រង់បានវង្វេង។ សូមកត់
សម្គាល់ថាទោះជាម៉ាថាយនិងលូកា ប្រាប់អំពីគ្រួសារ របស់ព្រះយេស៊ូវផងនោះមានតែម៉ាកុស
ដែលប្រាប់យើងថាគ្រួសាររបស់ទ្រង់គិតថាទ្រង់វង្វេង។

ប្រសិនបើម៉ាកុសត្រូវបានសរសេរជាលើកដំបូងហេតុអ្វីបានជាអ្នកគិតថាម៉ាថាយ និងលូកា
បោះបង់ព័ត៌មានដែលគ្រួសាររបស់ព្រះយេស៊ូវបានគិតថាទ្រង់ឆ្កួត?

តើអ្នកគិតថាអ្នកអានរបស់ម៉ាកុសនឹងមានអារម្មណ៍យ៉ាងណាក្នុងការអានរឿងនេះ?

៤:១-៣៤ ព្រះយេស៊ូវបង្រៀនពីពាក្យប្រស្នាអំពីនគរព្រះរួមទាំងពាក្យប្រស្នាអំពីគ្រាប់ពូជនៅ 
៤:២៦-២៩ ដែលមានតែនៅក្នុងម៉ាកុសប៉ុណ្ណោះ។

មេរៀនសំខាន់នៃពាក្យប្រស្នានៅក្នុងផ្នែកនៃការរៀបរាប់របស់ម៉ាកុសនេះគឺថាព្រះនឹងនាំមកនូវ
ភាពពេញលេញនៃនគររបស់ទ្រង់ តែបន្ទាប់ពីការរីកចំរើនដ៏យឺតយ៉ាវនៃដំណឹងល្អ។ ព្រះយេស៊ូវ
បាននាំយកព្រះរាជ្យរបស់ព្រះមកផែនដី។ ប៉ុន្តែទ្រង់បានធ្វើវាតាមរបៀបដ៏វែ ងដែលជារឿយៗ
តម្រូវឲ្យអ្នកដើរតាមទ្រង់ ប្រឈមមុខនឹងការរងទុក្ខនិងការប្រឆាំងដូចជាទ្រង់មានដែរ។

៤:៣៥-៤១ ព្រះយេស៊ូវគំរាមខ្យល់ព្យុះ។

៤:១-២០ ព្រះយេស៊ូវបានដេញអារក្សចេញពីបុរសម្នាក់ចូលទៅក្នុងជ្រូ កមួយហ្វូង។

៤:២១-៥:៤៣  ព្រះយេស៊ូវទ្រង់ប្រោ សស្រ្តីដែលឈឺដោយហូរឈាមហើយប្រោ សកូនស្រី
របស់យ៉ៃរ៉ុសឲ្យរស់ឡើងវិញ។

៦:១-៦ ព្រះយេស៊ូវចាកចេញពីក្រុងកាពើណិមហើយត្រឡប់ទៅក្រុងណាសារ៉ែ ត
វិញហើយត្រូវបានពួកគេបដិសេធ។

៦:៧-១៣ ព្រះយេស៊ូវបានបញ្ជូនសិស្សដប់ពីរនាក់។

ដោយបានបង្ហាញពីអំណាចរបស់ទ្រង់ជាព្រះមេស្ស៊ីលើពីធម្មជាតិ ជំងឺ អារក្ស និងសេចក្ដីស្លាប់ 
នោះព្រះយេស៊ូវបានបញ្ជូនសិស្ស ១២ នាក់របស់ទ្រង់ដើម្បីផ្សាយដំណឹងល្អនៃនគរនិងធ្វើការ
អស្ចារ្សនៅទូទាំងស្រុកប៉ាឡេស្ទីន។ ក៏ប៉ុន្តែព្រះយេស៊ូវទ្រង់បានបញ្ជាក់យ៉ាងច្បាស់ថានៅពេល
ដែលពួកសិស្សបានផ្សាយដំណឹងល្អនៃការប្រែចិត្ត និងសេចក្ដីជំនឿ នោះមនុស្សនឹងឆ្លើ យតប
ចំពោះពួកគេតាមរបៀបដូចគ្នាដែលពួកគេបានឆ្លើ យតបចំពោះទ្រង់។ មនុស្សមួយចំនួននឹង
ទទួលយកពួកគេ ប៉ុន្តែអ្នកផ្សេងទៀតនឹងបដិសេធពួកគេ។ ព្រះយេស៊ូវបានបង្រៀនយ៉ាង
ខ្ជាប់ខ្ជួនថានគរព្រះនៅតែបន្តរីកចម្រើនទោះជាមានការប្រឆាំងក៏ដោយ។

ដោយបាននិយាយអំពីព័ន្ធកិច្ចនៃព្រះយេស៊ូវនៅក្នុងក្រុងកាពើណិម និងនៅជុំវិញក្រុងកាពើ
ណិម ហើយនិងនៅក្នុងស្រុកកាលីឡេរួចហើយ នោះម៉ាកុសបន្តផ្នែកអំពីអំណាចនៃព្រះមេស្ស៊ី

នេះដោយនិយាយអំពីកិច្ចបំរើរបស់ព្រះយេស៊ូវនៅលើសពីស្រុកកាលីឡេនៅម៉ាកុស ៦:១៤ - 
៨:២៦ ។

៦:១៤-៨:២៦លើសពីស្រុកកាលីឡេ 

៦:១៤-១៩ ស្ដេចហេរ៉ូឌនិងយ៉ូហានបាទីស្ទ។

៦:២០-៤៤    ព្រះយេស៊ូវផ្គត់ផ្គង់មនុស្សប្រាំពាន់នាក់។

៦:៤៥-៥៦     ព្រះយេស៊ូវយាងលើទឹក។

៧:១-២៣ ព្រះយេស៊ូវទ្រង់ជំទាស់នឹងពួកផារ៉ាស៊ីអំពីអ្វីដែលធ្វើឲ្យមនុស្សមិនស្អា ត។

៧:២៤-៣០ ព្រះយេស៊ូវប្រោ សកូនស្រីរបស់ស្ត្រីនៅស្រុកស៊ីរី។

៧:៣១-៣៧ ព្រះយេស៊ូវប្រោ សមនុស្សថ្លង់ និងមនុស្ស។

៨:១-១៣ ព្រះយេស៊ូវចំអែតមនុស្សបួនពាន់នាក់។

៨:១៤-២១ ព្រះយេស៊ូវព្រមានសិស្សរបស់ទ្រង់អំពីដំបែរបស់ពួកផារ៉ាស៊ី។

៨:២២-២៦ ព្រះយេស៊ូវប្រោ សមនុស្សខ្វាក់ឲ្យជា។

រឿងទាំងនេះធ្វើតាមលំដាប់លំដោយដូចគ្នានឹងបទកណ្ឌម៉ាថាយ ប៉ុន្ដែមានភាពខុសគ្នាខ្លះ។ 
ជាឧទាហរណ៍ម៉ាកុសមិនបានរាប់បញ្ចូលរឿងរបស់ពេត្រុសដើរលើទឹក ហើយលិចទៅក្នុងទឹក 
ដែលម៉ាថាយបានរៀបរាប់ក្នុងរឿងរបស់គាត់អំពីព្រះយេស៊ូវដើរលើទឹក។

តើអ្នកអាចគិតពីហេតុផលដែលម៉ាកុសបានចេញពីរឿងរ៉ាវអំពីពេត្រុសដើរនៅលើទឹកនោះទេ?

នៅក្នុងផ្នែកនេះ ម៉ាកុសបន្តផ្តោតទៅលើប្រធានបទមួយចំនួនដែលយើងបាន     ឃើញ។ គាត់
បានរាយការណ៍ពីការរីករាលដាលយ៉ាងខ្លាំងនៃការប្រកាសអំពីនគរព្រះ និងការប្រតិកម្មរបស់

ហ្វូងមនុស្ស និងការកើនឡើងនៃពួកអ្នកប្រឆាំងព្រះ  យេស៊ូវ។ ប៉ុន្ដែម៉ាកុសក៏ចាប់ផ្ដើមផ្ដោត
អារម្មណ៍ទៅលើពួកសិស្សតាមរបៀបថ្មីៗ។ គាត់បានបញ្ជាក់ពីរបៀបដែលព្រះយេស៊ូវបាន
បង្ហាត់ពួកគេអំពីគ្រាលំបាក។ ហើយគាត់បានបង្ហាញវិធីដែលពួកគេតែងតែយល់ច្រឡំចំពោះ
ការបង្រៀនរបស់ទ្រង់ ហើយបានបរាជ័យនៅក្នុងការប្តេជ្ញាចិត្តរបស់ពួកគេចំពោះទ្រង់។

សូមយើងមើលនៅ ៨: ២២-២៦ និង ៧:៣១-៣៧ ។ តើអ្នកកត់សម្គាល់អ្វីដែលគួរឲ្យចាប់
អារម្មណ៍អំពីកាអស្ចារ្សទាំងពីនេះទេ? ព្រះយេស៊ូវបានប្រើទឹកមាត់របស់ទ្រង់ដើម្បីជា
សះស្បើយ។ មានតែពេលវេ លាមួយផ្សេងទៀតដែលបានរៀបរាប់អំពីព្រះយេស៊ូវប្រើទឹកមាត់
របស់ទ្រង់ដើម្បីព្យាបាលនៅក្នុងកណ្ឌយ៉ូហាន ៩: ៦ ។ វាមិនធម្មតាឡើយដែលកណ្ឌម៉ាកុស
បានលើកឡើងនូវពាក្យជាក់លាក់ដែលព្រះយេស៊ូវមានបន្ទូលនៅពេលដែលទ្រង់កំពុង
ព្យាបាល (៥:៤១ ៧:៣៤) ។ ការប្រើទឹកមាត់ និងពាក្យព្យាបាលគឺជាមូលហេតុមួយដែលពួក
មេដឹកនាំយូដាបានចោទប្រកាន់ព្រះយេស៊ូវថាបានប្រើអំណាចអារក្ស។ 

កណ្ឌម៉ាកុសបានរៀបរាប់អំពីការអស្ចារ្យផ្សេងៗគ្នា ២០ ដង ។រឿងអំពីការអស្ចារ្យគឺជិតមួយ
ភាគបីនៃកណ្ឌដំណឹងល្អនេះ និងជាងពាក់កណ្តាលនៃជំពូកដប់ដំបូង គឺច្រើនជាងកណ្ឌ
ដំណឹងល្អផ្សេងទៀត។ បើកណ្ឌម៉ាថាយជាកណ្ឌដំណឹងល្អដែលពោពេញទៅដោយការបង្រៀន
របស់ព្រះយេស៊ូវ នោះកណ្ឌម៉ាកុសគឺជាកណ្ឌដំណឹងល្អដែលគពោពេញដោយការអស្ចារ្យរបស់
ព្រះយេស៊ូវ។

ការអស្ចារ្យនីមួយៗខុសប្លែកពីគ្នា។ ជួនកាលព្រះយេស៊ូវបានប៉ះមនុស្សហើយពួកគេបានជា
សះស្បើយហើយជួនកាលទ្រង់មិនដែលឃើញពួកគេផង ហើយពួកគេបានជាសះស្បើយ 
(៧:២៤-៣០) ។ ភាពខុសគ្នានៃវិធីសាស្រ្តបង្ហាញថាទំនុកចិត្តរបស់យើងមិនគួរស្ថិតនៅក្នុង
របៀបជាក់លាក់ណាមួយឡើយ។ ការព្យាបាលមិនមែនមកពីមន្តអាគម ឬគ្រឿងវេ ទមន្តទេ 
ប៉ុន្តែមកពីព្រះចេស្ដានៃព្រះ។

ដូច្នេះផ្នែកធំ ដំបូងនៃកណ្ឌដំណឹងល្អរបស់ម៉ាកុសបានផ្តោតលើការបង្ហាញថាព្រះយេស៊ូវគឺជា
ព្រះមែស្ស៉ីដោយសារតែអំណាចរបស់ទ្រង់។ ម៉ាកុសបានប្រើប្រាំបីជំពូកដែលផ្តោតលើការ
អស្ចារ្យដែលព្រះយេស៊ូវបានធ្វើដើម្បីបង្ហាញថាទ្រង់គឺជាព្រះ មេស្ស៊ី។ ឥឡូវនេះ នៅកន្លែង
ពាក់កណ្ដាលនៃដំណឹងល្អរបស់ម៉ាកុសយើងមានចំណុច សំខាន់រវាងព្រះយេស៊ូវ និងពួក
សិស្សរបស់ទ្រង់ដែលពួកគេបានបញ្ជាក់ថា បន្ទាប់ពីអ្វីដែលពួកគេបានឃើញ និងបានឮ នោះ
ទ្រង់គឺជាព្រះមេស្ស៊ី។

៨: ២៧-៣០ ការអះអាងរបស់ពួកសិស្សថា ព្រះយេស៊ូវគឺជាព្រះមែស្ស៉ី។

នៅក្នុងខដំបូងនៃដំកណ្ឌណឹងល្អរនេះ ម៉ាកុសបានសរសេរថា«ការចាប់ផ្តើមនៃដំណឹងល្អអំពី
ព្រះយេស៊ូវគ្រីស្ទជាព្រះរាជបុត្រានៃព្រះ»។ ព្រះយេស៊ូវជា "ព្រះគ្រីស្ទ" ដែលជាព្រះមេស្ស៊ី ប៉ុន្តែ
ចាប់តាំងពីខដំបូងនោះរហូតដល់ជំពូកនេះ  ពាក្យថា "ព្រះគ្រីស្ទ" មិនបាននិយាយរៀបរាប់
ទៀតនៅក្នុងកណ្ឌម៉ាកុស។ ម៉ាកុសមិនបានហៅព្រះយេស៊ូវថាជាព្រះគ្រីស្ទម្ដងទៀតទេ។ 
គាត់មិនបានរាយការណ៍ថាពួកសិស្សបានហៅទ្រង់ជាព្រះគ្រីស្ទទេ ហើយមនុស្សដែលបាន
មើលឃើញការអស្ចារ្យរបស់ទ្រង់មិនបានប៉ាន់ស្មានថាទ្រង់គឺជាព្រះគ្រីស្ទ ហើយសូម្បីតែពួក
វិញ្ញាណកំណាចមិនបានហៅព្រះយេស៊ូវជាព្រះគ្រីស្ទ។ ទោះបីជាពាក់កណ្តាលដំបូងនៃកណ្ឌ
ម៉ាកុសបង្ហា ញថាព្រះយេស៊ូវគឺជាព្រះគ្រីស្ទដោយសារតែអំណាចរបស់ទ្រង់ក៏ដោយ ក៏កណ្ឌ
ម៉ាកុសស្ងប់ស្ងា ត់អំពីការអះអាងរបស់ព្រះយេស៊ូវថាជាព្រះមេស្ស៊ី និងការប៉ាន់ស្មានរបស់
មនុស្សអំពីថាតើព្រះយេស៊ូវជាព្រះមែស្ស៊ី រហូតមកដល់ពេលនេះដ៏ជារឿងសំខាន់នៅក្នុងកណ្ឌ
ម៉ាកុស។ នេះគឺជាពេលដែលព្រះយេស៊ូវបានសំរេចថាវាដល់ពេលហើយដើម្បីដាស់តឿនពួក
សិស្សទ្រង់ឲ្យទទួលស្គាល់ថាទ្រង់ជានរណា។

ព្រះអង្គមានបន្ទូលសួរពួកសិស្សព្រះអង្គថា៖ «តើមនុស្សទាំងឡាយនិយាយថាខ្ញុំជានរណា?» 
ពួកគេទូលព្រះអង្គថា៖ «គេនិយាយថាលោកជាលោកយ៉ូហាន អ្នកធ្វើពិធីជ្រ មុជទឹក អ្នកខ្លះថា
លោកជាលោកអេលីយ៉ា ហើយអ្នកខ្លះទៀតថាលោកជាម្នាក់នៅក្នុងចំណោមអ្នកនាំព្រះបន្ទូល» 

ព្រះអង្គក៏មានបន្ទូលសួរទៅពួកសិស្សថា៖ «ចុះអ្នករាល់គ្នាវិញ ថាខ្ញុំជាអ្នកណាដែរ?» ពេត្រុស
ទូលឆ្លើ យថា៖ «លោកជាព្រះគ្រីស្ទ» (ម៉ាកុស ៨: ២៧-២៩)

បន្ទាប់ពីប្រាំបីជំពូកនៃភស្ដុតាង នោះពួកសិស្សបានបញ្ជាក់ពីជំនឿរបស់ពួកគេថាព្រះយេស៊ូវ
គឺជាព្រះគ្រីស្ទជាព្រះមែស្ស៉ីដែលជាអ្នកនាំនគររបស់ព្រះមក។ ប្រហែលអ្នកផ្សេងទៀតអាច
យល់ច្រឡំអំពីអត្តសញ្ញាណរបស់ព្រះយេស៊ូវ ប៉ុន្តែអ្នកដែលជិតស្និទ្ធនឹងទ្រង់ បន្ទាប់ពីមើលអ្វីៗ
គ្រប់យ៉ាងដែលទ្រង់បានធ្វើនិងអ្វី ទាំងអស់ដែលទ្រង់មានបន្ទូល នោះគេបានបោះជំហាននៃ
សេចក្តីជំនឿទៅលើទ្រង់ថាជាព្រះមែស្ស៊ី= ។

ក្នុងពាក់កណ្តាលដំបូងនៃដំណឹងល្អរបស់គាត់ ម៉ាកុសបានផ្តោតលើរបៀបដែលព័ន្ធកិច្ចដ៏មាន
ព្រះចេស្តា របស់ព្រះយេស៊ូវបាននាំឲ្យពួកសិស្សមានការអះអាងថាទ្រង់គឺជាព្រះគ្រីស្ទ។ ប៉ុន្ដែ
ចំណែកឯពាក់កណ្ដាលទីមួយនៃដំណឹងល្អរបស់ម៉ាកុសបានផ្ដោតទៅលើអំណាចរបស់មេស្ស៊ី 
នោះនៅត្រង់ចំនុចនេះ ម៉ាកុសបានចាប់ផ្ដើមសង្កត់ធ្ងន់ទៅលើទិដ្ឋភាពផ្សេងនៃព័ន្ធកិច្ចរបស់
ព្រះមេស្ស៊ី ដែលជាការរងទុក្ខវេ ទនា និងសេចក្ដីស្លាប់របស់ទ្រង់នៅក្រុងយេរូសាឡិម។

៨:៣១-១៥:៤៧ ការរងទុក្ខរបស់ព្រះមេស្ស៊ី។

ការកត់ត្រារបស់ម៉ាកុសអំពីទុក្ខវេ ទនារបស់មេស្ស៊ីបានបែងចែ កជាបីផ្នែកសំខាន់ ។ ដំបូង
ព្រះយេស៊ូវបានរៀបចំពួកសិស្សរបស់ទ្រង់អំពីការរងទុក្ខ និងការសុគតរបស់ទ្រង់។ ទីពីរគឺការ
ប្រឈមមុខ និងជម្លោះរបស់ទ្រង់ជាមួយពួកមេដឹកនាំជនជាតិយូដានៅក្រុងយេរូសាឡឹម ដែល
បានធ្វើឲ្យទ្រង់ត្រូវរងទុក្ខនិងសុគត។ ទីបី គឺជាបទពិសោធន៍របស់ទ្រង់នៃការរងទុក្ខនិងការ
សុគត។ យើងនឹងពិនិត្យមើលផ្នែកនីមួយៗនៃចំណុចទាំងនេះ ដោយចាប់ផ្ដើមការរៀបចំពួក
សិស្សរបស់ទ្រង់នៅក្នុងកណ្ឌ     ម៉ាកុស ៨:៣១ - ១០:៥២ ។

ការរៀបចំ

ផ្នែកដែលរៀបរាប់អំពីការរៀបចំរបស់ព្រះយេស៊ូវសម្រាប់ពួកសិស្សរបស់ទ្រង់អាចត្រូវបានបែង
ចែ កជាបីផ្នែកសំខាន់ទៀត ដែលផ្នែកនិមួយៗ ចាប់ផ្តើមដោយទ្រង់ទាយពីការរងទុក្ខ ការសុគត 
និងការរស់ឡើងវិញរបស់ទ្រង់។ ផ្នែកទី ១ ផ្ដោតលើព្រះ យេស៊ូវជាម្ចាស់នៃព្រះរាជ្យ   
នៅម៉ាកុស ៨:៣១ - ៩:២៩។

៨:៣១- ៩:១ ព្រះយេស៊ូវទាយអំពីការសុគតនិងការរស់ឡើងវិញរបស់ទ្រង់ ហើយ
ព្រមានដល់សិស្សទ្រង់ថាពួកគេនឹងរងទុក្ខផងដែរ។

៩:២-១៣ សិរី‌រុងរឿងរបស់ព្រះយេស៊ូវ។

តើវត្តមានរបស់លោកម៉ូសេ និងអេលីយ៉ាមានន័យអ្វី?

៩:១៤-២៩ ព្រះយេស៊ូវបានបណ្ដេញអារក្សចេញ។

តើព្រះយេស៊ូវបានមានបន្ទូលថាគេត្រូវធី្វអ្វីដើម្បីបណ្ដេញវាចេញ ហើយតើព្រះយេស៊ូវបានប្រើ
វិធីសាស្រ្តអ្វី? តើនេះមានន័យយ៉ាងដូចម្តេច?

ផ្នែកទីពីរនៃការរៀបចំរបស់ព្រះយេស៊ូវគឺទាក់ទងនឹងគុណតម្លៃ នៃព្រះរាជ្យ នៅក្នុងម៉ាកុស 
៩:៣០ - ១០:៣១ ។ ព្រះយេស៊ូវ ទាយពីការសោយទិវង្គតរបស់ទ្រង់ជាលើកទី ២ នៅ ៩:៣០-
៣១ ហើយព្រះយេស៊ូវទ្រង់បង្រៀនពីរបៀបដែលគុណតម្លៃ នៃនគរព្រះនេះ ប៉ះទង្គិចជាមួយនឹង
គុណតម្លៃ នៃពិភពលោកនៅក្នុងប្រាំចំនុច។

៩:៣២-៤២ ព្រះយេស៊ូវបង្រៀនអំពីកិត្តិយស។

៩:៤៣-៥០ ព្រះយេស៊ូវបង្រៀនអំពីអ្វីដែលនាំឲ្យអ្នកជំពប់ដួល។

១០:១-១២ ព្រះយេស៊ូវបង្រៀនអំពីអាពាហ៍ពិពាហ៍ និងការលែងលះ។

១០:១៣-១៦ ព្រះយេស៊ូវបង្រៀនអំពីកូនក្មេង។

១០:១៧-៣១ ព្រះយេស៊ូវបង្រៀនអំពីទ្រព្យសម្បត្តិ។

តើតម្លៃ នៃពិភពលោកនៅក្នុងចំនុចទាំងនេះប៉ះទង្គិចជាមួយនឹងតម្លៃ នៃព្រះរាជ្យយ៉ាងដូចម្ដេច?

ផ្នែកទីបីនៃការរៀបចំរបស់ព្រះយេស៊ូវគ្រីស្ទគឺទាក់ទងនឹងការដឹកនាំនៅក្នុងព្រះរាជ្យ នៅក្នុង 
ម៉ាកុស ១០:៣២-៥២ ។ ព្រះយេស៊ូវបានព្យាករណ៍ពីការសុគត និងការរស់ឡើងវិញរបស់ទ្រង់
ជាលើកទីបី នៅក្នុង ១០:៣២-៣៤ ហើយបង្រៀនពីអ្វីដែលជាការដឹកនាំនៅក្នុងព្រះរាជ្យ។

១០:៣៥-៤០ ការដឹកនាំមានន័យថាការរងទុក្ខ។

១០:៤០-៤៥ ការដឹកនាំមានន័យថាការបម្រើ។

១០:៤៦-៥២ ការដឹកនាំមានន័យថាមានសេចក្តីអាណិតអាសូរ និងសេចក្តី
មេត្តាករុណា។

ភាពជាអ្នកដឹកនាំយោងទៅតាមពិភពលោកគិតពីភាពសុខស្រួលរបស់ខ្លួន មិនមែនគិតពីការ
រងទុក្ខវេ ទនា ហើយគិតច្រើនជាងអំពីការដែលបានត្រូវបម្រើ មិនគិតអំពីការបម្រើ ហើយនិងគិត
អំពីការរក្សាការត្រួតត្រានិងអំណាច មិនមែនគិតអំពីមេត្តាធម៌ និងសេចក្ដីមេត្ដាករុណានោះទេ។ 
ព្រះយេស៊ូវបានទទូចថាការដឹកនាំនៅក្នុងនគររបស់ព្រះមិនអាចត្រូវបានយកគំរូតាមគំរូនៃ
ការដឹកនាំរបស់លោកិយឡើយ។ ផ្ទុយទៅវិញការដឹកនាំនៅក្នុងនគររបស់ព្រះត្រូវធ្វើតាមគំរូ
របស់ទ្រង់អំពីការរងទុក្ខ។

ដូច្នេះ នៅក្នុងផ្នែកនេះព្រះយេស៊ូវបានរៀបចំពួកសិស្សរបស់ទ្រង់សម្រាប់ការរងទុក្ខ និងការ
សុគតរបស់ទ្រង់ហើយរៀបចំពួកគេឲ្យធ្វើតាមគំរូទ្រង់។ ព្រះយេស៊ូវគឺជាព្រះ មែស្ស៉ី ហើយទ្រង់
កំពុងនាំនគរព្រះមក ប៉ុន្តែនេះមិនមែនជានគរមួយដែលធ្វើតាមគំរូរបស់លោកីយ៍²នេះទេ។ 
ព្រះយេស៊ូវជាព្រះមហាក្សត្រនៃនគរព្រះនឹងត្រូវរងទុក្ខ ហើយសោយទិវង្គតសំរាប់រាស្ដ្រទ្រង់ 

ហើយពួកអ្នកកាន់តាមទ្រង់ជាច្រើននាក់នឹងត្រូវរងទុក្ខដែរ។ តម្លៃ នៃនគរព្រះនេះគឺខុសគ្នាខ្លាំង
ណាស់ពីគុណតម្លៃ នៃពិភពលោក និងភាពជាអ្នកដឹកនាំនៅក្នុងនគរព្រះនេះគឺខុសគ្នាឆ្ងាយពី
ភាពជាអ្នកដឹកនាំនៅក្នុងពិភពលោក។

តើអ្នកអាចចាំបានថាម៉ាកុសត្រូវបានគេសរសេរទៅអ្នកណា? តើអ្នកគិតថាផ្នែកនេះមាន
ឥទ្ធិពលអ្វីលើពួកគេ?

ក្នុងរបៀបមួយដែលជាការប្រាប់ពត៌មានដ៏គួរឲ្យអស់សង្ឃឹមចំពោះអ្នកអានម៉ាកុសនៅទីក្រុង
រ៉ូម។ ជំនួសឲ្យការធានាពួកគេថាការរងទុក្ខរបស់ពួកគេគឺមិនធម្មតា ហើយនឹងកន្លងផុតទៅ 
កណ្ឌម៉ាកុសបានធានាដល់ពួកគេថា ការរងទុក្ខគឺជាលក្ខណ:    ធម្មតាសម្រាប់អ្នកដែល
ដើរតាមព្រះគ្រីស្ទ។ ប៉ុន្តែនៅដំណាលគ្នានេះព័ត៌មាននេះគួរតែមានការលើកទឹកចិត្ត។ ការរង
ទុក្ខវេ ទនារបស់ក្រុមជំនុំគឺជាផ្នែកមួយនៃផែនការរបស់ព្រះគ្រីស្ទសំរាប់ជ័យជម្នះ។

ក្រោយពីបានប្រាប់យើងអំពីការរៀបចំរបស់ព្រះយេស៊ូវ ហើយម៉ាកុសប្រាប់យើងអំពីការ
ប្រឈមមុខរបស់ព្រះយេស៊ូវជាមួយនឹងពួកមេដឹកនាំសាសនាយូដាដែលនាំទៅដល់ការ
សោយទិវង្គតរបស់ទ្រង់ក្នុងកណ្ឌម៉ាកុស ១១:១ - ១៣:៣៧ ។

ការប្រឈមមុខគ្នា

ការកត់ត្រានៃការប្រឈមមុខរបស់ព្រះយេស៊ូវត្រូវបានបែងចែ កទៅជាពីរផ្នែកសំខាន់ ៖ ទីមួយ 
ការរៀបរាប់អំពីការប្រឆាំងនៅ ១១:១-១២:៤៤ ។  ហើយទីពីរសុន្ទរកថានៅលើភ្នំអូលីវ នៅ 
១៣:១-៣៧ ។

នៅក្នុងផ្នែកមុននៃគម្ពីរម៉ាកុស ព្រះយេស៊ូវមិនមានបំណងចង់ប្រឆាំងជាមួយមេដឹកនាំយូដា
ឡើយ។ ជាចម្បងទ្រង់បានប្រឈមមុខនឹងការប្រឆាំងដោយសារតែមនុស្សបានជំទាស់នឹងកិច្ច
បម្រើរបស់ទ្រង់ ដែលបង្ហាញពីសេចក្ដីមេត្តាករុណា។ ប៉ុន្តែ នៅក្នុងផ្នែកនេះម៉ាកុសបាន

រាយការណ៍ថា ព្រះយេស៊ូវមានបំណងប្រឆាំងយ៉ាងសកម្មក្នុងគោលបំណងដើម្បីឆ្ពោះទៅ
កាន់ការឆ្កាងរបស់ទ្រង់។

១១:១-១១ ព្រះយេស៊ូវចូលក្រុងយេរូសាឡិមដោយការសាទរយ៉ាងខ្លាំង គឺជា
ការប្រកាសថាទ្រង់ជាព្រះមេស្ស៊ី និងជាស្តេចនៃស្រុក               
អ៊ីស្រាអែល។

១១:១១-២៦ ព្រះយេស៊ូវថ្កោលទោសជនជាតិអ៊ីស្រាអែលដូចជាដើមល្វាក្រៀមស្វិត 
ហើយសំអាតព្រះវិហារ។

១១:២៧-៣៣ ពួកសម្ដេចសង្ឃ គ្រូបង្រៀនច្បាប់ និងពួកអ្នកចាស់ទុំ បានចោទសួរសិទ្ធិ
អំណាចរបស់ព្រះយេស៊ូវ។

១២:១-១២  ព្រះយេស៊ូវបានបង្រៀនពីរឿងពាក្យប្រស្នារបស់អ្នកជួលចម្ការដោយចោទ
ពួកមេដឹកនាំនៃសាសន៍អ៊ីស្រាអែលថាកំពុងតែធ្វើការបះបោរនឹងព្រះ។

១២:១៣-១៧ ព្រះយេស៊ូវបានជំទាស់នឹងពួកហេរ៉ូឌ និងពួកផារ៉ាស៊ីអំពីពន្ធដារ។

១២:១៨-២៧ ព្រះយេស៊ូវបានជំទាស់នឹងពួកសាឌូស៊ីអំពីការរស់ឡើងវិញ។

១២:២៧-៤៤ ព្រះយេស៊ូវបានជំទាស់នឹងពួកគ្រូបង្រៀនច្បាប់។

នៅក្នុងផ្នែកព្រះយេស៊ូវគ្រីស្ទឈ្លោះប្រកែកជាសាធារណៈដោយវិធីផ្សេងៗគ្នា ជាមួយគ្រប់ក្រុម
មេដឹកនាំរបស់សាសន៍យូដាដើម្បីធ្វើឲ្យក្រុមនីមួយៗមានហេតុផលស្អប់ទ្រង់ ដើម្បីឲ្យពួកគេ
សម្លាប់ទ្រង់។

ផ្នែកបន្ទាប់នៃការប្រឈមមុខរបស់ព្រះយេស៊ូវជាមួយពួកមេដឹកនាំយូដាគឺសុន្ទរកថានៅលើភ្នំ 
អូលីវ  (១៣:១-៣៧) ដែលជាកន្លែងដែលព្រះយេស៊ូវព្រមានដល់សិស្សរបស់ទ្រង់ពីទុក្ខលំបាក 
និងការរងទុក្ខវេ ទនាដែលពួកគេនឹងជួបនៅនាពេលអនាគត។ ទោះជាយ៉ាងណាទ្រង់បាន

ចាប់ផ្តើមដោយនិយាយថា ព្រះវិហារបរិសុទ្ធនឹងត្រូវបានបំផ្លាញ។ ចាប់តាំងពីទ្រង់បាន
និយាយថា នេះខណៈដែលទ្រង់ត្រូវបានចាកចេញពីព្រះវិហារបរិសុទ្ធ នោះត្រូវបានឮដោយពួក
គូប្រជែ ងទ្រង់ និងនាំឲ្យទ្រង់ត្រូវបានគេចោទប្រកាន់ថាមានផែនការដើម្បីបំផ្លាញព្រះវិហារ
បរិសុទ្ធ។ ដូច្នេះ មិនត្រឹមតែព្រះយេស៊ូវទ្រង់បានប្រកាសជាសាធារណៈយ៉ាងច្បាស់ថាទ្រង់ជា
ព្រះមេ�ស្ស៊ី= នៅពេលទ្រង់យាងចូលក្នុងក្រុងយេរូសាឡឹម ហើយនិងមានអំណះអំណាង          
សាធារណៈជាច្រើនជាមួយគ្រប់ផ្នែកនៃការដឹកនាំរបស់សាសន៍យូដា នោះទ្រង់ក៏បានប្រកាស
ជាសាធារណៈថាអំពីការបំផ្លាញនិមិត្តរូបធំ នៃសាសនាយូដាផងដែរ។

មនុស្សខ្លះគិតថាព្រះយេស៊ូវជាជនរងគ្រោះ នៃភាពអយុត្ដិធម៌។ តើអ្នកមានអារម្មណ៍យ៉ាងណា
ចំពោះគំនិតដែលថាការចាប់ខ្លួន និងការឆ្កាងរបស់ព្រះយេស៊ូវគឺមិនមែនគ្រាន់តែជាទង្វើនៃភាព
អយុត្តិធម៌នោះទេ ប៉ុន្តែជាអ្វីដែលព្រះយេស៊ូវមានបំណងដើម្បីឲ្យបង្កើតឡើង? 

យើងបានពិនិត្យមើលការកត់ត្រារបស់ម៉ាកុសអំពីទុក្ខវេ ទនារបស់មេស្ស៊ីតាមរយៈការរៀបចំពួក
សិស្ស និងការប្រឈមមុខនឹងពូកមេដឹកនាំរបស់ជនជាតិយូដាដែលនាំឲ្យទ្រង់រងទុក្ខនិង
សុគត។

ផ្នែកចុងក្រោយនៃផ្នែកនេះគឺព្រះយេស៊ូវបានទទួលបទពិសោធន៍នៃការរងទុក្ខវេ ទនា និង
សេចក្ដីស្លាប់នៅក្នុងម៉ាកុស ១៤:១ - ១៥:៤៧ ។

បទពិសោធន៍នៃការរងទុក្ខវេ ទនា និងសេចក្ដីស្លាប់

ប្រធានបទសំខាន់មួយនៃផ្នែកនេះគឺបរាជ័យ គឺបរាជ័យនៃពួកមេដឹកនាំយូដា ការបរាជ័យនៃ
ហ្វូងមនុស្ស ការបរាជ័យនៃប្រព័ន្ធច្បាប់របស់សាសន៍យូដា និងសាសន៍  រ៉ូម និងការបរាជ័យនៃ
ពួកសិស្ស។

១៤:១-១១ ព្រះយេស៊ូវត្រូវបានចាក់ប្រេងតាំងសំរាប់ការបញ្ចុះ (កាសុគត) ហើយ
យូដាសអ៊ីស្កា រីយ៉ុតបានចាប់ផ្ដើមរៀបចំគម្រោ ងក្បត់ទ្រង់។

១៤:១២-៣១ ពិធីជប់លៀងចុងក្រោយដែលព្រះយេស៊ូវបានទាយថាពួកសិស្សនឹងចាក
ចេញទៅ។

១៤:៣២-៤២ នៅក្នុងសួនច្បារកេតសេម៉ានីព្រះយេស៊ូវទ្រង់ព្រួយព្រះទ័យចំពោះការ
សោយទិវង្គតដោយការឆ្កាងទ្រង់។

១៤: ៤៣-៥២ ព្រះយេស៊ូវត្រូវបានគេចាប់ខ្លួន។ បុរសអាក្រាតវ័យក្មេងបានរត់គេចខ្លួន - 
ប្រហែលជាយូហានម៉ាកុស?

១៤:៥៣-៦៥ ព្រះយេស៊ូវទ្រង់ត្រូវបានជំនុំជំរះដោយពួកមេដឹកនាំសាសន៍យូដា។

១៤:៦៦-៧២ ពេត្រុសនិយាយថាគាត់មិនស្គាល់ព្រះយេស៊ូវ។

១៥:១-១៥ ព្រះយេស៊ូវ និងលោកពីឡាត់។

១៥:១៦-៤៧ ព្រះយេស៊ូវត្រូវគេវាយ នឹងចំអក ហើយត្រូវគេឆ្កាង។ នាយទាហានម្នាក់
បញ្ជាក់ថាព្រះយេស៊ូវបានសុគតហើយ។

តើអ្នកគិតថាការធ្វើទោសលើព្រះយេស៊ូវដោយពូករ៉ូមនឹងធ្វើឲ្យពួករ៉ូមដែលជាគ្រីស្ទានគិត
យ៉ាងណាដូចម្តេច?

ព្រះយេស៊ូវបានរងទុក្ខយ៉ាងខ្លាំងខាងរាងកាយ ប៉ុន្តែផ្នែកដ៏អាក្រក់បំផុតនៃការរងទុក្ខរបស់
ព្រះយេស៊ូវ គឺថាអំពើបាបនៃលោកិយត្រូវបានដាក់លើទ្រង់ ហើយទ្រង់ត្រូវបានទទួលរងនូវ
សេចក្ដីក្រោធរបស់ព្រះវរបិតា។ នៅទីបំផុតក្រោយពីទ្រង់បានសុគត ទ្រង់ត្រូវបានគេបញ្ចុះ
នៅក្នុងផ្នូរ ហើយរូបកាយរបស់ទ្រង់មិនបានរៀបចំសម្រាប់ពិធីបញ្ចុះសពនោះទេ ពីព្រោះមិន
មានពេលវេ លាគ្រប់គ្រាន់ទេ មុនថ្ងៃឈប់សំរាកមកដល់។

យើងបានមើលការប្រកាសរបស់ម៉ាកុសដែលថាព្រះយេស៊ូវជាមេស្ស៊ីនៅដើមដំបូងនៃដំណឹងល្អ
របស់ទ្រង់។ យើងបានឃើញដំណើររឿងរបស់ម៉ាកុសអំពីអំណាចនៃព្រះមេស្ស៊ី ដែលបានត្រូវ

បង្ហាញក្នុងព័ន្ធកិច្ចរបស់ព្រះយេស៊ូវនៅជុំវិញក្រុងកាពើណិម នៅជុំវិញស្រុកកាលីឡេ និង
ខាងក្រោយស្រុកកាលីឡេ។ យើងបានឃើញពីរបៀបដែលការបង្ហាញពីអំណាចនៃព្រះមេស្ស៊ី
នេះបាននាំឲ្យពួកសិស្សបានបញ្ជាក់ថាព្រះយេស៊ូវគឺជាព្រះមែស្ស៉ី។ បន្ទាប់ពីការអះអាងនេះ 
ម៉ាកុសបានបង្ហាញពីការរងទុក្ខវេ ទនា និងមរណ:ភាពរបស់ព្រះមេស្ស៊ី និងអំពីរបៀបដែល
ព្រះយេស៊ូវបានរៀបចំពួកសិស្សរបស់ទ្រង់ និងរបៀបដែលព្រះយេស៊ូវបានប្រឈមមុខពួក
មេដឹកនាំយូដារហូតដល់ពួកគេបានចាប់ខ្លួនទ្រង់ហើយពូករ៉ូមបានឆ្កាងទ្រង់។ ទោះជា
យ៉ាងណាក៏ដោយ នោះមិនមែនជាទីបញ្ចប់នៃរឿងនោះទេ។ ឥឡូវនេះយើងនឹងមើលឃើញពី
ជ័យជម្នះរបស់ព្រះមេស្ស៊ី។

១៦:១-៨ ជ័យជំនះរបស់ព្រះមេស្ស៊ី*

កំណត់ហេតុរបស់ម៉ាកុសអំពីការរស់ឡើងវិញនៃព្រះយេស៊ូវគឺខ្លីជាងរឿងអំពីការរស់ឡើងវិញនៃ
ព្រះយេស៊ូវក្នុងកណ្ឌដំណឹងល្អឯទៀត។ មិនដូចកណ្ឌដំណឹងល្អឯទៀត នោះយើងមិន
បានឃើញព្រះយេស៊ូវដែលរស់ឡើងវិញនោះទេ យើងគ្រាន់តែឃើញផ្នូរទទេ ហើយអ្នកនាំសារ
ម្នាក់និយាយថាទ្រង់បានរស់ឡើងវិញ។ ទោះជាយ៉ាងណាក៏ដោយភាពខ្លីនេះគឺធ្វើតាម
លក្ខណៈនៃកណ្ឌដំណឹងល្អនេះ។ ដូចដែលអ្នកនឹងរំលឹកពីការប្រកាសពីព្រះមែស្ស៉ីដែលបាន
បង្ហាញកណ្ឌដំណឹងល្អដ៏ខ្លីនេះ ហើយការបញ្ជាក់ពីពួកសិស្សថាព្រះយេស៊ូវជាព្រះមែស្ស៉ីដែល
ជាចំណុចកណ្ដាលនៃកណ្ឌដំណឹងល្អនេះដែលខ្លីផងដែរ។ មានសំណេរកណ្ឌរបស់ម៉ាកុស
មួយចំនួនទៀតដែលវែ ងជាង (១៦:៩-២០) ប៉ុន្ដែការសរសេរដៃដំបូងបំផុត និងសំណេររបស់
ក្រុមជំនុំជាច្រើនទៀតនៅគ្រានោះមិនមានខ បន្ថែ មទាំងនេះទេ ហើយពួកគេត្រូវបានចាត់ទុកថា
ជាខទៀតដែលត្រូវបានបន្ថែ មពេលក្រោយក្នុងកណ្ឌម៉ាកុស។

ផ្នែកអំពីជ័យជម្នះរបស់ព្រះមេស្ស៊ីនេះ ចាប់ផ្តើមជាមួយស្ដ្រីដែលបានមកផ្នូររបស់ព្រះយេស៊ូវ
គ្រីស្ទ ដើម្បីចាក់ប្រេងលើរូបកាយរបស់ទ្រង់ នៅថ្ងៃទីបីក្រោយពីការសុគត និងការបញ្ចុះសព

របស់ទ្រង់។ ពួកគេបានជួបទេវតាមួយ ដែលប្រាប់គេថា ព្រះយេស៊ូវបានឈ្នះលើសេចក្តីស្លាប់ 
និងបានរស់ឡើងវិញដោយជ័យជំនះ ដូចដែលទ្រង់បានទាយជាច្រើនដងនៅក្នុងព័ន្ធកិច្ចទ្រង់។

តើស្ត្រីឆ្លើ យតបយ៉ាងដូចម្តេច? តើពួកគេធ្វើតាមអ្វីដែលបានប្រាប់ឲ្យធ្វើដែរឬទេ?

វាជាការចម្លែកដែលលោកម៉ាកុសបញ្ចប់កណ្ឌដំណឹងល្អរបស់គាត់នៅលើការបរាជ័យរបស់ស្ត្រី
ចំពោះអ្វីដែលពួកគេត្រូវបានប្រាប់ឲ្យធ្វើ ប៉ុន្តែរាស្ដ្ររបស់ព្រះនឹងទទួលបទពិសោធន៍នៃភាព
ទន់ខ្ សោយ និងតម្រូវការក្នុងជីវិតនេះ។ នេះគឺជាការពិតសម្រាប់អ្នកអានដើមរបស់លោក
ម៉ាកុសនៅទីក្រុងរ៉ូម ហើយវានៅតែជាការពិតសម្រាប់ក្រុមជំនុំនៅគ្រប់សម័យកាល។ ប៉ុន្តែ
ដំណឹងល្អគឺថា ព្រះរាជ្យ(នគរ)របស់ព្រះជាម្ចាស់មកដល់ហើយ។ ព្រះមេស្ស៊ីបានឈ្នះលើ
ខ្មាំងសត្រូវរបស់រាស្ដ្ររបស់ព្រះ  សូម្បីតែសត្រូវចុងក្រោយជាសេចក្ដីស្លាប់ក៏ដោយ។ 
ហើយដោយមូលហេតុនេះ ប្រជារាស្រ្តនៃព្រះអាចមានចិត្ដក្លាហានប្រឈមមុខចំពោះខ្មាំងរបស់
ដំណឹងល្អនៃនគរព្រះ។ យើងមានជ័យជម្នះហើយ។

ដូច្នេះយើងបានមើលសាវតា និងនៅរចនាសម្ព័ន្ធ និងខ្លឹមសារ នៃកណ្ឌម៉ាកុស។ ឥឡូវនេះទៅ
មើលលើប្រធានបទសំខាន់ មួយ នៅក្នុងកណ្ឌម៉ាកុសវិញម្ដង។

ប្រធានបទសំខាន់

អត្តសញ្ញាណរបស់ព្រះយេស៊ូវដែលជាព្រះមេស្ស៊ីដែលមានអំណាច ដែលជាអ្នកបំរើរង
ទុក្ខវេ ទនាគឺពិតជាប្រធានបទដ៏សំខាន់បំផុតដែល ម៉ាកុស បានទាក់ទងក្នុងកណ្ឌដំណឹងល្អ
របស់គាត់។

ព្រះមេស្ស៊ីជាអ្នកបំរើរងទុក្ខវេទនា

បើប្រៀបធៀបទៅនឹងកណ្ឌដំណឹងល្អផ្សេងទៀត កណ្ឌម៉ាកុសមិនផ្តោតសំខាន់លើការបង្រៀន
ដ៏មានឥទ្ធិពលរបស់ព្រះយេស៊ូវ និងផ្តោតអ្វីជាច្រើនទៀតអំពីការប្រព្រឹត្ដដ៏មានឥទ្ធិពលរបស់



77

ព្រះយេស៊ូវ ជាពិសេសក្នុងពាក់កណ្តាលដំបូងនៃកណ្ឌនេះ ដោយសារលោកម៉ាកុស ចង់
បង្ហាញថាអំណាចនេះបញ្ចាក់ថាព្រះយេស៊ូវជាព្រះមែស្ស៉ី។ ជនជាតិអ៊ីស្រាអែលបានរង់ចាំ
ព្រះមេស្ស៊ីអស់ជាច្រើនឆ្នាំ។ ពួកគេមានការគិតខុសៗគ្នាជាច្រើនអំពីអ្វីដែលទ្រង់នឹងធ្វើ 
ជាពិសេសថា ទ្រង់នឹងបង្កើតនគរផ្នែកនយោបាយមួយនៅលើផែនដី ដូចនគររបស់ស្ដេចដាវីឌ 
កាលពី ១០០០ ឆ្នាំមុន    ដែរ។ ប៉ុន្ដែ ទោះជាទ្រង់មានអំណាចធ្វើដូច្នេះក៏ដោយព្រះយេស៊ូវ
មិនបានព្យាយាមបង្កើតនគរប្រភេ ទនោះ ហើយមនុស្សជាច្រើនបានបដិសេធទ្រង់ដោយសារតែ
រឿងនេះ។

ព្រះយេស៊ូវមិនមែនក្លាយជាព្រះមេស្ស៊ីដែលបានឈ្នះដោយការសម្លាប់នោះទេ។ ព្រះយេស៊ូវ
គឺជាព្រះមេស្ស៊ីដែលពោពេញដោយអំណាចដែលឈ្នះលើការសុគតរបស់ទ្រង់ ហើយផ្នែកទីពីរ
នៃកណ្ឌម៉ាកុសត្រូវបានគ្របដណ្ដ ប់ដោយប្រធានបទនៃការសុគតរបស់ព្រះយេស៊ូវ។ ហើយ
ជាមួយនឹងប្រធានបទនៃការរងទុក្ខ និងការសុគតនេះ គឺជាប្រធានបទនៃការបម្រើ។ កន្លែងមួយ
ដែលប្រធានបទទាំងនោះ បានចូលរួមជាមួយគ្នាគឺ ១០:៣៥-៤៥ ជាពិសេស ខ៤៥៖

ដ្បិតកូនមនុស្សក៏បានមក មិនមែនឲ្យគេបំរើដែរ គឺដើម្បីនឹងបំរើគេវិញ ហើយនឹងឲ្យជីវិតខ្លួនទុក
ជាថ្លៃលោះមនុស្សជាច្រើនផង។

គំនិតដែលថាព្រះមេស្ស៊ីនឹងក្លាយជាអ្នកបំរើដែលរងទុក្ខមិនមែនជារឿងថ្មីទេ។ ព្យាការីអេសាយ
បាននិយាយអំពីតួនាទីនេះសម្រាប់ព្រះមេស្ស៊ី ជាពិសេសនៅក្នុងជំពូក៥៣ ។ 
ទោះជាយ៉ាងណាក៏ដោយមានមនុស្សតិចណាស់ដែលរស់នៅសម័យព្រះយេស៊ូវបានឃើញការ
តភ្ជាប់នេះ ហើយមនុស្សភាគច្រើនជឿជាក់ថាព្រះមេស្ស៊ីនឹងក្លាយទៅជាស្ដេចមួយរូបនៅលើ
ផែនដី។

ព្រះយេស៊ូវបានបញ្ជាក់យ៉ាងច្បាស់ថាភាពជាអ្នកដឹកនាំគឺជាការបម្រើដល់ព្រះ និងការបម្រើ
ដល់អ្នកដែលត្រូវបានដឹកនាំ។ ភាពជាអ្នកដឹកនាំមិនមែនជាឱកាសសម្រាប់សិរីល្អទេ។ ភាពជា
អ្នកដឹកនាំមិនមែនជាឱកាសដែលទទួលភាពស្រណុកសុខស្រួលផ្ទាល់ខ្លួនដែរ។ ផ្ទុយទៅវិញ

ច្រើនតែនាំឲ្យមានទុក្ខវេ ទនាដល់អ្នកដឹកនាំ។ តាមពិតព្រះយេស៊ូវដឹងថាបេសកកម្មរបស់ទ្រង់
ក្នុងការបំរើអ្នកដទៃនឹងនាំឲ្យទ្រង់សោយទិវង្គត។ ប៉ុន្តែនេះគឺជាបេសកកម្មដែលទ្រង់បាន
យល់ព្រមធ្វើ។ ហើយទ្រង់បានបង្គាប់យើងឲ្យយល់ព្រមធ្វើបេសកកម្មបម្រើអ្នកដទៃ ដើម្បីឲ្យ
ជីវិតរបស់យើងមានគោលដៅដូចជាព្រះយេស៊ូវដែរ។

នៅក្នុងវប្បធម៌ស្រុកខ្មែ រ តើភាពជាអ្នកដឹកនាំមានលក្ខណៈយ៉ាងដូចម្ដេច? តើការដឹកនាំរបស់
ព្រះយេស៊ូវ និងការដឹកនាំក្នុងវប្បធម៌កម្ពុជាខុសគ្នាយ៉ាងដូចម្ដេច?

ព្រះយេស៊ូវបានបង្រៀនពួកសិស្សរបស់ទ្រង់ថាពួកគេនឹងត្រូវរងទុក្ខ។ ពួកគេនឹងប្រឈមមុខនឹង
ការប្រឆាំងនៅក្នុងសង្គម។ ពួកគេនឹងមានជម្លោះជាមួយគ្រួសាររបស់ពួកគេ។ ពួកគេនឹងត្រូវ
ធ្វើទុក្ខហើយត្រូវល្បួងដោយអារក្ស។ ពួកគេនឹងត្រូវគេបៀតបៀនហើយខ្លះទៀតនឹងត្រូវគេ
សម្លាប់។ ការធ្វើតាមព្រះយេស៊ូវរួមបញ្ចូលការលះបង់និងការរងទុក្ខ។ ភាពជាសិស្សគឺជាផ្លូវ
ពិបាក។ ប៉ុន្តែទ្រង់នៅតែតម្រូវឱ្យយើងមានភក្ដីភាពនិងសេចក្តីខ្ជាប់ខ្ជួននិងឆន្ទៈក្នុងការរស់នៅ
តាមរបៀបដែលលោកីយនឹងមើលងាយ ចំពោះនគររបស់ទ្រង់។ ការពិតយោងទៅតាម
ព្រះយេស៊ូវការចូលទៅក្នុងនគររបស់ព្រះពិតជាមិនអាចទៅរួចទេនៅពេលដែលយើងពឹង
ផ្អែកលើអំណាចរបស់យើងដើម្បីធ្វើវា។ ប៉ុន្ដែព្រះយេស៊ូបានលើកទឹកចិត្ដពួកអ្នកដែលខ្ជាប់ខ្ជួន
ជាមួយទ្រង់នៅម៉ាកុស ១០:២៧:- 

ព្រះយេស៊ូវទ្រង់ទតទៅគេ មានព្រះ‌បន្ទូលថា ការនោះមនុស្សលោកធ្វើពុំកើតទេ តែព្រះទ្រង់ធ្វើ
កើត ដ្បិតព្រះទ្រង់អាចនឹងធ្វើកើតទាំងអស់បាន

ដូច្នេះទោះបីជាយើងមិនមានអំណាចធ្វើតាមព្រះយេស៊ូវតាមបែបនេះក៏ដោយ  ប៉ុន្តែព្រះមាន 
ហើយនិងទ្រង់នឹងប្រទានអំណាចដល់យើងឱ្យធ្វើតាមគំរូនៃការរងទុក្ខវេ ទនាដែលម្ចាស់របស់
យើងបានធ្វើរួចហើយ។

ម៉ាកុសចង់ឲ្យអ្នកស្ដាប់ដើមរបស់គាត់នៅទីក្រុងរ៉ូមឲ្យដឹងថាការរងទុក្ខវេ ទនា និងការពួកគេត្រូវ
គេបៀតបៀនគឺជាសញ្ញាមួយដែលបញ្ជាក់ថាពួកគេគឺជាអ្នកដើរតាម របស់ព្រះគ្រីស្ទពិត។ នោះ
ជាផ្នែកមួយនៃផែនការរបស់ព្រះយេស៊ូវសម្រាប់នគររបស់     ទ្រង់។ ហើយម៉ាកុសចង់អោយ
អ្នកអានរបស់គាត់ត្រូវបានលើកទឹកចិត្តដោយការពិតនេះ។ គាត់ចង់ឲ្យពួកគេមានទំនុកចិត្តថា
ព្រះនឹងផ្តល់អំណាចដល់ពួកគេឲ្យស៊ូទ្រាំតាមរយៈការលំបាករបស់ពួកគេ ដូចជាទ្រង់បាន
ប្រទានអំណាចដល់ព្រះយេស៊ូវ ដូច្នេះពួកគេអាចប្រឈមមុខនឹងទុក្ខលំបាករបស់ពួកគេដោយ
ភាពក្លាហាននិងក្តី   សង្ឃឹម។

តើអ្នកបានលើកទឹកចិត្តដោយការពិតថា បើអ្នកជាគ្រីស្ទបរិស័ទ អ្នកនឹងប្រឈមមុខនឹង
ការបៀតបៀន ហើយនេះជាផែនការរបស់ព្រះសម្រាប់ជីវិតរបស់អ្នក ហើយថាទ្រង់នឹងជួយ
អ្នកឲ្យចេះស៊ូទ្រាំវា។

ព្រះយេស៊ូវនៅតែនាំមកនូវនគររបស់ទ្រង់យឺតៗ។ ទ្រង់នៅតែកំពុងប្រើការរងទុក្ខវេ ទនារបស់
រាស្ដ្ររបស់ទ្រង់ជាមធ្យោបាយដល់ទីបញ្ចប់នោះ។ ហើយទ្រង់នៅតែ    ផ្តល់អំណាចដល់យើង
ឲ្យស៊ូទ្រាំ។ ការរងទុក្ខដោយព្រោះតែព្រះយេស៊ូវ និងនគររបស់ទ្រង់មិនគួរធ្វើឲ្យយើងធ្លាក់ទឹក
ចិត្ដឡើយ។ វាគួរតែជាការលួងលោម និងជម្រុញចិត្តយើងទៅវិញទេ ព្រោះយើងរងទុក្ខ
ដោយសារយើងជាអ្នកបម្រើរបស់ទ្រង់។ ហើយយើងមានទំនុកចិត្តថានៅថ្ងៃណាមួយ នោះ
តាមរយៈទុក្ខវេ ទនារបស់យើង យើងនឹងទទួលបានព្រះពរលើសពីការយល់ដឹង។ ព្រះពរនោះគឺ
លើសពីការលំបាកដែលយើងស៊ូទ្រាំ។

ដូច្នេះយើងបានមើលទៅកាន់ព្រះមែស្ស៉ីដែលជាអ្នកបំរើដែលរងទុក្ខ។ សូមក្រឡេកមើលព្រះមេ
ស្ស៊ីជាស្ដេចដែលច្បាំងឈ្នះ។

សេចក្តីសន្និដ្ឋាន

កណ្ឌម៉ាកុសសបញ្ជាក់ពីលក្ខណៈ និងកិច្ចបំរើរបស់ព្រះយេស៊ូវខ្លះដែលមិនបានតែងតែបង្ហា ញ
នៅក្នុងដំណឹងល្អដទៃទៀត។ វាបង្ហាញយើងថាព្រះយេស៊ូវជាអ្នកដែលមានអំណាចខ្លាំងក្លា 
និងអង់អាច។ ប៉ុន្តែវាក៏បង្ហាញយើងផងដែរថាសូម្បីតែដោយអំណាចរបស់ទ្រង់ ព្រះយេស៊ូវបាន
ស្ម័គ្រចិត្តដើរតួនាទីជាអ្នកបំរើរងទុក្ខ។ ទ្រង់ចង់ឲ្យយើងសុខចិត្ដរងទុក្ខសំរាប់ព្រះរាជ្យរបស់ព្រះ 
ដូចព្រះយេស៊ូវដែរ។ ហើយគាត់ចង់ឲ្យយើងទទួលបានការលើកទឹកចិត្តដោយដឹងថានៅពេល
ដែលព្រះយេស៊ូវបានឈ្នះខ្មាំងសត្រូវរបស់ព្រះអង្គតាមរយៈឈើឆ្កាងទ្រង់ ក៏បានទទួលបាន
ជ័យជំនះសម្រាប់យើងដែរ។ ហើយវានៅក្នុងសេចក្តីសង្ឃឹមនោះដែលយើងតស៊ូ រហូតដល់
ថ្ងៃណាមួយដែលព្រះយេស៊ូវយាងត្រឡប់មកវិញដោយសិរីល្អដើម្បីផ្តល់ជ័យជំនះដល់យើង
នៅក្នុងការបញ្ចប់នៃនគររបស់ទ្រង់។

កណ្ឌលូកា
ប្រហែលជា១៨ឆ្នាំមកហើយ ភរិយារបស់ខ្ញុំបានជិះកង់នៅទីក្រុងឡុង ស្រាប់តែរំពេចនោះ នាង
ត្រូវបានឡានបុក ។ 
នាងបានធ្លាក់ពីកង់របស់នាង ហើយ ក្បាលរបស់នាងបុកនឹងចិញ្ចើម ផ្លូវ។ នាងពាក់មួក
សុវត្ថិភាព ហើយវាបានបែកទាំងស្រុង។ ប្រសិនបើនាងមិនបានពាក់មួកសុវត្ថិភាពទេ នោះ
ក្បាលរបស់នាងនឹងបែក មិនមែនជាមួកសុវត្ថិភាពទេ។ មួកសុវត្ថិភាពនោះបានសង្គ្រោះជីវិត
នាង។

លូកាបានពិពណ៌នាអំពីព្រះយេស៊ូវជាងអ្នកនិពន្ធដំណឹងល្អផ្សេងទៀត ថាទ្រង់ជាអ្នកដែលបាន
សង្រ្គោះ  ។ មិនថាយើងដឹងឬមិនដឹងនោះទេ មនុស្សជាតិកាលណាបាត់បង់ហើយគឺបាក់ទឹកចិត្ត 
ដោយគ្មានជំនួយឬក្តីសង្ឃឹម។ យើងគ្មានវិធីណាដើម្បីគេចផុតពីការជំនុំជំរះរបស់ព្រះជាម្ចាស់
សំរាប់អំពើបាបរបស់យើងទេ។ ប៉ុន្ដែ ដំណឹងល្អរបស់លូការំឭកយើងថា ដោយសារការលះ
បង់ជីវិតរបស់ទ្រង់ផ្ទាល់ទើប ព្រះយេស៊ូវបានមកជួយសង្រ្គោះ យើង។

ដូចយើងបានធ្វើក្នុងការរៀនកណ្ឌមួយម៉ាថាយ និងកណ្ឌម៉ាកុស យើងនឹងមើលកណ្ឌលូកា
ដោយបីជំហាន។ ទីមួយយើងនឹងមើលសាវតារនៃដំណឹងល្អរបស់លូកា។ ទីពីរយើងនឹង
ពិនិត្យមើលរចនាសម្ព័ន្ធនិងមាតិការនៃកណ្ឌលូកា។ ហើយទីបីយើងនឹងពិនិត្យមើលលើ
ប្រធានបទសំខាន់  មួយចំនួន។ ចូរចាប់ផ្តើមជាមួយសាវតារនៃដំណឹងល្អរបស់លូកា។

សាវតារ

អ្នកនិពន្ធ

តាំងពីដំបូងមកគឺជាការសំខាន់ណាស់ឲ្យយល់ថាកណ្ឌលូកាត្រូវបានទទួលស្គាល់យ៉ាងទូលំ
ទូលាយថា ជាភាគទីមួយនៃសំណុំពីរភាគ។ ភាគទីពីរគឺកណ្ឌកិច្ចការ។ ហើយដោយហេតុនេះ
សំណួ រអំពីអ្នកនិពន្ធកណ្ឌលូកាមានជាប់ទាក់ទងនឹងសំណួ រអំពីអ្នកនិពន្ធកណ្ឌកិច្ចការ។

ប្រៀបធៀបការចាប់ផ្តើមនៃកណ្ឌលូកាជាមួយនឹងការចាប់ផ្តើមនៃកណ្ឌកិច្ចការ។ អត្ថបទទាំងពីរ
និយាយថាអ្នកនិពន្ធត្រូវបានសរសេរទៅបុគ្គលម្នាក់ឈ្មោះថេ វ‌ភីល  ហើយការចាប់ផ្តើមនៃកណ្ឌ
កិច្ចការបានសំដៅទៅកណ្ឌមុន។ ដូច្នេះយើងអាចសន្និដ្ឋានថាកណ្ឌលូកាគឺជាកណ្ឌពីមុន ហើ
យថាកណ្ឌទាំងពីរត្រូវបានសរសេរដោយមនុស្សដូចគ្នា។ ដូច្នេះសន្មតថា មនុស្សដូចគ្នាបាន
សរសេរកណ្ឌទាំងពីរហើយ តើគាត់ជានរណា?

ដូចអ្នកនិពន្ធកណ្ឌម៉ាថាយ និងអ្នកនិពន្ធកណ្ឌម៉ាកុស អ្នកនិពន្ធកណ្ឌលូកាមិនបានប្រាប់ពី
ឈ្មោះរបស់គាត់ឲ្យយើងដឹងទេ តែទិដ្ឋភាពតាមប្រពៃ ណីគឺថាអត្ថបទត្រូវបានសរសេរដោយ
លូកាដែលជាដៃគូរបស់សាវ័កប៉ុល។ សំណេរដើមនៃកណ្ឌលូកា មិនបានប្រាប់ថាអ្នកណា
ដែលបានសរសេរអត្ថបទទេ ហើយក៏មិនបានបញ្ជាក់ថានរណាជាអ្នកសរសេរដែរ។ សំណេរ
ផ្សេងៗទៀតរបស់ក្រុមជំនុំនៅដើមដំបូងបានបញ្ជាក់ថាលូកាជាអ្នកនិពន្ធ។ 

កណ្ឌសញ្ញាថ្មីបានប្រាប់យ៉ាងហោចណាស់នូវរឿងរ៉ាវបួនយ៉ាងអំពីប្រវត្តិសាស្រ្តផ្ទាល់ខ្លួនរបស់
លូកា។ ទីមួយគាត់មិនមែនជាសាវកទេ។ តាមការពិតលូកាហាក់ដូចជាមិនបានឃើញផ្ទាល់
ភ្នែ កនូវព្រឹត្តិការណ៍ដែលគាត់បានរាយការណ៍នៅក្នុងដំណឹងល្អរបស់គាត់នោះឡើយ។ ទោះជា
គាត់មិនបានឃើញអ្វីដែលគាត់សរសេរក្នុងដំណឹងល្អរបស់គាត់ផ្ទាល់ក៏ដោយ តែគាត់ប្រាប់
យើងនៅក្នុងខ ១:៣ ថាគាត់បានស៊ើបអង្កេតរឿងទាំងនេះយ៉ាងហ្មត់ចត់ ហើយ គាត់
មានឱកាសជាច្រើនដើម្បីនិយាយជាមួយសាក្សីផ្ទាល់ភ្នែ កអំពីព្រឹត្តិការណ៍ទាំងនេះនៅពេល
ដែលគាត់បានធ្វើដំណើរជាមួយប៉ុល។

ទីពីរលូកាគឺជាសាសន៍ដទៃដែលបានប្រែចិត្ដជាគ្រិស្តបរិស័ទ។ ក្នុងកណ្ឌកិច្ចការ ១:១៩ លូកា
បានពណ៌នាជាភាសាអ៊ើរ៉ាមដូចជា «ភាសារបស់ពួកគេ» ។  អ៊ើរ៉ាមគឺជាភាសារបស់ពួកយូដា
ប្រើ ប៉ុន្តែវាមិនមែនជាភាសារបស់គាត់ទេ។

ទីបីលូកាគឺជាគ្រូពេទ្យ ហើយមានការអប់រំខ្ពស់ផងដែរ។ ភាសាក្រិកក្នុងកណ្ឌលូកាប្រសើរជាង
ភាសាក្រិកក្នុងកណ្ឌឯទៀតក្នុងកណ្ឌសញ្ញាថ្មី។ 

រឿងទីបួនគឺថា លូកាគឺជាដៃគូរបស់ប៉ុលក្នុងកិច្ចការជាច្រើនដែលបានរាយការណ៍នៅក្នុងកណ្ឌ
កិច្ចការ។ ប៉ុលបានពិពណ៌នានៅក្នុងភីលេម៉ូនខ ២៤ ថាលូកាជា«អ្នកធ្វើការ
ជាមួយគ្នា»របស់គាត់។ យោងទៅតាមកិច្ចការ ១៦:៦-១០ លូកាបានចូលរួមជាមួយប៉ុល
ជាលើកដំបូងនៅក្រុងត្រូអាស ហើយចាប់ពីពេលនេះមក លូកាតែងតែជាប់ជាមួយប៉ុល។ 

អ្នកស្ដាប់ដើម

ថេ វ‌ភីលមានន័យថាជាអ្នកស្រឡាញ់ព្រះ ហើយអ្នកខ្លះបានគិតថាថេ វ‌ភីលមិនមែនជាមនុស្ស
ពិតទេ តែសំដៅទៅលើគ្រីស្ទបរិស័ទណាម្នាក់ដែលកំពុងអានដំណឹងល្អ       លូកា។ ជាការពិត
ណាស់ជម្រើសផ្សេងទៀតគឺថាគាត់ជាមនុស្សពិត ហើយមនុស្សភាគច្រើនគិតដូចនេះ។ នៅក្នុង 
លូកា ១:៣ លូកាសំដៅថាថេ វ‌ភីលជា kratiste ដែលមានន័យថាល្អបំផុត។ មានតែមនុស្សពីរ
នាក់ផ្សេងទៀតនៅក្នុងកណ្ឌសញ្ញាថ្មីដែលត្រូវបានគេសំដៅថាជា kratiste។ អភិបាលរ៉ូម៉ាំង
ហ្វេលិច និងហ្វ្រេ សស៍ ដូច្នេះប្រហែល kratiste គឺជាពាក្យកិត្តិយសសំដៅទៅនរណាម្នាក់
ដែលមានឋានៈខ្ពស់។ ដូច្នេះយើងអាចសន្និដ្ឋានថាថេ វ‌ភីលគឺជាមនុស្ស  ពិត។ 

រចនាបទអក្សរសិល្ប៍ខ្ពស់របស់ដំណឹងល្អធ្វើឲ្យវាស្ទើរតែប្រាកដថាលូកាក៏មានបំណងមាន
អ្នកស្ដាប់ដើមទូលំទូលាយ ។ លូកាបានសរសេរសម្រាប់គ្រីស្ទានសាសន៍ដទៃ។ 
ជាឧទាហរណ៍រចនាបទភាសារក្រិករបស់គាត់គឺជារចនាបទសាសន៍ដទៃ ហើយគាត់ជារឿយៗ
ប្ដូរពាក្យជាភាសាអ៊ើរ៉ាម ដែលប្រើនៅក្នុងកណ្ឌដំណឹងល្អផ្សេងទៀតសម្រាប់ពាក្យភាសាក្រិក 
(៦:១៥, ២៣:៣៣) ។ គាត់ក៏បានពន្យល់ទំនៀមទម្លាប់របស់សាសន៍យូដាដូចជា ២:២២, 
៤២ និង ២២:១ ។ គាត់ក៏បានពន្យល់ពីទីតាំងភូមិសាស្ដ្រដូចជាថាកាពើណិម និងណាសារ៉េ ត 
ជាក្រុងនៅតំបន់កាលីឡេ។ នេះនឹងបញ្ជាក់ថាអ្នកអានរបស់គាត់មិនសូវស្គាល់ទំនៀមទម្លាប់ 
និងភាសានៃជនជាតិយូដាទេ ហើយក៏មិនស្គាល់ភូមិសាស្ដ្រនៃប៉ាឡេស្ទីនដែរ។ ហើយការ
សង្កត់ធ្ងន់របស់គាត់ទៅលើការផ្តល់ជាដំណឹងល្អនៃនគរព្រះបានបញ្ជាក់ថាការសង្គ្រោះគឺ
សម្រាប់ប្រទេសទាំងអស់។ 

កាលបរិច្ឆេទ

ដូចជាយើងបានរៀននៅក្នុងមេរៀនមុនៗ លូកាបានប្រើកណ្ឌម៉ាកុសជាប្រភពមួយ នៅពេល
ដែលគាត់សរសេរកណ្ឌលូកា។ ចាប់តាំងពីយើងសន្និដ្ឋានថាកណ្ឌម៉ាកុសមិនអាចត្រូវបាន
សរសេរមុនឆ្នាំ ៦៤ គ.ស. នោះកណ្ឌលូកាត្រូវតែបានសរសេរបន្ទាប់ពីពេលនោះ។ កណ្ឌកិច្ចការ
គឺស្ទើរតែមិនត្រូវបានសរសេរបន្ទាប់ពីឆ្នាំ ៦៩      គ.ស.។ កណ្ឌកិច្ចការមិនបានកត់ទុក
ព្រឹត្ដិការណ៍សំខាន់ ដូចជាការសោយទិវង្គតរបស់ប៉ុលនៅឆ្នាំ ៦៦ គ.ស. ឬការបៀតបៀន
ក្រោមអធិរាជនីរ៉ូដែលបានបញ្ចប់នៅឆ្នាំ ៦៧ គ.ស. ឬការបំផ្លាញទីក្រុងយេរូសាឡិមនៅឆ្នាំ ៧០ 
។ ការទាំងនេះមានន័យថា លូកាប្រហែលបានសរសេរកណ្ឌកិច្ចការ ហើយវាត្រូវបានសរសេរ
មុនព្រឹត្តិការណ៍ទាំងនេះបានកើតឡើង។ ដូច្នេះ ទំនងជាថាលូកាបានសរសេរដំណឹងល្អរបស់
គាត់រវាងឆ្នាំ ៦៤ គ.ស. និង ៦៧ គ.ស។

មូលហេតុ

នៅក្នុង លូកា ១:៣-៤ លូកាប្រាប់យើងថាគាត់បានសរសេរដំណឹងល្អរបស់គាត់សម្រាប់ 
ថេ វភីល និងសម្រាប់ពួកគ្រីស្ទានសាសន៍ដទៃដូចគាត់ ដើម្បីពង្រឹ ងសេចក្ដីជំនឿរបស់ពួកគេ
នៅក្នុងព្រះយេស៊ូវ។ នៅពេលដែលលូកាបានសរសេរ ពួកគ្រីស្ទានសាសន៍ដទៃដូចជាថេ វភីល
បានជួបប្រទះបញ្ហា ប្រឈមដ៏សំខាន់ចំពោះសេចក្ដីជំនឿរបស់គេ។ បញ្ហា ប្រឈមទាំងនេះបាន
មកពីប្រភពយ៉ាងហោចណាស់ពីរ។

ទីមួយការធ្វើទុក្ខបុកម្នេញពួកគ្រីស្ទានក្នុងទីក្រុងរ៉ូមពីអធិរាជនីរ៉ូបានបង្កើតឱ្យមានការភ័យខ្លាច
ជាទូទៅថាការធ្វើទុក្ខបុកម្នេញអាចរីករាលដាលពាសពេញអាណាចក្ររ៉ូម។ ហើយការភ័យ
ខ្លាចនេះបណ្តាលឱ្យមនុស្សមួយចំនួនសង្ស័យថាព្រះយេស៊ូវបាននាំនគរព្រះមក។

ទីពីរគ្រីស្ទបរិស័ទបានឈ្លោះប្រកែកគ្នាពីស្ថានភាពនៃសាសន៍ដទៃដែលបានប្រែចិត្ដក្នុង
ក្រុមជំនុំ ដែលនៅក្នុងពេលនោះភាគច្រើនជាសាសន៍យូដា។ ហើយការប្រកាន់ពូជសាសន៍និង

ការបែងចែ កនេះបានបង្កើតការសង្ស័យថាតើព្រះយេស៊ូវបានផ្តល់សេចក្ដីសង្រ្គោះ ដល់គ្រប់
គ្រួសាររបស់ពូជពង្សមនុស្ស។

ដើម្បីឆ្លើ យតបនឹងឧបសគ្គ និងការសង្ស័យទាំងនេះលូកាបានសរសេរដើម្បីធានាដល់អ្នកជឿ
សាសន៍ដទៃថា ពួកគ្រីស្ទានសាសន៍ដទៃគឺជាសមាជិកពេញសិទ្ធនៃក្រុមគ្រួសាររបស់ព្រះ។ 
ប្រសិនបើពួកគេនៅតែស្មោះត្រង់ចំពោះព្រះយេស៊ូវ ពួកគេអាចជឿជាក់ថាពួកគេនឹងទទួលបាន
ព្រះពរទាំងអស់សម្រាប់សេចក្ដីសង្គ្រោះ។

យើងបានមើលពីសាវតានៃកណ្ឌលូកាហើយ។ ចូរឲ្យពិនិត្យមើលរចនាសម្ព័ន្ធនិងមាតិការបស់
កណ្ឌលូកា។

រចនាសម្ព័ន្ធ និងមាតិកា
លូការៀបរាប់ដំណឹងល្អរបស់គាត់តាមភូមិសាស្ត្រ។

សម្រាប់មេរៀននេះយើងនឹងចែ កដំណឹងល្អរបស់លូកាជាប្រាំមួយផ្នែកគឺការបុព្វកថាខ្លីក្នុង 
១:១-៤ និងបន្តមានសាច់រឿងធំៗទាំងប្រាំ។

១:៥ - ៤:១៣ ការប្រសូត្ររបស់ព្រះយេស៊ូវ និងតំបន់យូដា និងទន្លេយ័រដាន់។

៤:១៤ - ៩:៥០ កិច្ចបំរើរបស់ព្រះយេស៊ូវនៅស្រុកកាលីឡេ

៩:៥១-១៩:២៧ ដំណើររបស់ព្រះយេស៊ូវទៅក្រុងយេរូសាឡិម

១៩:២៨-២១:៣៨ កិច្ចបំរើរបស់ព្រះយេស៊ូវនៅក្នុងនិងនៅជុំវិញក្រុងយេរូសាឡឹម

២២:១-២៤:៥៣ ការឆ្កាង ព្រះយេស៊ូវ និងការរស់ឡើងវិញ

១:៥ - ៤:១៣  ការប្រសូត្ររបស់ព្រះយេស៊ូវ

លូកាកត់ត្រាអំពីការប្រសូតរបស់ព្រះយេស៊ូវ ហើយនិងផ្នែកខ្លះនៃជីវិតរបស់ទ្រង់រហូតដល់ទ្រង់
ចាប់ផ្ដើមកិច្ចបម្រើរបស់ទ្រង់ នៅពេលទ្រង់មានព្រះជន្ម ៣០ ឆ្នាំ។   លូកាមានបំណង
បង្ហាញថាព្រះយេស៊ូវជាព្រះរាជបុត្រានៃព្រះ និងជាបុត្រារបស់ដាវីឌ ទាំងជាព្រះ និងជាមនុស្ស
ផងដែរ។ ក្រៅ ពីនេះក្នុងនាមជាព្រះរាជបុត្រារបស់ស្ដេច  ដាវីឌ ព្រះយេស៊ូវក៏ជាព្រះមេស្ស៊ីដែល
នឹងផ្ដល់សេចក្ដីសង្គ្រោះដល់លោកីយ៍ទាំងមូលដោយនាំនគរព្រះមក។

ផ្នែកនៃដំណឹងល្អនេះអាចត្រូវបានបែងចែ កជាបួនផ្នែកទៀត គឺការប្រកាសអំពី កំណើតដែល
ជិតមកដល់របស់យ៉ូហានបាទីស្ទ និងព្រះយេស៊ូវ; កំណើត និងកុមារភាព; លោកយ៉ូហាន
រៀបចំផ្លូវសម្រាប់ព្រះយេស៊ូវ ហើយទីបំផុតអត្ថបទនៃសារបីដែលរៀបរាប់ពីអត្តសញ្ញាណរបស់
ព្រះយេស៊ូវជាព្រះរាជបុត្រានៃព្រះ និងកូនមនុស្ស។ ចូរឲ្យមើលការប្រកាសអំពីកំណើត។

ការប្រកាសកំណើត។

១: ៥-២៥ ទេវតាកាព្រីយ៉ែលទៅជួបបូជាចារ្យសាការីហើយប្រាប់គាត់ថាអេលីសាបិតជា
ភរិយារបស់គាត់នឹងមានកូនប្រុសម្នាក់ដែលត្រូវឈ្មោះថា យ៉ូហាន។

១:២៦-៣៨ ទេវតាកាព្រីយ៉ែលប្រកាសប្រាប់អំពីការប្រសូត្ររបស់ព្រះយេស៊ូវ។ កាព្រីយ៉ែល
បានប្រាប់ម៉ារីថាព្រះនឹងបង្កើតកូននៅក្នុងផ្ទៃ ពោះនាង ដោយការអស្ចារ្យ ហើយទ្រង់ជាឪពុក
របស់កូននោះ។ កូននេះនឹងត្រូវបានដាក់ឈ្មោះថា យេស៊ូវ ឬយ៉ូស្វេ ជាភាសាហេព្រើរដែល
មានន័យថាព្រះជាម្ចាស់សង្គ្រោះ។ 

១:៣៩-៥៦ ម៉ារីទៅជួបអេលីសាបេតជាបងប្អូនជីដូនមួយរបស់នាង។ យ៉ូហាននៅក្នុងផ្ទៃ ពោះ
របស់អេលីសាបិតទទួលស្គាល់ថាព្រះយេស៊ូវជានរណា ហើយ អេលីសាបេតពោរពេញដោយ
ព្រះវិញ្ញាណបរិសុទ្ធ ហើយហៅនាងម៉ារាជាម្តាយនៃព្រះអម្ចាស់របស់នាង នោះម៉ារីច្រៀង
សរសើរដល់ព្រះ។

តើកណ្ឌលូកាប្រាប់យើងយ៉ាងណាអំពីទំនាក់ទំនងរវាងព្រះយេស៊ូវ និងយ៉ូហាន បាទីស្ទដែល
កណ្ឌម៉ាថាយ និងកណ្ឌម៉ាកុសមិនបានប្រាប់យើងទេ?

បន្ទាប់ពីការប្រកាសសម្រាលកូន លូកាបានប្រៀបធៀប កំណើត និងកុមារភាពរបស់យ៉ូហាន 
និងព្រះយេស៊ូវនៅក្នុងលូកា ១:៥៧ - ២:៥២ ។

កំណើត និងកុមារភាព

១:៥៧-៨០ យ៉ូហានបានកើតមក។ សាការី បានមានសំឡេងរបស់គាត់វិញ ហើយមានពាក្យ
ទំនាយដែលថាយ៉ូហាននឹងរៀបចំផ្លូវសំរាប់ព្រះមេស្ស៊ីបំពេញតាមការសន្យាដែលព្រះបានធ្វើ
ដល់អ័ប្រាហាំជាច្រើនឆ្នាំមុន ។

២:១-២០ ព្រះយេស៊ូវប្រសូត្រនៅក្នុងក្រោលនៅបេថ្លេ ហិម។ ការប្រសូតដ៏រាបទាបនេះត្រូវបាន
អមដោយការប្រកាសដំណឹងពីទេវតាអំពីការប្រសូតរបស់ទ្រង់ទៅកាន់ពួកអ្នកគង្វាលនៅក្បែរ
នោះ។ អ្នកនាំសារទេវតានេះត្រូវបានចូលរួមដោយកងទ័ពស្ថានសួគ៌នៃពួកទេវតាដែលបាន
ច្រៀងសរសើរដល់ព្រះសម្រាប់ការប្រសូតរបស់ព្រះយេស៊ូវ។ លូកាបានបញ្ជាក់យ៉ាងច្បាស់ថា
ទោះបីជាព្រះយេស៊ូវមានការប្រសូតដ៏រាបទាបក៏ដោយ កូនប្រុសរបស់ម៉ារីពិតជាព្រះមេស្ស៊ី និង
ជាស្ដេចដែលព្រះបានជ្រើសរើស។

មានតែកណ្ឌម៉ាថាយ និងកណ្ឌលូកាទេ ដែលរៀបរាប់អំពីកំណើតរបស់ព្រះយេស៊ូវ។ តើមានអ្វី
ខុសគ្នារវាងកំណត់ត្រារបស់ម៉ាថាយ និងកំណត់ត្រារបស់លូកា? តើការសំខាន់ដែលមនុស្ស
ផ្សេងមកជួបព្រះយេស៊ូវជាអ្វី?

២:២១-៤០ ព្រះយេស៊ូវត្រូវបានគេកាត់ស្បែក ហើយបានបង្ហាញនៅឯព្រះវិហារនៅក្រុងយេរូសា
ឡិម។ ស៊ីម្មានបានមើលឃើញព្រះយេស៊ូវ និងសរសើរព្រះដោយនិយាយថា:

ឥឡូវនេះ ឱព្រះដ៏ជាម្ចាស់អើយ សូមបើកឲ្យបាវបំរើទ្រង់ទៅដោយសុខ‌សាន្ត តាមព្រះ‌បន្ទូល
ទ្រង់ចុះ ដ្បិតភ្នែ កទូល‌បង្គំបានឃើញសេចក្ដីសង្គ្រោះរបស់ផងទ្រង់ ដែលទ្រង់បានរៀប‌ចំនៅមុខ

បណ្តា‌ជនទាំង‌ឡាយ ជាពន្លឺសំរាប់បំភ្លឺដល់សាសន៍ដទៃ ហើយជាសិរី‌ល្អរបស់អ៊ីស្រា‌អែល ជា
រាស្ត្រទ្រង់ (លូកា ២:២៩-៣២)

សូមកត់សម្គាល់ពីការប្រើពាក្យសង្រ្គោះ សម្រាប់កិច្ចការរបស់ព្រះមេស្ស៊ី និងការពិតដែលថា
សេចក្ដីសង្រ្គោះ នេះនឹងពង្រី កដល់សាសន៍ដទៃ។ ហោរាម្នាក់ឈ្មោះអាណាក៏មើលឃើញ
ព្រះយេស៊ូវ ហើយចាប់ផ្ដើមប្រាប់គ្រប់គ្នាអំពីកូនដែលនឹងនាំយកការប្រោ សលោះដល់ក្រុង 
យេរូសាឡឹម។

២:៤១-៥២ លូកាបានរៀបរាប់រឿងមួយអំពីព្រះយេស៊ូវយាងទៅក្រុងយេរូសាឡឹមជាមួយ
ឪពុកម្ដាយទ្រង់ដើម្បីធ្វើបុណ្យរំលង នៅពេលទ្រង់មានព្រះជន្ម ១២ ឆ្នាំ។

បន្ទាប់ពីព្រឹត្ដិការណ៍ទាំងនេះ លូកាបានរាយការណ៍អំពីការរៀបចំផ្លូវរបស់យ៉ូហាននៅក្នុងលូកា 
៣:១-២០ ។

លោកយ៉ូហានរៀបចំផ្លូវ

៣:១-២០ យ៉ូហានហៅមនុស្សឱ្យប្រែចិត្ត ហើយធ្វើបុណ្យជ្រ មុជទឹកនៃការប្រែចិត្ត។ មនុស្ស
ជាច្រើននាំគ្នាចូលមកជិតគាត់ពីព្រោះគេសង្ឃឹមថាគាត់ជាព្រះគ្រីស្ទ។  យ៉ូហានប្រាប់ពួកគេថា
គាត់មិនមែនជាព្រះមេស្ស៊ីទេ។ គាត់ប្រាប់គេថា មានព្រះ១ អង្គនឹងមក និងធ្វើបុណ្យជ្រ មុជ ឲ្យ
យពួកគេដោយភ្លើ ង ហើយព្រះវិញ្ញាណបរិសុទ្ធ ក៏ដូចជាព្រះបានសន្យានៅក្នុងកណ្ឌអេសាយ 
៤៤:៣  និងកណ្ឌអេសេគាល ៣៩:២៩ ដែរ។ 

យើងបានមើលការរៀបចំផ្លូវនៃយ៉ូហានហើយ ចូរមើលអត្តសញ្ញាណរបស់ព្រះយេស៊ូវជា
ព្រះរាជបុត្រានៃព្រះ និងកូនមនុស្សនៅក្នុងលូកា ៣:២១ - ៤:១៣ ។

ព្រះយេស៊ូវជាព្រះរាជបុត្រានៃព្រះ និងកូនមនុស្ស

លូកាបានផ្តល់នូវរឿងរ៉ាវបីដែលទាក់ទងនឹងព្រះយេស៊ូវគឺជាព្រះរាជបុត្រានៃព្រះ និងកូន
មនុស្ស។

ទីមួយគឺការបញ្ជាក់ពីព្រះជាម្ចាស់អំពីព្រះយេស៊ូវនៅក្នុងលូកា ៣:២១-២២។ នៅពិធីបុណ្យ
ជ្រ មុជទឹករបស់ព្រះយេស៊ូវ ព្រះជាម្ចាស់ បានបញ្ជាក់ជាសាធារណៈថាព្រះយេស៊ូវជាបុត្រារបស់
ទ្រង់ តាមរយៈការលេចឡើងនៃព្រះវិញ្ញាណបរិសុទ្ធ និង       សម្លេងរបស់ទ្រង់ពីស្ថានសួគ៌។

ព្រះយេស៊ូវបានទទួលបុណ្យជ្រ មុជទឹកដោយសារវាគឺជាវិធី តំណាងឱ្យយើងជាមនុស្សដែលត្រូវ
ប្រែចិត្ត។ នេះគឺជាការចាប់ផ្ដើមនៃការបម្រើរបស់ព្រះយេស៊ូវដែលទ្រង់នឹងធ្វើជាអ្នកតំណាង
របស់យើង តាមរយៈជីវិតរបស់ទ្រង់ដែលបញ្ចប់ដោយការសុគត និងការរស់ឡើងវិញរបស់
ទ្រង់។ នៅពេលដែលទ្រង់បានឮពីព្រះជាម្ចាស់ថាទ្រង់គឺជាព្រះរាជបុត្រារបស់ទ្រង់ នោះ
ព្រះយេស៊ូវក៏បង្ហាញផងដែរថាទ្រង់គឺជាម្នាក់នៅក្នុងចំណោមយើងទ្រង់គឺជាមនុស្ស ហើយទ្រង់
មានសេចក្តីត្រូវការដូចយើង បើទោះទ្រង់ត្រូវបានទទួលស្គាល់ថាជារាជបុត្រារបស់ព្រះ
ក៏ដោយ។

លូកាប្រាប់ពីវង្សត្រកូលរបស់ព្រះយេស៊ូវនៅក្នុងលូកា ៣:២៣-៣៨ ។ ប៉ុន្ដែមិនដូច ម៉ាថាយទេ 
លូកានៅតែបន្ដរហូតដល់អ័ដាម ដែលគាត់ក៏ហៅជាកូនព្រះ។

តើអ្នកចងចាំឬទេពីមនុស្សដែលលូកាបានសរសេរទៅ តើអ្នកគិតថាហេតុអ្វីជីវប្រវត្ដិរបស់
ព្រះយេស៊ូវនៅក្នុងកណ្ឌលូកាបានរៀបរាប់បន្តទៅដល់សម័យអ័ដាម និងកណ្ឌម៉ាថាយបាន
ឈប់រាបរាប់ត្រឹមសម័យអ័ប្រាហាំ?

ម៉ាថាយបានសរសេរទៅពួកគ្រីស្ទានសាសន៍យូដា ហើយគោលបំណងរបស់គាត់គឺបង្ហាញថា
ព្រះយេស៊ូវជាព្រះមែស្ស៉ីដែលពួកគេបានរង់ចាំ ហើយថាទ្រង់បានសម្រេចសេចក្ដីសន្យាដែល
ព្រះបានប្រទានដល់ឪពុកជនជាតិអ៊ីស្រាអែលគឺអ័ប្រាហាំ។ លូកាបានសរសេរទៅកាន់ពួក
សាសន៍ដទៃ ដើម្បីធានាដល់ពួកគេថាសេចក្ដីង្គ្រោះរបស់ព្រះយេស៊ូវគឺមានដល់ពួកសាសន៍
ដទៃផងដែរ។ នេះជាមូលហេតុដែលគាត់មិនបានឈប់នៅត្រឹមអ័ប្រាហាំ ជាឪពុកជនជាតិ
អ៊ីស្រាអែលទេ តែបានបន្ដទៅអ័ដាម ជាឪពុករបស់គ្រប់ជាតិសាសន៍។

ទំនាក់ទំនងរវាងអ័ដាម និងព្រះយេស៊ូវត្រូវបានបន្តនៅក្នុងរឿងនៃការល្បួងព្រះយេស៊ូវនៅក្នុងទី
រហោស្ថាននៅលូកា ៤:១-១៣ អារក្សាតាំងល្បួងព្រះយេស៊ូវតាមរបៀបដូចរបៀបដែលអ័ដាម 
និងអេវ៉ាត្រូវបានល្បួង គឺដោយបង្ខូចសេចក្តីពិតនៃអ្វីដែលព្រះបានមានបន្ទូលដើម្បីធ្វើឲ្យគេ
សង្ស័យ។ ដូច្នេះអារក្សសាតាំងបានសួរ អ័ដាម និងអេវ៉ាថា  «តើព្រះទ្រង់មានបន្ទូលយ៉ាង
ពិតប្រាកដមែន ... ហើយបន្ទាប់ពីទ្រង់បានទទួលបុណ្យជ្រ មុជទឹកនៅពេលទ្រង់បានឮព្រះទ្រង់
មានបន្ទូលថា "នេះជាកូនស្ងួនភ្ញាអញ" អារក្សសាតាំងសួរព្រះយេស៊ូវថា បើអ្នកពិតជា
ព្រះរាជបុត្រានៃព្រះ .. "»

តាមរយះការកត់ត្រារបស់លូកាអំពីការល្បួងរបស់ព្រះយេស៊ូវបានធ្វើតាមដំណវង្ស របស់
ព្រះយេស៊ូវដែលបញ្ចប់ដោយអ័ដាមជាកូនរបស់ព្រះ នោះរឿងនេះគួរតែត្រូវបានមើលហើយ
ប្រៀបធៀបពីដំណើររឿងនៃការល្បួងរបស់អ័ដាមក្នុងលោកុប្បត្ដិជំពូក ៣។ នៅក្នុងរឿងនោះ
អារក្សបានល្បួងអ័ដាមនៅក្នុងសួនច្បារអេដែន ហើយនៅពេលអ័ដាមបានធ្វើអំពើបាប ព្រះបាន
ដាក់បណ្តាសារដល់ការបង្កើត ហើយដេញមនុស្សទាំងអស់ចេញពីវត្តមានរបស់ទ្រង់ និង
ចេញពីសួនច្បារអេដែន ទៅទីរហោស្ថាន។ ផ្ទុយទៅវិញព្រះយេស៊ូវបានទប់ទល់នឹងសេចក្ដី
ល្បួងនៅទីរហោស្ថាន ហើយនេះបានបញ្ជាក់ថាទ្រង់ពិតជាបុត្រដ៏ស្មោះត្រង់របស់ព្រះ ដែល
ខ្ពស់ជាងអ័ដាមណាស់ដែលនាំមនុស្សស្មោះត្រង់របស់ទ្រង់ចេញពីទីរហោស្ថាន ត្រឡប់ទៅ
វត្តមាននៃព្រះ និងស្ថានសួគ៌វិញ។

ផ្នែកដំបូងនៃដំណឹងល្អរបស់លូកាបានចាប់ផ្ដើម ដោយមានផ្ទៃ ពោះ និងការប្រសូត្រដ៏រាបទាប 
និងការជ្រ មុជទឹក និងការល្បួងរបស់ទ្រង់ បង្ហាញថាព្រះយេស៊ូវជាព្រះ និងជាមនុស្ស។ 
បន្ទាប់ពីការចាប់ផ្ដើមរបស់ព្រះយេស៊ូវនៅក្នុងស្រុកយូដា និងតំបន់ទន្លេយ័រដាន់ លូកាបាន
រាយរាប់ពីព័ន្ធកិច្ចរបស់ព្រះយេស៊ូវនៅក្នុងស្រុកកាលីឡេនៅ ៤:១៤-៩:៥០។

៤:១៤-៩:៥០ ព័ន្ធកិច្ចរបស់ព្រះយេស៊ូវនៅក្នុងស្រុកកាលីឡេ

ការរៀបរាប់របស់លូកាដែលរៀបរាប់ពីកិច្ចបំរើរបស់ព្រះយេស៊ូវនៅស្រុកកាលីឡេអាចត្រូវបែងចែ
កជាប្រាំផ្នែកគឺ: ទីមួយ សេចក្ដីអធិប្បាយរបស់ព្រះយេស៊ូវនៅភូមិណាសារ៉ែ ត។ ទីពីរការបង្រៀន 
និងការអស្ចារ្យរបស់ទ្រង់។ ទីបីភាពខុសគ្នារវាងតួនាទីរបស់ព្រះយេស៊ូវ និងយ៉ូហានបាទីស្ទ។ 
ទីបួនការបង្រៀនបន្ថែ ម និងការអស្ចារ្យពីព្រះយេស៊ូវ និង ទីប្រាំព្រះយេស៊ូវបានរៀបចំពួកសាវក
ដប់ពីរនាក់សម្រាប់ការ     បម្រើ។ ចូរចាប់ផ្តើមពីការបង្រៀនរបស់ព្រះយេស៊ូវនៅណាសារ៉ែ ត
នៅក្នុងលូកា ៤:១៤-៣០។

លូកាគឺខុសប្លែកពីអ្នកនិពន្ធកណ្ឌដំណឹងល្អផ្សេងទៀតដោយសារគាត់បានចាប់ផ្ដើម
ដំណាក់កាលនៃព័ន្ធកិច្ចរបស់ព្រះយេស៊ូវដោយសេចក្ដីអធិប្បាយរបស់ព្រះយេស៊ូ
វនៅក្នុងភូមិណាសារ៉ែ តជាកន្លែងស្នាក់នៅរបស់ទ្រង់។ លូកាបានរាយការណ៍ថា ព្រះយេស៊ូវគង់

នៅក្នុងសាលាប្រជុំនៅថ្ងៃសប្ប័ទ ហើយទ្រង់បានអានកណ្ឌអេសាយ ៦១:១-២*

«ព្រះ‌វិញ្ញាណព្រះ‌អម្ចាស់សណ្ឋិតលើខ្ញុំ ពីព្រោះទ្រង់បានចាក់ប្រេងតាំងខ្ញុំ ឲ្យផ្សាយដំណឹងល្អ
ដល់មនុស្សទ័ល‌ក្រ ទ្រង់បានចាត់ខ្ញុំឲ្យមក ដើម្បីនឹងប្រោ សមនុស្សដែលមានចិត្តសង្រេង 
ហើយប្រកាសប្រាប់ពីសេចក្ដីប្រោ សលោះដល់ពួកឈ្លើយ និងសេចក្ដីភ្លឺឡើងវិញដល់មនុស្ស
ខ្វាក់ ហើយឲ្យដោះមនុស្ស ដែលត្រូវគេជិះជាន់ឲ្យរួច ព្រមទាំងប្រកាសប្រាប់ពីឆ្នាំដែល
ព្រះ‌អម្ចាស់កំណត់ទុក….នៅថ្ងៃនេះ បទកណ្ឌនេះបានសំរេចនៅត្រចៀកអ្នករាល់គ្នាហើយ»

ការដកស្រង់នេះបង្ហាញពីគំរូមូលដ្ឋានរបស់លូកាសម្រាប់យល់ពីពន្ធ័កិច្ចទាំងមូលរបស់
ព្រះយេស៊ូវ គឺព្រះយេស៊ូវជាព្រះមេស្ស៊ី ឬព្រះគ្រីស្ទដែលជាព្រះអង្គសង្រ្គោះ ដែលបានទាយដោយ
កណ្ឌសញ្ញាចាស់ ដែលនឹងបង្ហាញនគរព្រះនៅលើផែនដីដោយការសង្គ្រោះដល់រាស្ដ្ររបស់
ទ្រង់។

បន្ទាប់ពីប្រាប់ពីសេចក្ដីអធិប្បាយរបស់ព្រះយេស៊ូវនៅភូមិណាសារ៉ែ ត លូកាបានរៀបរាប់ពី
ឧទាហរណ៍ជាច្រើនអំពីការបង្រៀន និងការអស្ចារ្យរបស់ព្រះយេស៊ូវនៅក្នុងលូកា ៤:៣១–
៧:១៧។

ការបង្រៀន និងការអស្ចារ្យ

នៅក្នុងផ្នែកនេះលូកាបានបង្ហាញថាព្រះយេស៊ូវពិតជាព្រះមេស្ស៊ី ដោយសារតែទ្រង់បានបំពេញ
តាមទំនាយនៅកណ្ឌរអេសាយ ៦១:១-២។

៤:៣១-៣៦ ព្រះយេស៊ូវដេញអារក្សចេញពីបុរសម្នាក់នៅក្រុងកាពើណិម។

៤:៣៨-៤២ ព្រះយេស៊ូវប្រោ សមនុស្សជាច្រើនឱ្យជា។

៥:១-១២ ព្រះយេស៊ូវត្រាស់ហៅពេត្រុស យ៉ាកុប និងយ៉ូហានឲ្យយធ្វើជាសិស្សរបស់
ទ្រង់។

៥:១២-1១៥ ព្រះយេស៊ូវប្រោ សមនុស្សឃ្លង់ម្នាក់ឱ្យជា។

៥:១៧-២៦ ព្រះយេស៊ូវប្រោ សមនុស្សខ្វិនឱ្យជាពីជំងឺ បន្ទាប់ពីបានអត់ទោសបាប
របស់គាត់។

៥:២៧-៣២ ព្រះយេស៊ូវត្រាស់ហៅអ្នកប្រមូលពន្ធលេវី (ម៉ាថាយ) ជាសិស្សរបស់
ទ្រង់។

៥:៣៣-៣៩ ព្រះយេស៊ូវបង្រៀនថាវត្តមានរូបកាយរបស់ទ្រង់គួរតែបញ្ចប់ការតម ហើយ
នាំមកនូវសេចក្តីត្រេកអរ។

៦:១-១១ ព្រះយេស៊ូវបង្រៀនថាថ្ងៃឈប់សម្រាកគឺដើម្បីប្រោ សឱ្យជា និងទ្រង់
ប្រោ សមនុស្សនៅក្នុងសាលាប្រជុំ។

៦:១២-១៦ ព្រះយេស៊ូវបានជ្រើសរើសសាវ័កដប់ពីរនាក់។

តាមរយៈការអស្ចារ្យ និងការបង្រៀនទាំងនេះ ព្រះយេស៊ូវបានបង្ហាញថាទ្រង់ពិតជាព្រះមែស្ស៉ី 
ដែលបានទាយដោយកណ្ឌអេសាយ ពីព្រោះទ្រង់បាននាំព្រះគុណរបស់ទ្រង់មកក្នុងទម្រង់
សេរីភាព ការព្យាបាល និងការដោះលែងពីការជិះជាន់។

បន្ទាប់មកលូកាបានប្រាប់សេចក្ដីអធិប្បាយដ៏យូរអង្វែងរបស់ព្រះយេស៊ូវនៅក្នុងលូកា ជំពូក 
៦:១៧-៤៩ ។ សេចក្ដីអធិប្បាយនេះជារឿយៗត្រូវបានគេហៅថាសេចក្ដីអធិប្បាយនៅវាលរាប
ស្មើ ហើយវាមានភាពស្រដៀងគ្នាជាច្រើនចំពោះសេចក្ដីអធិប្បាយរបស់ទ្រង់នៅលើភ្នំនៅកណ្ឌ
ម៉ាថាយ ជំពូក ៥–៧  ចង់បង្ហាញថាព្រះយេស៊ូវថាជាអ្នកមាន    រិទ្ធអំណាច ដូច្នេះគាត់បាន
ដាក់ទ្រង់នៅលើភ្នំ ដូចម៉ូសេនៅលើភ្នំស៊ីណាយ។ លូកាចង់បង្ហាញថាព្រះយេស៊ូវគង់នៅជិត
មនុស្ស ដូច្នេះគាត់ដាក់ទ្រង់នៅវាលរាបស្មើ។

នៅក្នុងសេចក្ដីអធិប្បាយនៅវាលរាបស្មើព្រះយេស៊ូវ បានសង្កត់ធ្ងន់លើការផ្លាស់    ប្តូរយ៉ាង
ខ្លាំងដែលអេសាយបានទាយ។ អ្នកក្រនឹងមានសុភមង្គល មនុស្សឃ្លា ននឹងបានស្កប់ស្កល់។ 
អស់អ្នកដែលយំសោកនឹងនាំគ្នាសើច។ ហើយព្រះនឹងប្រទានពរដល់អស់អ្នកដែលគ្មានជំនួយ 
ប៉ុន្តែដំណឹងល្អក៏បានបោះមួយជំហានបន្ថែ មទៀត។ ព្រះយេស៊ូវបានហៅអ្នកដែលតាមទ្រង់ឲ្យ
រស់នៅតាមបទដ្ឋាន និងគុណតំលៃនៃនគររបស់ព្រះ ដែលជារឿយៗខុសពីបទដ្ឋាននៅលើ
ផែនដី។ ដូច្នេះសារនៃនគរនេះមិនមែនគ្រាន់តែជាព្រះពរមួយប៉ុណ្ណោះទេ ប៉ុន្តែក៏ជា
ការទទួលខុសត្រូវខាងសីលធម៌ផងដែរ។

បន្ទាប់ពីសេចក្ដីអធិប្បាយនៅវាលរាបស្មើ លូកាបានបញ្ចប់ផ្នែកនេះជាមួយនឹងភស្តុតាងបន្ថែ ម
ទៀតថាព្រះយេស៊ូវបានបំពេញទំនាយរបស់អេសាយ។

៧:១-១០ ព្រះយេស៊ូវបានប្រោ សអ្នកបំរើរបស់នាយទាហាន។

៧:១១-១៦ ព្រះយេស៊ូវបានប្រោ សកូនប្រុសស្ដ្រីមេម៉ាយដែលស្លាប់នៅណា អ៊ីន។

លូកាបានបន្តកំណត់ត្រាអំពីការបម្រើរបស់ព្រះយេស៊ូវនៅក្នុងស្រុកកាលីឡេ ដែលមានរឿងខ្លះ
អំពីលោកយ៉ូហានបាទីស្ទនៅក្នុងលូកា ៧:១៨-៥០។



94

យ៉ូហានបាទីស្ទ

បន្ទាប់ពីយ៉ូហានបាទីស្ទត្រូវគេចាប់ដាក់គុកនោះទ្រង់បានចាត់ពួកសិស្សខ្លះឱ្យទៅសួរ
ព្រះយេស៊ូវថាតើទ្រង់ពិតជាព្រះមេស្ស៊ីមែនឬទេ។ ព្រះយេស៊ូវមានព្រះបន្ទូលឆ្លើ យតបគេដោយ
ការរំលឹកគេពីអ្វីដែលគេបានឃើញ។ ការអស្ចារ្យ និងការអធិប្បាយរបស់ព្រះយេស៊ូវបានបំពេញ
យ៉ាងច្បាស់នូវការទាយរបស់អេសាយ ៦១:១-២ ហើយដូច្នេះពួកគេបានបង្ហាញថាព្រះយេស៊ូវ
ពិតជាព្រះគ្រីស្ទ។

បន្ទាប់ពីរឿងអំពីលោកយ៉ូហានបាទីស្ទលោកលូកាបានរាយការណ៍ពីការបង្រៀន និងការ
អស្ចារ្យរបស់ព្រះយេស៊ូវ ថែ មទៀតនៅក្នុងលូកា ៨:១-៥៦។

ការបង្រៀន និងការអស្ចារ្យថែ មទៀត

ក្នុងសេចក្ដីបង្រៀន និងការអស្ចារ្យទាំងនេះព្រះយេស៊ូវបានផ្ដោតអារម្មណ៍ទៅលើដំណឹងល្អនៃ
នគរព្រះ និងពិពណ៌នាពីសារៈសំខាន់នៃការឆ្លើ យតបសារនៃនគរដោយជំនឿ និងការគោរព
ប្រតិបត្តិ។ ហើយទ្រង់បានមានបន្ទូលដដែលៗនេះនៅក្នុងលូកា ៨:១៩-២១ នៅពេលទ្រង់បាន
មានបន្ទូលថាសមាជិកគ្រួសារពិតរបស់ទ្រង់គឺជាអ្នកដែលស្ដាប់ ហើយធ្វើតាមព្រះបន្ទូលរបស់
ព្រះ។

បន្ទាប់មកនៅក្នុងលូកា ៨:២២-៥៦ លូកាបានកត់ត្រាពីការអស្ចារ្យខ្លះ ដែលបានបញ្ជាក់ និង
បង្ហាញពីសេចក្ដីសង្រ្គោះ ដែលព្រះយេស៊ូវបាននាំ។ ព្រះយេស៊ូវទ្រង់បានគំរាមខ្យល់ព្យុះមួយ និង
ដេញអារក្ស និងបានប្រោ សស្ត្រីដែលមានជំងឺ ហើយបានប្រោ សក្មេងស្រីម្នាក់ឲ្យរស់ពីស្លាប់
ឡើងវិញ។ អ្នកអាចចងចាំពីការពិភាក្សារបស់យើងនៅក្នុងមេរៀនអំពីកណ្ឌម៉ាថាយពីរបៀប
ដែលការអស្ចារ្យទាំង បួននេះបង្ហាញពីអំណាចដែលព្រះយេស៊ូវមានលើធម្មជាតិអារក្ស ជំងឺ 
និងសេចក្ដីស្លាប់។

លូកាបានបញ្ចប់ផ្នែករបស់គាត់ស្ដីពីការបម្រើរបស់ព្រះយេស៊ូវនៅក្នុងកាលីឡេ ដោយ
រាយការណ៍ពីការរៀបចំរបស់ព្រះយេស៊ូវឱ្យសាវ័កដប់ពីរនាក់សម្រាប់កិច្ចបំរើ នៅក្នុង
លូកា ៩:១-៥០។

ការរៀបចំពួកសាវកដប់ពីរនាក់

៩:១-៩ ព្រះយេស៊ូវបានចាត់សាវ័កដប់ពីរនាក់ឱ្យចេះប្រោ ស ហើយផ្សព្វផ្សាយ
ដំណឹងល្អ។

៩:១០-១៧ ព្រះយេស៊ូវបានប្រទានចំណីដល់មនុស្ស ៥០០០ នាក់។

៩:១៨-២៧ ពួកសាវកបានអះអាងថាព្រះយេស៊ូវគឺជាព្រះមែស្ស៉ី។

៩:២៨-៣៦ សិរីល្អនៃព្រះយេស៊ូវគ្រីស្ទ។*

៩:៣៧-៤៥ ព្រះយេស៊ូវបានដេញអារក្សចេញពីបុរសវ័យក្មេង។

៩:៤៦-៥០ ព្រះយេស៊ូវបង្រៀនអំពីឋានៈខ្ពស់នៅក្នុងនគរព្រះ។

នៅក្នុងរឿងរ៉ាវទាំងអស់នេះ ព្រះយេស៊ូវបានរៀបចំពួកសិស្សរបស់ទ្រង់ឱ្យទទួលស្គាល់អំណាច
របស់ទ្រង់ អំពីរការពឹងផ្អែកលើអំណាចរបស់ទ្រង់ ហើយធ្វើជាអ្នកបំរើដ៏រាបទាបនៅក្នុងព្រះនាម
ទ្រង់ ដើម្បីឱ្យពួកគេក្លាយជាអ្នកដឹកនាំដ៏មានប្រសិទ្ធិភាពនៃនគរទ្រង់នៅលើផែនដី។

ផ្នែកទីពីរនៃកណ្ឌលូកានេះបានផ្តោតលើការបម្រើរបស់ព្រះយេស៊ូវនៅក្នុងស្រុកកាលីឡេ និង
របៀបដែលព្រះយេស៊ូវបានបំពេញតាមទំនាយនៅកណ្ឌអេសាយ ៦១:១-២ និងការនាំមកនូវ
សេរីភាព និងសេចក្ដីសង្គ្រោះដល់មនុស្សទាំងអស់។ បន្ទាប់មកលូកាបានរៀបរាប់ពីការធ្វើ
ដំណើររបស់ព្រះយេស៊ូវទៅក្រុងយេរូសាឡិម។ ផ្នែកនេះលាតសន្ធឹងពីលូកា ៩:៥១ ១៩– :២៧

៩:៥១ ១៩– :២៧ ស់ការធ្វើដំណើររបព្រះយេស៊ូវទៅកាន់ក្រុងយេរូសាឡិម 

ការរៀបរាប់របស់លូកាអំពីការធ្វើដំណើររបស់ព្រះយេស៊ូវទៅកាន់ក្រុងយេរូសាឡឹមអាចត្រូវបែង
ចែ កជាបីផ្នែក: ដំបូងគឺការបង្រៀនរបស់ព្រះយេស៊ូវអំពីភាពជាសិស្ស។ ទីពីររបាយការណ៍របស់
លូកាអំពីការកើនឡើងនៃជម្លោះរវាងព្រះយេស៊ូវ និងគូប្រជែ ងទ្រង់។ ទីបីការបង្រៀនរបស់
ព្រះយេស៊ូវអំពីការលះបង់នៃភាពជាសិស្ស។ 

ភាពជាសិស្ស

៩:៥១-១០:២៤ ព្រះយេស៊ូវបានរៀបចំហើយចាប់បញ្ជូនសិស្ស៧២ នាក់។ ទ្រង់បាន
បង្រៀនពួកគេពីរបៀបចែ កចាយដំណឹងល្អ និងបានផ្តល់ឱ្យពួកគេនូវព្រះវិញ្ញាណបរិសុទ្ធ។

១០:២៥-១១:១៣ ព្រះយេស៊ូវបង្រៀនអំពីការស្រឡាញ់អ្នកជិតខាង ការស្រឡាញ់ព្រះ និង
ការអធិស្ឋាន។

ផ្នែកនេះមានពាក្យប្រស្នាដ៏ល្បីល្បាញគឺពាក្យប្រស្នានៃសាសន៍សាម៉ារីចិត្តល្អ។ តើអ្នកអាចចាំពី
អារម្មណ៍របស់ជនជាតិអ៊ីស្រាអែលចំពោះសាសន៍សាម៉ារីដែលឬទេ? តើអ្នកគិតថាពួកគេនឹង
មានអារម្មណ៍យ៉ាងណាចំពោះព្រះយេស៊ូវដែលបានប្រាប់ពីរឿងរ៉ាវអំពីជនជាតិសាម៉ារីចិត្តល្អ
ម្នាក់? ពាក្យប្រស្នានេះមានតែនៅក្នុងលូកាប៉ុណ្ណោះ។ ហេតុអ្វីបានជាអ្នកគិតថាលូកាបាន
បញ្ចូលវា?

បន្ទាប់ពីការបង្រៀនរបស់ព្រះយេស៊ូវអំពីភាពជាសិស្ស លូកាបានគូសបញ្ជាក់ពីការប៉ះទង្គិច
កាន់តែខ្លាំងឡើងរវាងព្រះយេស៊ូវ និងមេដឹកនាំយូដាក្នុង លូកា១១:១៤ ១៥– :៣២។ 

ការប៉ះទង្គិចកាន់តែខ្លាំងឡើង

ក្នុងអំឡុងពេលនៃការធ្វើដំណើររបស់ព្រះយេស៊ូវ ទ្រង់មានបំណងប្រឆាំងនឹងមេដឹកនាំជនជាតិ
យូដា។ ទីមួយទ្រង់ចង់បន្ទោសដល់ការដឹកនាំដ៏អន់របស់ពួកគេចំពោះរាស្ដ្ររបស់ព្រះ។ ទីពីរ
ទ្រង់ចង់ហៅប្រជាជនឱ្យចូលក្នុងនគរទ្រង់។ ទីបីទ្រង់ចង់ឱ្យពួកគេឆ្កាងទ្រង់នៅក្រុង

យេរូសាឡឹម ដើម្បីឱ្យទ្រង់អាចលះបង់ខ្លួនទ្រង់ដូចជាដង្វាយធួន នឹងបាបរបស់រាស្ដ្ររបស់ទ្រង់ 
ហើយនឹងត្រូវទទួលរង្វាន់ គឹភាពជាស្ដេចលើពួកគេ។

១១:១៤-២៨ មេដឹកនាំសាសនាយូដាអះអាងថាព្រះយេស៊ូវប្រើអំណាចអារក្ស។

១១:២៩-៥៣ ព្រះយេស៊ូវបន្ទោសអំពើអាក្រក់របស់មេដឹកនាំសាសន៍យូដា។

១២:១-៣ ព្រះយេស៊ូវព្រមានហ្វូងមនុស្សកុំអោយ លាក់ពុតដូចជាពួកផារ៉ាស៊ី។

១២:៤-១១ ព្រះយេស៊ូវព្រមានមនុស្សដែលមិនខ្លាចអ្នកគ្រប់គ្រងក្នុងសាលាប្រជុំទេ តែត្រូវ
ខ្លាចព្រះ។

១២:១២-៣៤ ព្រះយេស៊ូវផ្ដន្ទាទោសអស់អ្នកដែលគិតតែពីការប្រមូលទ្រព្យសម្បត្ដិ ដូច
ជាពួកអ្នកដឹកនាំសាសន៍យូដា ហើយ ទ្រង់ធានា ហ្វូងមនុស្សថាព្រះនឹង
ផ្គត់ផ្គង់ឱ្យពួកអ្នកដែលធ្វើតាមទ្រង់។

១២:៣៥-៥៩ ព្រះយេស៊ូវបានប្រាប់ពួកអ្នកកាន់តាមទ្រង់ឱ្យត្រៀមខ្លួនសម្រាប់ការ
ត្រឡប់មកវិញរបស់ទ្រង់ ហើយព្រមានពួកគេថានឹងមានជម្លោះជាច្រើន
ដោយសារតែអ្វីដែលទ្រង់នឹងធ្វើ។

១៣:១-៩ ព្រះយេស៊ូវបានហៅប្រជាជនអ៊ីស្រាអែលទាំងអស់ឱ្យប្រែចិត្ដ បើមិនដូច្នេះទេ
ពួកគេនឹងត្រូវបំផ្លាញ។

១៣:១០-១៧ នៅថ្ងៃឈប់សម្រាកព្រះយេស៊ូវធ្វើឲ្យមេសាលាប្រជុំខឹងទ្រង់ប្រោ សស្ដ្រីម្នាក់
ជាសះស្បើយ។

១៣:១៨-២១ ព្រះយេស៊ូវមានបន្ទូលប្រាប់ពីពាក្យប្រស្នាអំពីគ្រាប់ពូជនិងមេនំបុ័ង។

១៣:២២-៣០ ព្រះយេស៊ូវបង្រៀនពីទ្វារតូចចង្អៀតដោយបញ្ជាក់ថាមានមនុស្សជាច្រើនដែល
កំពុងស្តាប់ទ្រង់គិតថាពួកគេនឹងចូលទៅក្នុងនគរព្រះ បុន្តែគេមិនអាចចូល
បានទេ នេះគឺជាការថ្កោលទោសយ៉ាងច្បាស់ លើមេដឹកនាំរបស់ពួកយូដា។

១៣:៣១-៣៥ ពួកផារីស៊ីខ្លះបានប្រាប់ព្រះយេស៊ូវថាស្ដេចហេរ៉ូឌចង់សម្លាប់ទ្រង់។

១៤:១-១៤ ព្រះយេស៊ូវប្រោ សមនុស្សម្នាក់ឱ្យជានៅថ្ងៃឈប់សម្រាកនៅពេលទ្រង់បរិភោគ
អាហារនៅផ្ទះរបស់ពួកផារីស៊ីម្នាក់ ហើយទ្រង់ថ្កោលទោសការអួតខ្លួនរបស់
អ្នកដឹកនាំសាសនាយូដាដែលចូលចិត្តទទូលកិត្ដិយសពី មនុស្សឯទៀត។

១៤:១៥-២៤ ព្រះយេស៊ូវមានបន្ទូលប្រាប់ពីរឿងប្រៀបធៀបនៃពិធីជប់លៀងដ៏ធំដែលភ្ញៀ វ
ដែលត្រូវបានគេអញ្ជើញឱ្យចូលរួមបានបដិសេធការអញ្ជើញ ពីព្រោះពួកគេ
ជាប់រវល់ ហើយដូច្នេះអ្នកក្រទាំងអស់ និងអ្នកដែលមានឋានៈទាបត្រូវបាន
អញ្ជើញជំនួសវិញ។

១៤:២៥-៣៤  ព្រះយេស៊ូវបានព្រមានដល់ពួកសិស្សទ្រង់ថាការតាមទ្រង់អាចធ្វើអោយ
ពួកគេបាត់បង់អ្វីៗគ្រប់យ៉ាង។

១៥:១-៣២       បន្ទាប់ពីពួកផារីស៊ីបានចោទប្រកាន់ព្រះយេស៊ូវថាទ្រង់បានបរិភោគ
ជាមួយនឹងមនុស្សមានបាប ព្រះយេស៊ូវបានប្រាប់ពីពាក្យប្រស្នាបីអំពីអ្វីដែល
បានបាត់បង់ ប៉ុន្តែបានរកឃើញ ចៀមដែលវង្វេង និងកាក់ដែលបាត់ និង
កូនប្រុសដែលបាត់បង់។* 

ក្រោយពីបានរាយការណ៍ពីការបង្រៀនរបស់ព្រះយេស៊ូវអំពីភាពជាសិស្ស និងជម្លោះកាន់តែ
ច្រើនឡើងជាមួយពួកមេដឹកនាំយូដា លូកាបានបន្តរាយការណ៍របស់គាត់អំពីការធ្វើដំណើ
ររបស់ព្រះយេស៊ូវទៅក្រុងយេរូសាឡិមដោយគិតពីតម្លៃ នៃភាពជាសិស្ស គឺអ្វីដែលគេត្រូវលះបង់ 
លូកា 16:1 19:27– ។

ការលះបង់ក្នុងភាពជាសិស្ស

បន្តពីការបង្រៀនរបស់ទ្រង់នៅក្នុង ១៤: ២៥-៣៤ ក្នុងផ្នែកនេះព្រះយេស៊ូវបង្រៀនពីតម្លៃ នៃ
ភាពជាសិស្ស។

១៦:១-១៦ ព្រះយេស៊ូវបានប្រាប់ពីពាក្យប្រស្នានៃអ្នកបំរើដែលទុច្ចរិត។ នេះគឺជាពាក្យ
ប្រស្នាដ៏ពិសេសមួយក្នុងចំណោមពាក្យប្រស្នារបស់ព្រះយេស៊ូវ ព្រោះវា
មើលទៅដូចជាព្រះយេស៊ូវកំពុងតែសរសើរការប្រព្រឹត្ដទុច្ចរិតរបស់អ្នកបំរើ
នោះ។ ប៉ុន្ដែអ្វីដែលព្រះយេស៊ូវទ្រង់មានបន្ទូលពិតប្រាកដនោះគឺថា ប្រាក់
របស់យើងមិនមែនជារបស់យើងទេ វាជាកម្មសិទ្ធិរបស់ព្រះជាម្ចាស់។ 

១៦:១៦-១៨ ពាក្យបន្ថែ មស្តីពីច្បាប់និងអាពាហ៍ពិពាហ៍

១៦:១៩-៣១ ព្រះយេស៊ូវបានប្រាប់រឿងពីបុរសអ្នកមាន និងឡាសារ ដែលនេះជាការព្រមាន
ថាទ្រព្យសម្បត្តិនៅលើផែនដីអាចធ្វើជាឧបសគ្គមួយក្នុងការទទួលស្គាល់ និង
ការទទួលដំណឹងល្អ។

១៧:១-១០ ព្រះយេស៊ូវបានលើកទឹកចិត្តដល់សេចក្ដីជំនឿ និងការប្រែចិត្តដោយមាន
បន្ទូលថាការល្អបំផុតរបស់យើង គឺតូចបំផុតដែលព្រះគួរទទួលពីយើង។

១៧:១១-១៩ ព្រះយេស៊ូវប្រោ សមនុស្សឃ្លង់ដប់នាក់ឱ្យជាតែមានតែបុរសសាម៉ារីម្នាក់ទេ
ដែលមកអរគុណទ្រង់។

១៧:២០-៣៧ ព្រះយេស៊ូវព្រមានថានគរព្រះនឹងមកដោយមិននឹកស្មានដល់។

១៨:១-៨ ព្រះយេស៊ូវបានប្រាប់ពាក្យប្រស្នាអំពីស្ត្រីមេម៉ាយដែលចេះតស៊ូ។

១៨:៩-១៧ ព្រះយេស៊ូវបង្រៀនអំពីភាពចាំបាច់នៃចិត្ដរាបទាបដោយប្រើពាក្យប្រស្នាពីផារ៉ា
ស៊ីម្នាក់ និងអ្នកយកពន្ធ ហើយមានបន្ទូលអំពីការមានអាកប្បកិរិយាដូចក្មេង
តូចដែរ។

១៨:១៨-៣០ រឿងរ៉ាវរបស់បុរសអ្នកមាន និងព្រះយេស៊ូវគ្រីស្ទបង្ហាញពីរបៀបដែល
ទ្រព្យសម្បត្តិនៅលើផែនដីអាចជាឧបសគ្គក្នុងការទទួលដំណឹងល្អ។

១៨:៣១-៣៤ ព្រះយេស៊ូវបានបង្ហាញការប្តេជ្ញាចិត្តរបស់ទ្រង់ចំពោះផែនការព្រះគឺដោយការ
ទាយពីការសុគតរបស់ទ្រង់។ ព្រះយេស៊ូវដឹងថាទ្រង់ត្រូវតែស្លាប់ដើម្បី
សង្គ្រោះរាស្ដ្រទ្រង់ ហើយទ្រង់តាំងចិត្ដធ្វើតាមផែនការរបស់ព្រះវរបិតា។

១៨:៣៥-៤៣ ព្រះយេស៊ូវបានប្រោ សមនុស្សពិការភ្នែ កឲ្យជា។

១៩:១-១០ ព្រះយេស៊ូវ និងអ្នកប្រមូលពន្ធឈ្មោះសាខេ

១៩:១១-២៧ ព្រះយេស៊ូវមានបន្ទូលប្រាប់ពីពាក្យប្រស្នាអំពីអ្នកបំរើរបស់ស្តេចដែលបាន
ប្រគល់ប្រាក់របស់ទ្រង់នៅខណៈដែលទ្រង់នៅឆ្ងាយ។ ពាក្យប្រស្នា នេះ
មានន័យថាដើម្បីប្រឆាំងនឹងការរំពឹងទុកថានគររបស់ព្រះនឹងលេចឡើង
ភ្លាមៗ ដោយសារតែស្តេចនោះទៅឆ្ងាយអស់រយៈពេលយូរ

ដូច្នេះប្រសិនបើផ្នែកសំខាន់ពីមុនបានផ្តោតលើរបៀបដែលព័ន្ធកិច្ចនៃព្រះយេស៊ូវគ្រីស្ទបាន
បំពេញទំនាយក្នុងកណ្ឌអេសាយ ៦១ និងនាំមកនូវសេរីភាព និងសេចក្ដីសង្គ្រោះដល់មនុស្ស
ទាំងអស់ នោះផ្នែកនេះបានផ្តោតលើភាពជាសិស្ស ហើយរបៀបរបស់ព័ន្ធកិច្ចនៃសេចក្ដីសង្គ្រោះ
មិនមែនជាព័ន្ធកិច្ចនៃព្រះមេស្ស៊ីតែបណ្ណោះទេ។ ពួកសិស្សត្រូវបានគេរំពឹងថានឹងបន្តការងារនេះ
ផងដែរ។

ផ្នែកនេះគូសបញ្ជាក់ពីមតិផ្ទុយគ្នានៃសេចក្ដីជំនឿរបស់យើង - សេចក្ដីសង្រ្គោះ របស់យើងគឺ
ដោយឥតគិតថ្លៃដោយសារតែព្រះយេស៊ូវបានបង់ថ្លៃសម្រាប់យើង ប៉ុន្តែការធ្វើជាសិស្សបាន
ធ្វើឲ្យយើងចំណាយអ្វី គ្រប់យ៉ាង! លក្ខណៈរបស់សិស្សម្នាក់ត្រូវបានសន្មតថាមាន
សេចក្តីស្រឡាញ់ គឺស្រឡាញ់ព្រះ និងស្រឡាញ់អ្នកជិតខាងរបស់យើង ហើយជួនកាលក្ដី
ស្រឡាញ់នោះគឺថ្លែ ណាស់។ ភាពជាសិស្សនឹងនាំយើងមានការជម្លោះជាមួយនឹងពួកអ្នកដែល
ប្រឆាំងនឹងដំណឹងល្អ ហើយនាំយើងមានជម្លោះជាមួយនឹងគុណតម្លៃ នៃពិភពលោកដែល
ប្រឆាំងនឹងដំណឹងល្អ។

ការផ្តោតអារម្មណ៍របស់លូកាទៅលើការសង្គ្រោះសំរាប់មនុស្សទាំងអស់នៅតែមានហើយវាគួរ
អោយចាប់អារម្មណ៍ក្នុងការប្រៀបធៀបមនុស្សដែលទទួលបានការ សង្គ្រោះនៅក្នុងផ្នែកនេះ 
(អ្នកក្រីក្រសាសន៍សាម៉ារី ស្ត្រីមេម៉ាយ អ្នកមានបាបដូច   សាខេ ) ជាមួយនឹងអ្នកដែល
បដិសេធមិនទទួល (អ្នកមាននិងអ្នកមានអំណួ តខាងជំនឿសាសនា ពួកផារីស៊ី) ។

បន្ទាប់ពីរៀបរាប់អំពីការធ្វើដំណើររបស់ព្រះយេស៊ូវទៅក្រុងយេរូសាឡិម លូកាបានរាយការណ៍
អំពីកិច្ចបំរើរបស់ព្រះយេស៊ូវនៅក្រុងយេរូសាឡិម។ នេះគឺជាផ្នែកទី៤ នៃកណ្ឌដំណឹងល្អរបស់
លូកាហើយវាបានពង្រី កពី ១៩:២៨ ២១– :៣៨។

១៩:២៨ ២១– :៣៨  កិច្ចបំរើរបស់ព្រះយេស៊ូវនៅក្រុងយេរូសាឡិម

របាយការណ៍របស់លូកាស្តីអំពីកិច្ចបំរើរបស់ព្រះយេស៊ូវនៅក្រុងយេរូសាឡឹមចាប់ផ្តើមនៅលូកា 
១៩:២៨-៤៤ ព្រះយេស៊ូវបានចូលក្រុងយេរូសាឡិម ហើយហ្វូងមនុស្សបានស្វាគមន៍ទ្រង់
ដោយស្រែកច្រៀង និងសរសើរតម្កើង ដោយសារពួកគេគិតថាទ្រង់នឹងដកសត្រូវចេញពី
អ៊ីស្រាអែល។

ក្រោយពីទ្រង់បានចូលក្នុងទីក្រុង ការប្រព្រឹត្ដរបស់ព្រះយេស៊ូវជាលើកដំបូង គឺសំអាតព្រះវិហារ
ដោយការដេញ ឈ្មួញ។ ព្រឹត្តិការណ៍នេះលេចឡើងនៅក្នុងលូកា ១៩:៤៥-៤៦.  ។ ការសម្អាត
នេះជាការថ្កោលទោលការប្រព្រឹត្ដអំពើខុសឆ្គងដែលបានបង្ខូចការថ្វាយបង្គំព្រះ  ប៉ុន្ដែវាបានធ្វើ
ឱ្យមេសាសនាជនជាតិយូដាខឹង និងអាម៉ាស់ មុខ។ ពួកឈ្មួញបានស្ថិតនៅក្នុងកន្លែងនៃពួក
សាសន៍ដទៃដែលជាកន្លែងដែលប្រជាជាតិនានាអាចចូលមកអធិដ្ឋានដល់ព្រះ ប៉ុន្ដែកន្លែង
របស់ពួកគេត្រូវបានពួកឈ្មួញយក។

ដូចដែលយើងអាននៅក្នុងលូកា ១៩:៤៧ ២១– :៣៨ ព្រះយេស៊ូវបានបង្រៀននៅក្នុងព្រះវិហារ
នៅថ្ងៃបន្ទាប់ដោយមានបន្ទូលអំពីនគរព្រះ។ ក្នុងអំឡុងពេលនេះជម្លោះរបស់ទ្រង់ជាមួយពួក
មេដឹកនាំយូដាបានកាន់តែខ្លាំងឡើងខណៈដែលទ្រង់បានបន្តថ្កោលទោសការប្រព្រឹត្ដរបស់
ពួកគេ ហើយនៅពេលពួកគេបន្តជំទាស់នឹងសិទ្ធិអំណាចរបស់ទ្រង់។

ការសង្កត់ធ្ងន់នៅក្នុងផ្នែកនេះគឺជាការប្រឆាំងដែលព្រះយេស៊ូវបានជួបប្រទះនៅក្នុងព្រះវិហារ
បរិសុទ្ធ ហើយបានបញ្ចប់ជាមួយនឹងទំនាយរបស់ព្រះយេស៊ូវអំពីការបំផ្លិចបំផ្លាញព្រះវិហារ
បរិសុទ្ធ។ សាររបស់លូកាកំពុងតែនិយាយទៅកាន់មិត្តអ្នកអានរបស់គាត់គឺថាដូចជាអ្នកមិន
ចាំបាច់ជាសាសន៍យូដាដើម្បីថ្វាយបង្គំព្រះ នោះអ្នកមិនចាំបាច់ថ្វាយបង្គំព្រះនៅឯព្រះវិហារនៅ
ក្រុងយេរូសាឡិមផងដែរ ។

បន្ទាប់ពីបានរាយការណ៍ពីកិច្ចបំរើរបស់ព្រះយេស៊ូវនៅក្នុងក្រុងយេរូសាឡិម មានផ្នែកសំខាន់
ចុងក្រោយនៃដំណឹងល្អរបស់លូកា ការរៀបរាប់អំពីការឆ្កាងរបស់ព្រះយេស៊ូវ និងការរស់
ឡើងវិញ នៅក្នុងលូកា ២២:១–២៤:៥៣។

២២:១ ២៤– :៥៣ ការឆ្កាង និងការរស់ឡើងវិញរបស់ព្រះយេស៊ូវ

នៅក្នុងផ្នែកនេះនៃដំណឹងល្អរបស់គាត់ លូកាបានពន្យល់ពីរបៀបដែលព្រះយេស៊ូវពិតជាបាន
បំពេញសេចក្តីសង្រ្គោះ ពិតប្រាកដសំរាប់ រាស្រ្តរបស់ទ្រង់។ ទ្រង់បានបំពេញផែនការរបស់
ព្រះវរបិតារបស់ទ្រង់ ដោយសរការថ្វាយខ្លួនជាដង្វាយធួន។ របាយការណ៍របស់លូកាអំពីការ
ឆ្កាង និងការរស់ឡើងវិញរបស់ព្រះយេស៊ូវអាចបែងចែ កជាពីរផ្នែក គឺការចាប់ខ្លួន ការជំនុំជម្រះ 
និងការសុគតរបស់ព្រះយេស៊ូវ ហើយការរស់ឡើងវិញ និងការយាងត្រឡប់ទៅវិញរបស់ទ្រង់។ 
ចូរក្រឡេកមើលមុនដំបូងនូវការចាប់ខ្លួន ការជំនុំជម្រះ និងការសុគតរបស់ព្រះយេស៊ូវ 
នៅក្នុងលូកា ២២:១ ២៣– :៥៦ ។

ការចាប់ខ្លួន ការជំនុំជម្រះ និងការសុគត

កំណត់ត្រាអំពីការចាប់ខ្លួន ការជំនុំជំរះ និងការសោយទិវង្គតរបស់ព្រះយេស៊ូវចាប់ផ្តើមនៅលូកា 
២២:១-៦   គឺជាផែនការរបស់មេដឹកនាំជនជាតិយូដាដើម្បីក្បត់ព្រះយេស៊ូវ។ បន្ទាប់មក
ក្នុងអំឡុងពេលអាហារចុងក្រោយដែលបានកត់ទុកក្នុងខ ៧-៣៨ ព្រះយេស៊ូវបានទាយអំពី
ការក្បត់ដោយយូដាស ក៏ដូចជាការពិតដែលថាពេត្រុសនឹងបដិសេធថាគាត់បានដើរតាម

ព្រះយេស៊ូវ។ ប៉ុន្តែនៅពាក់កណ្តាលនៃការទស្សន៍ទាយដ៏ងងឹតទាំងនេះទ្រង់បានធានាដល់ពួក
សិស្សនិងដាក់ពួកគេនៅក្នុងនគររបស់ទ្រង់ និងគ្រប់គ្រងលើគ្រប់ព្រឹត្ដិការណ៍ទាំងនេះ។

បន្ទាប់ពីអាហារចុងក្រោយ ព្រះយេស៊ូវបានអធិស្ឋាននៅលើភ្នំអូលីវនៅក្នុងលូកា ២២:៣៩-
៤៦។ ព្រះយេស៊ូវមានទុក្ខវេ ទនាយ៉ាងខ្លាំងក្នុងអំឡុងពេលនៃការអធិស្ឋាននេះ ដូចដែលយើង
អាចមើលឃើញថាញើសទ្រង់ហូរជាឈាម និងដោយបំណងថា ព្រះវរបិតានឹងអនុញ្ញាតឱ្យ
ទ្រង់ជៀសផុតពីការឆ្កាងបើសិនជាអាច។ ប៉ុន្តែតាមរយះអ្វីៗទាំងអស់ ព្រះយេស៊ូវមិនបានរុញរា
ក្នុងការទុកចិត្តទេ តែមានភាពមុតមាំចំពោះព្រះវរបិតានៅស្ថានសួគ៌ ក្នុងការប្ដេជ្ញាចិត្តរបស់ទ្រង់
ចំពោះផែនការរបស់ព្រះវរបិតា។

ការចាប់ខ្លួនព្រះយេស៊ូវនៅក្នុងលូកា ២២: ៤៧-៥៣ បានធ្វើឱ្យព្រឹត្តិការណ៍នៃការបដិសេធរបស់
ពេត្រុសនៅក្នុងខ ៥៤-៦២ ក៏ដូចជាការសាកល្បងរបស់ព្រះយេស៊ូនៅចំពោះមុខមេដឹកនាំ
សាសន៍យូដាពីឡាត់និងហេរ៉ូឌនៅ ២២: ៦៣–២៣: ២៥ កើតឡើង។ ហេរ៉ូឌនិងពីឡាត
ទាំងពីរនាក់បានរកឃើញថាព្រះយេស៊ូគ្មានទោសចំពោះឧក្រិដ្ឋណាមួយប្រឆាំងនឹងទីក្រុងរ៉ូម
ដែលប្រហែលជាសមនឹងសម្លាប់ឡើយ។ ទោះយ៉ាងណាលោកពីឡាត់បានចុះចាញ់នឹង
សម្ពា ធរបស់មេដឹកនាំជនជាតិយូដានិងហ្វូងមនុស្សហើយបានថ្កោលទោសព្រះយេស៊ូដែល
គ្មានទោសត្រូវគេឆ្កាង។

បន្ទាប់ពីការសាកល្បងរបស់គាត់ការឆ្កាងព្រះយេស៊ូត្រូវបានពិពណ៌នានៅក្នុងលូកា ២៣: ២៦-
៤៩ ។ នៅក្នុងខ ៤៣ និង ៤៦ លូកាបានដកស្រង់ពាក្យពីរដងដែលព្រះយេស៊ូវបានមានបន្ទូល
ពីឈើឆ្កាងថាគ្មានអ្នកសរសេរដំណឹងល្អផ្សេងទៀតបានរក្សាទុកសំរាប់យើងទេ។ ពាក្យទាំងនេះ
សង្កត់ធ្ងន់លើចំណុចពីរដែលលូកាបានលើកឡើងម្តងហើយម្តងទៀតនៅក្នុងដំណឹងល្អរបស់
គាត់៖ ទីមួយគឺថាព្រះយេស៊ូវបានពេញដោយសេចក្ដីមេត្ដាករុណាចំពោះអ្នកដែលគ្មានទីពឹង។ 
ហើយទី ២ គឺព្រះយេស៊ូបានទុកចិត្ដលើព្រះវរបិតារបស់ទ្រង់ដែលគ្រប់គ្រងព្រឹត្តិការណ៍ទាំង

អស់នេះ។ នៅក្នុងលូកា ២៣:៤៣ ព្រះយេស៊ូវបានឆ្លើ យតបដោយមេត្តាករុណាដល់ចោរនៅលើ
ឈើឆ្កា ងក្បែរទ្រង់ដោយលួងលោមគាត់ដោយពាក្យទាំងនេះ៖

 ««ខ្ញុំប្រាប់អ្នកជាប្រាកដថា ថ្ងៃនេះ អ្នកនឹងនៅក្នុងស្ថាន‌បរម‌សុខជាមួយនឹងខ្ញុំដែរ»

ហើយក្នុងខ ៤៦ ព្រះយេស៊ូវបានស្រែកដោយជឿទុកចិត្ដលើព្រះវរបិតារបស់ទ្រង់ថា:

«ឱព្រះ‌វរ‌បិតាអើយ ទូល‌បង្គំសូមប្រគល់វិញ្ញាណដល់ព្រះ‌ហស្តទ្រង់វិញ»

លូកាបានបញ្ជាក់យ៉ាងច្បាស់ថាគ្រាចុងក្រោយបង្អស់របស់ព្រះយេស៊ូវមុនពេលដែលទ្រង់
សោយទិវង្គតបានពោរពេញដោយសេចក្ដីមេត្ដាករុណាចំពោះអ្នកដទៃ ហើយទុកចិត្ដលើ
ព្រះវរបិតារបស់ទ្រង់។ បន្ទាប់មកនៅក្នុងលូកា ២៣:៥០-៥៦ លូកាបានប្រាប់ពីការបញ្ចុះសព
របស់ព្រះយេស៊ូវនៅក្នុងផ្នូរនៅចំហៀងភ្នំដែលថ្មត្រូវបានកាត់ ហើយរូបកាយរបស់ទ្រង់មិនបាន
រៀបចំត្រឹមត្រូវសម្រាប់ការបញ្ចុះ ព្រោះថ្ងៃឈប់សម្រាកជិតមកដល់ហើយ។

វាមិនពិបាកឲ្យអ្នកអានរបស់លូកាយល់ពីការរងទុក្ខរបស់ព្រះយេស៊ូវទេ។ ទោះជាពួកគេបាន
ស៊ូទ្រាំការបៀតបៀនក៏ដោយ ក៏ព្រះយេស៊ូវបានស៊ូទ្រាំខ្លាំងជាង ហើយព្រះបានធ្វើដូច្នេះសម្រាប់
ពួកគេ។ បើសិនជាម្ចាស់របស់ពួកគេសុខចិត្ដរងទុក្ខ ហើយសុគតជំនួសពួកគេ នោះពួកគេ
ប្រាកដអាចសុខចិត្តរងទុក្ខ ហើយស្លាប់សម្រាប់ទ្រង់ វិញប៉ុន្តែនេះមិនមែនជាបំណុលទេ។ 
ដូចជាព្រះយេស៊ូវបានទទួលរង្វាន់ដោយសារការស្តាប់បង្គាប់ និងការរងទុក្ខវេ ទនារបស់ទ្រង់  
អ្នកដើរតាមទ្រង់ក៏នឹងទទួលបានរង្វាន់ចំពោះការរងទុក្ខរបស់ពួកគេដែរ។

ទីបំផុតបន្ទាប់ពីរៀបរាប់ពីព្រឹត្តិការណ៍នៃការចាប់ខ្លួន ការជំនុំជម្រះ និងការស្លាប់របស់ទ្រង់ 
លូកាបានបញ្ចប់ដំណឹងល្អរបស់គាត់ជាមួយនឹងកំណត់ហេតុអំពីការរស់ឡើងវិញ និងការ
កើនឡើងរបស់ព្រះយេស៊ូវនៅក្នុងលូកា ២៤:១-៥៣។

ការរស់ឡើងវិញ និងការកើនឡើងរបស់ព្រះយេស៊ូវ

នៅក្នុង ២៤:១-១២  លូកាបានរាយការណ៍អំពីការរកឃើញផ្នូរទទេរបស់ព្រះយេស៊ូវ និង
អ្នកនាំសារទេវតា និងការមិនជឿនៃពួកសិស្សរបស់ទ្រង់។ ព្រះយេស៊ូវមានព្រះជន្មរស់ឡើងវិញ 
ដូចជាទ្រង់បានទាយ។ ទ្រង់បានឈ្នះលើសេចក្តីស្លាប់សំរាប់ខ្លួនឯង និងសំរាប់អស់អ្នកដែល
មានជំនឿលើទ្រង់។

លូកា ២៤:១៣-៣៥  បន្តរឿងនេះនៅថ្ងៃដដែលនោះនៅពេលដែលព្រះយេស៊ូវបានចូលរួម
ជាមួយសិស្សពីរនាក់នៅលើផ្លូវទៅភូមិអេម៉ោស។ ទ្រង់បានបង្រៀនពួកគេឱ្យអានកណ្ឌ
សញ្ញាចាស់ទាក់ទងនឹងការបម្រើ និងការរស់ឡើងវិញរបស់ទ្រង់ផ្ទាល់។ ព្រះកណ្ឌទាំងមូល
បានចង្អុលទៅព្រះយេស៊ូវ និងបេសកកម្មសង្គ្រោះរបស់ទ្រង់។

បន្ទាប់មកនៅក្នុងលូកា ២៤:៣៦-៤៩ ព្រះយេស៊ូវបានបង្ហាញខ្លួនដល់ពួកសិស្សរបស់ទ្រង់ 
ហើយបានលើកទឹកចិត្តពួកគេឱ្យថ្លែ ងទីបន្ទាល់អំពីព្រឹត្តិការណ៍ទាំងនេះ។ ទ្រង់បានប្រាប់ពួកគេ
ឱ្យបន្តបេសកកម្មរបស់គេដោយផ្សាយដំណឹងល្អនៃការប្រែចិត្ត និងការអត់ទោសដល់ប្រជាជាតិ
ទាំងឡាយ។ បន្ទាប់មកលូកាបានបង្កើតឈុតឆាកសម្រាប់កណ្ឌទីពីររបស់គាត់ គឺកណ្ឌកិច្ចការ
ដោយការរាយការណ៍ពីការសន្យារបស់ព្រះយេស៊ូវដើម្បីបញ្ជូនព្រះវិញ្ញាណបរិសុទ្ធដើម្បីផ្តល់
អំណាចដល់ពួកគេសម្រាប់កិច្ចការនេះ។

លូកាបានបញ្ចប់ដំណឹងល្អរបស់គាត់នៅ ២៤:៥០-៥៣  ដោយព្រះយេស៊ូវបានយាងឡើងទៅ
ស្ថានសួគ៌។ ដើម្បីឆ្លើ យតបនឹងការអស្ចារ្យនេះ ពួកសិស្សបានថ្វាយបង្គំ   អរសប្បាយ និង
សរសើរព្រះ។ ដំណឹងល្អនៃអំណរដ៏អស្ចារ្យដែលទេវតាបានប្រកាសនៅក្នុងលូកា ២:១០  បាន
មកដល់រាស្ដ្ររបស់ព្រះ។ ព្រះយេស៊ូវជាព្រះអម្ចាស់ដែលឈ្នះលើសេចក្ដីស្លាប់ គឺជាព្រះសង្រ្គោះ
របស់ពួកគេ។

លូកាបានសរសេរដើម្បីធានាដល់អ្នកជឿសាសន៍ដទៃថា ពួកគេបានធ្វើការសម្រេចចិត្តត្រឹមត្រូវ
ក្នុងការដើរតាមព្រះយេស៊ូវ។ តាមរយៈរចនាសម្ព័ន្ធ និងមាតិការនៃដំណឹងល្អរបស់គាត់ លូកា
បានបង្ហាញថាគ្រប់ទិដ្ឋភាពនៃជីវិតរបស់ព្រះយេស៊ូវ គឺជាផ្នែកមួយនៃផែនការរបស់ព្រះដើម្បី

បង្កើតនគររបស់ទ្រង់។ ទ្រង់គឺជារាជបុត្ររបស់ព្រះ និងជាបុត្ររបស់ដាវីឌ ដែលបានចូលមក
ដើម្បីបំពេញទំនាយរបស់អេសាយអំពីសេចក្ដីសង្គ្រោះ ទ្រង់ពិតជាបាននាំនគរព្រះមក។ ទ្រង់
ពិតជាត្រូវបានផ្តល់ការសង្គ្រោះដល់គ្រួសារទាំងអស់នៃមនុស្សជាតិ។ ហើយទ្រង់ពិត សង្គ្រោះ
អស់អ្នកដែលស្មោះត្រង់ចំពោះទ្រង់។

ដោយបានពិនិត្យមើលសាវតា និងរចនាសម្ព័ន្ធនិងខ្លឹមសារនៃដំណឹងល្អរបស់លូកា សូម
ក្រឡេកមើលប្រធានបទសំខាន់ មួយនៅក្នុងកណ្ឌលូកា។

ប្រធានបទសំខាន់
ជាទូទៅយើងអាចនិយាយបានថាកណ្ឌដំណឹងល្អទាំងបីនៃដំណឹងល្អ  - Synoptic គឺកណ្ឌ
ម៉ាថាយ កណ្ឌម៉ាកុស និងកណ្ឌលូកា - ចែ ករំលែកប្រធានបទសំខាន់ដូចគ្នា៖ ព្រះយេស៊ូវគឺជា
ព្រះគ្រីស្ទដែលនាំនគរព្រះមក។ ប៉ុន្ដែកណ្ឌដំណឹងល្អនីមួយៗបង្ហាញទស្សនៈនេះតាមវិធីផ្សេងៗ
គ្នា។ ដូច្នេះនៅពេលយើងស្វែងយល់ពីគំនិតនេះនៅក្នុងដំណឹងល្អរបស់លូកា យើងនឹងផ្តោត
លើការពិពណ៌នារបស់លូកាអំពីនគរព្រះជាសេចក្ដីសង្រ្គោះ ។

លូកាបានប្រើពាក្យសង្រ្គោះ , ការសង្រ្គោះ ,អ្នកសង្រ្គោះ  យ៉ាងហោចណាស់ ២៥ ដង - ជាច្រើន 
ជាងអ្នកនិពន្ធដំណឹងល្អផ្សេងទៀត។ គាត់បានសង្កត់ធ្ងន់លើស្ថានភាពអស់សង្ឃឹមរបស់យើង
ដោយគ្មានព្រះគ្រីស្ទហើយតម្រូវការរបស់យើងគឺត្រូវជួយសង្គ្រោះ។ ហើយគាត់បានបង្រៀនថា
នគរព្រះគឺជាសេចក្ដីសង្គ្រោះដ៏ធំបំផុតរបស់យើង។

តើសេចក្ដីសង្រ្គោះ មានន័យយ៉ាងណា?

ពាក្យថាសេចក្ដីសង្រ្គោះ មានឫសយ៉ាងជ្រៅ នៅក្នុងក្តីសង្ឃឹមពីព្រះកណ្ឌសញ្ញាចាស់។ សេចក្ដី
សង្រ្គោះ មានន័យថា ការដោះលែងពីអំណាចនៃអំពើអាក្រក់ និងពីការវិនិច្ឆ័យរបស់ព្រះប្រឆាំង
នឹងអំពើបាប។ ក្នុងកណ្ឌដំណឹងល្អរបស់គាត់ លូកាបានបង្ហាញថាសេចក្ដីសង្រ្គោះ ផ្ទាល់ខ្លួន គឺ
សំដៅទៅលើការផ្លាស់ប្តូរស្ថានភាពរបស់មនុស្ស។ វាផ្លាស់ប្តូរមនុស្ស ហើយស្ថានភាពរបស់គេ

នៅចំពោះព្រះ ហើយផ្លាស់ប្តូរជោគវាសនារបស់ពួកគេដើម្បីឱ្យពួកគេទទួលបានពរ ជំនួសឱ្យ
បណ្តាសា។ ដូចលូកាបានប្រាប់ជាញឹកញាប់ សេចក្ដីសង្គ្រោះនាំឲ្យមានសន្ដិភាពរវាងយើង 
និងព្រះ។ ហើយតាមរយៈឋាន:ថ្មីរបស់យើង នោះយើងនឹងទទួលបានព្រះពរអស់កល្បនៅក្នុង
នគររបស់ព្រះដែលយើងនឹងទទួលមរតក នៅពេលព្រះយេស៊ូវយាងត្រឡប់មកវិញ ហើយ
បំពេញផែនដីរបស់ទ្រង់។ នៅក្នុងផែនដីថ្មីនោះ គ្មានជំងឺ ឬសេចក្ដីស្លាប់ ឬពិការ ឬការឈឺចាប់
ទេ។ ហើយមិនថាជីវិតយើងមានលក្ខណៈយ៉ាងណាក៏ដោយឥឡូវនេះ យើងនឹងក្លាយជាអ្នក
មាន និងមានឯកសិទ្ធិនៅក្នុងពិភពលោកដែលនឹងមក។

តើអ្នកចាំពីអត្ថបទពី អេសាយ ៦១:១-២  ព្រះយេស៊ូវបានអានពីពេលចាប់ផ្ដើមនៃកិច្ច 
បំរើរបស់ទ្រង់ឬទេ?

«ព្រះ‌វិញ្ញាណព្រះ‌អម្ចាស់សណ្ឋិតលើខ្ញុំ ពីព្រោះទ្រង់បានចាក់ប្រេងតាំងខ្ញុំ ឲ្យផ្សាយដំណឹងល្អ
ដល់មនុស្សទ័ល‌ក្រ ទ្រង់បានចាត់ខ្ញុំឲ្យមក ដើម្បីនឹងប្រោ សមនុស្សដែលមានចិត្តសង្រេង 
ហើយប្រកាសប្រាប់ពីសេចក្ដីប្រោ សលោះដល់ពួកឈ្លើយ និងសេចក្ដីភ្លឺឡើងវិញដល់មនុស្ស
ខ្វាក់ ហើយឲ្យដោះមនុស្ស ដែលត្រូវគេជិះជាន់ឲ្យរួច ព្រមទាំងប្រកាសប្រាប់ពីឆ្នាំដែល
ព្រះ‌អម្ចាស់កំណត់ទុក….នៅថ្ងៃនេះ បទកណ្ឌនេះបានសំរេចនៅត្រចៀកអ្នករាល់គ្នាហើយ»

អ្វី ទាំងអស់ដែលព្រះយេស៊ូវបានរៀបរាប់នៅទីនេះ គឺជាទម្រង់នៃសេចក្ដីសង្គ្រោះ គឺជាការប្ដូរពី
ស្ថានភាពអាក្រក់ទៅជាស្ថានភាពល្អ។ ការផ្លាស់ប្តូរដ៏អស្ចារ្យនៃសេចក្ដីសង្គ្រោះមិនកំណត់
ចំពោះតែសភាពខាងក្រៅ របស់យើងទេ។ វាក៏ផ្លាស់ប្តូរយើងនៅខាងក្នុងផងដែរ។ ដូចទៅនឹង
ការផ្លាស់ប្តូរខាងក្រៅ  ការប្រែប្រួលផ្ទៃ ក្នុងទាំងនេះត្រូវបានបង្ហាញមួយផ្នែកនៅក្នុងពិភពលោក
បច្ចុប្បន្ន និងយ៉ាងពេញលេញនៅក្នុងពិភពលោកបន្ទាប់។ ឥលូវនេះយើងចាប់ផ្តើមគិត និងធ្វើ
ខុសគ្នាពីលោកិយព្រោះយើងត្រូវបានទទួលព្រះវិញ្ញាណបរិសុទ្ធ ហើយយើងឃើញពិភពលោក
តាមរយៈភ្នែ កថ្មី។ ការផ្លាស់ប្តូរទាំងនេះនឹងបន្តនៅស្ថានសួគ៌ដែលយើងនឹងរួចផុតពីវត្តមានភាព

ពុករលួយ និងផលវិបាកនៃអំពើបាប។ ហើយការទាំងនេះនឹងត្រូវបានបញ្ចប់នៅពេលដែល
ព្រះយេស៊ូវត្រឡប់មកវិញ ហើយប្រទានដល់យើងនូវរូបកាយថ្មីនៅក្នុងផែនដីថ្មី។

ប្រធានបទដ៏សំខាន់មួយនៃដំណឹងល្អរបស់លូកាគឺផ្តោតការយកចិត្តទុកដាក់លើក្រុមមនុស្ស
ដែលគួរឱ្យភ្ញាក់ផ្អើលដែលព្រះយេស៊ូវបានសង្រ្គោះ  និងកិត្តិយស និងឋានៈដែលគួរអោយ
ភ្ញាក់ផ្អើលដែលទ្រង់បានប្រទានដល់ពួកគេ។ សូមក្រឡេកមើលប្រធានបទខ្លះ។ 

ក្រុមទី ១ គឺជាសាសន៍ដទៃ។

សាសន៍ដទៃ

ជនជាតិយូដានៅសម័យព្រះយេស៊ូវតែងតែមើលងាយ ដល់ពួកសាសន៍ដទៃដែលត្រូវបានដក
ចេញពីព្រះពរនៃនគរព្រះ។

នៅពេលដែលលូកាបានសរសេរដំណឹងល្អរបស់គាត់ ក្រុមជំនុំគ្រីស្ទបរិស័ទនៅទូទាំង
ពិភពលោកមានភាគច្រើននៃពួកអ្នកជឿជាសាសន៍ដទៃ។ ហើយដូចដែលយើងបានឃើញពី
មេរៀនមុននេះមូលហេតុមួយដែលលូកាបានសរសេរគឺដើម្បីធានាដល់ពួកសាសន៍ដទៃថា 
ពួកគេមិនបានធ្វើខុសដោយក្លាយជាគ្រីស្ទបរិស័ទទេ។ ដូច្នោះហើយនៅក្នុងដំណឹងល្អរបស់
គាត់បាន បង្ហាញការយកចិត្តទុកដាក់ដល់កន្លែងណាដែលសេចក្ដីសង្រ្គោះ ត្រូវបានពង្រី កដល់
សាសន៍ដទៃ។

ជាឧទាហរណ៍នៅក្នុងលូកា ២:១០-១៤  ពួកទេវតាបានប្រកាសថាអំណរនៃដំណឹងល្អគឺ
សម្រាប់«មនុស្សទាំងអស់»និង«មនុស្សនៅលើផែនដី»។ នៅក្នុងលូកា ២:៣២ ស៊ីម្មានបាន
ប្រកាសថាទារកយេស៊ូវនឹងក្លាយជាពន្លឺសម្រាប់ការបើកសម្តែងទៅកាន់សាសន៍ដទៃ។
នៅក្នុងលូកា  ៣:៦   បានបន្ថែ មការដងស្រង់ដើម្បីរួមបញ្ចូលពាក្យថា«មនុស្សទាំងអស់នឹង
ឃើញសេចក្ដីសង្គ្រោះរបស់ព្រះ»។ លូកាក៏បានកត់សម្គាល់ថាសាសន៍សាម៉ារី ដែលសាសន៍
យូដាបានរាប់ជាសត្រូវរបស់ពួកគេ ក៏អាចត្រូវបាន  សង្គ្រោះដែរ។ ជាឧទាហរណ៍ក្នុងលូកា 

១៧:១១-១៩  ព្រះយេស៊ូវបានប្រោ សមនុស្សឃ្លង់ដប់នាក់ ប៉ុន្ដែតែម្នាក់គត់ត្រឡប់មកវិញ 
ហើយអរគុណទ្រង់គឺជាសាសន៍សាម៉ារីម្នាក់។ ហើយមានតែលូកាប៉ុណ្ណោះដែលបានកត់ត្រាពី
ពាក្យប្រស្នានៃបុរសសាម៉ារីដែលមាននៅក្នុងលូកា ១០:៣០-៣៧  ក្នុងនោះជនជាតិសាម៉ារីជា
គំរូនៃការស្រឡាញ់អ្នកជិតខាង។

 លើសពីនេះទៅទៀតលូកាបានកត់ត្រា នៅពេលដែលជនជាតិដទៃបានបង្ហាញពីជំនឿពិតលើ
ព្រះយេស៊ូវថាជាព្រះអង្គសង្រ្គោះ  ដូចជាមេបញ្ជាការរ៉ូមនៅ ៧:៩។ ដូចដែលយើងបានឃើញពី
មេរៀនក្នុងមេរៀនមុននេះ លូកាបានកត់ត្រាវង្សត្រកូលរបស់ព្រះយេស៊ូវទៅអ័ដាមដោយសំអាង
ថាព្រះយេស៊ូវបានយាងមកដើម្បីសង្រ្គោះ ពូជសាសន៍អ័ដាម ដែលរួមទាំងពួកសាសន៍យូដា និង
ពួកសាសន៍ដទៃ។

មនុស្សមានបាប

ក្រុមមនុស្សទី ២ ដែលគួរឱ្យភ្ញាក់ផ្អើលដែលបានទទួលសេចក្ដីសង្រ្គោះ នៅក្នុងដំណឹងល្អរបស់
លូកា គឺជាមនុស្សមាន បាប។ 
ជាការពិតមនុស្សទាំងអស់សុទ្ធតែជាមនុស្សមានបាប។ ប៉ុន្តែ មានមនុស្សខ្លះនៅសម័យ
ព្រះយេស៊ូវ ដែលមានអំពើបាបធំធេង ហើយសាធារណៈ ដូច្នេះមនុស្សទាំងនោះត្រូវតែញែក
ដាច់ពីសង្គមសាសន៍យូដា ដូចជាស្រីអសីលធម៌នៅលូកា ៧:៣៦-៥០ សាខេ ជាអ្នកប្រមូល
ពន្ធនៅលូកា ១៩:១-៩
គឺជាមនុស្សមានបាបពីព្រោះពួកគេបានរស់នៅដោយការបង់ពន្ធជាតិសាសន៍របស់ពួកគេដែល 
ហួសពីការទារដោយរដ្ឋាភិបាល។ ប៉ុន្ដែព្រះយេស៊ូវបានមកដើម្បីសង្រ្គោះ ពួកគេ។ ទ្រង់មានចិត្ដ
ចង់ផ្ដល់សេចក្ដីសង្រ្គោះ ដល់អ្នកណាដែលបានប្រែចិត្តដោយជំនឿ។

ស្រ្តី ក្រុមមនុស្សទីបីដែលបានសង្រ្គោះ នៅក្នុងដំណឹងល្អរបស់លូកាគឺជាស្ត្រី

នៅក្នុងសម័យបុរាណខាងកើតមេឌីទែ រ៉ាណេ ដែលជាកន្លែងព្រះយេស៊ូវបានរស់នៅ ស្ត្រីមិន
មានសិទិ្ធច្រើននៅក្នុងសង្គម ហើយពួកគេមិនមានតម្លៃ ខ្ពស់ទេ។ ប៉ុន្ដែលូកាបានយកចិត្ដ

ទុកដាក់នឹងរបៀបដែលព្រះយេស៊ូវបានសង្គ្រោះពួកគេ។ នៅក្នុងលូកា 8:41-53 ព្រះយេស៊ូវ
ទ្រង់បានប្រោ សកូនស្រីរបស់យ៉ៃរ៉ុស និងស្ត្រីដែលបានមានធ្លាក់ឈាមរយៈពេល១២ ឆ្នាំ។ 
ទ្រង់ក៏បានបង្ហាញពីមេត្តាករុណាដ៏អស្ចារ្យចំពោះស្ត្រីមេម៉ាយ ដែលក្នុងសង្គមពួកអយ្យកោពី
បុរាណមិនមានទីពឹង និងស្ទើរតែគ្មានសង្ឃឹម។ លូកា ៧:១១-១៧ និង ១៨:១-៨ បង្ហាញពីការ
យកចិត្តទុកដាក់និងការខ្វល់ខ្វាយ របស់ព្រះយេស៊ូចំពោះមនុស្សដែលខ្វះខាតបំផុត។

អ្នកក្រនៅចុងក្រោយក្រុមមនុស្សបួនប្រភេ ទដែលបានសង្រ្គោះ នៅក្នុងដំណឹងល្អរបស់លូកាគឺជា
អ្នកក្រ

លូកាបានចាប់ផ្ដើមដំណឹងល្អរបស់គាត់ដោយចង្អុលបង្ហាញថាគ្រួសារម៉ារី និងយ៉ូសែប គឺ
ក្រីក្រ។ យើងដឹងរឿងនេះដោយសារនៅក្នុងលូកា  ២:២៤ តង្វាយដែលគេបានយកមក
ព្រះវិហារគឺជាតង្វាយរបស់ជនក្រីក្រដែលមានចែ ងនៅក្នុងលេវីវិន័យ ១២:៨។

លូកាក៏បានបង្ហាញផងដែរថា ព្រះយេស៊ូវសព្វព្រះទ័យ ដល់ជនក្រីក្រនៅកន្លែងដូចជា
ឧទាហរណ៍របស់ល្ងីល្ងើនៅក្នុងលូកា ១២: ១៣-២១ និងនៅក្នុងរឿងអំពីបុរសអ្នកមាននិងឡា
សារនៅលូកា ១៦: ១៩-៣១ ។ ហើយសូមស្តាប់លូកា ៤:១៨ ម្តងទៀតកន្លែងដែលព្រះយេស៊ូវ
បានអានពីអេសាយ ៦១: ១។

«ព្រះ‌វិញ្ញាណព្រះ‌អម្ចាស់សណ្ឋិតលើខ្ញុំ ពីព្រោះទ្រង់បានចាក់ប្រេងតាំងខ្ញុំ 
ឲ្យផ្សាយដំណឹងល្អដល់មនុស្សទ័ល‌ក្រ»។

លូកា គឺជាអ្នកនិពន្ធដំណឹងល្អតែមួយគត់ដែល រាយការណ៍ពីព្រឹត្តិការណ៍នេះ។ ហើយគាត់
បានបញ្ចូលវាជាគំរូសម្រាប់កិច្ចការបម្រើទាំងមូលរបស់ព្រះយេស៊ូវ។ ចំណុចរបស់គាត់គឺថា
ផ្នែកនៃការនាំនគររបស់ព្រះមក គឺជាការប្រកាសដំណឹងល្អនៃសេចក្ដីសង្គ្រោះដល់ជនក្រីក្រ។ 
លូកាបានយកចិត្តទុកដាក់យ៉ាងពិសេសដើម្បីចង្អុលបង្ហាញថាព្រះនៃសកលលោកបាន
ក្លាយជាមនុស្សដើម្បីជួយសង្រ្គោះ អ្នកដែលសង្គមត្រូវគេមើលងាយ។ ពួកសាសន៍ដទៃ ពួក
មនុស្សបាប និងអ្នកក្រមានសិទ្ធិតិចតួចក្នុងសង្គមសាសន៍យូដា ហើយមិនត្រូវបានគេរំពឹងថា

ទទួលបាន ព្រះពរធំបំផុតនៃនគរព្រះរបស់ព្រះទេ។ ប៉ុន្ដែព្រះយេស៊ូវបានបដិសេធប្រព័ន្ធនៃការ
ឲ្យតម្លៃ ទាំងនោះ។ ទ្រង់បាន ប្រទាន ហើយឲ្យទទួលយកទាំងស្រុង ចំពោះព្រះពរដែលគ្មាន
ព្រំដែនដល់មនុស្សគ្រប់គ្នាដែលបានទទួល ទ្រង់ជាព្រះអង្គសង្រ្គោះ  និងព្រះអម្ចាស់។

សេចក្តីសន្និដ្ឋាន
កណ្ឌដំណឹងល្អរបស់លូកាបានបង្ហាញថាព្រះយេស៊ូវជាព្រះរាជបុត្រាដ៏រុងរឿងរបស់ព្រះដែល
បានយាងមកផែនដីជាព្រះអង្គសង្រ្គោះ ដែលពេញដោយសេចក្តីស្រឡាញ់ចំពោះលោកីយ៍។ 
ទ្រង់បានពង្រី កដំណឹងល្អនៃសេចក្ដីសង្គ្រោះរបស់ព្រះដល់មនុស្សគ្រប់គ្នាដោយមិនគិតពី
ជាតិសាសន៍ ពណ៌សម្បុរ ទ្រព្យសម្បត្តិ ឬឋានៈ។ នៅជំនាន់របស់គាត់ដំណឹងល្អរបស់លូកា
បានធានាដល់ជនគ្រីស្ទានសាសន៍ដទៃ ពួកគេមិនបានធ្វើខុសដោយធ្វើតាមព្រះមេស្ស៊ីសាសន៍
យូដាទេ។ ហើយដូចគ្នានេះដែរគឺនៅគ្រប់សម័យកាល។ ចាប់តាំងពីសតវត្សទីមួយ ក្រុមជំនុំ
ភាគច្រើនគឺជាសាសន៍ដទៃ ហើយយើងក៏មិនបានប្រព្រឹត្តកំហុសដែរ។ ហើយក្នុងនាមជា
អ្នកដើរតាមព្រះគ្រីស្ទ វាជាទំនួលខុសត្រូវរបស់យើងដើម្បីបន្ដផ្សព្វផ្សាយដំណឹងល្អដូចគ្នាអំពី
ការប្រែចិត្ត និងជំនឿដល់មនុស្សគ្រប់គ្នានៅក្នុងពិភពលោក ដោយដឹងថាយើងមានសារ
តែមួយគត់ដែលអាចនាំមកនូវសេចក្ដីសង្រ្គោះ ពិតប្រាកដ។



112

កណ្ឌយ៉ូហាន

រឿងដ៏សាមញ្ញមួយដែលយើង តែងឃើញក្នុងកណ្ឌដំណឹងល្អគឺថា ការធ្វើជាគ្រីស្ទានមានន័យ
ថា យើងអាចនឹងជួបនឹងការបៀតបៀន។ នោះគឺជាការពិតសព្វថ្ងៃនេះ ដូចនៅសម័យនៃពួកជំនុំ
ដំបូងដែរ។ នៅសម័យសាវ័កយ៉ូហាន សាសន៍យូដាដែលជឿលើព្រះយេស៊ូវត្រូវបានគេ
បណ្ដេញចេញពីសាលាប្រជុំពីព្រោះពួកគេជឿថា ព្រះយេស៊ូវគឺជាអ្នកសម្រេចនៃសេចក្ដីសន្យាពី
បុរាណដល់បុព្វបុរសរបស់ពួកគេ។

ពួកគេត្រូវបានកាត់ផ្តាច់ចេញពីក្រុមគ្រួសារ ប្រវត្តិសាស្រ្ត និងវប្បធម៌របស់ពួកគេ។ យ៉ូហាន
បានសរសេរដើម្បីធានាដល់ពួកអ្នកជឿទាំងនេះដែលបានទទួលរងការបៀតបៀនថា 
ព្រះយេស៊ូវពិតជាព្រះគ្រីស្ទគឺជាព្រះរាជបុត្រានៃព្រះ។ គាត់ចង់ធ្វើឲ្យប្រាកដថា សូម្បីតែក្នុង
ស្ថានភាពដ៏ពិបាករបស់ពួកគេ ពួកគេនឹងរក្សាចិត្ដស្មោះត្រង់ចំពោះព្រះយេស៊ូវ និងមានជីវិតដ៏
បរិបូរនៅក្នុងទ្រង់។

សាវតារ

ដូចពីមុនយើងនឹងស្វែងយល់ពីសាវតានៃកណ្ឌយ៉ូហានដោយពិចារណាអំពីអ្នក  និពន្ធ និង
កាលឱកាសនៃការសរសេរ។ ចូរយើងចាប់ផ្តើមដោយគិតអំពីអ្នកនិពន្ធ។

អ្នកនិពន្ធ

ដូចកណ្ឌដំណឹងល្អបីទៀតដែរ អ្នកនិពន្ធនៃកណ្ឌដំណឹងល្អទីបួនមិនប្រាប់ឈ្មោះរបស់គាត់ទេ។ 
ទោះជាយ៉ាងណាក៏ដោយ ក្នុងប្រវត្ដិសាស្ដ្រនៃក្រុមជំនុំ ពួកគ្រីស្ទានតែងតែនិយាយថា
ដំណឹងល្អនេះត្រូវបានសរសេរដោយយ៉ូហាន ជាសិស្សរបស់ព្រះយេស៊ូវ ដែលជាបងប្អូននៃ
យ៉ាកុប និងជាកូនប្រុសសេបេដេ។ ការសរសេរកណ្ឌសញ្ញាថ្មីរបស់គាត់រួមបញ្ចូលមិនត្រឹមតែ
កណ្ឌដំណឹងល្អទីបួននោះទេ ប៉ុន្តែក៏មានយ៉ូហានទី១ ទី២ ទី៣ និងកណ្ឌវិវរណៈផងដែរ។

យើងអាចគិតថា យ៉ូហានបានសរសេរដំណឹងល្អទីបួន ដោយសារតែភស្តុតាងពីដើមដំបូង
ចំនួនបី។

ទីមួយ សំណេរពីបុរាណនៃកណ្ឌដំណឹងល្អទីបួនជាច្រើនបានរាប់បញ្ចូលឈ្មោះអ្នកនិពន្ធដូចជា
លោកយ៉ូហាន។

ទីពីរ យើងក៏ឃើញភស្ដុតាងនេះនៅក្នុងឃ្លា ថា«សិស្សដែលព្រះយេស៊ូវស្រឡាញ់»បានប្រើក្នុងខ 
១៣:២៣; ១៩:១៦; ២០: ២; ២១: ៧, ២០។ ក្នុងខ ២១:២៤ អ្នកនិពន្ធអះអាងថាជាសិស្ស
ដែលទ្រង់ស្រឡាញ់។ គ្មានកន្លែងណានៅក្នុងកណ្ឌដំណឹងល្អនេះ ដែលឈ្មោះយ៉ូហានត្រូវបាន
រៀបរាប់នោះទេ តែវាគួរឲ្យ ភ្ញាក់ផ្អើលណាស់ដែលសិស្សម្នាក់ដែលជិតស្និទ្ធនឹងព្រះយេស៊ូវ ត្រូវ
បានរៀបរាប់ជាច្រើនដងនៅក្នុងកណ្ឌដំណឹងល្អផ្សេងទៀត ហើយមិនត្រូវបានរៀបរាប់ដោយ
ឈ្មោះក្នុងកណ្ឌនេះ។ ការពន្យល់ដែលទំនងបំផុតនោះគឺថាយ៉ូហានគឺជាសិស្សដែលព្រះយេស៊ូវ
ស្រឡាញ់ដែលបានសរសេរកណ្ឌដំណឹងល្អនេះ។

បើសិនជាលោកយ៉ូហានពិតជាបានសរសេរគម្ពីរដំណឹងល្អនេះមែន ហេតុអ្វីបានជាគាត់
មិនដែលនិយាយពីឈ្មោះរបស់គាត់ ហើយបានសំដៅទៅលើខ្លួនគាត់ជាសិស្សដែល
ព្រះយេស៊ូវស្រឡាញ់?

គាត់ប្រហែលជាបានធ្វើ យ៉ាងនេះដោយសារតែបន្ទាបខ្លួន។ គាត់ប្រហែលជាអាចធ្វើយ៉ាងនេះ
ដោយសារតែមានតម្រូវការក្នុងការរក្សាការសម្ងាត់ដោយសារតែការធ្វើទុក្ខបុកម្នេញ។ គាត់
ប្រហែលជាបានធ្វើយ៉ាងនេះដើម្បីជួយអ្នកអានឲ្យដាក់ខ្លួនឯងនៅក្នុងកន្លែងរបស់អ្នកនិពន្ធ
ហើយដឹងថាព្រះយេស៊ូវស្រឡាញ់គេ។

ទីបី សំណេរនៃពួកដឹកនាំនៃក្រុមជំនុំដំបូងគាំទ្រសេចក្តីសន្និដ្ឋានដែលនិយាយថាយ៉ូហានបាន
សរសេរកណ្ឌយ៉ូហាន។ 

យើងដឹងអំពីលោកយ៉ូហានច្រើនជាងពួកសិស្សរបស់ព្រះយេស៊ូវភាគច្រើន។ កណ្ឌដំណឹងល្អ
ប្រាប់យើងថា     យ៉ូហានមានបងប្រុសម្នាក់ឈ្មោះយ៉ាកុប ហើយពួកគេគឺជា «កូនរបស់សេបេ
ដេ»។  យ៉ូហានក៏ត្រូវបានរៀបរាប់លើកទីពីរបន្ទាប់ពីលោកយ៉ាកុប ដែលមានន័យថាប្រហែល
គាត់អាចមានអាយុក្មេងជាងយ៉ាកុប។ យោងទៅតាមម៉ាកុស ១:១៤-២១ អាជីវកម្មនៃគ្រួសារ
យ៉ូហានគឺការនេសាទនៅជិតក្រុងកាពើណិមនៅឯសមុទ្រកាលីឡេ។ 

ការប្រៀបធៀប ម៉ាកុស ១៥:៤០ និងម៉ាថាយ ២៧:៥៦ បង្ហាញថាម្ដាយរបស់ពួកគេឈ្មោះសា
ឡូមេ ហើយនាងក៏ដើរតាមព្រះយេស៊ូវដែរ។ តាម ម៉ាថាយ ២០:២១ នៅពេលមួយនាងបានសុំ
ព្រះយេស៊ូវដើម្បីផ្តល់ឲ្យកូនប្រុសរបស់ទាំងពីររបស់នាងឲ្យមានឋានៈយ៉ាងខ្ពស់នៅក្នុងនគរ
របស់ទ្រង់។ ជាងនេះទៅទៀត ការប្រៀបធៀបយ៉ូហាន ១៩:២៥ និងម៉ាថាយ ២៧:៥៦ 
ប្រហែលជាបញ្ជាក់ថាសាឡូមេគឺជាប្អូនស្រីរបស់ម៉ារាជាម្ដាយរបស់ព្រះយេស៊ូវ។ ការនេះនឹង
ធ្វើឲ្យយ៉ូហានជាបងប្អូនជីដូនមួយរបស់ព្រះយេស៊ូវ។ ប្រសិនបើនេះត្រឹមត្រូវ នឹងជួយពន្យល់ពី
មូលហេតុដែល ព្រះយេស៊ូវបានមានបន្ទូលពីឈើឆ្កាងនៅ យ៉ូហាន ១៩: ២៥-២៧ បានសុំឲ្យ
យ៉ូហានថែ រក្សាម្តាយរបស់ទ្រង់។

នៅក្នុងគម្ពីដំណឹងល្អទាំងបួន នេះយ៉ូហានគឺជាសមាជិកនៃក្រុមស្និតស្នាលនឹងព្រះយេស៊ូវ 
ជាមួយពេត្រុស និងយ៉ាកុប។ មានតែពួកគេប៉ុណ្ណោះដែលនៅជាមួយព្រះយេស៊ូវក្នុង
ព្រឹត្ដិការណ៍ដ៏សំខាន់ដូចជាការលេចឡើងសិរីល្អនៃទ្រង់ និងការអធិស្ឋានរបស់ទ្រង់នៅក្នុង
សួនច្បារគេតសេម៉ានីនៅរាត្រីដែលគេចាប់ខ្លួនទ្រង់។ នៅក្នុងកណ្ឌកិច្ចការពេត្រុស និងយ៉ូហាន
គឺជាមេដឹកនាំពីររូបនៃពួកក្រុមជំនុំ។ ហើយនៅក្នុងកណ្ឌកាឡាទី ២:៩ ប៉ុលបានហៅយ៉ូហាន
ថាជាសរសរគ្រឹះនៃក្រុមជំនុំនៅក្នុងទីក្រុង យេរូសាឡិម។

ដូចជាកណ្ឌដំណឹងល្អទាំងអស់ដែរ កណ្ឌយ៉ូហានត្រូវបានសម្រាប់ក្រុមជំនុំទាំងមូលនៅគ្រប់
ជំនាន់។ ប៉ុន្ដែក៏មានផ្នែកខ្លះនៃកណ្ឌយ៉ូហានដែលហាក់ដូចជាមានភាពពាក់ព័ន្ធជាពិសេស
ជាមួយក្រុមជំនុំនៅកន្លែងជាក់លាក់ និងពេលវេ លាណាមួយ។ យ៉ាងហោចណាស់នៅក្នុងផ្នែក
ខ្លះនៃដំណឹងល្អរបស់គាត់ យ៉ូហានហាក់ដូចជាបានគិតពីសមាជិកនៃសហគមន៍យូដាដែល
ជឿថាព្រះយេស៊ូវគឺជាព្រះមែស្ស៉ី ប៉ុន្តែបានបន្ដថ្វាយបង្គំនៅក្នុងសាលាប្រជុំ ឬមានទំនាក់ទំនង
ដ៏សំខាន់ជាមួយសហគមន៍សាសន៍យូដា។ ការពិតស្ទើរតែផ្នែកសំខាន់នៃកណ្ឌយ៉ូហានពីជំពូក 
៥-១២ ទាក់ទងនឹងជម្លោះដ៏ខ្លាំងក្លារវាងព្រះយេស៊ូវ និងសាសន៍យូដា។

ជម្លោះនេះក៏ត្រូវបានបង្ហាញផងដែរ ដោយការប្រើឃ្លា របស់យ៉ូហានថា "ពួកយូដា" ដែល
យ៉ូហានបានប្រើច្រើនជាង ៧០ ដងប៉ុន្តែវាលេចឡើងតិចជាង ២០ដងនៅក្នុងកណ្ឌដំណឹងល្អបី
ទៀតដែលបានបញ្ចូលគ្នា។ ក្នុងករណីភាគច្រើនយ៉ូហានបានប្រើពាក្យនេះដើម្បីសំដៅលើ
អ្នកដឹកនាំសាសនាដែលប្រឆាំងនឹងព្រះយេស៊ូវ។

ផ្ទុយទៅវិញនៅពេលយ៉ូហានបាននិយាយជាវិជ្ជមានអំពីមនុស្ស កណ្ឌសញ្ញាចាស់ គាត់បាន
ប្រើពាក្យដូចជា«អ៊ីស្រាអែល»ឬ«ជនជាតិអ៊ីស្រាអែល»។ ឧទាហរណ៍នៅក្នុងយ៉ូហាន ១:៤៧ 
ព្រះយេស៊ូវបានហៅណាថាណែលថា«អ៊ីស្រាអែលពិតប្រាកដដែលឥតឧបាយ ។ "

យ៉ូហានក៏បានប្រើពាក្យក្រិក គ្រីស្ទ  ច្រើនជាងអ្នកនិពន្ធកណ្ឌដំណឹងល្អផ្សេងទៀត។ ពាក្យ“ ” ថា 
"គ្រីស្ទ" ដែលនេះមានសារៈសំខាន់ជាពិសេសចំពោះពួកគ្រីស្ទានសាសន៍យូដា ព្រោះការផ្តោត
អារម្មណ៍នៃភាពខុសគ្នារវាងសាលាប្រជុំ និងក្រុមជំនុំគ្រីស្ទសាសនាដែលកំពុងតែរីកចម្រើន 
គឺជាជំនឿដែលថាព្រះយេស៊ូវគឺជាព្រះគ្រីស្ទ ដែលជាអ្នកសង្គ្រោះដែលរាស្ដ្ររបស់ព្រះបានរង់ចាំ
ជាយូរមកហើយដែលបានទាយនៅព្រះគម្ពីរសញ្ញាចាស់។

ជាទូទៅយើងអាចនិយាយបានថាយ៉ូហានប្រហែលបានសរសេរនៅចន្លោះឆ្នាំ៨៥ នៃគ.ស.  
និងឆ្នាំ ៩០ នៃគ.ស.។ កត្ដាជាច្រើនដែលទំនងធ្វើឲ្យកណ្ឌដំណឹងល្អនេះមិនត្រូវបានសរសេរមុន
ឆ្នាំ៨៥ នៃគ.ស.។ ទីមួយ យ៉ូហាន គឺជាកណ្ឌដំណឹងល្អតែមួយគត់ដែលមិនរាប់បញ្ចូល
ការព្យាករណ៍អំពីការបំផ្លាញក្រុងយេរូសាឡិម និងព្រះវិហារបរិសុទ្ធ ដែលបានធ្វើឡើងនៅក្នុង
ឆ្នាំ៧០ នៃគ.ស.។ នេះប្រហែលជាដោយសារតែរយៈពេលដ៏យូមួយបានកន្លងផុតទៅ
ចាប់តាំងពីព្រឹត្ដិការណ៍គ្រោះ មហន្តរាយ។

ទីពីរដំណឹងល្អបានបង្ហាញពីពេលវេ លាដែលការបែងចែ ករវាងព្រះវិហារ និងសាលាប្រជុំគឺជា
ពេលដ៏ជូរចត់បំផុត។ បន្ទាប់ពីការដួលរលំនៃក្រុងយេរូសាឡិម សាសនា យូដាបានក្លាយជា
ក្រុមដែលកាន់តែប្រឆាំងទៅនឹងពួកគ្រីស្ទាន។ 

ទីបីវាហាក់ដូចជាកណ្ឌយ៉ូហានត្រូវបានសរសេរបន្ទាប់ពីកណ្ឌដំណឹងល្អដំណឹងល្អបី
ផ្សេងទៀត។ ដោយសិក្សាម៉ាថាយ ម៉ាកុស និងលូកា យើងដឹងថាពួកគេមើលទៅស្រដៀងគ្នា
ខ្លាំងណាស់ រឿងជាច្រើនដូចគ្នា។ រចនាសម្ព័ន្ធមូលដ្ឋានដូចគ្នាគឺទាក់ទងនឹងការងារនៃ
ព្រះយេស៊ូវ។ បន្ទាប់មកមានកណ្ឌដំណឹងល្អទីបួន គឺកណ្ឌយ៉ូហានដែលមានភាពខុសគ្នាខ្លាំង
ណាស់។ កណ្ឌយ៉ូហានហាក់ដូចជាត្រូវបានសរសេរនៅចុងសតវត្សទីមួយនៅពេលដែល
ក្រុមជំនុំកំពុងប្រឈមនឹងបញ្ហា ថ្មី ។ បញ្ហា ប្រឈមមួយក្នុងចំណោមបញ្ហា ប្រឈមទាំងនេះគឺ
ទាក់ទងនឹងលក្ខណៈនៃព្រះយេស៊ូវគ្រីស្ទ។ ភាពជាព្រះរបស់ព្រះយេស៊ូវត្រូវបានគេវាយប្រហារ
យ៉ាងខ្លាំងដោយសារកណ្ឌ យ៉ូហានសង្កត់ធ្ងន់យ៉ាងខ្លាំងថាព្រះយេស៊ូវជាព្រះ។ នៅក្នុងកណ្ឌ
ដំណឹងល្អ  Synoptic វាមិនមែនជាបញ្ហា ធំទេព្រោះវាមិនត្រូវបានជំទាស់។ 
ទាំងអស់នេះនាំទៅដល់ការសន្និដ្ឋានថាប្រពៃ ណីបុរាណនៃក្រុមជំនុំប្រហែលជាត្រឹមត្រូវ ហើយ
ថាកណ្ឌដំណឹងល្អបានសរសេរនៅជិតចុងបញ្ចប់នៃជីវិតរបស់យ៉ូហាន ប្រហែលជាក្រោយឆ្នាំ
៨៥ គ.ស.។ 

គោលបំណង

យ៉ូហានបានសង្ខេបគោលបំណងរបស់គាត់សំរាប់យើង។ ជាពិសេសគាត់បាននិយាយថា
គាត់ចង់បញ្ជាក់ពីជំនឿដែលថាព្រះយេស៊ូវគឺជាព្រះគ្រីស្ទ និងព្រះរាជបុត្រានៃព្រះ។ សូមស្តាប់
នូវអ្វីដែលគាត់បានសរសេរនៅក្នុងកណ្ឌយ៉ូហាន ២០:៣០-៣១ ។

ព្រះយេស៊ូវក៏ធ្វើទីសំគាល់ជាច្រើនទៀត នៅមុខពួកសិស្សទ្រង់ ដែលមិនបានចែ ងទុកក្នុងកណ្ឌ
នេះទេ បានចែ ងទុកតែប៉ុណ្ណេះ ដើម្បីឲ្យអ្នករាល់គ្នាបានជឿថា ព្រះយេស៊ូវជាព្រះ‌គ្រីស្ទ គឺជា
ព្រះ‌រាជ‌បុត្រានៃព្រះពិត ហើយឲ្យអ្នករាល់គ្នាបានជីវិត ដោយ‌សារព្រះ‌នាមទ្រង់ ដោយមាន
សេចក្តីជំនឿ (យ៉ូហាន ២០:៣០-៣១)។

យ៉ូហានបានសរសេរដើម្បីឲ្យអ្នកស្ដាប់ដើមរបស់គាត់ជឿថា ព្រះយេស៊ូវគឺជាព្រះគ្រីស្ទដែលជា
ព្រះរាជបុត្រានៃព្រះ និងដើម្បីឲ្យពួកគេទទួលបានផលប្រយោជន៍នៃការជឿលើសារនៃ
ដំណឹងល្អនេះ។ ដំណឹងល្អទាំងមូលរបស់គាត់ ការផ្តោតសំខាន់នៃគោលបំណងរបស់ ដើម្បី
លើកកំពស់ការជឿលើព្រះយេស៊ូវថាជាព្រះមេស្ស៊ី និងព្រះរាជបុត្រានៃព្រះ។ ទាំងនេះគឺជា
ចំណុចពីរដែលគ្រីស្ទបរិស័ទយូដាត្រូវការការគាំទ្រច្រើនបំផុតនៅក្នុងជម្លោះរបស់ពួកគេជាមួយ
សាលាប្រជុំ។ ពួកគេបានជឿលើព្រះយេស៊ូវថាជាព្រះគ្រីស្ទ និងជាព្រះរាជបុត្រានៃព្រះ ហើយ
ពួកគេត្រូវតែទ្រាំទ្រជំនឿនេះប្រសិនបើពួកគេទទួលបានព្រះពរនៃសេចក្ដីសង្រ្គោះ ។

ជាការពិតណាស់កណ្ឌយ៉ូហានគឺសម្រាប់អ្នកជឿទាំងអស់។ ជាឧទាហរណ៍នៅក្នុងយ៉ូហាន 
ជំពូក ១៣-១៧។ យ៉ូហានបានព្យាយាមរក្សាជំនឿរបស់អ្នកជឿទាំងអស់ដោយបញ្ជាក់ថា 
ទោះបីជាព្រះយេស៊ូវមិនយាងលើផែនដីក៏ដោយ ក៏ទ្រង់មានវត្តមាននៅជាមួយរាស្ត្ររបស់ទ្រង់
ជាក់ស្តែងតាមរយៈព្រះវិញ្ញាណបរិសុទ្ធដែរ។ ការបង្រៀនទាំងអស់របស់យ៉ូហានគឺសំដៅលើការ
ពង្រឹ ងនៅក្នុងជីវិតអ្នកជឿទាំងអស់។

ពួកគ្រីស្ទបរិស័ទដើមដែលបានអានកណ្ឌដំណឹងល្អនេះ បានទទួលការលើកទឹកចិត្តយ៉ាង
ខ្លាំង។ កណ្ឌនេះបង្រៀនពួកគេឲ្យតស៊ូក្នុងជំនឿគ្រីស្ទានរបស់ពួកគេទោះបីជាមានជម្លោះ
ជាមួយពួកអ្នកប្រឆាំងក៏ដោយ។ ហើយវាជំរុញឲ្យពួកគេរីកចម្រើនក្នុងក្តីស្រឡាញ់ របស់
ព្រះគ្រីស្ទដែលជាប្រភពតែមួយគត់របស់ពួកគេសម្រាប់ជីវិតដ៏ពេញបរិបូណ៍។ ហើយដំណឹងល្អ
របស់យ៉ូហានបានផ្តល់នូវការលើកទឹកចិត្តដដែលទៅដល់ពួកគ្រីស្ទានសម័យទំនើបផងដែរ។

យើងបានសិក្សាពីប្រវត្តិនៃកណ្ឌយ៉ូហានហើយ តោះយើងសិក្សាពីរចនាសម្ព័ន្ធ និងមាតិកានៃ
កណ្ឌដំណឹងល្អនេះម្ដង។

រចនាសម្ព័ន្ធនិងមាតិកា

អ្នកនឹងចងចាំពីមេរៀនមុនតែ ១០% នៃរឿងដែលយើងបានអាននៅក្នុងកណ្ឌយ៉ូហានស្ថិត
នៅក្នុងកណ្ឌដំណឹងល្អផ្សេងទៀត។ គ្មានការលើកឡើងអំពីពិធីបុណ្យជ្រ មុជទឹករបស់
ព្រះយេស៊ូវទេ និងគ្មានការដេញចេញពីអារក្ស និងគ្មានពាក្យប្រស្នារ និងគ្មានសេចក្ដីអធិប្បាយ
នៅលើភ្នំ ឬក៏សុន្ទរកថានៅលើភ្នំអូលីវទេ។ រឿងរ៉ាវខ្លះដែលត្រូវបានបញ្ចូលក្នុងកណ្ឌដំណឹងល្អ
ផ្សេងទៀតគឺខុសគ្នាបន្តិចបន្តួចនៅក្នុងកណ្ឌយ៉ូហានផងដែរ។

ជាទូទៅការសិក្សារបស់យើងអំពីរចនាសម្ព័ន្ធ និងខ្លឹមសារនៃកណ្ឌយ៉ូហាន គឺយើងនឹង
ពិនិត្យមើលការតភ្ជាប់គ្នារវាងសុន្ទរកថា ណែនាំរបស់យ៉ូហាន និងខ្លឹមសារនៃកណ្ឌយ៉ូហាន។ 
សូមអាន យ៉ូហាន ១:១០-១៤៖

ទ្រង់បានគង់ក្នុងលោកីយ៍ ហើយលោកីយ៍ក៏កើតមកដោយ‌សារទ្រង់ តែមិនស្គាល់
ទ្រង់ទេ ទ្រង់បានយាងមកគង់នៅផែនដីរបស់ទ្រង់ តែរាស្ត្រទ្រង់មិនបានទទួលទ្រង់
សោះ ប៉ុន្តែអស់អ្នកណាដែលទទួលទ្រង់ គឺអស់អ្នកដែលជឿដល់ព្រះ‌នាមទ្រង់ 
នោះទ្រង់បានប្រទានអំណាច ឲ្យបានត្រឡប់ជាកូនព្រះ ….យើងរាល់គ្នាបានឃើញ

សិរី‌ល្អទ្រង់ គឺជាសិរី‌ល្អនៃព្រះ‌រាជ‌បុត្រាតែ១ ដែលមកពីព្រះ‌វរ‌បិតា មានពេញជា
ព្រះ‌គុណ និងសេចក្តីពិត។ (យ៉ូហាន ១:១០-១៤)

អត្ថបទនេះបង្ហាញពីគំនិតចម្បងបួន។ ព្រះយេស៊ូវបានយាងមកក្នុងលោកីយ៍ ទ្រង់បានចូល
មកហើយត្រូវបានបដិសេធដោយប្រជាជនរបស់ទ្រង់គឺអ៊ីស្រាអែល; អស់អ្នកដែលបានទទួល 
និងជឿលើព្រះយេស៊ូវបានក្លាយជាកូននៃព្រះ។ ហើយបន្ទាប់មកអ្នកជឿទាំងនោះបានក្លាយជា
ទីបន្ទាល់របស់ព្រះយេស៊ូវ។ តាមគំនិត សំខាន់ ទាំងបួននោះយើងនឹងពន្យល់ពីកណ្ឌយ៉ូហាន
តាមរបៀបនេះ៖

១:១-១៨ ការណែនាំខ្លីៗដែលពិពណ៌នាអំពីការចាប់កំណើតរបស់ព្រះយេស៊ូវ។

១: ១៩-១២:៥០ ព័ន្ធកិច្ចទូទៅរបស់ព្រះយេស៊ូវដែលបានបង្ហាញថាព្រះយេស៊ូវបានយាង
មកនៅក្នុងរូបអង្គទ្រង់ផ្ទាល់ តែទ្រង់ត្រូវបានបដិសេធដោយពូកមនុស្ស
ដែលទ្រង់យាងមកដើម្បីសង្រ្គោះ ។

១៣:១-២០:៣១ កិច្ចការឯកជនរបស់ព្រះយេស៊ូវដល់អ្នកដែលបានទទួល និងជឿលើ
ទ្រង់។

២១:១-២៥ តួនាទីរបស់ពួកសាវក និងសិស្សដទៃទៀតដែលជាបន្ទាល់ពីសិរីល្អរបស់
ព្រះយេស៊ូវ។

យើងនឹងមើលពីផ្នែកនីមួយៗនៃកណ្ឌយ៉ូហានដោយចាប់ផ្តើមពីការណែនាំ។

១:១-១៨ សេចក្តីផ្តើម

ក្នុង ១:១-១៨ យ៉ូហានបានសង្ខេបយ៉ាងពេញលេញនូវកណ្ឌដំណឹងល្អទាំងស្រុងរបស់គាត់។ 
យ៉ូហានបានបញ្ជាក់យ៉ាងច្បាស់ថាព្រះយេស៊ូវទ្រង់នៅតែជាព្រះរាជបុត្រានៃព្រះជានិច្ច។ ទ្រង់
ជាព្រះបន្ទូលរបស់ព្រះ និងគឺជាព្រះយេស៊ូវដែលបានបង្កើតអ្វី ទាំងអស់ ហើយគឺជាប្រភពនៃ

ជីវិតទាំងអស់។ ប៉ុន្ដែ លើសពីនេះទៀតព្រះយេស៊ូវក៏បានចូលមកក្នុងលោកីយ៍ជាមនុស្សមាន
សាច់ឈាមពិត ហើយដោយសារព្រះជាម្ចាស់ទ្រង់បានបើកសម្តែងសិរីល្អរបស់ព្រះវរបិតាដល់
ពិភពលោកដែលទ្រង់បានបង្កើតមក។ ព្រះយេស៊ូវមិនមែនជាមនុស្សដែលបានក្លាយជាបុត្រា
របស់ព្រះទេ តែគឺជាព្រះរាជបុត្រារបស់ព្រះដែលបានត្រលប់មកជាមនុស្ស។

យ៉ូហានបានពិពណ៌នាអំពីរឿងនេះនៅក្នុងកណ្ឌយ៉ូហាន ១:៤-៥ ដោយនិយាយថា ព្រះយេស៊ូវ
គឺជាពន្លឺដែលបានចូលក្នុងលោកីយងងឹត។ ទ្រង់បានឈ្នះសេចក្តីងងឹតនោះដោយ
ការបើកសំដែងពីព្រះគុណរបស់ទ្រង់។ ហើយទោះបីជាព្រះគម្ពីរ ជួនកាលនិយាយអំពីភាព
រុងរឿងរបស់ព្រះយេស៊ូវដែលត្រូវបានគ្របបាំងក្នុងកំឡុងពេលចាប់កំណើតរបស់ទ្រង់ក៏ដោយ 
យ៉ូហានបានគូសបញ្ជាក់ការពិតដែលថាការយាងចូលរបស់ព្រះយេស៊ូវបានធ្វើឲ្យសិរីល្អរបស់
ទ្រង់ត្រូវបានគេស្គាល់នៅក្នុងរបៀបសំខាន់ ។ ហើយផ្ទុយ ពីការលាក់បាំងសិរីល្អរបស់
ព្រះយេស៊ូវចាប់កំណើត ជាមនុស្សបានបង្ហាញសិរីរុងរឿងរបស់ទ្រង់។ យ៉ូហានបានសរសេរ
នៅក្នុងកណ្ឌ   យ៉ូហាន ១:១៤ ថា៖
យើងរាល់គ្នាបានឃើញសិរី‌ល្អទ្រង់ គឺជាសិរី‌ល្អនៃព្រះ‌រាជ‌បុត្រាតែ១ ដែលមកពីព្រះ‌វរ‌បិតា មាន
ពេញជាព្រះ‌គុណ និងសេចក្តីពិត (យ៉ូហាន ១:១៤) ។

១:១៩-១២:៥០ ព័ន្ធកិច្ចទូទៅរបស់ទ្រង់

ឆ្លងតាមសេចក្តីផ្តើម យ៉ូហានបានកត់ត្រាព័ន្ធកិច្ចទូទៅរបស់ព្រះយេស៊ូវនៅយ៉ូហាន ១:១៩-
១២:៥០ ។ នៅក្នុងផ្នែកនេះយ៉ូហានផ្តោតលើការពិតដែលថាព្រះយេស៊ូវបានយាងមកកាន់
រាស្ដ្ររបស់ទ្រង់ជាសាសន៍អ៊ីស្រាអែល ហើយថាប្រជាជនអ៊ីស្រាអែលបានបដិសេធព្រះយេស៊ូវ
ជាព្រះគ្រីស្ទ និងព្រះអម្ចាស់របស់ពួកគេ។ មានមនុស្សខ្លះមិនបានធ្វើដូចខាងលើនេះទេ ប៉ុន្តែ
ជាទូទៅនេះជារបៀបដែលប្រជាជាតិអ៊ីស្រាអែលឆ្លើ យតបនឹងព័ន្ធកិច្ចទូទៅរបស់ព្រះយេស៊ូវ
នៅក្នុងកណ្ឌយ៉ូហាន។

ការសិក្សារបស់យើងអំពីព័ន្ធកិច្ចទូទៅរបស់ព្រះយេស៊ូវនឹងបែងចែ កជាប្រាំពីរផ្នែកដោយ
ចាប់ផ្ដើមពីការរៀបចំរបស់ទ្រង់សម្រាប់ព័ន្ធកិច្ច ហើយបន្តជាមួយព្រឹត្ដិការណ៍ផ្សេងៗជុំវិញ
ពិធីបុណ្យសាសន៍យូដាទាំងប្រាំមួយ។ សូមក្រឡេកមើលការរៀបចំរបស់ព្រះយេស៊ូវសម្រាប់
ការបម្រើនៅយ៉ូហាន ១:១៩-២:១២ ។

១:១៩-២:១២ ការរៀបចំរបស់ព្រះយេស៊ូវ

១:១៩-៣៦ គឺជាកិច្ចការរបស់យ៉ូហានបាទីស្ទដែលជាស្មរបន្ទាល់ ដ៏សំខាន់មួយដែលនិយាយ
ថា ព្រះយេស៊ូវជាព្រះរាជបុត្រានៃព្រះ និងជាកូនចៀមនៃព្រះដែលនឹងដកអំពើបាប
ចេញពីលោកីយ៍។

១:៣៧- ៥១ ព្រះយេស៊ូវបានហៅពួកសិស្សដំបូងរបស់ទ្រង់ - ផ្នែកនេះផ្តោតលើអត្តសញ្ញាណ
របស់ព្រះយេស៊ូវ - ទ្រង់ត្រូវបានគេហៅថា រ៉ាប៊ី (៣៨) ព្រះមេស្ស៊ី (៤១) មនុស្ស
ដែលលោកម៉ូសេបានទំនាយ (៤៥) ព្រះរាជបុត្រានៃព្រះនិងជាស្ដេចនៃជនជាតិ
អ៊ីស្រាអែល (៤៩) ហើយទ្រង់ហៅខ្លួនឯងថាជាកូនមនុស្ស (៥១) ។

២:១-១២ ព្រះយេស៊ូវប្រែទឹកជាស្រាក្នុងពិធីមង្គលការមួយនៅភូមិកាណា។ នៅក្នុងអត្ថបទ
នោះ មិនបានសង្កត់ធ្ងន់ទៅលើការអស្ចារ្យនោះទេ។ សូមស្តាប់ពីអ្វីដែលយ៉ូហាន
បានសរសេរនៅក្នុងកណ្ឌយ៉ូហាន ២:១១:

ព្រះយេស៊ូវ ទ្រង់ធ្វើទីសំគាល់មុនដំបូងនេះ នៅភូមិកាណា ក្នុងស្រុកកាលី‌ឡេ ទាំងសំដែង
សិរី‌ល្អរបស់ទ្រង់ ហើយពួកសិស្សក៏ជឿដល់ទ្រង់(យ៉ូហាន ២:១១)។

ចំណុចសំខាន់មួយដែលយ៉ូហានបានធ្វើការលើកឡើងគឺថាការអស្ចារ្យគឺជាទីសំគាល់មួយ
ដែលបង្ហាញសិរីរុងរឿងរបស់ព្រះយេស៊ូវ ហើយដែលបណ្តាលឲ្យពួកសិស្សរបស់ទ្រង់ជឿទុកចិត្ដ
លើទ្រង់។ កណ្ឌយ៉ូហានគឺមានតែមួយគត់ក្នុងចំណោមកណ្ឌដំណឹងល្អក្នុងការហៅថាការ
អស្ចារ្យរបស់ព្រះយេស៊ូវជាទីសំគាល់។ ការអស្ចារ្យទាំងនេះពុំមានបំណងទាក់ទាញចំណាប់

អារម្មណ៍របស់ពួកគេទៅលើការអស្ចារ្យទេ ប៉ុន្តែដើម្បីចង្អុលទៅព្រះយេស៊ូវ។ ជាពិសេសពួកគេ
មានគោលបំណងដើម្បីកំណត់ថាព្រះយេស៊ូវជា "ព្រះគ្រីស្ទ" និង "ព្រះរាជបុត្រានៃព្រះ" 
ស្របតាមគោលបំណងនៃកណ្ឌយ៉ូហាន ដែលយ៉ូហានបានសង្ខេបនៅក្នុងកណ្ឌនេះ 
២០:៣០-៣១ ។

២:១៣-៤:៥៤ បុណ្យរំលងទី ១

ផ្នែកទីពីរដែលទាក់ទងនឹងព័ន្ធកិច្ចទូទៅរបស់ព្រះយេស៊ូវគ្រីស្ទត្រូវបានតម្រង់ទិសដៅជុំវិញ
ពិធីបុណ្យរំលងនៅក្រុងយេរូសាឡិម។ យើងនឹងចាត់ទុករឿងនេះជាបុណ្យរំលងទីមួយពីព្រោះវា
គឺជាពេលដំបូងមានបុណ្យរំលងជាក់លាក់នៅក្នុកណ្ឌយ៉ូហាន។ ម៉ាថាយ ម៉ាកុស និងលូកា
និយាយតែអំពីបុណ្យរំលងមួយប៉ុណ្ណោះដែលកើតឡើងនៅចុងបញ្ចប់នៃព័ន្ធកិច្ចរបស់
ព្រះយេស៊ូវ។ នៅពេលអ្នកអានកណ្ឌដំណឹងល្អ  Synoptic អ្នកអាចគិតយ៉ាងងាយថាកិច្ចបំរើ
របស់ព្រះយេស៊ូវមានរយៈពេលខ្លីតិចជាងមួយឆ្នាំដោយសារតែរឿងនេះ។ ទោះជាយ៉ាងណា
ដោយយើងដឹងថា កិច្ចការរបស់ព្រះយេស៊ូវមានរយៈពេលប្រហែល ៣ឆ្នាំកន្លះ ដោយសារតែ
ចំនួនពិធីបុណ្យរំលងនៅក្នុងកណ្ឌយ៉ូហាន។

២:១៣-២៥ ព្រះយេស៊ូវសំអាតព្រះវិហារ។ ជនជាតិយូដាចង់ដឹងថាតាមរយះសិទ្ធិអំណាចណា
ដែលព្រះយេស៊ូវបានធ្វើ ដូចនេះហើយបានជាទ្រង់មានបន្ទូលឆ្លើ យ ដោយ ប្រាប់ពីការ
សោយទិវង្គត និងការរស់ឡើងវិញរបស់ទ្រង់ផ្ទាល់។ មតិរបស់គាត់នៅលើរបាយការណ៍
ខាងលើ អាចរកឃើញនៅក្នុង ២:២១-២៥ ដែលយ៉ូហានបានរៀបរាប់ថាព្រះយេស៊ូវក៏បាន
សម្តែងទីសំគាល់ជាច្រើនផ្សេងទៀត ហើយនោះជាលទ្ធផលយ៉ាងហោចក៏មនុស្សជាច្រើនបាន
ជឿលើព្រះនាមទ្រង់សើរៗដែរ។ 

យ៉ូហានបានរៀបរាប់រឿងពីការសំអាតព្រះវិហារបរិសុទ្ធដោយព្រះយេស៊ូវនៅពេលចាប់ផ្ដើម
ព័ន្ធកិច្ចរបស់ព្រះយេស៊ូវ ខណៈដែលម៉ាថាយ ម៉ាកុស និងលូកាបានកត់សម្គាល់នៅចុងបញ្ចប់
ព័ន្ធកិច្ចរបស់ព្រះយេស៊ូវ។ ហេតុអ្វី?

 ៣:១-២១ ព្រះយេស៊ូវបានជួបនីកូដេម។ ម្តងទៀត ផ្នែកនេះផ្តោតលើអត្តសញ្ញាណរបស់
ព្រះយេស៊ូវជាព្រះរាជបុត្រានៃព្រះ ប៉ុន្តែក៏អំពីតម្រូវការក្នុងការកើតជាថ្មីដោយព្រះវិញ្ញាណ ហើយ
ការពិតដែលថា អ្នកនៅក្នុងពន្លឺជាមួយព្រះយេស៊ូវ ឬអ្នកគឺជាអ្នកដែលនៅក្នុងភាពងងឹត។ គ្មាន
កន្លែងនៅចំកណ្តាលឡើយ។ 

៣:២២-៣៦ យ៉ូហានបាទីស្ទថ្លែ ងទីបន្ទាល់ថា ព្រះយេស៊ូវជាព្រះរាជបុត្រានៃព្រះដែលបានយាង
មកពីស្ថានសួគ៌ដើម្បីនាំមកនូវសេចក្ដីសង្រ្គោះ  ហើយថាយ៉ូហាន បាទីស្ទបានទទួលស្គាល់ថា
កិច្ចបំរើរបស់គាត់បានរៀបចំផ្លូវសម្រាប់កូនកំលោះដែលបានមកដល់។

៤:១-៤២ ព្រះយេស៊ូវ និងស្ត្រីសាសន៍សាម៉ារីនៅអណ្តូ ងទឹក។ ព្រះយេស៊ូវ ចាប់ផ្តើមការសន្ទនា
ដោយសំដៅចង្អុលទៅអត្ដសញ្ញាណរបស់ទ្រង់ដែលជាប្រភពនៃទឹករស់ និងជាព្រះមេស្ស៊ីដែល
ពន្យល់ពីសេចក្ដីពិតដល់មនុស្ស។ តាមរយៈជំហរដែល ថាសេចក្ដីសង្រ្គោះ នឹងមកតាមរយៈពួក
យូដា ហើយជាពិសេសតាមរយៈអង្គទ្រង់ផ្ទាល់ ព្រះយេស៊ូវបានជំទាស់នឹងរបៀបគិតរបស់នាង 
ហើយបានហៅនាងឲ្យស្វែងរកជីវិត និងការពិតនៃព្រះដែលនាងចង់បាន។ ហើយប្រជាជនសា
ម៉ារីជាច្រើនបានឆ្លើ យតបនឹងការបង្រៀននេះដោយការទុកចិត្តលើព្រះយេស៊ូវ។

៤:៤៣-៥៤ យ៉ូហានបានរាយការណ៍អំពីទីសំគាល់ទី ២ ដែលព្រះយេស៊ូវបានធ្វើ។ នៅលើក
នេះព្រះយេស៊ូវបានព្យាបាលកូនបុរសម្នាក់ដែលទ្រង់មិនទាន់ជួបឲ្យបានជា។ ហើយមិនគួរឲ្យ
ភ្ញាក់ផ្អើលទេការសង្កត់ធ្ងន់នៅក្នុងរឿងនេះគឺ ការពិតដែលថា ការអស្ចារ្សនេះមានគោលបំណង
ដើម្បីបញ្ជាក់ពីសិទ្ធិអំណាចរបស់ព្រះយេស៊ូវ ហើយបាននាំអ្នកដែលបានឃើញឲ្យមានជំនឿ។

ប្រធានបទដ៏សំខាន់មួយដែលទាក់ទងនឹងបុណ្យរំលងទីមួយគឺសេចក្ដីជំនឿ។ យ៉ូហានបាន
រាយការណ៍នៅ ២:១១ ថាបន្ទាប់ពីទីសម្គាល់ដំបូង ពួកគេបានជឿលើព្រះ យេស៊ូវ។ នៅ ៤:៤២ 
ពួកសាម៉ារីជាច្រើនបានជឿជាក់ដោយសារតែការបង្រៀនរបស់ព្រះយេស៊ូវ។ ហើយនៅ ៤:៥៣ 
គ្រួសាររបស់ក្មេងប្រុសដែលបានសះស្បើយជឿក៏ ដែរ។

មនុស្សជាច្រើននៅជុំវិញពិភពលោកមានជំនឿ ប៉ុន្ដែតើសេចក្ដីជំនឿរបស់ពួកគេមានប្រយោជន៍
ទេ? តើការមានជំនឿលើព្រះយេស៊ូវមានន័យយ៉ាងដូចម្ដេច?

សេចក្ដីជំនឿដែលជួយសង្គ្រោះគឺជាជំនឿដែលដឹងថាព្រះគ្រីស្ទបានលោះអំពើបាបរបស់យើង 
ដែលដឹងថាព្រះគ្រីស្ទបានទិញសេចក្ដីសង្រ្គោះ របស់យើង ដឹងថាព្រះ   គ្រីស្ទបានបូជារូបកាយ
ទ្រង់សម្រាប់អំពើបាបរបស់យើង ហើយដឹងថានៅក្នុងទ្រង់យើងមានការអភ័យទោសយ៉ាង
ពេញលេញចំពោះអំពើបាបរបស់យើង។ សេចក្ដីជំនឿដែលជួយសង្រ្គោះ គឺគ្រាន់តែជាទំនុកចិត្ត
ដើម្បីសម្រាកនៅក្នុងទ្រង់ និងទុកចិត្តលើព្រះគ្រីស្ទដោយដឹងថាទ្រង់បានធ្វើការនេះជំនួសយើង 
ដោយយើងមិនបាច់ត្រូវធ្វើអ្វីឡើយ ហើយថាទ្រង់នឹងរក្សាអស់អ្នកដែលមករកទ្រង់ដោយ
សេចក្តីជំនឿជារៀងរហូត។

៥:១-៤៧ បុណ្យដែលមិនស្គាល់ឈ្មោះ

ផ្នែកទីបីនៃកិច្ចបំរើទូទៅរបស់ព្រះយេស៊ូវគឺជាប់ទាក់ទងនឹងបុណ្យមួយដែលមិនបានរៀបរាប់។ 
នេះប្រហែលជាបុណ្យ ថ្ងៃទី៥០ ឬក៏បុណ្យបារាំ។ យើងមិនអាចដឹងច្បាស់ទេព្រោះយ៉ូហានមិន
ប្រាប់យើង។

៥:១-១៥ នៅថ្ងៃឈប់សម្រាក ព្រះយេស៊ូវប្រោ សមនុស្សម្នាក់អោយជានៅក្បែរអាងទឹកនៅបេថែ
សដា ហើយធ្វើឲ្យជនជាតិយូដាកាន់តែខឹង។

៥:១៦-៤៧ ព្រះយេស៊ូវឆ្លើ យតបដោយមានបន្ទូលថាទ្រង់គ្រាន់តែធ្វើនូវអ្វីដែលព្រះ វរបិតារបស់
ទ្រង់នៅស្ថានសួគ៌បានធ្វើ ហើយថាព្រះវរបិតាសួគ៌របស់ទ្រង់បានបញ្ជូនទ្រង់ឲ្យអស់អ្នកណា
ដែលជឿលើទ្រង់មានជីវិត ហើយអស់អ្នកដែលមិនជឿត្រូវបានជំនុំជំរះទេ។ ទ្រង់មានបន្ទូលថា
បទគម្ពីរ ថ្លែ ងទីបន្ទាល់អំពីទ្រង់ ប៉ុន្តែពួកសាសន៍    យូដាមិនទទួលយកទ្រង់។

៦:១-៧១ បុណ្យរំលងលើកទីពីរ

ផ្នែកទីបួនដែលរៀបរាប់អំពីព័ន្ធកិច្ចទូទៅរបស់ព្រះយេស៊ូវប្រាប់យើងអំពីការគោរពបុណ្យរំលង
លើកទីពីរ (៦:៤) ។ បុណ្យរំលងគឺជាបុណ្យដែលជនជាតិយូដាបានប្រារព្ធពីការចាកចេញពី
ស្រុកអេស៊ីព្ទ ហើយផ្នែកនេះមានរូបភាពជាច្រើនដែលជាប់ទាក់ទងនឹងលោកម៉ូសេ និង
និក្ខមនំ។

៦:១-១៥ ព្រះយេស៊ូវទ្រង់ចំអែតមនុស្សប្រាំពាន់នាក់ដោយមាននំប៉័ងប្រាំដុំ និងត្រីពីរកន្ទុយ។ 
ទង្វើនេះរំឭកពីការផ្គត់ផ្គង់នំម៉ានណាដល់សាសន៍អ៊ីស្រាអែលបន្ទាប់ពីពួកគេត្រូវបានដោះលែង
ពីទាសភាពនៅស្រុកអេស៊ីព្ទ។

៦:១៦-២៤ ព្រះយេស៊ូវដើរលើទឹកដោយបង្ហាញមានអំណាចលើទឹក ច្រើនជាងម៉ូសេមាន 
នៅពេលគាត់បានញែកសមុទ្រក្រហម។

៦:២៥-៧១ ព្រះយេស៊ូវបានបង្ហាញអង្គទ្រង់ថាជា«នំប៉័ងដ៏ពិតពីលើមេឃ»ដែលខ្ពស់ជាងនំម៉ា
ណាដែលព្រះបានប្រទាននៅសម័យនៃនិក្ខមនំ។ ក្នុងនាមជានំប៉័ងដ៏ពិតនោះព្រះយេស៊ូវបាន
បំពេញបុណ្យរំលងគឺជាអ្នកថ្វាយជីវិតដ៏ពិតសំរាប់អ្នកជឿទាំង អស់។

នៅក្នុងយ៉ូហាន ៦:៦០-៧០ អ្នកដើរតាមព្រះយេស៊ូវជាច្រើនបានចាកចេញពីទ្រង់។ 
ហេតុអ្វីបានជារឿងនេះកើតឡើង?

ប្រហែលមនុស្សជាច្រើនបានបដិសេធសេចក្ដីបង្រៀនថាពួកគេនឹងត្រូវបរិភោគសាច់របស់ទ្រង់
ហើយផឹកឈាម របស់ទ្រង់ដើម្បីឲ្យបានជីវិតដ៏នៅអស់កល្បជានិច្ច។ ប្រហែលអ្នកដទៃទៀត
មិនចូលចិត្តការបង្រៀនដែលថាវិញ្ញាណគឺសំខាន់ជាងសាច់ឈាមពីព្រោះពួកគេបានឲ្យតម្លៃ
ខ្ពស់លើរឿងនៃលោកិយ។ ប៉ុន្ដែនៅទីបំផុត ពួកគេបានចាកចេញដោយសារតែព្រះវរបិតា
មិនបានអនុញ្ញាតឲ្យពួកគេធ្វើជាអ្នកដើរតាមព្រះយេស៊ូវពិតប្រាកដ (៤៤; ៦៥-៦៦) ។

៧:១០-១០:២១ ពិធីបុណ្យបារាំ

៧:១-៥២ ផ្នែកទី៥ នៃដំណើររឿងនៃព័ន្ធកិច្ចទូទៅរបស់ព្រះយេស៊ូវនេះបង្ហាញពីការប្រារព្ធ
ពិធីបុណ្យបារាំរបស់ព្រះយេស៊ូវ។ បុណ្យបារាំគឺជាការរំឭកពីការរំដោះ អ៊ីស្រាអែលពីស្រុក
អេស៊ីព្ទ និងការផ្គត់ផ្គង់ទឹកនៅទីរហោស្ថាន។ វាក៏ជាបុណ្យដើម្បីរំលឹកពីការដែលព្រះទ្រង់ បន្ត
ប្រទានភ្លៀ ងសំរាប់ការច្រូតកាត់ផងដែរ។ ហើយវាក៏ជាការទន្ទឹករង់ចាំការរំដោះរាស្ត្រទ្រង់
ជាចុងក្រោយ។  ក្នុងអំឡុងពេលនៃពិធីបុណ្យសង្ឃ បានបង្ហាញពីការផ្គត់ផ្គង់របស់ព្រះដោយ
ចាក់ទឹកនៅជុំវិញអាសនៈនៃព្រះវិហារបរិសុទ្ធ។ ដោយប្រើរូបភាពទឹកនេះព្រះយេស៊ូវបាន
អះអាងដោយក្លាហានថាទ្រង់គឺជាអង្គដែលអាចឲ្យពួកគេមាន«ទឹករស់»។

៨:១២-៥៩ ព្រះយេស៊ូវមានបន្ទូលថាអ្នកណាដែលដើរតាមទ្រង់នោះដើរក្នុងពន្លឺ ហើយ
ព្រះវរបិតាទ្រង់ធ្វើបន្ទាល់ពីព្រះអង្គ ហើយថាទ្រង់គ្រាន់តែមានបន្ទូលអ្វីដែលព្រះវរបិតាទ្រង់មាន
បន្ទូលប្រាប់។ នៅពេលជនជាតិយូដាចាប់ផ្ដើមអួតខ្លួនថាពួកគេជាកូនចៅរបស់អ័ប្រាហាំ 
ព្រះយេស៊ូវបានមានបន្ទូលប្រាប់ពួកគេដោយសារពួកគេមិនទទួលយកព្រះរាជបុត្រា នោះ
ពួកគេពិតជាកូនរបស់អារក្ស។

៩: ១-៤២ ព្រះយេស៊ូវប្រោ សមនុស្សម្នាក់ដែលខ្វាក់ភ្នែ កពីកំណើត ។ ពួកផារ៉ាស៊ីដែល
ពេញដោយមន្ទិលបានពិនិត្យមើលយ៉ាងដិតដល់នូវអ្វីដែលព្រះយេស៊ូវបានធ្វើ។ ការមិនជឿ
របស់ពួកគេបានជំរុញព្រះយេស៊ូវឲ្យអះអាងថាពួកផារ៉ាស៊ីពិតជាមនុស្សខ្វាក់ភ្នែ ក ទោះបីពួកគេ
អះអាងថាអាចឃើញបានក៏ដោយ។

១០:១-២១ ព្រះយេស៊ូវមានបន្ទូលថាទ្រង់ជាទ្វារ ហើយអ្នកណាដែលចូលតាមរយៈទ្រង់នោះ
នឹងបានសង្រ្គោះ ។ ទ្រង់ក៏មានបន្ទូលដែរថាទ្រង់ជាអ្នកគង្វាលល្អដែលលះបង់ជីវិតដើម្បីចៀម
របស់ទ្រង់។



127

១០:២២-១១:៥៧ បុណ្យឆ្លង

ផ្នែកទី ៦ នៃការប្រកាសព័ន្ធកិច្ចទូទៅរបស់ព្រះយេស៊ូវរៀបរាប់អំពីព្រឹត្ដិការណ៍ដែលទាក់ទង
នឹងបុណ្យឆ្លង។

១០:២២-៤០ ព្រះយេស៊ូវបានប្រារព្ធពិធីបុណ្យឆ្លង។ នេះមិនមែនជាបុណ្យពីសញ្ញាចាស់ទេ។ 
វាបានចាប់ផ្ដើមនៅឆ្នាំ ១៦៥ មុនគ.ស. បន្ទាប់ពីពួក ម៉ាកាប៊ី  Maccabees បានដឹកនាំ 
ការបះបោរដ៏ជោគជ័យមួយប្រឆាំងនឹងស្តេចក្រិក អាន់ទីអូគូស ទី៤ អេពីហ្វេន  Antiochus

 Epiphanes ។ អាន់ទីអូគូស បានយកចំណងជើង  (Epiphanes ដែលមានន័យថាព្រះដ៏ជារូប
សាច់) ដោយសារតែគាត់ជឿជាក់ថាខ្លួនគាត់គឺជាតំណាងរូបអង្គព្រះ។ ដូចដែលយើងបាន
សិក្សានៅក្នុងមេរៀនមុន គាត់បានសំលាប់មនុស្សជាច្រើននៅក្នុងក្រុងយេរូសាឡឹម បានបង្ខូច
ព្រះវិហារបរិសុទ្ធ ហើយបានព្យាយាមបង្ខំឲ្យពួកសាសន៍យូដាថ្វាយបង្គំព្រះផ្សេងៗរបស់គាត់។ 
ដូច្នេះពិធីបុណ្យឆ្លងគឹជាការរំលឹកចងចាំពីការបោសសំអាតព្រះវិហារបរិសុទ្ធដោយការអធិស្ឋាន
ដល់ព្រះឡើងវិញ បន្ទាប់ពីវាត្រូវបានដណ្ដើមយកមកវិញដោយពួកម៉ាកាប៊ី។

បទកណ្ឌនេះផ្ទុយស្រឡះពីព្រះយេស៊ូវជាមួយ អាន់ទីអូគូស ។ មួយវិញទៀត អាន់ទីអូគូស 
បានអះអាងថាគាត់ជាព្រះដែលមានរូបសាច់គាត់បានសម្លាប់រង្គាលប្រជាជនរបស់ព្រះជាម្ចាស់
និងធ្វើអោយព្រះវិហាររបស់ទ្រង់ទៅជាស្មោកគ្រោ ក ។ ផ្ទុយទៅវិញព្រះយេស៊ូវកំពុងតែអះអាង
ថាទ្រង់គឺជាព្រះរាជបុត្រានៃព្រះដោយស្មោះត្រង់ ធ្វើកិច្ចការដែលព្រះវរបិតាទ្រង់ប្រទានឲ្យរួម
ទាំងការផ្តល់ជីវិតអស់កល្បដល់រាស្ដ្រទ្រង់។ នៅក្នុងកណ្ឌយ៉ូហាន ១០:៣៦ ព្រះយេស៊ូវ
ថែ មទាំងបានអះអាងថាទ្រង់បានញែកជាបរិសុទ្ធ ឬបានថ្វាយដូចគ្នានៅក្នុងព្រះវិហារនៅទីក្រុង
យេរូសាឡឹម ហើយបានបញ្ជូនទៅក្នុងលោកីយ៍។

១១:១-៥៧ ព្រះយេស៊ូវប្រោ សឡាសារឲ្យរស់ឡើងវិញ។* ម្ដងទៀតព្រះយេស៊ូវមានបន្ទូលថា
អស់អ្នកដែលជឿលើទ្រង់នឹងមានជីវិតអស់កល្បជានិច្ច។ ទោះជាពួកគេស្លាប់ក៏ដោយ ពួកគេ
នឹងត្រូវប្រោ សឲ្យរស់ឡើងវិញ ហើយរស់នៅជាមួយទ្រង់។ បន្ទាប់មកព្រះយេស៊ូវប្រោ សឡាសារ



128

ឲ្យរួចពីស្លាប់ ជារូបភាពនៃការរស់ឡើងវិញនៅថ្ងៃអនាគត ហើយការរស់ឡើងវិញរបស់ឡាសារ
ជារូបភាពពីការរស់ឡើងវិញរបស់ព្រះយេស៊ូវនៅចុងបញ្ចប់នៃដំណឹងល្អ។

១២:១-៥០ បុណ្យរំលងទីបី

ផ្នែកទីប្រាំពីរដែលទាក់ទងនឹងព័ន្ធកិច្ចទូទៅព្រះយេស៊ូវគឺអំពីការរៀបចំសម្រាប់បុណ្យរំលងទីបី។

១២:១-១២ ព្រះយេស៊ូវត្រូវបានចាក់ប្រេងអភិសេកដោយម៉ារីជាប្អូនស្រីរបស់ឡាសារ។

១២:១២-១៩ ព្រះយេស៊ូវយាងចូលក្រុងយេរូសាឡិម។

១២:២០-៥០ បន្ទាប់ពីអ្នកអានត្រូវបានប្រាប់នៅ ២:១៥, ៧:៦-៨, ៧:៣០ និង ៨:២០ ថា
ពេលវេ លារបស់ទ្រង់មិនទាន់មកដល់នៅឡើយទេ ព្រះយេស៊ូវបានមានបន្ទូលថាឥឡូវនេះ
ដល់ពេលសំរាប់ទ្រង់ដើម្បីទទួលសិរីរុងរឿងតាមរយៈការសុគត និងការរស់ឡើងវិញរបស់ទ្រង់។ 
ព្រះយេស៊ូវបានត្រាស់ហៅពួកអ្នកដែលបានឮទ្រង់ឲ្យជឿលើទ្រង់។  សាសន៍យូដាជាច្រើនបាន
ជឿ ប៉ុន្តែអ្នកផ្សេងទៀតមិនបានជឿទេ។

ដូច្នេះបន្ទាប់ពីភ្នែ កណែនាំរបស់យ៉ូហានអំពីការយាងមកនៃព្រះរាជបុត្រានៃព្រះដល់លោកីយ
ដែលទ្រង់បានបង្កើត នោះផ្នែកនេះបានផ្តោតលើព័ន្ធកិច្ចសាធារណះរបស់ព្រះយេស៊ូវដល់អ្នក
ដែលទ្រង់បានបង្កើត ហើយរបៀបដែលពួកគេភាគច្រើនបានបដិសេធទ្រង់។ ផ្នែកសំខាន់
បន្ទាប់នៃកណ្ឌយ៉ូហានគឺទាក់ទងនឹងព័ន្ធកិច្ចផ្ទាល់ខ្លួនរបស់ព្រះយេស៊ូវដល់អ្នកដែលបានទទួល 
និងជឿលើទ្រង់ មិនមែនសម្រាប់មនុស្សទូទៅ។ ផ្នែកនេះមានចាប់ពីជំពូក ១៣:១-២០:៣១ ។

១៣:១-២០:៣១ កិច្ចការឯកជនរបស់ព្រះយេស៊ូវ

ផ្នែកនៃដំណឹងល្អនេះមានកំណត់ហេតុរបស់យ៉ូហានអំពីពិធីជប់លៀងចុងក្រោយរបស់
ព្រះយេស៊ូវជាមួយពួកសិស្ស និងការចាប់ខ្លួន ការឆ្កាង និងការរស់ឡើងវិញរបស់ទ្រង់។ នេះ
គឺជារឿងនៃរបៀបដែលព្រះយេស៊ូវបានបង្ហាញសិរីរុងរឿងរបស់ទ្រង់ដល់មនុស្សជិតដិតនឹង

ទ្រង់។ យ៉ូហានបានបង្រៀនថាព្រះយេស៊ូវបានបំរើដល់អ្នកដែលជឿលើទ្រង់យ៉ាងជិតស្និទ្ធ 
ហើយបានស្ម័គ្រចិត្តលះបង់ជីវិតរបស់ទ្រង់ដើម្បីពួកគេ។ តាមរយៈព្រឹត្ដិការណ៍ទាំងនេះ
ព្រះយេស៊ូវបានបង្ហាញសិរីរុងរឿងរបស់ព្រះតាមរបៀបមួយដែលមិនធ្លាប់មានពីមុនមក។

យើងនឹងមើលផ្នែកនៃកណ្ឌយ៉ូហាននេះជាពីរផ្នែក។ ដំបូងយើងនឹងពិចារណាព្រឹត្តិការណ៍នៅ
ពិធីជប់លៀងចុងក្រោយ។ ទីពីរយើងនឹងមើលម៉ោងនៃសិរីល្អដ៏អស្ចារ្យបំផុតរបស់ព្រះយេស៊ូវ 
គឺជាការសុគត និងការរស់ឡើងវិញរបស់ទ្រង់។ ចូរចាប់ផ្តើមជាមួយនឹងព្រឹត្តិការណ៍នៅជុំវិញ
ពិធីជប់លៀងចុងក្រោយ។

ពិធីជប់លៀងចុងក្រោយ

កិច្ចបំរើរបស់ព្រះយេស៊ូវទៅកាន់ពួកសិស្សរបស់ទ្រង់នៅឯពិធីជប់លៀងចុងក្រោយត្រូវបាន
ពិពណ៌នានៅក្នុងផ្នែកបួនខុសៗគ្នា ។

ការបម្រើ: ព្រះយេស៊ូវបានបម្រើពួកគេដោយលាងជើងរបស់ពួកគេនៅក្នុងយ៉ូហាន ១៣: ១-៣០ 
។ នេះជានិមិត្ដរូបនៃកិច្ចបម្រើរបស់ទ្រង់នៅផែនដីទាំងមូលពេលទ្រង់លាងជើងពួកអ្នកដើរតាម
ទ្រង់ដោយចិត្ដរាបទាប។ ព្រឹត្តិការណ៍នេះបានបង្ហាញយ៉ាងច្បាស់ទាំងការចាប់កំណើត និងការ
លះបង់ជីវិតស់ទ្រង់នៅលើឈើឆ្កាង។ អ្នកបង្កើតសកលលោកបានឱនគោរពចំពោះរាស្ត្ររបស់
ទ្រង់ ហើយបានបម្រើពួកគេដោយលាងជើងដែលទន់ទាបនិងកខ្វក់។ វាគឺជាការបម្រើមមួយ
ដែលនឹងឈានដល់កម្រិតខ្ពស់បំផុតនៅថ្ងៃបន្ទាប់នៅលើឈើឆ្កាងនៅពេលទ្រង់លាងសម្អាត
មនុស្សដែលទន់ទាប និងកខ្វក់ដោយលោហិតរបស់ទ្រង់។ ក្រោយពីលាងជើងរបស់ពួកគេព្រះ 
យេស៊ូវបានប្រកាសថាសិស្ស នឹងក្បត់ទ្រង់។ បន្ទាប់មក សាតាំងបានចូលយូដាស ហើយ
យូដាសបានចេញពីបន្ទប់ដើម្បីសម្រេចការក្បត់នោះ។

ការកម្សាន្តចិត្ត: បន្ទាប់ពីបានបម្រើពួកសិស្សដោយការលាងជើងរបស់ពួកគេព្រះយេស៊ូវបាន
សម្រាលទុក្ខពួកគេនៅក្នុងយ៉ូហាន ១៣:៣១-១៤: ៣១ ។ បទគម្ពីរនេះជារឿយៗត្រូវបានគេ

ហៅថា "ការថ្លែ ងសុន្ទរកថាលាគ្នា" នៅក្នុងការដែលទ្រង់បានរៀបចំពួកសិស្សដ៏ស្មោះត្រង់របស់
ទ្រង់ចំពោះការពិតដែលថាទ្រង់នឹងចាកចេញពីពួកគេឆាប់ នេះ។

ព្រះយេស៊ូវបានចាប់ផ្ដើមសុន្ទរកថាលាគ្នារបស់ទ្រង់ដោយមានបន្ទូលថាពេលវេ លាបាន
មកដល់ដើម្បីឲ្យទ្រង់បានដំកើងឡើង - មានន័យថាទ្រង់នឹងត្រូវសោយទិវង្គត រស់ឡើងវិញ 
ហើយឡើងទៅឯព្រះវរបិតារបស់ទ្រង់នៅស្ថានសួគ៌។ ពួកសិស្សរបស់ទ្រង់នឹងត្រូវរស់នៅដោយ
គ្មានវត្តមានរបស់ទ្រង់នៅក្នុងចំណោមពួកគេ។ ទ្រង់ក៏បានទាយថាពេត្រុសនឹងបដិសេធទ្រង់
បីដង។ ប៉ុន្ដែព្រះយេស៊ូវទ្រង់ជ្រាបរឿងរ៉ាវទាំងនេះបានធ្វើឲ្យសិស្សរបស់ទ្រង់មានការរំជួលចិត្ត 
ដូច្នេះទ្រង់បានសំរាលទុក្ខពួកគេ ហើយបានធានាពួកគេថាទ្រង់នឹងនាំពួកគេមកឯព្រះវរបិតា
វិញ។ ហើយទ្រង់បានមានបន្ទូលថាទ្រង់នឹងមិនចាកចេញពីពួកគេឲ្យនៅតែម្នាក់ឯងទេ។ ទ្រង់
នឹងចាត់ព្រះវិញ្ញាណបរិសុទ្ធឲ្យមកបំពេញកិច្ចការជំនួសទ្រង់។ សូមអានពីសេចក្តីសន្យារបស់
ព្រះយេស៊ូវនៅក្នុងកណ្ឌយ៉ូហាន ១៤:២៦ ។

តែព្រះដ៏ជាជំនួយ គឺជាព្រះ‌វិញ្ញាណបរិសុទ្ធ ដែលព្រះ‌វរ‌បិតានឹងចាត់មក ដោយនូវឈ្មោះ
ខ្ញុំ ទ្រង់នឹងបង្រៀនអ្នករាល់គ្នា ពីគ្រប់សេចក្តីទាំងអស់ ក៏នឹងរំឭកពីគ្រប់ទាំងសេចក្តី 
ដែលខ្ញុំបានប្រាប់ដល់អ្នករាល់គ្នាដែរ (យ៉ូហាន ១៤:២៦)។

ព្រះយេស៊ូវបានសន្យាថាអ្នកកាន់តាមទ្រង់នឹងមិននៅម្នាក់ឯងទេ។ ពួកគេនឹងត្រូវគេជំនុំជំរះ និង
ត្រូវគេបៀតបៀនដោយលោកីយ ប៉ុន្ដែពួកគេមិនចាំបាច់ការពារកិត្តិនាមរបស់ព្រះយេស៊ូវ និងខ្លូន
គេតែម្នាក់ឯងទេ។ ព្រះវិញ្ញាណនៃសេចក្ដីពិតនឹងផ្តល់អំណាចដល់ពួកគេឲ្យនិយាយ និង
សរសេរនៅលើព្រះនាមព្រះយេស៊ូវ។

ការរៀបចំ៖ នៅចុងបញ្ចប់ផ្នែកមុនព្រះយេស៊ូវ និងពួកសិស្សរបស់ទ្រង់បានចេញពីកន្លែងដែល
ពួកគេធ្លាប់នៅ ហើយព្រះយេស៊ូវបានចាប់ផ្ដើមផ្នែកមួយនៃសុន្ទរកថារបស់ទ្រង់។ ទ្រង់បាន
ចាប់ផ្ដើមដោយពណ៌នាខ្លួនឯងថាជា "ដើមទំពាំងបាយជូរដ៏ពិត" នៅក្នុងកណ្ឌយ៉ូហាន ១៥:១-
៨ ។ ពាក្យប្រៀបធៀបនេះបានដែលធ្វើអោយនឹកដល់ កណ្ឌទំនុកដំកើង ៨០:៨  និងកណ្ឌ

អេសាយ ៥:១-៧ ដែលជាកន្លែងដែលសាសន៍អ៊ីស្រាអែលត្រូវបានគេចាត់ទុកថាជាដើមទពាំង
បាយជូដ៏ល្អមួយ។ ដោយសារតែការបរាជ័យនិងអំពើបាបរបស់អ៊ីស្រាអែលក្រោយមកត្រូវបាន
គេហៅថាជា“ដើមទំពាំងបាយជូរព្រៃ  ”នៅក្នុងយេរេមា ២:២១ ។ ប៉ុន្ដែព្រះយេស៊ូវបានប្រើ
រូបភាពនេះដើម្បីធានាដល់សិស្សរបស់ទ្រង់ថា ទ្រង់ផ្ទាល់បានស្ដាឡើងវិញនូវប្រជាជាតិ
ស្មោះត្រង់សម្រាប់អ៊ីស្រាអែល ហើយថាពួកគេគឺជាផ្នែកនៃផែនការដ៏ធំនេះ។ សូមអាននូវអ្វី
ដែលព្រះយេស៊ូវបានមានបន្ទូលនៅក្នុងយ៉ូហាន ១៥:១,៥៖

ខ្ញុំជាដើមទំពាំង‌បាយ‌ជូរដ៏ពិត…ខ្ញុំជាគល់ អ្នករាល់គ្នាជាខ្នែ ង អ្នកណាដែលនៅជាប់នឹងខ្ញុំ 
ហើយខ្ញុំជាប់នឹងអ្នកនោះ នោះទើបនឹងបង្កើតផលឡើងជាច្រើន (យ៉ូហាន ១៥:១,៥)

ដោយអះអាងថាជាដើមទំពាំងបាយជូរដ៏ពិតព្រះយេស៊ូវបានមានបន្ទូលថាក្នុងន័យសំខាន់មួយ
ទ្រង់ផ្ទាល់ជាអ៊ីស្រាអែលដ៏ពិត។ ព្រះយេស៊ូវតំណាងស្រុកអ៊ីស្រាអែល និងទ្រង់បានសម្រេច
គោលបំណងរបស់ស្រុកអ៊ីស្រាអែល។ ស្រុកអ៊ីស្រាអែលបានបរាជ័យក្នុងការបង្កើតនគររបស់
ព្រះនៅលើផែនដី ប៉ុន្ដែព្រះយេស៊ូវបានទទួលជោគជ័យ។ ហើយពួកសិស្សរបស់ទ្រង់គឺជាមែក
របស់ដើម ទំពាំងបាយជូរ។ ពួកគេជាផ្នែកមួយនៃប្រជារាស្រ្តរបស់ព្រះ ហើយជាភ្នាក់ងារដែល
ព្រះនឹងអនុវត្តផែនការរបស់ទ្រង់សម្រាប់មនុស្សគ្រប់ជំនាន់តាមរយៈពួកគេ។

ប៉ុន្ដែព្រះយេស៊ូវក៏បានដឹងដែរថាលោកិយ៍នឹងស្អប់ពួកអ្នកដើរតាមទ្រង់    ពីព្រោះលោកិយ៍ស្អប់
ទ្រង់រួចហើយ។ ដូច្នេះទ្រង់បានធានាដល់ពួកគេថាទ្រង់បានបើកទ្វារនៃការអធិស្ឋានរបស់ពួកគេ
ទៅកាន់ព្រះវរបិតា ។ ពួកគេជាទូតរបស់ទ្រង់នៅលើផែនដី។ ហេតុនេះហើយ បានជាព្រះបិតា
នឹងស្ដាប់ការអធិស្ឋានរបស់ពួកគេដូចជាការអធិស្ឋាននៃព្រះបុត្រារបស់ព្រះអង្គ។

ការអធិស្ឋាន: ការអធិស្ឋានរបស់ព្រះយេស៊ូវនៅក្នុងយ៉ូហានជំពូក ១៧ ត្រូវបានគេហៅថាជា
ការអធិស្ឋានសម្តេចសង្ឃដ៏ឧត្ដមបំផុតពីព្រោះទ្រង់បានអង្វរដល់ពួកអ្នកកាន់តាមទ្រង់
តាមរបៀបសម្តេចសង្ឃ។ ជាពិសេសព្រះយេស៊ូវបានអធិស្ឋានថាព្រះវរបិតានឹងការពារពួក
សិស្សរបស់ទ្រង់ដើម្បីឲ្យអ្នកឯទៀតជាច្រើនជឿលើទ្រង់។ ទ្រង់បានអធិស្ឋានថាពួកគេ និងពួក

សិស្សរបស់ពួកគេ នឹងត្រូវបានការពារពីកម្លាំងរបស់លោកីយដើម្បីឲ្យពួកគេពង្រឹ ងការរួបរួមគ្នា 
ហើយថាពួកគេនឹងលើកដំកើងព្រះ។

បន្ទាប់ពីរៀបរាប់អំពីពិធីជប់លៀងចុងក្រោយយ៉ូហានបានរាយការណ៍អំពីការសុគត និងការរស់
ឡើងវិញរបស់ព្រះយេស៊ូវនៅក្នុងកណ្ឌ យ៉ូហាន ១៨:១-២០: ៣១ ។

ការសុគត និងការរស់ឡើងវិញ

នៅក្នុងកណ្ឌយ៉ូហានការសុគត និងការរស់ឡើងវិញរបស់ព្រះយេស៊ូវ និងព្រឹត្តិការណ៍ដែលជាប់
ទាក់ទងរបស់ពួកគេ ជារឿយៗត្រូវបានគេពណ៌នាថាជាពេលនៃសិរីល្អរបស់ព្រះយេស៊ូវ។ 
នៅក្នុងកណ្ឌសញ្ញាចាស់ពាក្យថា«សិរីរុងរឿង»ជាញឹកញាប់សំដៅទៅវត្តមាននៃព្រះនៅក្នុង
ចំណោមប្រជាជនរបស់ទ្រង់។ ដូចគ្នាដែរនៅក្នុងកណ្ឌយ៉ូហានពាក្យថា «ភាពរុងរឿង» សំដៅ
ទៅលើព្រះយេស៊ូវដែលជាព្រះដែលគង់នៅក្នុងចំណោមរាស្ដ្រទ្រង់។ ប៉ុន្ដែ ពេលព្រះយេស៊ូវ
សំដៅទៅលើ«ពេលនៃសិរីល្អទ្រង់»នោះទ្រង់សំដៅទៅលើចំណុចសំខាន់ក្នុងជីវិតរបស់ទ្រង់
ដែលសិរីរុងរឿងរបស់ទ្រង់នឹងត្រូវបង្ហាញដល់ពិភពលោកតាមរបៀបដ៏ជ្រាលជ្រៅ បំផុត។ 
នៅក្នុងពាក្យផ្សេងទៀត ទ្រង់ត្រូវបានគេសំដៅទៅលើការសុគត និងការរស់ឡើងវិញរបស់
ទ្រង់។

ការសុុគត និងការរស់ឡើងវិញរបស់ព្រះយេស៊ូវបានទិញការផ្សះផ្សាសម្រាប់រាស្ដ្ររបស់ព្រះ។ 
ការស្ម័គ្រព្រះទ័យ លះបង់ព្រះជន្ម និងការរស់ឡើងវិញរបស់ទ្រង់បាននាំមកនូវសេចក្ដីសង្គ្រោះ 
និងជីវិតដល់អស់អ្នកដែលជឿលើទ្រង់ ហើយបានទទួលទ្រង់ជាព្រះមេស្ស៊ី។ ពួកគេបានបង្ហា ញ
ពីសេចក្ដីស្រឡាញ់ និងអំណាចរបស់ព្រះដល់យើងតាមរបៀបដែលយើងមិនដែលបានដឹង។ 
ពួកគេឆ្លងកាត់សោកនាដកម្ម ប៉ុន្តែពួកគេបានស្អា ត។ ហើយពួកគេបានថ្វាយសិរីរុងរឿង និងកិ
ត្ដិយសដ៏លើសលប់ដល់ព្រះ។ 

កំណត់ហេតុអំពីការសុគត និងការរស់ឡើងវិញរបស់ព្រះយេស៊ូវបានបែងចែ កជាបីផ្នែក។ 
ផ្នែកទីមួយគឺការចាប់ខ្លួននិងការកាត់ទោសរបស់ព្រះយេស៊ូវ។

១៨:១-១៩:១៦ ការចាប់ខ្លួន និងការកាត់ទោស

១៨:១-១១ ព្រះយេស៊ូវត្រូវបានចាប់ខ្លួនដោយពួកទាហាន និងពួកមន្ដ្រី ពីពួកមហាបូជាចារ្យ 
និងពួកផារ៉ាស៊ី។

១៨: ១២-២៧ ព្រះយេស៊ូវត្រូវបានគេនាំយកទៅកៃ ផាសជាសម្ដេចសង្ឃដែលត្រូវសួរនាំ។ ក្នុង
អំឡុងពេលនោះពេត្រុសបានបដិសេធព្រះយេស៊ូវ ៣ដងដូចដែលព្រះយេស៊ូវបានទាយ។

១៨:២៨-១៩:១៦ ព្រះយេស៊ូវត្រូវបានកាត់ក្ដីដោយពីឡាត់ដែលជាអភិបាលក្រុងរ៉ូម។ ពីឡាត
បានសន្និដ្ឋានថាព្រះយេស៊ូវមិនមានកំហុសទេ ប៉ុន្ដែមិនបានដោះលែងគាត់ដោយសារខ្លាច
ជនជាតិយូដា។ ប៉ុន្ដែ អំណាចដ៏ពិតដែលនៅពីក្រោយការចាប់ខ្លួន និងទុក្ខលំបាករបស់
ព្រះយេស៊ូវគឺជាព្រះផ្ទាល់។ ទាំងពីឡាត់ និងកៃ ផាសមិនអាចគ្រប់គ្រងបានទេ។ អ្វីគ្រប់យ៉ាង
បានកើតឡើងតាមផែនការរបស់ព្រះ។ ដូចដែលយើងអាននៅក្នុងកណ្ឌយ៉ូហាន ១៩:១០-១១:

តើអ្នកមិនឆ្លើ យទេឬអី អ្នកមិនដឹងទេឬអីថា ខ្ញុំមានអំណាចនឹងឆ្កាងអ្នក ឬលែងអ្នកក៏
បាន ព្រះយេស៊ូវមានព្រះ‌បន្ទូលថា បើមិនបានប្រទានមកពីស្ថានលើ នោះលោកឥត
មានអំណាចលើខ្ញុំសោះ (យ៉ូហាន ១៩:១០-១១)។

ផ្នែកសំខាន់ទីពីរនៃកំណត់ហេតុរបស់យ៉ូហានអំពីការសុគត និងការរស់ឡើងវិញរបស់
ព្រះយេស៊ូវគឺជាការជាប់ឆ្កាង។

១៩:១៦-៣៧ ការជាប់ឆ្កាង

នៅក្នុងកំណត់ហេតុអំពីការសុគតរបស់ព្រះយេស៊ូវនោះយ៉ូហានបានពន្យល់ពីរបៀបដែលព្រឹត្តិ
ការណ៍ពិសេសនៃការជាប់ឆ្កាងបានបំពេញតា

មការរំពឹងទុករបស់កណ្ឌសញ្ញាចាស់ៗជាច្រើនសម្រាប់ព្រះមេស្ស៊ី។ សេចក្ដីលម្អិតទាំងនេះ
បង្ហាញថាព្រះយេស៊ូវមិនបានភ្ញាក់ផ្អើលទេ។ អ្វីគ្រប់យ៉ាងបានកើតឡើងតាមផែនការរបស់
ព្រះ។ ក្នុងអំឡុងការចាប់ខ្លួនការជំនុំជម្រះ និងការឆ្កាងរបស់ទ្រង់ ព្រះយេស៊ូវបានរក្សាភាព
ស្ងប់ស្ងា ត់ដោយបន្ទាបអង្គទ្រង់។ ព្រះរាជបុត្រានៃព្រះបានបូជាព្រះជន្មរបស់ទ្រង់សំរាប់រាស្ដ្រ
របស់ទ្រង់ ហើយក្នុងការធ្វើដូច្នេះបានបង្ហាញសិរីល្អនៃព្រះតាមរបៀបដែលមិនធ្លាប់ត្រូវបានបើក
សម្តែងពីមុនមក។

ទីបីរបាយការណ៍នៃការសុគត និងការរស់ឡើងវិញរបស់ព្រះយេស៊ូវបញ្ចប់ ដោយការរស់
ឡើងវិញ

២០:១-៣១ ការរស់ឡើងវិញ

យោងទៅតាមយ៉ូហាន ២០:១-៩ ផ្នូរទទេរបស់ព្រះយេស៊ូវជាការពិតខាងប្រវត្តិ     សាស្ត្រ។ ម៉ារី 
ពេត្រុស និងយ៉ូហានបានឃើញផ្ទាល់ភ្នែ កថាព្រះយេស៊ូវមិននៅទីនោះទេ។ នៅ ២០:១០-៣១ 
ព្រះយេស៊ូវបានបង្ហាញខ្លួនដល់នាងម៉ារីម៉ាដាឡា និងពួក  សាវ័ក។ របាយការណ៍ទាំងនេះ
បង្ហាញថាពួកអ្នកដើរតាមព្រះយេស៊ូវមានចិត្ដសង្ស័យហើយមិនងាយបោកបញ្ឆោតទេ។

ជាពិសេសថូម៉ាសមិននៅទីនោះទេនៅពេលដែលព្រះយេស៊ូវបានបង្ហាញខ្លួនដល់ពួកសិស្ស
លើកដំបូង។ ថូម៉ាសសង្ស័យ។ គាត់ចង់បានភស្តុតាង។ គាត់នឹងមិនជឿរឿងឆ្កួតៗ អំពីការរស់
ឡើងវិញទេ។ហើយការសារភាពរបស់គាត់នៅក្នុងខ ២៨ គឺជាចំណុចខ្ពស់នៃកំណត់ត្រារបស់
យ៉ូហានដែលថូម៉ាស់បានទទួលស្គាល់ព្រះយេស៊ូវដោយពាក្យថា«ព្រះអម្ចាស់របស់ខ្ញុំ និងព្រះ
របស់ខ្ញុំ»។

ហេតុអ្វីបានជាវាពិបាកសម្រាប់ថូម៉ាសឲ្យជឿលើពួកសិស្សដទៃទៀតនៅពេលដែលពួកគេនិយា
យថាគេបានឃើញព្រះយេស៊ូវ?

ផ្នែកចុងក្រោយនៃកណ្ឌយ៉ូហានគឺជាការបញ្ចប់នូវកំណត់ហេតុអំពីជីវិត និងការបម្រើរបស់
ព្រះយេស៊ូវ។

២១:១-២៥ សេចក្តីបញ្ចប់

ការសន្និដ្ឋាននេះនឹងលើកឡើងពីប្រធានបទផ្សេងៗកណ្ឌពីដំណឹងល្អរបស់យ៉ូហាន ហើយ
បន្ទាប់មកដឹកនាំអ្នកអានទៅអនាគត។ ដូចជាជំពូកមុនជំពូកនេះបង្ហាញរឿងអំពីការរស់
ឡើងវិញរបស់ព្រះយេស៊ូវនៅក្នុងខ ១-១៤ ។ ប៉ុន្តែការសង្កត់ធ្ងន់ទៅលើរឿងរ៉ាវនេះគឺមិនមែន
ទៅលើការរស់ឡើងវិញនោះទេ។ យ៉ូហានចង់ឲ្យយើងអានខកណ្ឌនេះថាជាការបញ្ចប់នៃកា
របើកសម្តែងរបស់ព្រះយេស៊ូវ និងសិរីល្អរបស់ទ្រង់ដែលបានចាប់ផ្តើមនៅក្នុងជំពូកទីមួយនៃ
ដំណឹងល្អរបស់គាត់ ហើយបានបន្តនៅក្នុងរបាយការណ៍ទាំងអស់របស់វា។

ម្យ៉ាងទៀតសេចក្ដីសន្និដ្ឋានក៏បានបញ្ជាក់ពីសិទ្ធិអំណាចរបស់ពួកសាវ័ក និងពួកអ្នកកាន់តាម
ឯទៀតផងដើម្បីធ្វើបន្ទាល់អំពីព្រះយេស៊ូវទោះជាការពិតសាវ័កពេត្រុសបានបដិសេធព្រះយេស៊ូវ
បីដងក៏ដោយ។ នៅក្នុងយ៉ូហាន ២១: ១៥-២៣ ព្រះយេស៊ូវបានធ្វើការលើកលែកចំពោះការ
បដិសេធរបស់ពេត្រុសដោយការអភ័យដល់គាត់ ហើយបានស្តារគាត់ឡើងវិញបីដង
ដាច់ដោយឡែក។ ហើយនៅក្នុងការស្ដារឡើងវិញទាំងនេះព្រះយេស៊ូវបានបង្គាប់ពេត្រុសឲ្យ
មើលថែ រក្សាហ្វូងចៀមរបស់ព្រះ។ ព្រះយេស៊ូវផ្ទាល់គឺជាអ្នកគង្វាលល្អ។ ប៉ុន្ដែឥឡូវនេះទ្រង់បាន
តែងតាំងពេត្រុសឲ្យធ្វើតាមទ្រង់ក្នុងការថែ រក្សារាស្ដ្ររបស់ព្រះ។

យើងបានមើលទាំងសាវតា និងរចនាសម្ព័ន្ធនិងខ្លឹមសារនៃកណ្ឌយ៉ូហានហើយ។
ចូរយើងពិចារណាប្រធានបទសំខាន់ មួយចំនួនដែលលោកយ៉ូហានបានសង្កត់ធ្ងន់។ឮ

ប្រធានបទសំខាន់

នៅក្នុងមេរៀននេះយើងនឹងផ្តោតលើអត្តសញ្ញាណរបស់ព្រះយេស៊ូវគឺជាព្រះរាជបុត្រានៃព្រះ។ 

ព្រះរាជបុត្រានៃព្រះ

ទោះបីកណ្ឌយ៉ូហានរៀបរាប់ពីព្រះយេស៊ូវថាជាព្រះមេស្ស៊ីដែលជាកូនចៅដ៏ល្អឥតខ្ចោះរបស់
ស្ដេចដាវីឌដែលត្រូវបានសន្យាដល់ប្រជាជនអ៊ីស្រាអែល នោះកណ្ឌ    យ៉ូហានគឺមានភាព
ច្បាស់លាស់ជាងកណ្ឌដំណឹងល្អផ្សេងទៀតដែលនិយាយអំពីលក្ខណៈដ៏ភាពជាព្រះរបស់
ព្រះយេស៊ូវ។

របៀបមួយដែលយ៉ូហានបានបង្ហាញពីភាពជាព្រះនៃព្រះរាជបុត្រាគឺតាមរយៈទំនាក់ទំនងរវាង
ព្រះយេស៊ូវជាព្រះរាជបុត្រា និងព្រះវរបិតា។ សូមអានយ៉ូហាន ១០: ៣០-៣៣:

(ព្រះយេស៊ូវមានបន្ទូលថា) ខ្ញុំ ហើយនឹងព្រះ‌វរ‌បិតា គឺតែ១ព្រះ‌អង្គទេ។ នោះពួក
សាសន៍យូដាក៏រើសថ្មម្តងទៀត ដើម្បីនឹងចោលព្រះយេស៊ូវ តែទ្រង់មានព្រះ‌បន្ទូលសួរ
គេថា ខ្ញុំបានសំដែងឲ្យអ្នករាល់គ្នាឃើញការល្អជាច្រើន ដែលមកពីព្រះ‌វរ‌បិតាខ្ញុំ តើអ្នក
រាល់គ្នាចោលខ្ញុំនឹងថ្ម ដោយព្រោះការណាមួយនោះ ពួកសាសន៍យូដាទូលឆ្លើ យថា 
យើងចោលអ្នកនឹងថ្ម មិនមែនដោយព្រោះការល្អណាទេ គឺដោយព្រោះពាក្យប្រមាថ
ដល់ព្រះ ហើយពីព្រោះអ្នក ដែលជាមនុស្ស បានតាំងខ្លួនឡើងជាព្រះវិញប៉ុណ្ណោះ 

ជនជាតិយូដាយល់ច្បាស់ថាការអះអាងរបស់ព្រះយេស៊ូវអំពីការរួបរួមក្នុងទំនាក់ទំនងរបស់
ទ្រង់ជាមួយព្រះជាព្រះវរបិតា គឺជាការអះអាងដែលថាព្រះយេស៊ូវពិតជាព្រះ។

ម្យ៉ាងទៀតយោងទៅតាមយ៉ូហាន ១៤:៩ ព្រះយេស៊ូវគឺជាព្រះរាជបុត្រាតែមួយគត់នៃព្រះដែល
បានសំដែងអោយដឹងពីព្រះវរបិតា ហើយគ្មាននរណាផ្សេងទៀតអាចធ្វើបានទេ ព្រះយេស៊ូវ
បង្ហាញព្រះបិតារបស់ទ្រង់យ៉ាងល្អឥតខ្ចោះដល់រាស្ដ្ររបស់  ទ្រង់។ តាមការពិតយោងទៅតាម

ព្រះយេស៊ូវនៅក្នុងកណ្ឌយ៉ូហាន ១៤:៩ អស់អ្នកដែលបានឃើញព្រះយេស៊ូវបានឃើញ
ព្រះវរបិតាផងដែរ។

លើសពីនេះទៀត ព្រះយេស៊ូវក៏មានសិទ្ធិអំណាចដ៏ពេញលេញពីលើអ្វី ទាំងអស់ដូចជាជីវិត 
និងសេចក្ដីស្លាប់ និងការជំនុំជំរះចុងក្រោយ។ ដូចដែលយើងអាននៅក្នុងកណ្ឌ យ៉ូហាន ៥: 
២១-២២៖

ដ្បិតដែលព្រះ‌វរ‌បិតាទ្រង់ប្រោ សមនុស្សស្លាប់ ឲ្យមានជីវិតរស់ឡើងវិញយ៉ាងណា នោះ
ព្រះ‌រាជ‌បុត្រានឹងប្រោ សដល់អ្នកណា ដែលទ្រង់សព្វព្រះ‌ហឫ‌ទ័យក៏យ៉ាងដូច្នោះដែរ ព្រះ‌
វរ‌បិតាទ្រង់មិនជំនុំ‌ជំរះអ្នកណាទេ ទ្រង់បានប្រគល់គ្រប់ការជំនុំ‌ជំរះ ដល់ព្រះ‌រាជ‌បុត្រាវិញ 
(យ៉ូហាន ៥: ២១-២២)។

យ៉ូហានបានបញ្ជាក់យ៉ាងច្បាស់ថាព្រះយេស៊ូវគឺជាព្រះនៅក្នុងសាច់ឈាម។ ទ្រង់គឺជាព្រះ
ផ្ទាល់ដែលមានអំណាចគ្មានដែនកំណត់ដើម្បីបំពេញកិច្ចការរបស់ព្រះនៅលើផែនដី។

របៀបមួយទៀតដែលយ៉ូហានបានបង្ហាញពីភាពជាព្រះ ឬភាពជាព្រះនៃព្រះរាជបុត្រាគឺ
តាមរយៈការពិពណ៌នារបស់ព្រះយេស៊ូវថាខ្លួនទ្រង់ជា "ខ្ញុំជា" ។ នៅក្នុងកណ្ឌ   និក្ខមនំ ៣:១៤ 
ព្រះបានបង្ហាញព្រះនាមរបស់ទ្រង់គឺ  YHWH ដល់ម៉ូសេដែលមានន័យថា«អញគឺជាអញ»។ 
ព្រះនាមរបស់ព្រះនេះត្រូវបានចាត់ទុកថាបរិសុទ្ធយ៉ាងខ្លាំង ដែលជនជាតិយូដានៅសម័យ
ព្រះយេស៊ូវបានបដិសេធមិនប្រកាស ហើយពួកគេបានប្រើពាក្យ  Adonai ដែល
មានន័យថា«ព្រះអម្ចាស់»ជំនួសវិញ។ សព្វថ្ងៃនេះនៅក្នុងព្រះកណ្ឌភាសាអង់គ្លេស ព្រះនាម
នេះត្រូវបានសរសេរដោយសាមញ្ញថាជា« »  LORD ដែលមានន័យថា«ព្រះអម្ចាស់»។ ពីមុនវា
ត្រូវបានសរសេរជាញឹកញាប់ថាជា  Jehovah ដែលមិនមែនជាពាក្យពិតទេប៉ុន្តែគឺជាការ
រួមបញ្ចូលគ្នានៃ  YHWH និង Adonai។  ទោះជាយ៉ាងណាក៏ដោយព្រះយេស៊ូវបានប្រើ
ព្រះនាមដ៏បរិសុទ្ធបំផុតនេះសម្រាប់ខ្លួនទ្រង់។

នៅក្នុងយ៉ូហាន ៨:១២-៥៩ ព្រះយេស៊ូវ និងពួកមេដឹកនាំសាសន៍យូដាមានជម្លោះ។ 
ព្រះយេស៊ូវបានបញ្ចប់ការប្រកែកដោយពាក្យទាំងនេះនៅក្នុងកណ្ឌយ៉ូហាន ៨:៥៨-៥៩:

ព្រះយេស៊ូវទ្រង់មានព្រះ‌បន្ទូលតបថា ប្រាកដមែន ខ្ញុំប្រាប់អ្នករាល់គ្នាជាប្រាកដថា មុន
ដែលលោកអ័ប្រា‌ហាំកើតមក ខ្ញុំ  ជា   (នោះមានខ្ញុំហើយ)  ដូច្នេះ គេរើសថ្មនឹងចោល
ព្រះយេស៊ូវ តែទ្រង់បានបំបាំងដល់គេ រួចយាងកាត់កណ្តាលពួកគេ ចេញពីព្រះ‌វិហារ
ផុតទៅ។

ព្រះយេស៊ូវមិនបានមានបន្ទូលថា៖ «ខ្ញុំធ្លាប់នៅ» បើទ្រង់គ្រាន់តែចង់មានន័យថាទ្រង់ចាស់ជាង
អ័ប្រាហាំប៉ុណ្ណោះ។ ទ្រង់បានមានបន្ទូលថា «ខ្ញុំជា» អះអាងថាមិនគ្រាន់តែចាស់ជាង និង
ធំជាងអ័ប្រាហាំប៉ុណ្ណោះទេ តែទ្រង់ គឺជាព្រះដ៏នៅអស់កល្បរបស់អ៊ីស្រាអែលដែរ។

ព្រះយេស៊ូវប្រើព្រះនាមនេះ ៧ដងប៉ុណ្ណោះដែលរៀបរាប់អំពីអង្គទ្រង់

៦:៣៥ ខ្ញុំជានំបុ័ងជីវិត

៨:១២ ខ្ញុំជាពន្លឺលោកីយ៍ 

១០: ៩ ខ្ញុំជាទ្វារ

១០:១១ ខ្ញុំជាអ្នកគង្វាលដ៏ល្អ

១១:២៥ ខ្ញុំជាសេចក្តីរស់ឡើងវិញ ហើយជាជីវិត

១៤:៦ ខ្ញុំជាផ្លូវ ជាសេចក្តីពិត ហើយជាជីវិត 

១៥:១ ខ្ញុំជាដើមទំពាំង‌បាយ‌ជូរដ៏ពិត

គ្មានការសង្ស័យទេថាព្រះយេស៊ូវបានដឹងពីអ្វីដែលទ្រង់បានធ្វើនៅពេលដែលទ្រង់បានប្រើ
ព្រះនាមរបស់ព្រះដើម្បីពិពណ៌នាអំពីអង្គទ្រង់ផ្ទាល់។ ទ្រង់បានអះអាងថាជាព្រះ។

សេចក្តីសន្និដ្ឋាន

ក្នុងមេរៀននេះយើងបានស្វែងយល់ពីប្រវត្តិនៃកណ្ឌយ៉ូហានទាក់ទងទៅនឹងអ្នក     និពន្ធ និង
កាលឱកាសនៃការសរ។ យើងបានស្ទង់មើលរចនាសម្ព័ន្ធ និងមាតិការ។ ហើយយើងបាន
ពិចារណាលើប្រធានបទសំខាន់ៗគឺការជឿ អត្ដសញ្ញាណរបស់ ព្រះយេស៊ូវជាព្រះគ្រីស្ទ និង
ព្រះរាជបុត្រានៃព្រះ និងព្រះពរនៃជីវិតនៅក្នុងព្រះនាមទ្រង់។

ដំណឹងល្អរបស់យ៉ូហានបានបង្ហាញយើងថាព្រះយេស៊ូវគឺជាការសម្រេចនៃសេចក្តីសន្យា
ទាំងអស់នៃព្រះដែលបានប្រទានពរ។ ព្រះយេស៊ូវគឺជាព្រះគ្រីស្ទ ទ្រង់អាចនិងនឹងរក្សាគ្រប់
សេចក្តីសន្យាដ៏រុងរឿងដែលព្រះបានបង្កើតឡើងដោយសារតែព្រះយេស៊ូវគឺជាព្រះសង្រ្គោះ
ព្រះរាជបុត្រានៃព្រះ។ ហើយការសន្យាទាំងនោះហើយសេចក្ដីសង្រ្គោះ នោះរួមមានអំណោយដ៏
អស្ចារ្យនៃជីវិតអស់កល្បជានិច្ច។ ប្រសិនបើយើងកាន់ខ្ជាប់សេចក្ដីសង្ឃឹមទាំងនេះនៅពេល
យើងអានកណ្ឌយ៉ូហាន យើងនឹងត្រៀមខ្លួនឲ្យយល់កាន់តែច្បាស់ និងអនុវត្ដវាទៅជីវិតរបស់
យើង។ ហើយបើយើងរក្សាវានៅក្នុងដួងចិត្តរបស់យើងនៅពេលយើងរស់នៅនោះ យើងនឹង
ត្រៀមខ្លួនកាន់តែល្អដើម្បីលើកតម្កើងសិរីរុងរឿងរបស់ព្រះ ហើយរីករាយនឹងជីវិតអស់កល្ប
ជានិច្ចដែលទ្រង់បានប្រទានដល់យើងតាមរយៈព្រះរាជបុត្រារបស់ទ្រង់។

កណ្ឌកិច្ចការ
ជារៀងរាល់ឆ្នាំផ្ទៃ ដីស្មើនឹង ២០០០០-២៥០០០ គីឡូម៉ែត្រការ៉េ ត្រូវបានភ្លើ ងឆេះ នៅ
សហរដ្ឋអាមេរិក។ នោះគឺដូចជាខេ ត្ដរតនគីរី និងខេ ត្តមណ្ឌលគិរីគឺបានភ្លើ ងឆេះ ជារៀងរាល់ឆ្នាំ
ដែរ។ វាត្រូវបានគេប៉ាន់ស្មានថា ៩០% នៃអគ្គីភ័យទាំងនេះបានកើតឡើងដោយសារតែមនុស្ស
តាមរយៈសកម្មភាពដោយចេតនា ឬតាមរយៈបារីដែលត្រូវបានបោះបង់ចោល ឬមានភ្លើ ងឆេះ
ដែលគ្មានអ្នកណាចាំរក្សា។ កាលៈទេសៈត្រឹមត្រូវផ្កាភ្លើ ងតូចអាចក្លាយទៅជា ភ្លើ ងដ៏ធំ
សម្បើម។

កណ្ឌកិច្ចការ ប្រាប់ពីរឿងដែលថាកាលពី ២០០០ឆ្នាំមុន ផ្កាភ្លើ ងតូចមួយនៅក្នុងទីក្រុងយេរូសា
ឡិមបានរីកចម្រើន រហូតទៅដល់កណ្តាលនៃចក្រភពរ៉ូមគឺជាទីក្រុងរ៉ូម។

ការសិក្សារបស់យើងអំពីកណ្ឌកិច្ចការនឹងធ្វើតាមគំរូស្រដៀងគ្នាទៅនឹងរបៀបដែលយើងសិក្សា
ពីកណ្ឌដំណឹងល្អទាំងបួន។ ទីមួយយើងនឹងពិនិត្យមើលសាវតានៃកណ្ឌ បន្ទាប់មកយើងនឹង
ពិនិត្យមើលរចនាសម្ព័ន្ធ និងមាតិកា ហើយចុងក្រោយយើងនឹងមើលប្រធានបទសំខាន់
មួយចំនួនក្នុងកណ្ឌកិច្ចការ។ តោះចាប់ផ្តើមដោយសម្លឹងមើលសាវតា។

សាវតារ
នៅក្នុងការសិក្សារបស់យើងអំពីកណ្ឌដំណឹងល្អ យើងបានចំណាយពេលមើលថាតើនរណាជា
អ្នកនិពន្ធ នរណាជាអ្នកស្ដាប់ដើម និងកាលៈទេសៈពីការសរសេរ។ ហេតុអ្វីបានជាយើងមិន
ចាំបាច់ចំណាយពេលច្រើនដើម្បីមើលថាតើនរណាជាអ្នកនិពន្ធ ឬអ្នកណាជាអ្នកស្ដាប់ដើម 
របស់កណ្ឌកិច្ចការ?

ដោយសារកណ្ឌកិច្ចការគឺជាកណ្ឌទី ២ នៃសំណុំពីរភាគ គឺជាលូកា និងកិច្ចការ។ ដូច្នេះ
នៅពេលយើងមើលទៅអ្នកនិពន្ធ និងអ្នកស្ដាប់ដើមនៃកណ្ឌលូកាយើងក៏មើលទៅនិពន្ធនិង
អ្នកស្ដាប់ដើមនៃកណ្ឌកិច្ចការ។

តើអ្នកអាចចងចាំអ្វីខ្លអអំពីកណ្ឌលូកា និងអំពីមូលហេតុដែលយើងអាចដឹងប្រាកដថាគាត់
បានសរសេរទាំងលូកា និងកិច្ចការ ហើយ និងអ្នកស្ដាប់ដើមរបស់គាត់យ៉ាងម៉េចដែរ?

កាលបរិច្ឆេទ

កណ្ឌកិច្ចការបានបញ្ចប់ជាមួយប៉ុលនៅក្រោមការចាប់ខ្លួននៅទីក្រុងរ៉ូម ប៉ុន្តែគាត់នៅតែប្រកាស
យ៉ាងក្លាហានអំពីដំណឹងល្អដោយគ្មានឧបសគ្គ។ កណ្ឌកិច្ចការមិនកត់ត្រាការបៀតបៀន
ក្រុមជំនុំ ដែលបានចាប់ផ្ដើមដោយអធិរាជ នីរ៉ូ នៅឆ្នាំ ៦៤ នៃគ.ស.ទេ។ ហើយក៏មិនបាន
កត់ត្រាអំពីការធ្វើ ទុក្ខបុកម្នេញលើប៉ុលដែលត្រូវបានគេគិតថាជាទូទៅត្រូវបានគេសម្លាប់ក្នុង
កំឡុងពេលធ្វើទុក្ខបុកម្នេញរបស់នីរ៉ូលើក្រុមជំនុំប្រហែលជានៅឆ្នាំ ៦៥ ឬ ៦៦ គ.ស.។ 
ប្រសិនបើកណ្ឌកិច្ចការត្រូវបានសរសេរបន្ទាប់ពីរឿងនេះវាបានរៀបរាប់ពីការធ្វើទុក្ខបុកម្នេញលើ
ប៉ុលដែលជាតួអង្គលេចធ្លោបំផុតនៃកណ្ឌកណ្ឌនោះ។

ទោះជាយ៉ាងណាក៏ដោយនេះគឺជាកន្លែងដែលវារញ៉េរញ៉ៃ។ បើអ្នកចាំពីការពិភាក្សារបស់យើង
អំពីកាលបរិច្ឆេ ទនៅក្នុងមេរៀនមុនៗ យើងសន្និដ្ឋានថាម៉ាកុសត្រូវបានសរសេរនៅប្រហែលនៅ
ឆ្នាំ ៦៣-៦៤ គ.ស. ហើយថាម៉ាថាយ និងលូកាត្រូវបានគេសរសេរឡើងបន្ទាប់ពីកាលបរិច្ឆេ ទ
នេះប្រហែលនៅ ៦៦-៦៧ គ.ស.។ ទោះជាយ៉ាងណាក៏ដោយប្រសិនបើកណ្ឌកិច្ចការត្រូវបាន
សរសេរមុនពេល ប៉ុលស្លាប់នៅក្នុង ៦៥-៦៦ នៃគ.ស. នោះមានន័យថាកាលបរិច្ឆេ ទទាំងនេះ
មិនយល់ស្របគ្នាទេចាប់តាំងពីកណ្ឌលូកាបានត្រូវសរសេរមុនកណ្ឌកិច្ចការ។

ដូច្នេះតើនេះមានន័យយ៉ាងណា? នេះមានន័យថាវាជាការលំបាកខ្លាំងណាស់ក្នុងការដឹង
អ្វីមួយដោយគ្មានការសង្ស័យសោះ នៅពេលដែលរឿងនោះត្រូវបានសរសេរ ២០០០ ឆ្នាំ
កន្លងមកហើយ។ គ្មានអ្នកនិពន្ធណាម្នាក់ដែលប្រាប់យើងពីកាលបរិច្ឆេ ទនៃការសរសេរទេ។ 
យើងត្រូវធ្វើការសន្និដ្ឋានអំពីពេលណាដែលពួកគេបានសរសេរ ដោយសារតែអ្វីដែលពួកគេ
បានសរសេរ ឬអ្វីដែលពួកគេមិនបានប្រាប់ ជាពិសេសការបំផ្លាញព្រះវិហារបរិសុទ្ធ និងការ
ស្លាប់ របស់ប៉ុល។ 

ប្រហែលជាអាចទៅរួចដែលលូកាពិតជាបានសរសេរកណ្ឌកិច្ចការបន្ទាប់ពីការស្លាប់របស់ប៉ុល 
ហើយថាគាត់បានធ្វើការសម្រេចចិត្តដោយចេតនាមិនឲ្យនិយាយពីការបៀតបៀនក្រុមជំនុំ និង
ការស្លាប់នៃប៉ុលនៅក្រោមអធិរាជនីរ៉ូ។

តើអ្នកអាចគិតពីហេតុផលណាដែលលូកាមិនប្រាប់រឿងទាំងនេះនៅក្នុងកណ្ឌកិច្ចការដែល
ឬទេ?

ដូច្នេះតើចម្លើយត្រឹមត្រូវគឺជាអ្វី? យើងមិនដឹងទេ ហើយនេះជាមូលហេតុដែលពេលយើងសិក្សា
ព្រះកណ្ឌ យើងត្រូវរក្សាឲ្យមានចិត្ដរាបទាប។ យើងមិនមានចម្លើយទាំងអស់នោះទេ ហើយគ្មាន
វិធីណាឲ្យយើងមានចម្លើយទាំងអស់នោះទេ។ យើងត្រូវមានឆន្ទៈទទួលស្គាល់ថាយើងអាចនឹង
យល់ខុសអំពីរឿងខ្លះដែលយើងគិត។ តាមរបៀបនេះយើងអនុញ្ញាតឲ្យព្រះគម្ពីរ បង្រៀនយើង
ដើម្បីប្រាប់យើងពីអ្វីដែលវាកំពុងព្យាយាមនិយាយជាជាងការប្រាប់ព្រះគម្ពីរថាវាមានន័យ
យ៉ាងម៉េច។

គោលបំណង

ដូច្នេះយើងមានកណ្ឌដំណឹងល្អបួនកណ្ឌដែលមានរូបភាពបួនខុសៗគ្នានៃជីវិត និងព័ន្ធកិច្ច
របស់ព្រះយេស៊ូវ ដែលបាននិពន្ធដោយអ្នកនិពន្ធបួននាក់ ដែលមានអ្នកស្ដាប់ដើមបួនផងដែរ។ 
ប៉ុន្ដែហេតុអ្វីបានជាលូកានៅពេលដែលគាត់បានបញ្ចប់កណ្ឌដំណឹងល្អរបស់គាត់ម្ដងរួចហើយ 
តើគាត់បានបោះមួយជំហានទៀត ហើយសរសេរកណ្ឌកិច្ចការ? តើគាត់មានគោលដៅអ្វី?

ដូចយើងអាចឃើញ លូកាបាននិយាយយ៉ាងច្បាស់ថាគាត់មានគោលបំណងពីរយ៉ាងដូចដែល
គាត់បានសរសេរ។ លូកាបានប្រកាសថាគាត់មានបំណងប្រាថ្នាសរសេរកំណត់ហេតុ
ប្រវត្តិសាស្ត្រពិត និងគួរឲ្យទុកចិត្តនៃក្រុមជំនុំនៅសតវត្សទី១ ។ ម្យ៉ាងវិញទៀតគាត់បាន
ប្រកាសថា គាត់មានគោលបំណងចំពោះផ្នែកទេវសាស្ត្រដ៏សំខាន់ គឺបំណងប្រាថ្នាដើម្បី
បង្ហាញ និងបញ្ជាក់ការពិត និងសារៈសំខាន់នៃសារដំណឹងល្អ។ 

លូកាចង់ឲ្យការងារទាំងពីរភាគនៃកណ្ឌដំណឹងល្អ និងកណ្ឌកិច្ចការរបស់គាត់ផ្ដល់នូវកំណត់ត្រា
ប្រវត្ដិសាស្ដ្រពិតប្រាកដដោយចាប់ផ្តើមពីជីវិតរបស់ព្រះយេស៊ូវនៅក្នុងកណ្ឌដំណឹងល្អ និងបន្ត
ជាមួយក្រុមជំនុំដើមនៅក្នុងកណ្ឌកិច្ចការ។ លោកលូកាបានតាំងចិត្តកត់ត្រាប្រវត្តិសាស្រ្ត
ពិតប្រាកដដោយសារគាត់បានយល់ពីគោលការណ៍ជាមូលដ្ឋានមួយដែលមានម្តងហើយ ម្តង
ទៀតនៅក្នុងកណ្ឌគម្ពីរ ព្រះបានបង្ហាញរូបអង្គទ្រង់នៅក្នុងប្រវត្ដិសាស្ដ្រពិតប្រាកដក្នុងចន្លោះ 
និងពេលវេ លា។

រចនាសម្ព័ន្ធ និងមាតិកា

សេចក្តីថ្លែងសង្ខេប

អ្នកនិពន្ធខាងព្រះគម្ពីរ បានធ្វើឲ្យវត្តមានរបស់ពួកគេត្រូវបានគេស្គាល់នៅក្នុងរឿងនិទាន
នៅក្នុងវិធីផ្សេងៗគ្នា។ ជួនកាលពួកគេអនុញ្ញាតឲ្យរឿងនេះនិយាយដោយខ្លួនឯង។ នៅពេល
ផ្សេងទៀតពួកគេបានបញ្ចេញមតិយ៉ាងច្បាស់អំពីអ្វីដែលកើតឡើងនៅក្នុងកំណត់ត្រារបស់
ពួកគេ។ យើងហៅតិចនិចលើកទីពីរនេះគឺការផ្ដល់មតិ។ លូកាបានធ្វើការផ្ដល់មតិជាច្រើនក្នុង
កណ្ឌកិច្ចការ។ គាត់បានផ្តល់ព័ត៌មានសាវតាជាការបង្ហាញចេតនានៃចិត្តរបស់តួអង្គ
ដែលពិពណ៌នាការពីបរិបទ និងសាវតា។ គាត់បានធ្វើដូច្នេះដើម្បីធានាថា សាររបស់គាត់ត្រូវ
បានបង្ហាញយ៉ាងច្បាស់លាស់ និងស្មោះត្រង់។ វិធីមួយក្នុងចំណោមវិធីដែលគាត់បាននិយាយ
ជាញឹកញាប់អំពីព្រឹត្តិការណ៍នៅក្នុងកណ្ឌរបស់គាត់គឺតាមរយៈសេចក្តីថ្លែ ងសង្ខេប។

ជាឧទាហរណ៍សូមអានកិច្ចការ ៥:៤២ ដែលលូកាបានសង្ខេបពីជោគជ័យ និងសកម្មភាព
របស់ក្រុមជំនុំដោយពាក្យទាំងនេះថា៖

ហើយអ្នកទាំងនោះចេះតែបង្រៀន ព្រមទាំងប្រាប់ដំណឹងល្អពីព្រះយេស៊ូវគ្រីស្ទ 
នៅក្នុងព្រះ‌វិហារ ហើយនៅអស់ទាំងផ្ទះរាល់តែថ្ងៃជានិច្ច

នេះគឺជាប្រភេ ទសេចក្ដីសង្ខេបដែលលូកាបានផ្ដល់ឲ្យជាទៀងទាត់នៅពាសពេញកណ្ឌកិច្ចការ
ដើម្បីបញ្ជាក់ដំណាក់កាលនៃភាពជោគជ័យនៃដំណឹងល្អ និងការរីកចម្រើនរបស់ក្រុមជំនុំ។ 
សូមស្តាប់ពាក្យរបស់គាត់នៅក្នុងកិច្ចការ ២៨: ៣០-៣១៖

រីឯប៉ុល គាត់នៅក្នុងផ្ទះដែលគាត់ជួល ពេញ២ឆ្នាំ គាត់បានទទួលអស់អ្នកណា
ដែលមកឯគាត់ ទាំងប្រកាសប្រាប់ពីនគរព្រះ ហើយបង្រៀនគ្រប់ទាំងសេចក្ដី ពី
ព្រះ‌អម្ចាស់យេស៊ូវ‌គ្រីស្ទតាមចិត្ត ឥតមានអ្នកណាឃាត់‌ឃាំ ងឡើយ។

ដូច្នេះយើងបានឃើញថាលូកាបានទាក់ទាញការយកចិត្តទុកដាក់ចំពោះលក្ខណៈខ្លះៗនៃ
ប្រវត្ដិសាស្ដ្ររបស់គាត់តាមរយៈសេចក្ដីសង្ខេបនានា យើងគួរពិនិត្យមើលប្រភេ ទនៃការ
រីកចម្រើនរបស់ក្រុមមជំនុំដែលលេចចេញពីសេចក្ដីសង្ខេបទាំងនេះ។

កំណើនក្រុមជំនុំ

នៅពេលលូកាបានរៀបរាប់អំពីការរីកចម្រើនរបស់ពួកជំនុំគាត់បានរៀបរាប់ជាក់លាក់នូវកម្លាំង
ពីរផ្នែក ។ ទីមួយ គាត់បានសរសេរអំពីកំណើនខាងក្នុង និងភាពតានតឹងនៅក្នុងក្រុមជំនុំ 
ហើយនៅមួយទៀតគាត់បានសរសេរអំពីកំណើនខាងក្រៅ  និងការប្រឆាំងពីខាងក្រៅ ក្រុមជំនុំ។ 
នោះមានន័យថាយ៉ាងដូចម្ដេច?

ពាក្យថា«កំណើនខាងក្នុង» សំដៅលើការរីកចំរើនខាងវិញ្ញាណនៅក្នុងសហគមន៍  គ្រីស្ទាន។ វា
គឺជាការរីកចម្រើនក្នុងគុណភាពនៃជីវិតជាគ្រីស្ទបរិស័ទរបស់បុគ្គលម្នាក់  និងពីពួកជំនុំ
ទាំងមូល។ ហើយពាក្យថា «ភាពតានតឹង» គឺជាបញ្ហា  សំណួ រចម្រូងចម្រាស់ និងការតស៊ូដែល
កើតឡើងនៅក្នុងក្រុមជំនុំ។ នៅក្នុងកណ្ឌកិច្ចការ លូកាបានបង្ហាញជាទៀងទាត់ថាមាន
ទំនាក់ទំនងទៅវិញទៅមករវាងកំណើនផ្ទៃ ក្នុង និងភាពតានតឹង។ កំណើនផ្ទៃ ក្នុងបាននាំឲ្យមាន
ភាពតានតឹង ហើយភាពតានតឹងបាននាំឲ្យមានកំណើនផ្ទៃ ក្នុង។

ទីពីរនៅក្នុងប្រភេ ទនៃការរីកចម្រើននៃក្រុមជំនុំដែលូកាបានរៀបរាប់គឺកំណើនខាងក្រៅ  និងការ
ប្រឆាំង។ ដោយ «កំណើនខាងក្រៅ » យើងមានន័យថាក្រុមជំនុំបានកើនឡើងជាលំដាប់ដោយ
ការបន្ថែ មសមាជិកថ្មី។ នេះគឺជាកំណើនតាមចំនួន។ ហើយដោយពាក្យថា "ការប្រឆាំង" យើង
កំពុងសំដៅទៅលើការពិតដែលជារឿយៗជម្លោះកើតឡើងរវាងព្រះវិហារ និងពិភពមិនជឿដូចជា
អ្នកមិនជឿមានប្រតិកម្មអវិជ្ជមានចំពោះដំណឹងល្អ។ ជាថ្មីម្តងទៀតមានទំនាក់ទំនងរវាងគំនិត
ទាំងពីរនេះនៅក្នុងកណ្ឌកិច្ចការ។ ជួនកាលកំណើនខាងក្រៅ បាននាំឲ្យមានការជំទាស់ ហើយ
ការជំទាស់បាននាំឲ្យមានកំណើនខាងក្រៅ ផងដែរ។

លើសពីនេះទៅទៀតលូកាបានបង្ហាញជាញឹកញាប់ថាមានទំនាក់ទំនងទៅវិញទៅមករវាង
ចំនុចទាំងពីរនេះ រវាងការរីកចម្រើនខាងក្នុង និងភាពតានតឹង ហើយមិង កំណើនខាងក្រៅ  និង
ការប្រឆាំង។ ម៉្យាងទៀតលូកាបានចង្អុលបង្ហាញជាទៀងទាត់ថាកំណើន និងភាពតានតឹង
ខាងក្នុងនាំឲ្យមានកំណើន និងការជំទាស់ពីខាងក្រៅ  ហើយការរីកចម្រើនខាងក្រៅ  និង
ការជំទាស់ធ្វើឲ្យមានកំណើននិងតានតឹងខាងក្នុង។ នៅពេលយើងសិក្សាពីព្រឹត្ដិការណ៍ក្នុង
កណ្ឌកិច្ចការ សូមពិនិត្យមើលការរីកចម្រើន និងភាពតានតឹងផ្សេងៗគ្នាទាំងនេះ ហើយឃើញពី
របៀបដែលវាមានទំនាក់ទំនងគ្នាទៅវិញទៅមក។

សេចក្ដីសង្ខេបដែលលូកាបានធ្វើនៅក្នុងកណ្ឌរបស់គាត់ពន្យល់ថាគ្រប់ផ្នែកសំខាន់ នៃកណ្ឌ
កិច្ចការបានពណ៌នាអំពីការរីកចំរើននៃដំណឹងល្អ ដែលវាបានរីករាលដាលតាមរយៈទីបន្ទាល់នៃ
ពួកជំនុំដំបូង។ នៅពេលដែលព្រះយេស៊ូវបានបង្គាប់ពួកសាវកនៅក្នុងកិច្ចការ ១:៨ ទ្រង់បាន
បង្គាប់ពួកគេឲ្យធ្វើជាសាក្សីការប្រកាសដំណឹងល្អជាលើកដំបូងនៅក្នុងក្រុងយេរូសាឡឹម ហើយ
បន្ទាប់មកបានរីករាលដាលទៅកាន់ពិភពលោកទាំងមូល។ សូមស្ដាប់ម្ដងទៀតនូវពាក្យរបស់
ព្រះយេស៊ូវទៅកាន់ពួកសាវកនៅក្នុងកិច្ចការ ១:៨៖

ប៉ុន្តែកាលណាព្រះ‌វិញ្ញាណបរិសុទ្ធបានមកសណ្ឋិតលើអ្នករាល់គ្នា នោះអ្នករាល់គ្នានឹងបាន
ព្រះ‌ចេស្តា ហើយនឹងធ្វើជាទីបន្ទាល់ពីខ្ញុំ នៅក្រុងយេរូ‌សាឡិម ព្រមទាំងស្រុកយូដា និងស្រុក
សាម៉ារីទាំងមូល ហើយរហូតដល់ចុងផែនដីបំផុតផង។

នៅទីនេះព្រះយេស៊ូវបានដាក់ចេញយុទ្ធសាស្រ្តភូមិសាស្រ្តសម្រាប់សាក្សីដំណឹងល្អនៃ
ក្រុមជំនុំ។ ដោយអំណាចដោយព្រះវិញ្ញាណបរិសុទ្ធ ពួកសាវកត្រូវចាប់ផ្តើមធ្វើបន្ទាល់នៅក្នុង
ក្រុងយេរូសាឡឹម បន្ទាប់មកនាំដំណឹងល្អទៅស្រុកយូដានិងសាម៉ារី ហើយនៅទីបញ្ចប់ដល់ចុង
ផែនដីដើម្បីពង្រី កនគរនៅគ្រប់ទីកន្លែងដែលពួកគេទៅ។

អ្នកប្រាជ្ញជាច្រើនបានសង្កេតឃើញថាលូកាបានរៀបចំកណ្ឌកិច្ចការនៅជុំវិញការអំពាវនាវរបស់
ព្រះយេស៊ូវអំពីការរីកចម្រើននៃក្រុមជំនុំ។ ហើយយើងនឹងអនុវត្តតាមលំនាំដូចគ្នា។

១:១-៨:៤ កំណើតនៃក្រុមជំនុំ និងការរីកចម្រើននៃដំណឹងល្អនៅក្រុងយេរូសាឡឹម

៨:៥-៨:៤៣ ការរីកចម្រើននៃដំណឹងល្អនៅស្រុកយូដា និងសាម៉ារី

១០:១-១២:២៥ ដំណឹងល្អរីករាលដាលដល់សាសន៍ដទៃ

១៣:១-១៤:២៨ ការធ្វើដំណើរបេសកកម្មដំបូងរបស់ប៉ុល

១៥:១-៣៥ ក្រុមប្រឹក្សានៃក្រុងយេរូសាឡឹម

១៥:៣៦-១៨:២២ ការធ្វើដំណើរបេសកកម្មទីពីររបស់ប៉ុល

១៨:២៣-២១:១៦ ការធ្វើដំណើរបេសកកម្មទីបីរបស់ប៉ុល

២១:១៧-២៨:៣១ ការធ្វើដំណើររបស់ប៉ុលទៅកាន់ទីក្រុងរ៉ូម

១:១-៨:៤ កំណើតនៃក្រុមជំនុំ និងការរីកចម្រើននៃណឹងល្អនៅក្រុងយេរូសាឡឹម

១:១-២៦ ការណែនាំចុងក្រោយរបស់ព្រះយេស៊ូវដល់ពួកសិស្សរបស់ទ្រង់មុននឹងឡើងទៅ
ស្ថានសួគ៌។ ពាក្យថា «សាវ័ក» មានន័យថា អ្នកដែលត្រូវបានបញ្ជូនជាអ្នកតំណាង និងសាក្សី 
ហើយព្រះយេស៊ូវកំពុងបញ្ជូនសាវ័ករបស់ទ្រង់ទៅចុងផែនដីដើម្បីធ្វើជាសាក្សីចំពោះការរស់
ឡើងវិញរបស់ទ្រង់។

ការបញ្ជូននេះត្រូវបានធ្វើឡើងដោយភ្ជាប់ជាមួយនឹងការផ្តល់នូវព្រះវិញ្ញាណបរិសុទ្ធដើម្បីឲ្យ
ក្រុមជំនុំត្រូវបានប្រទានអំណាចឲ្យធ្វើអ្វីដែលព្រះយេស៊ូវបានបង្គាប់ឲ្យពួកគេធ្វើ។ ក្រោយពីបាន
ផ្ដល់ការណែនាំចុងក្រោយទាំងនេះ ព្រះយេស៊ូវបានឡើងទៅស្ថានសួគ៌ ហើយបន្ទាប់មកទេវតា
ពីរប្រាប់ពួកអ្នកកាន់តាមថាព្រះយេស៊ូវនឹងត្រឡប់មកវិញម្ដងទៀត។ ម៉ាត់ធាសត្រូវបាន
ជ្រើសរើសដើម្បីជំនួសលោកយូដាស អ៊ីស្កា រីយ៉ុត។

២:១-៤៧ ថ្ងៃបុណ្យទី ៥០ គឺជាថ្ងៃកំណើតនៃក្រុមជំនុំ។* 

ព្រះវិញ្ញាណបរិសុទ្ធត្រូវបានចាក់បង្ហូរមកលើពួកអ្នកជឿដែលបានប្រជុំគ្នានៅបន្ទប់ខាងលើ 
ហើយពួកគេបានចាប់ផ្តើមនិយាយភាសាដទៃ។ ដោយបានទទួលការបណ្តាលពីព្រះវិញ្ញាណ
បរិសុទ្ធលោកពេត្រុសបានផ្ដល់នូវសេចក្ដីអធិប្បាយដ៏មានឥទ្ធិពលមួយដែលសង្ខេបពីជីវិត និង
ការបម្រើរបស់ព្រះយេស៊ូវដោយដកស្រង់ពីកណ្ឌសញ្ញាចាស់ដើម្បីបង្ហាញថាព្រះយេស៊ូវជាព្រះ
មែស្ស៉ី ហើយអំពាវនាវដល់ហ្វូងមនុស្សអោយប្រែចិត្ត និងទទួលបុណ្យជ្រ មុជទឹក។ មនុស្សបី
ពាន់នាក់ជឿ ហើយទទួលបុណ្យជ្រ មុជទឹក ហើយក្រុមជំនុំដំបូងបង្អស់រីករាយជាមួយ
ពេលវេ លានៃការរៀន និងការប្រកបគ្នាបម្រើគ្នាទៅវិញទៅមក។ ពួកគេមានការពេញចិត្ត
ជាមួយគ្នា ហើយបន្តរីកចម្រើនជាលំដាប់និងខាងវិញ្ញាណ។

សូមស្រមៃ ថាបើក្រុមជំនុំរបស់អ្នកមានសមាជិក ១៥០ នាក់ ហើយក្នុងមួយថ្ងៃមានមនុស្ស 
៣០០០ នាក់ទៀតបានចូលរួម។ តើស្ថានការណ៍នេះនឹងនាំមកនូវព្រះពរ ហើយនិងបញ្ហា អ្វីខ្លះ?

៣:១-៤:៣៦ ពេត្រុសប្រោ សមនុស្សពិការម្នាក់ឲ្យជា ហើយអធិប្បាយនៅក្នុងព្រះវិហារបរិសុទ្ធ។ 
ពេត្រុស និងយ៉ូហានត្រូវបានចាប់ខ្លួន ប៉ុន្តែចំនួនអ្នកជឿនៅតែបន្តកើនឡើង។ ពេត្រុស និង
យ៉ូហានបាននៅមុខក្រុមប្រឹក្សាជាន់ខ្ពស់ ( ) Sanhedrin ហើយបានព្រមានមិនឲ្យប្រាប់មនុស្ស
អំពីព្រះយេស៊ូវ។ ពួកគេឆ្លើ យថាពួកគេត្រូវប្រាប់មនុស្សអំពីអ្វីដែលពួកគេបានឃើញ។

សូមអាន ៣:៨-១៣ ហើយប្រៀបធៀបពេត្រុសនៅក្នុងខកណ្ឌនេះជាមួយនឹង        ពេត្រុស
ដែលបានបដិសេធព្រះយេស៊ូវ ៣ ដងបន្ទាប់ពីទ្រង់ត្រូវបានគេចាប់ខ្លួន។ តើមានអ្វីខុសប្លែកពី
គាត់ ហើយហេតុអ្វីគាត់បានផ្លាស់  ប្តូរ?

៥:១-១១ អាណានាស និងសាភីរ៉ា

ហេតុអ្វីបានជាអ្នកគិតថាពួកគេត្រូវបានគេដាក់ទណ្ឌកម្មយ៉ាងខ្លាំងដូច្នេះ?

៥:១២-៤២ ក្រុមជំនុំនៅតែបន្តរីកចំរើន។ ពួកសាវកត្រូវបានចាប់ខ្លួន ប៉ុន្តែទេវតាមួយបាន
ដោះលែងពួកគេ។ ពួកគេត្រូវបានគេនាំទៅមុខនៅមុខតុលាការជាន់ខ្ពស់។ ជាថ្មីម្តងទៀតពួកគេ
និយាយថា ពួកគេត្រូវតែគោរពតាមការបង្គាប់បញ្ជារបស់ព្រះដើម្បីធ្វើជាសាក្សីដល់ព្រះយេស៊ូវ។ 
ពួកគេត្រូវគេវាយ ហើយព្រមានមិនឲ្យនិយាយអំពីព្រះយេស៊ូវ ប៉ុន្តែពួកគេមិនអើពើការព្រមាន 
ហើយបន្តផ្សព្វផ្សាយដំណឹងល្អ។

៦:១-៧ ការរីកចម្រើនយ៉ាងឆាប់រហ័សក្នុងក្រុមជំនុំនាំឲ្យមានភាពតានតឹងរវាងជនជាតិយូដា
មកពីប៉ាឡេស្ទីន និងសាសន៍យូដាដែលនិយាយភាសាក្រិកពីតំបន់ផ្សេងៗនៅអាស៊ី អំពី
ការចែ កចាយអាហារដល់ស្ដ្រីមេម៉ាយ ហើយបុរសប្រាំពីរនាក់នេះត្រូវបានជ្រើសរើសឲ្យ
ទទួលខុសត្រូវចំពោះការងារនេះ។

៦:៨-៨:៤ ស្ទេផាន ដែលជាជនជាតិ ហេព្រើរដែលនិយាយភាសាក្រិកម្នាក់ ត្រូវចាប់ខ្លួន ហើយ
អធិប្បាយទៅកាន់តុលាការជាន់ខ្ពស់នៃសាសន៍យូដាដោយនិយាយយ៉ាងហានក្លាថាគេមិន
ត្រូវការព្រះវិហារបរិសុទ្ធ ហើយពួកយូដាជាអ្នកមិនស្ដាប់បង្គាប់ព្រះ។ បន្ទាប់មកគាត់បានឃើញ 
និមិត្ដអំពីព្រះយេស៊ូវឈរនៅខាងស្ដាំដៃរបស់ព្រះ។ វាបានធ្វើឲ្យពួកគេខឹងយ៉ាងខ្លាំងរហូតដល់

ពួកគេបានគប់ដុំថ្មសម្លាប់គាត់។ សូលដែលត្រូវបានគេស្គាល់ថាជាប៉ុលគឺជាមនុស្សម្នាក់
ក្នុងចំណោមពួកអ្នកដែលជាប់នៅក្នុងការគប់ដុំថ្មលើស្ទេផានដែរ។

ឧបទ្ទវហេតុនេះបង្ហាញថាទីបំផុតក្រុមជំនុំជំរ: ( ) Sanhedrin បានអស់ការធ្មត់។ ចូរចងចាំថា
ទោះបីជាពួកគេស្អប់ព្រះយេស៊ូវខ្លាំងក៏ដោយ ពួកគេមិនអាចគប់ដុំថ្មលើទ្រង់ទេព្រោះពួកគេមិន
មានអំណាចដើម្បីធ្វើដូច្នេះក្រោមច្បាប់របស់រ៉ូមហើយពួកគេខ្លាច ប្រជាជន។ ប៉ុន្តែវាមិនបាន
រលាយបាត់ដូចដែលពួកគេសង្ឃឹមនោះឡើយ បន្ទាប់ពីព្រះយេស៊ូវត្រូវបានគេឆ្កាង ដំណឹងល្អនៃ
ព្រះយេស៊ូវត្រូវបានបន្តកើនឡើងហើយឥឡូវនេះពួកគ្រីស្ទាន គេហ៊ា នសូម្បីតែនិយាយថា
ព្រះវិហារបរិសុទ្ធគឺមិនចាំបាច់ទេ។ ក្រុមជំនុំជំរ: អស់ការអត់ធ្មត់ ហើយដឹកនាំដោយសូលពួកគេ
បានចាប់ផ្ដើមបៀតបៀនក្រុមជំនុំយ៉ាងសាហាវ។ ភាគច្រើននៃអ្នកជឿជាពិសេសពួកសាសន៍
យូដាដែលនិយាយភាសាក្រិកត្រូវបានបង្ខំឲ្យចាកចេញពីក្រុងយេរូសាឡិម។

៨:៥-៨:៤៣ ការរីកចម្រើននៃដំណឹងល្អនៅស្រុកយូដា និងសាម៉ារី

៨:៥-២៥ ភីលីពជាសាសន៍យូដាដែលនិយាយភាសាក្រិកដែលត្រូវបានជ្រើសរើសជា
អ្នកជំនួយនៅក្នុងកិច្ចការជំពូក ៦។  ភីលីពបានទៅទីក្រុងមួយនៅស្រុកសាម៉ារីអធិប្បាយពី
ដំណឹងល្អ ហើយធ្វើការអស្ចារ្សជាច្រើន។ មនុស្សជាច្រើនបានទទួលជឿ រួមទាំងគ្រូអាបធ្មប់ដ៏
ល្បីល្បាញម្នាក់ឈ្មោះស៊ីម៉ូន។ ពេត្រុស និងយ៉ូហានមកពីក្រុងយេរូសាឡិម ហើយអធិស្ឋានឲ្យ
ពួកគេទទួលព្រះវិញ្ញាណបរិសុទ្ធ។ ស៊ីម៉ូនដែលជាគ្រូអាបធ្មប់គឺច្រណែននឹងអំណាចដែលពួក
សាវកមានគឺការប្រគល់ព្រះវិញ្ញាណបរិសុទ្ធដោយដាក់ដៃលើ ហើយត្រូវបានថ្កោលទោសដោយ
ពេត្រុសនៅពេលដែលគាត់ចង់ទិញដោយប្រាក់ដើម្បីឲ្យគាត់មានអំណាចផងដែរ។

នេះគឺជាអត្ថបទគួរឲ្យចាប់អារម្មណ៍មួយ ពីព្រោះវានិយាយថាអ្នកជឿសាសន៍សាម៉ារីមិនបាន
ទទួលព្រះវិញ្ញាណបរិសុទ្ធទោះបីជាពួកគេបានទទួលបុណ្យជ្រ មុជទឹកក៏ដោយ។ កណ្ឌកិច្ចការ 
២:៣៨ និងកណ្ឌអេភេ សូរ ១:១៣ និយាយថា នៅពេលដែលយើងជឿលើព្រះយេស៊ូវ នោះយើង
ទទួលបានព្រះវិញ្ញាណបរិសុទ្ធ ដូច្នេះតើមានអ្វីកើតឡើងនៅក្នុងខកណ្ឌនេះ?

មនុស្សខ្លះគិតថាពួកសាសន៍សាម៉ារីត្រូវបានព្រះវិញ្ញាណបរិសុទ្ធគង់នៅ ប៉ុន្តែពួកគេមិនបាន
ទទួលអំណោយទាននៃព្រះវិញ្ញាណបរិសុទ្ធដូចជាការនិយាយភាសាដទៃ ព្រោះវាត្រូវការដាក់ដៃ
ដោយសាវ័ក ហើយភីលីពមិនមែនជាសាវកទេ។

អ្នកផ្សេងទៀតគិតថានេះជាព្រឹត្តិការណ៍ពិសេស ដំណឹងល្អបានរីករាលដាលពីសាសន៍យូដាទៅ
សាសន៍សាម៉ារីដែលជាពូជសាសន៍ចំរុះ។ ពួកសាសន៍សាម៉ារី និងពួកសាសន៍យូដាគឺជាសត្រូវ 
ហើយបើសិនជាពួកជំនុំមួយបានចាប់ផ្តើមនៅក្នុង    សាម៉ារីដោយគ្មានការជាប់ទាក់ទងនឹង
ពួកជំនុំយូដានៅក្រុងយេរូសាឡិម ពួកជំនុំនៅទីក្រុងយេរូសាឡិមនឹងមិនទទួលយកទេ។ ដូច្នេះ 
រង់ចាំរហូតដល់ពេត្រុស និងយ៉ូហានដែលជាអ្នកតំណាងនៃពួកជំនុំយូដាបានមកដល់មុននឹង
ប្រគល់អំណោយទានព្រះវិញ្ញាណបរិសុទ្ធទៅឲ្យពួកជំនុំសាម៉ារី។ នេះគឺដើម្បីឲ្យពេត្រុស និង
យ៉ូហានធ្វើជាទីបន្ទាល់ពីការពិតដែលថាសាសន៍សាម៉ារីគឺជាផ្នែកនៃព្រះវិហារតែមួយនៅក្នុង
ក្រុងយេរូសាឡឹម ហើយពោរពេញទៅដោយព្រះវិញ្ញាណតែមួយ។

តើអ្វីទៅជាចម្លើយត្រឹមត្រូវ? យើងមិនដឹងច្បាស់ទេ! វាក៏អាស្រ័យលើទេវសាស្ត្រ របស់អ្នកដែរ 
ដែលទាក់ទងនឹងកណ្ឌកិច្ចការ។ មនុស្សខ្លះគិតថាគោលបំណងសំខាន់នៃគម្ពីរកិច្ចការគឺដើម្បី
ផ្តល់ឲ្យយើងនូវប្រវត្ដិនៃពេលវេ លាពិសេសមួយគឺជាកំណើត និងការរីកចម្រើននៃក្រុមជំនុំនៅ
ដើមដំបូង។ មនុស្សផ្សេងទៀតគិតថាគោលបំណងសំខាន់នៃកណ្ឌកិច្ចការគឺដើម្បីផ្តល់ឲ្យយើង
គំរូនៃជីវិតក្នុងក្រុមជំនុំដើម្បីធ្វើតាម។ ក្រុមមួយគិតថារឿងជាច្រើនដែលយើងឃើញកើតឡើង
នៅក្នុងកណ្ឌកិច្ចការគឺនៅពេលនោះតែប៉ុណ្ណោះដើម្បីជួយក្រុមជំនុំរីកចំរើន ហើយនេះមិនមែនជា
អ្វីដែលយើងគួរតែរំពឹងថានឹងកើតឡើងក្នុងក្រុមជំនុំនាពេលបច្ចុប្បន្ននេះទេ។ ក្រុមផ្សេងទៀត
គិតថារឿងដែលកើតឡើងនៅក្នុងកណ្ឌកិច្ចការមិនមែនគ្រាន់តែសម្រាប់ពេលវេ លានៃកណ្ឌ
កិច្ចការតែសម្រាប់ក្រុមជំនុំគ្រប់ពេលវេ លា ហើយថារឿងទាំងនេះគួរតែកើតឡើងនៅក្នុងក្រុមជំនុំ
របស់អ្នកនៅសព្វថ្ងៃនេះ ហើយប្រសិនបើមិនកើតឡើង ក្រុមជំនុំរបស់អ្នកមិនមែនជាក្រុមជំនុំ
ត្រឹមត្រូវទេ។

តើក្រុមអ្វីដែលត្រឹមត្រូវ?

របៀបដែលអ្នកឆ្លើ យសំណួ រនោះនឹងមានឥទ្ធិពលលើរបៀបដែលអ្នកបកស្រាយនិងយល់ពីអ្វី
ដែលកើតឡើងនៅក្នុងកណ្ឌកិច្ចការ។ ពេលនេះមិនមែនជាពេលដែលត្រូវសួរសំណួ រនោះទេ តែ
ខ្ញុំចង់ឲ្យអ្នកគិតអំពីវា។

៨:២៦-៤០ បន្ទាប់ពីព្រឹត្ដិការណ៍នៅស្រុកសាម៉ារី ទេវតាមួយបានប្រាប់ ភីលីពឲ្យទៅខាងត្បូង
ក្រុងយេរូសាឡិម ដែលគាត់បានជួបជនជាតិអេធ្យូពីដែលជាអ្នកកោតខ្លាចដល់ព្រះដែលបាន
ទទួលពិធីបុណ្យជ្រ មុជទឹកបន្ទាប់ពីភីលីពពន្យល់ពីដំណឹងល្អ។ បន្ទាប់ពីនេះភីលីពត្រូវបាន
ព្រះវិញ្ញាណបរិសុទ្ធនាំទៅកន្លែងផ្សេង ហើយគាត់បានទៅក្រុងសេសារា។ នៅទីនេះយើងឃើញ
ដំណឹងល្អបន្តរីកចម្រើននៅខាងក្រៅ ក្រុងយេរូសាឡឹម។ បន្ទាប់ពីបានទៅដល់សាសន៍សាម៉ារី 
នោះដំណឹងល្អបានទៅដល់ពួកសាសន៍ដទៃដែលកោតខ្លាចព្រះ។

៩:១-៣៤ សូលនៅតែបៀតបៀនក្រុមជំនុំ ហើយកំពុងធ្វើដំណើរទៅក្រុងដាម៉ាសដើម្បី
បៀតបៀនក្រុមជំនុំនៅទីនោះ។ រំពេចនោះគាត់ត្រូវបានខ្វាក់ភ្នែ កបន្ទាប់ពីបានឃើញនិមិត្តនៅ
លើផ្លូវ ហើយបានឮសម្លេងរបស់ព្រះយេស៊ូវមានបន្ទូលបង្គាប់គាត់ឲ្យចូលទៅក្នុងក្រុងដាម៉ាស
និងរង់ចាំ ការណែនាំ។* អាណាណាសដែលជាគ្រីស្ទានម្នាក់នៅក្រុងដាម៉ាសកំពុងអធិស្ឋាន 
ហើយព្រះយេស៊ូវមានបន្ទូលប្រាប់គាត់ឲ្យទៅរកសុល ព្រោះទ្រង់នឹងប្រើសូលដើម្បីផ្សាយ
ដំណឹងល្អដល់សាសន៍ដទៃ។ សូលត្រូវបានផ្លាស់ប្តូរទាំងស្រុងពីអ្នកដែលស្អប់ក្រុមជំនុំ និង
ព្រះយេស៊ូវគ្រីស្ទទៅជាម្នាក់ដែលមានចិត្ដក្លាហាន ហើយចង់ប្រកាសថា ព្រះយេស៊ូវជាព្រះ
រាជបុត្រានៃព្រះ។ មនុស្សជាច្រើនមានការភ្ញាក់ផ្អើលយ៉ាងខ្លាំងចំពោះការផ្លាស់ប្តូរសូម្បីតែពួក
គ្រីស្ទានខ្លះដែលមិនជឿថាបុរសម្នាក់ដែលជាសត្រូវបែបនេះបានផ្លាស់ប្តូរ។ គាត់ក៏បានធ្វើឲ្យ
សត្រូវដែលមានបំណងសម្លាប់គាត់ដូច្នេះគាត់ត្រូវចាកចេញពីក្រុងដាម៉ាស។ យោងទៅតាម
កាឡាទី ១:១៦-១៨ ប៉ុលបានចំណាយពេល ៣ឆ្នាំ នៅអារ៉ាប់ក្នុងកំឡុងពេលនោះរវាងកិច្ចការ 
៩:២២ និង ៩:២៦ មុននឹងធ្វើដំណើរទៅក្រុងយេរូសាឡិមជាកន្លែងដែលគាត់បានជួបហើយ

បានបង្កើតមិត្ដភក្ដិជិតស្និទ្ធជាមួយបាណាបាស។ ដូចនៅទីក្រុងដាម៉ាសសេចក្ដីអធិប្បាយរបស់
សូលក្នុងក្រុងយេរូសាឡិមបានធ្វើឲ្យ សត្រូវ មានបំណងសំលាប់គាត់ ហើយពួកសាវកនៅក្រុង
យេរូសាឡិមបានបញ្ជូនគាត់ទៅក្រុងតើសុស។ លូកាបញ្ចប់ផ្នែកនេះដោយមានសេចក្ដី
រាយការណ៍សង្ខេបមួយអំពីរបៀបដែលក្រុមជំនុំនៅទូទាំងស្រុកយូដាស្រុកកាលីឡេ និងស្រុក
សាម៉ារីបានបន្ដរីកចម្រើន។

១០:១-១២:២៥ ដំណឹងល្អរីករាលដាលដល់សាសន៍ដទៃ

៩:៣២-១០:៤៨ នៅពេលដែល ស្នាក់នៅក្រុងយ៉ុបប៉េ ពេត្រុសមាននិមិត្ដមួយដែលព្រះបាន
ប្រាប់គាត់បីដងឲ្យបរិភោគអាហារដែលមិនស្របតាមច្បាប់ម៉ូសេ។ នៅពេលពេត្រុសបដិសេធ 
ព្រះមានបន្ទូលថាកុំហៅអ្វីដែលព្រះបានបង្កើត ស្អា ត ថាមិនស្អា តឡើយ។ បន្ទាប់ពីនិមិត្ដនេះ 
មានបុរសមកពីកូនេលាសដែលជានាយទាហានជនជាតិរ៉ូមដែលជាអ្នកកោតខ្លាចព្រះ បានឲ្យ
គេទៅអញ្ជើញពេត្រុស ហើយពេត្រុសក៏ទៅជាមួយពួកគេ។ ពេត្រុសចែ ករំលែកដំណឹងល្អ
ជាមួយកូនេលាស និងមិត្ដភក្រ្ដរបស់គាត់ហើយពួកគេទាំងអស់បានទទួលព្រះវិញ្ញាណបរិសុទ្ធ 
ហើយចាប់ផ្ដើមនិយាយភាសាដទៃ។ ដូចលែងមានភាពខុសគ្នារវាងអាហារស្អា ត និងមិនស្អា ត
ទៀតហើយ នោះគ្មានអ្វីដែលខុសគ្នារវាងជនជាតិយូដាស្អា តស្អំ និងសាសន៍ដទៃដែលមិន
បរិសុទ្ធឡើយ។

១១:១-១៨ នៅពេលដែលក្រុមជំនុំនៅក្រុងយេរូសាឡិមឮអំពីអ្វីដែលបានកើតឡើង ពេត្រុស
ត្រឡប់ទៅក្រុងយេរូសាឡិមវិញ។ គាត់ត្រូវបានគេរិះគន់ថាបានចូលទៅក្នុងផ្ទះនៃសាសន៍ដទៃ 
ហើយបរិភោគជាមួយពួកគេ ប៉ុន្តែគាត់ពន្យល់ថាព្រះបានប្រទានព្រះវិញ្ញាណបរិសុទ្ធដល់
សាសន៍ដទៃ ដូច្នេះតើពេត្រុសអាចប្រកែកជាមួយនឹងព្រះបានយ៉ាងដូចម្តេច?

១១:១៩-១២:២៥ លូកាបានពង្រី ករូបភាពលើសពីស្រុកយូដា និងសាម៉ារី ដើម្បីរាយការណ៍ថា
ការបៀតបៀនបន្ទាប់ពីការស្លាប់នៃស្ទេផាន មិនត្រឹមតែបានបណ្តាលឲ្យដំណឹងល្អត្រូវបានរីក
រាលដាលនៅទូទាំងប្រទេសស៊ីរីជាលើកដំបូងក្នុងចំណោមសាសន៍យូដាដទៃទៀតនោះទេ ប៉ុន្តែ

ពួកសាសន៍ដទៃ។ លោកបាណាបាសត្រូវបានបញ្ជូនទៅក្រុងអាន់ទីយ៉ូកដើម្បីស៊ើបអង្កេត។ 
សូលចូលរូមនៅក្រុងអន់ទីយ៉ូក ហើយពួកគេបង្រៀននៅទៅក្រុងអាន់ទីយ៉ូកអស់រយៈពេល
មួយឆ្នាំ។ អាន់ទីយ៉ូកនេះហើយដែលអ្នកជឿត្រូវបានហៅថាជាគ្រីស្ទានមុនគេ។ 

នេះគឺមានសារៈសំខាន់ណាស់សម្រាប់ក្រុមជំនុំដំបូង។ យើងបានឃើញពីកំណើត និងការ
រីកចម្រើននៃក្រុមជំនុំនៅក្រុងយេរូសាឡិម ហើយយើងបានឃើញការរីករាលដាលនៃដំណឹងល្អ
នៅទូទាំងស្រុកយូដា និងស្រុកសាម៉ារី ប៉ុន្តែអ្វីដែលយើងឃើញជាចម្បងនោះគឺថាក្នុងចំណោម
ពួកអ្នកដែលកោតខ្លាចព្រះ គឺជាមនុស្សដែលស្គាល់សាសនាយូដាហើយ។ ក្រុមជំនុំនៅតែរក្សា
ភាពជនជាតិយូដាជាច្រើន។ ការនិមិត្តរបស់ពេត្រុស និងព្រឹត្ដិការណ៍នៅផ្ទះកូនេលាសបាន
ដាស់តឿនក្រុមជំនុំឲ្យជឿជាក់ថា ព្រះបានពង្រី កសេចក្ដីសង្គ្រោះដល់សាសន៍ដទៃ ប៉ុន្ដែនៅក្រុង
អាន់ទីយ៉ូកជាកន្លែងដែលមនុស្សមិនដែលធ្លាប់ជួបជាមួយព្រះពីមុនក្លាយទៅជាអ្នកជឿ ហើយ
ក្រុមជំនុំចាប់ផ្ដើមទទួលយក លក្ខណៈសាសន៍ដទៃជាច្រើន។

ក្នុងអំឡុងពេលនៃការរីកចំរើននេះការបៀតបៀននៅតែបន្ត ស្ដេចហេរ៉ូឌអរគ្រីប៉ាទី១បានសម្លាប់
សាវ័កយ៉ាកុប ហើយបានចាប់ពេត្រុសជាប់គុកដោយមានបំណងសម្លាប់គាត់ដែរ។ ក៏ប៉ុន្ដែ
ម្ដងទៀតពេត្រុសបានត្រូវរំដោះដោយទេវតា។ លូកាបានបញ្ចប់ផ្នែកនេះដោយរៀបរាប់ថាបើ
ទោះបីមានទ្រព្យសម្បត្តិ និងអំណាចជាច្រើនស្ដេច  ហេរ៉ូឌអរគ្រីប៉ាទី១ បានស្លាប់ ហើយបើ
ទោះជាមានការបៀតបៀនក៏ក្រុមជំនុំនៅតែរីកចំរើន។

១៣:១-១៤:២៨ ការធ្វើដំណើរបេសកកម្មដំបូងរបស់ប៉ុល

ការផ្តោតអារម្មណ៍នៃកណ្ឌកិច្ចការបានផ្លាស់ប្តូរឆ្ងាយពីក្រុមជំនុំយូដាភាគច្រើនទាំងនៅក្នុង និង
នៅជុំវិញក្រុងយេរូសាឡឹមទៅកាន់ក្រុមជំនុំភាគច្រើនដែលជាសាសន៍ដទៃដែលមានមូលដ្ឋាន
នៅក្រុងអាន់ទីយ៉ូក នៅពេលដែលលូកាបន្តរឿងរ៉ាវរបស់គាត់ពីការរីករាលដាលនៃដំណឹងល្អពី
ក្រុងយេរូសាឡឹមដល់ចុងបញ្ចប់នៃផែនដី។



154

ព្រះវិញ្ញាណបរិសុទ្ធមានបន្ទូលទៅកាន់ពួកជំនុំនៅក្រុងអាន់ទីយ៉ូកដែលប្រាប់ពួកគេឲ្យបញ្ចូន
សូល និងបាណាបាសជាបេសកកជនដល់សាសន៍ដទៃ។ អមដោយលោកយ៉ូហានម៉ាកុស
ពួកគេបានចាប់ផ្តើមធ្វើដំណើរទៅកោះស៊ីរូសជាកន្លែងដែលពួកគេផ្សាយដំណឹងល្អជាមួយ
អភិបាលនៃកោះនេះ ហើយប្រឈមមុខនឹងគ្រូអាប‌ធ្មប់។ បន្ទាប់មកពួកគេបានធ្វើដំណើរ
ទៅកាន់កំពង់ពើកា នៅឆ្នេ រនៃប្រទេសទួរគីសម័យទំនើប ប៉ុន្ដែយ៉ូហានម៉ាកុសបានត្រឡប់ទៅ
ក្រុងយេរូសាឡិមវិញ។ តើអ្នកគិតអ្វីពីមូលហេតុដែលលោកយ៉ូហានម៉ាកុសបានចាកចេញពី
ពួកគេ?

នៅពេលត្រឡប់មកវិញនៅលើដីគោកលោកសូល និងបាណាបាសបានធ្វើដំណើរទៅកាន់
ទីក្រុងមួយចំនួននៅតំបន់កាឡាទីដោយផ្សាយដំណឹងល្អ។ មនុស្សជាច្រើនជឿលើព្រះយេស៊ូវ 
មនុស្សខ្លះគិតថាសូល និងបាណាបាសជាព្រះនៅទីក្រុងមួយ ហើយសូល និងបាណាបាស
ប្រឈមមុខនឹងការប្រឆាំងយ៉ាងខ្លាំងពីពួកយូដា។ បន្ទាប់មកពួកគេបានធ្វើដំណើរត្រឡប់
ទៅកាន់ក្រុងអាន់ទីយ៉ូកវិញ ដោយទៅក្រុមជំនុំដែលពួកគេបានកើត ហើយតែងតាំងពួកអ្នក
ចាស់ទុំ។

វាជាកំឡុងពេលធ្វើដំណើរបេសកកម្មដំបូងនេះដែលលូកាឈប់ហៅសូលដែលជាឈ្មោះ
ហេព្រើររបស់គាត់ ហើយចាប់ផ្ដើមហៅគាត់តាមឈ្មោះក្រិករបស់គាត់គឺប៉ុល។ ដូចគ្នានេះផង
ដែរនៅមុន ១៣:១៣ លូកាតែងតែនិយាយសំដៅទៅពួកគេដូចជាបាណាបាស និងសូល/ប៉ុល 
ប៉ុន្ដែបន្ទាប់ពី ១៣:១៣ មកគឺជា ប៉ុល និងបាណាបាស ប្រហែលនេះជាសញ្ញាមួយពី
ការផ្លាស់ប្ដូរការដឹកនាំ។

ខ្ញុំនឹងមិននិយាយលំអិតអំពីរឿងនេះឬការធ្វើដំណើរបេសកកម្មពីរផ្សេងទៀតរបស់  ប៉ុល ពីព្រោះ
អ្នកបានធ្វើដោយខ្លួនឯងសម្រាប់កិច្ចការផ្ទះរបស់អ្នក ប៉ុន្តែខ្ញុំនឹងនិយាយពីរឿងមួយចំនួន។

ទីមួយ ទោះបីជាវាចំណាយពេលយូរដើម្បីធ្វើដំណើរពីកន្លែងមួយទៅកន្លែងមួយក៏ដោយក៏
ពួកគេមានសេរីភាពអាចធ្វើដំណើរបាន។ ថ្ងៃនេះពួកគេនឹងមានការព្រួយបារម្ភអំពីការទទួល

បានសិទ្ធ និងការអនុញ្ញាតការងារ។ ឥឡូវនេះបេសកកជនជាច្រើននៅជុំវិញពិភពលោកមាន
បញ្ហា ដោយសារតែទិដ្ឋាការ ប៉ុន្ដែលោកប៉ុល បាណាបាស និងយ៉ូហានម៉ាកុស មិនចាំបាច់
ព្រួយបារម្ភអំពីការទទួលបានទិដ្ឋាការទេដោយសារពួកគេធ្វើដំណើរនៅក្នុងផ្នែកមួយនៃចក្រភព
រ៉ូមពីរដ្ឋមួយទៅរដ្ឋមួយផ្សេងទៀត។ មិនតែប៉ុណ្ណោះពួកគេមិនត្រូវការទិដ្ឋាការដោយសារតែ
ពួកគេនៅក្នុងប្រទេសដូចគ្នា ពួកគេក៏មិនត្រូវការការអនុញ្ញាតិពីរដ្ឋាភិបាលដើម្បីទៅពីកន្លែង
មួយទៅកន្លែងមួយទៀតដោយសារតែមានសេរីភាពក្នុងការធ្វើដំណើរ។ ក្នុងចក្រភពរ៉ូម
ដរាបណាមនុស្សមិនចាប់ផ្តើមបង្កបញ្ហា  ឬរំខានដល់ការដោះដូរពាណិជ្ជកម្ម ពួកគេជាធម្មតា
អាចធ្វើដំណើរពីកន្លែងមួយទៅកន្លែងមួយទៀត។

ទីពីរផ្ទុយពីពេលដែលខ្ញុំមកដល់ប្រទេសកម្ពុជា ប៉ុល និងបាណាបាសមិនចាំបាច់
ចំណាយពេលរៀនភាសាទេ។ ទោះបីជាមនុស្សមានភាសាផ្ទាល់របស់ពួកគេក៏ដោយក៏ពួក
គេជាច្រើននិយាយភាសាក្រិកដែរ ដូច្នេះប៉ុល និងបាណាបាសក៏អាចប្រាស្រ័យទាក់ទងដោយ
គ្មានការលំបាកជាមួយមនុស្សគ្រប់ទីកន្លែង។

ទីបី ទោះបីជាលោកប៉ុលត្រូវបានគេហៅជាសាវ័កទៅកាន់សាសន៍ដទៃ ជាញឹកញាប់ក៏ដោយ
បើសិនជាមានសាលាប្រជុំនៅក្នុងកន្លែងថ្មីដែលគាត់បានទៅ នោះគឺជាកន្លែងដំបូងដែលគាត់
បានទៅ។ ហេតុអ្វីបានជាគាត់បានទៅសាលាប្រជុំជាលើកដំបូង?

ចំណុចទាំងបីនេះយើងអាចមើលឃើញពីរបៀបដែលព្រះបានរៀបចំផ្លូវសម្រាប់ដំណឹងល្អដើម្បី
រីករាលដាល។ តើអ្នកចាំនៅដើមមេរៀននេះទេដែលខ្ញុំនិយាយថាបើមានស្ថានភាពត្រឹមត្រូវ 
នោះភ្លើ ងតូចអាចក្លាយទៅជាភ្លើ ងដ៏ធំ។ ព្រះបានរៀបចំផ្លូវតាមរយៈចក្រភពរ៉ូមដើម្បីឲ្យសិស្ស
អាចមានសេរីភាពក្នុងការធ្វើដំណើរ និងផ្លូវល្អៗដើម្បីធ្វើដំណើរ។ ទ្រង់បានរៀបចំផ្លូវតាមរយៈ
ចក្រភពក្រិកដោយធ្វើឲ្យប្រាកដថាមានភាសាពេញនិយមមួយដើម្បីធ្វើឲ្យទំនាក់ទំនងកាន់តែ
ងាយស្រួល។ ទ្រង់បានរៀបចំផ្លូវតាមមធ្យោបាយផ្សេងៗដោយកខ្វក់ពួកសាសន៍យូដាទូទាំង

តំបន់មេឌីទែ រ៉ាណេដើម្បីឲ្យមានមនុស្សជាច្រើនសាសន៍យូដា និងសាសន៍ដទៃដែលកោតខ្លាច
ព្រះដែលបានត្រៀមខ្លួនទទួលដំណឹងល្អរបស់ព្រះយេស៊ូវហើយបង្កើតក្រុមជំនុំ។

១៥:១-៣៥ ក្រុមប្រឹក្សានៃក្រុងយេរូសាឡឹម

លូកាបានកត់ត្រាពីរបៀបដែលដំណឹងល្អបានរីករាលដាលយ៉ាងឆាប់រហ័សក្នុងចំណោម
សាសន៍ដទៃ។ សូមចងចាំពីមុននៅពេលខ្ញុំនិយាយថា នៅក្នុងកណ្ឌកិច្ចការ យើងតែងតែឃើញ
ពីទំនាក់ទំនងរវាងកំណើនខាងក្នុង និងភាពតានតឹង និងការរីកចម្រើនខាងក្រៅ និងភាព
តានតឹង។ ឥឡូវនេះនៅក្នុងកណ្ឌកិច្ចការយើងឃើញថារបៀបដែលមានការរីកចំរើនយ៉ាង
ឆាប់រហ័សក្នុងចំណោមពួកសាសន៍ដទៃកំពុងតែបង្កភាពតានតឹងនៅក្នុងក្រុមជំនុំ ជាពិសេស
ក្នុងចំណោមពួកគ្រីស្ទានសាសន៍យូដានៅក្រុងយេរូសាឡឹមដែលនៅតែពិបាកដោះស្រាយថា
ពួកអ្នកជឿសាសន៍ដទៃថ្មីមានឋានៈណានៅក្នុងក្រុមជំនុំ។ វាមានការពិបាកជាពិសេស
ដោយសារជនជាតិដទៃមានទំនៀមទម្លាប់ខុសគ្នាជាច្រើនដែលពួកយូដាគិតថាជាការ
វាយលុក។

សម្រាប់អ្នកខ្លះក្នុងចំណោមពួកជំនុំនៅក្រុងយេរូសាឡឹម គឺអ្នកជឿដែលជាពួកផារ៉ាស៊ី នោះ
ដំណោះស្រាយនោះគឺដើម្បីក្លាយទៅជាពួកគ្រីស្ទាន ពួកសាសន៍ដទៃត្រូវតែក្លាយជាសាសន៍
យូដាមុន។ ពួកសាសន៍យូដាគឺជាសាសនរបស់ព្រះ។ ព្រះយេស៊ូវគឺជាសាសន៍យូដាម្នាក់ដែល
ទ្រង់ត្រូវបានបញ្ជូនទៅសាសន៍យូដា ដូច្នេះវាមានន័យថាដើម្បីក្លាយជាអ្នកដើរតាមព្រះយេស៊ូវ 
នោះអ្នកត្រូវធ្វើជាសាសន៍យូដាជាមុន។ នេះមានន័យថាត្រូវទទូលការកាត់ស្បែក និងធ្វើតាម
ច្បាប់របស់ម៉ូសេ។

មនុស្សពីក្រុមនេះមកពីក្រុងយេរូសាឡិម ហើយចាប់ផ្ដើមបង្រៀននៅក្រុមជំនុំជាច្រើន។ លោក 
ប៉ុល និងលោកបាណាបាសក៏បានឈ្លោះជាមួយពួកគេក្នុងក្រុងអន់ទីយ៉ូក និងក្រុមជំនុំនៅក្រុង
អន់ទីយ៉ូកបានបញ្ជូនលោកប៉ុលនិងលោកបារណាបាស ទៅក្រុងយេរូសាឡឹម។  នៅទីនោះ
ពួកគេបានប្រកែកថាសាសន៍ដទៃមិនចាំបាច់ក្លាយជាសាសន៍យូដាដើម្បីទទួលបានសេចក្ដី

សង្រ្គោះ ។ បន្ទាប់ពីបានស្ដាប់លោក   ពេត្រុស ប៉ុល និងលោក បារណាបាស ពូកសាវ័ក និង
ពួកចាស់ទុំ បានយល់ព្រមថាសាសន៍ដទៃមិនចាំបាច់ក្លាយជាសាសន៍យូដាទេ ប៉ុន្ដែគេបាន
សូមសាសន៍ដទៃឲ្យចៀសវាងចំពោះរបស់ដែលបានថ្វាយដល់រូបព្រះ ឈាម សត្វដែលសំឡាប់
ដោយច្របាច់ក និងសេចក្ដីកំផិត។

ហេតុអ្វីបានជាពួកគេបានធ្វើការណែនាំទាំងនេះ?

មូលហេតុមួយគឺដើម្បីឲ្យពួកសាសន៍ដទៃបង្ហាញមានភស្ដុតាងនៃជំនឿរបស់គេ កិច្ចការនៃ
ព្រះវិញ្ញាណបរិសុទ្ធក្នុងការផ្លាស់ប្តូរជីវភាពរស់ក្នុងជីវិតរបស់ពួកគេ។ មូលហេតុផ្សេងទៀតគឺ
ជួយពួកសាសន៍ដទៃប្រកបជាមួយពួកអ្នកសាសន៍យូដាដែលនៅតែកាន់ច្បាប់ចំណីអាហា
ររបស់សាសន៍យូដា។

តើការណែនាំណាខ្លះដែលជាប់ទាក់ទងនឹងភស្តុតាងនៃការផ្លាស់ប្តូររបៀបរស់នៅ និងដែល
ជាប់ពាក់ព័ន្ធនឹងការរក្សាទំនាក់ទំនងជាមួយពួកសាសន៍យូដា?

ម្យ៉ាងទៀតគឺអំពីការរក្សានូវមិត្តភាពចាប់តាំងពីជនជាតិយូដាគិតថាសាសន៍ដទៃមានសីលធម៌
ទាប ដូច្នេះពួកសាវកចង់ឲ្យជនជាតិដទៃប្រុងប្រយ័ត្នដើម្បីបង្ហាញថាមិនមែនជាការពិត។ ប៉ុន្តែ
ច្បាប់ដែលទាក់ទងនឹងម្ហូបអាហារគឺ ពិសេសដើម្បីជួយក្នុងការរក្សាមិត្តភាពជាមួយក្រុមជំនុំ
សាសន៍យូដា។

តើមានន័យថាអ្វីខុសទេក្នុងការបរិភោគអាហារដែលមានឈាម ឬអាហារដែលសែន 
ទៅឲ្យរូបព្រះ? តើក្រុមជំនុំរបស់អ្នកគិតយ៉ាងណាចំពោះអាហារជាមួយឈាម? អាហាររបស់
សត្វដែលសំឡាប់ដោយច្របាច់ក? អាហារដែលគេថ្វាយទៅព្រះក្លែងក្លាយ? តើមានអ្វី
ផ្សេងទៀតដែលក្រុមជំនុំរបស់អ្នកបង្រៀនថាគ្រីស្ទបរិស័ទមិនគួរធ្វើទេ?

នៅក្នុងកូរិនថូសទី១ ៨: ៤-១៣ សាវ័ក ប៉ុលប្រាប់យើងថាការបរិភោគអាហារដែលថ្វាយដល់រូប
ព្រះគឺមិនមែនជាអំពើបាបទេ ប៉ុន្តែយើងមិនត្រូវប្រើសេរីភាពរបស់យើង ដើម្បីធ្វើឲ្យអ្នកដែល

ខ្ សោយខាងសេចក្តីជំនឿជំពប់ដួលឡើយ។ យើងក៏ត្រូវប្រុងប្រយ័ត្នដែរពីព្រោះសេរីភាពនៅក្នុង
ព្រះគ្រីស្ទមិនមែនមានន័យថាមានសេរីភាពក្នុងការប្រព្រឹត្ដអំពើបាបទេ។

ត្រលប់ទៅកណ្ឌកិច្ចការ ១៥! លោកប៉ុល  និងលោកបាណាបាសក៏បាន ត្រលប់ទៅក្នុងក្រុង
អន់ទីយ៉ូកវិញជាមួយលោយូដាស និងលោកស៊ីឡាស។ ក្រុមជំនុំសាសន៍ដទៃត្រូវបានធានាថា
ពួកគេមិនចាំបាច់ក្លាយទៅជាសាសន៍យូដាដើម្បីក្លាយទៅជាពួកគ្រីស្ទាន ហើយជាបញ្ហា ដែល
អាចនាំទៅដល់ការបែងចែ កពួកជំនុំ ឬមានន័យថាគ្រីស្ទសាសនាគឺជាផ្នែកតូចនៃសាសនា
យូដាប៉ុណ្ណោះ ដែលត្រូវបានគេជៀសវាង។

១៥:៣៦-១៨:២២ ការធ្វើដំណើរបេសកកម្មទីពីររបស់ប៉ុល

ប៉ុន្មានឆ្នាំក្រោយមក ប្រហែលជា ២-៣ ឆ្នាំបន្ទាប់ពីការធ្វើដំណើរលើកដំបូងរបស់ពួកគេ ប៉ុល
បានស្នើដល់បាណាបាសថាពួកគេទៅ ក្រុមជំនុំដែលពួកគេបានចាប់ផ្តើមនៅក្នុងតំបន់
កាឡាទី។ បាណាបាយល់ស្របតែចង់យកលោកយ៉ូហានម៉ាកុសទៅជាមួយ។  ប៉ុលបាន
បដិសេធ ហើយពួកគេបានបែកគ្នា។ បាណាបាស បានយកលោក   យ៉ូហានម៉ាកុស ទៅស្រុក
ស៊ីប ហើយប៉ុលបានយកស៊ីឡាសទៅតំបន់កាឡាទី។

ហេតុអ្វីបានជាប៉ុលចង់ចូលព្រះវិហារឡើងវិញពីការធ្វើដំណើរបេសកកម្មដំបូង?

នៅក្នុង ១៦:៤ លូកានិយាយថា ពួកគេបានទៅពីកន្លែងមួយទៅកន្លែងមួយទៀតប្រាប់ពួកជំនុំ 
អំពីការសម្រេចចិត្តដែលធ្វើឡើងដោយក្រុមប្រឹក្សានៃក្រុងយេរូសាឡឹមថា សាសន៍ដទៃមិន
ចាំបាច់ក្លាយជាសាសន៍យូដាមុនដើម្បីក្លាយជាពួកគ្រីស្ទានទេ។ ដូច្នេះគឺប្រហែលជាការ
ព្រួយបារម្ភរបស់ប៉ុលចំពោះសុខភាពខាងវិញ្ញាណរបស់ក្រុមជំនុំកាឡាទីដែលបានជំរុញឲ្យគាត់
ទៅលេងពួកគេឡើងវិញ។

នៅតាមផ្លូវប៉ុលបានជួបអ្នកជឿវ័យក្មេងម្នាក់ឈ្មោះធីម៉ូថេ ដែលគាត់អញ្ជើញឲ្យធ្វើដំណើរជាមួយ
ពួកគេ។

ហេតុអ្វីបានជាប៉ុលបានចង់ឲ្យធីម៉ូថេ ទទូលការកាត់ស្បែក ក្នុង១៦:៣?

មិនតែប៉ុណ្ណោះពួកគេបានទៅព្រះវិហារដែលបានចាប់ផ្ដើមនៅក្នុងដំណើរពីមុន ប៉ុន្តែដោយ
ទទួលបានការដឹកនាំពី ព្រះវិញ្ញាណបរិសុទ្ធពួកគេបានចាកចេញពីតំបន់អាស៊ីមីន័រ ហើយចូល
ទៅទ្វីបអឺរ៉ុប ទៅភីលីពនៅម៉ាសេដូន។ ពួកគេបានធ្វើឲ្យមនុស្សជាច្រើនប្រែចិត្តជាច្រើន ប៉ុន្ដែ
បានបង្កើតសត្រូវនៅពេលពួកគេដេញអារក្សចេញពីក្មេងស្រី ហើយត្រូវបានគេវាយ ហើយត្រូវ
បានគេចាប់ដាក់គុក។ ប៉ុន្តែព្រះធ្វើអន្តរាគមន៍ដូចដែលទ្រង់បានធ្វើនៅក្នុងកិច្ចការ ៥:១៩ និង 
១២:៧ ។

តើអ្វីដែលធ្វើឲ្យរឿងនេះខុសពីរឿងរ៉ាវពីរផ្សេងទៀត?

ព្រះទ្រង់ប្រើការរញ្ជួយដីជំនួសទេវតាដើម្បីដោះលែងអ្នកទោសពីច្រវាក់របស់ពួកគេ ហើយជំនួស
ឲ្យការធ្វើតាមការប្រាប់ឲ្យចាកចេញពីគុក នោះប៉ុលនិងស៊ីឡាសស្ថិតនៅកន្លែងនោះ ហើយ
ចែ កចាយដំណឹងល្អជាមួយអ្នកយាមគុកនោះ ។

អាជ្ញាធរក្រុងភីលីពព្រួយបារម្ភនៅពេលពួកគេដឹងថា ប៉ុលនិងស៊ីឡាសជាពលរដ្ឋ រ៉ូម។ នេះគឺ
ដោយសារតែសិទ្ធិមួយនៃពលរដ្ឋរ៉ូមគឺថាអ្នកមិនអាចត្រូវគេវាយ ហើយអ្នកមានសិទ្ធិទទួល
បានការជំនុំជម្រះដោយយុត្តិធម៌ដែល  ប៉ុល និងស៊ីឡាសមិនបានទទួល។

ពីទីក្រុងភីលីព ពួកគេបានធ្វើដំណើរទៅក្រុងថែ ស្សាឡូនិច ក្រុងប៊ែរ៉ា ក្រុងអាថែ ន និងក្រុង
កូរិនថូស។ មនុស្សជាច្រើនដែលជាសាសន៍យូដា និងសាសន៍ដទៃបានទទួលដំណឹងល្អ ប៉ុន្ដែ
មានអ្នកផ្សេងទៀតដែលធ្វើទុក្ខដល់ពួកគេ។ ក្រោយពីចំណាយពេល ១៨ ខែ នៅក្រុងកូរិនថូស 
ពួកគេឆ្លងកាត់សមុទ្រអេហ្គេនត្រឡប់ទៅតំបន់អាស៊ីវិញ ហើយចុះចតនៅក្រុងអេភេ សូរ។ 
ម្ដងទៀតពួកគេដាំក្រុមជំនុំមួយ មុនប៉ុលធ្វើដំណើរទៅក្រុងសេសារា រួចធ្វើដំណើរត្រឡប់ទៅ
ក្រុងអាន់ទីយ៉ូកវិញ។

ដំណើរបេសកកម្មទីពីររបស់ប៉ុលនេះគួរឲ្យចាប់អារម្មណ៍ដោយសារមូលហេតុជាច្រើន។

ទីមួយយើងអាចមើលឃើញការដឹកនាំនៃព្រះវិញ្ញាណបរិសុទ្ធនៅក្នុងកន្លែងដែលពួកគេត្រូវទៅ 
(កិច្ចការ ១៦:៦-១០; ១៨:១០-១១) ក៏ដូចជាកិច្ចការនៃព្រះវិញ្ញាណបរិសុទ្ធក្នុងការបើកដួងចិត្ត
មនុស្សឲ្យទទូលដំណឹងល្អ (១៦:១៤) ។

ទីពីរចាប់ពី ១៦:១០ ទៅ លោកលូកាបានប្រើពាក្យថា "យើង" ជំនួសឲ្យ "ពួកគេ" ដូច្នេះវាច្បាស់
ណាស់ថានេះគឺជាពេលវេ លាដែលលូកាបានចូលរួមជាមួយសហការីរបស់ប៉ុល។ វាក៏នៅលើ
ការធ្វើដំណើរនេះដែរដែលយើងបានជួបដៃគូរបស់ប៉ុលជាច្រើនដែលត្រូវបានលើកឡើងនៅក្នុង
សំបុត្រមួយចំនួននាពេលក្រោយរបស់គាត់។ យើងជួបព្រីស៊ីល និងអាគីឡានៅក្រុងកូរិនថូស 
ហើយប៉ុលបានប្រាប់ដល់ពួកគេនៅកណ្ឌកូរិនថូសទី ១ ១៦:១៩ កណ្ឌរ៉ូម ១៦:៣-៤ និងកណ្ឌ
ធីម៉ូថេ ទី ២ ៤:១៩ ។ ស៊ីឡាសត្រូវបានរៀបរាប់នៅក្នុងកណ្ឌកូរិនថូសទី ២ ១:១៩ កណ្ឌ
ថែ ស្សាឡូនីចទី ១ ១:១ និងកណ្ឌថែ ស្សាឡូនិចទី ២ ១:១ ។ ធីម៉ូថេ ដែលប៉ុលហៅកូនប្រុស
នៅក្នុងសេចក្ដីជំនឿរបស់គាត់ត្រូវបានរៀបរាប់នៅក្នុងកណ្ឌហេព្រើរ ១៣:២៣ កណ្ឌភីលីព 
២:១៩ កណ្ឌថែ ស្សាឡូនីចទី ១ ៣:១-២ និងកណ្ឌធីម៉ូថេ ទី ១ និងកណ្ឌធីម៉ូថេ ទី ២ ! វាក៏អាច
ទៅរួចដែរ ដែលសូស្ថេន ឌែ លជាមេដឹកនាំសាលាប្រជុំនៅក្រុងកូរិនថូសនៅក្នុង    កិច្ចការ 
១៨:១៧ គឺសូស្ថេនដែលបានរៀបរាប់នៅក្នុងកណ្ឌកូរិនថូសទី ១ ១:១ ។

ទីបីដូចជាមុនកន្លែងដំបូងដែលគាត់ទៅលេងក្នុងទីក្រុងថ្មីគឺជាសាលាប្រជុំ។ ជាទូទៅពួកគេ
បើកចំហឲ្យស្ដាប់ពីលោកប៉ុល ប៉ុន្ដែក្រោយមកអ្នកដែលប្រឆាំងនឹងដំណឹងល្អបានបង្កបញ្ហា
ដល់ប៉ុល និងអ្នកដែលទទួលយកព្រះយេស៊ូវ។ ក្នុងដំណើរនេះយើងក៏ឃើញប៉ុលទៅទីអើរី‌យ៉ូស 
នៅក្រុងអាថែ នផងដែរ។ តើអ្វីដែលគួរឲ្យចាប់អារម្មណ៍អំពីរបៀបដែលប៉ុលផ្សាយដំណឹងល្អនៅ
ក្រុងអាថែ ន?

១៨:២៣-២១:១៦ ការធ្វើដំណើរបេសកកម្មទីបីរបស់ប៉ុល

ក្រោយពីបានស្នាក់នៅក្រុងអាន់ទីយ៉ូកអស់មួយរយៈពេលខ្លីប៉ុលចាកចេញដើម្បីទៅក្រុមជំនុំនៅ
តំបន់កាឡាទីម្ដងទៀតមុននឹងទៅក្រុងអេភេ សូរ។ គាត់បានចំណាយពេលជិត ៣ ឆ្នាំនៅក្រុង
អេភេ សូរបង្រៀនអំពីដំណឹងល្អ ហើយមនុស្សមកពីគ្រប់ភូមិភាគនៃតំបន់អាស៊ីមីន័រស្តាប់
ព្រះបន្ទូលរបស់ព្រះ។ បែបនោះគឺជាផលប៉ះពាល់នៃដំណឹងល្អដែលសិប្បករទាំងឡាយដែល
បានធ្វើទីសក្ការបូជាដើម្បីធ្វើសក្ការបូជាសម្រាប់ព្រះ អាតេមីសបានព្រួយបារម្ភថាពួកគេលែង
បានរកស៊ីរបរនោះ ហើយពួកគេបានធ្វើកុបកម្ម។ 

ពីក្រុងអេភេ សូរប៉ុលបានទៅពួកជំនុំជាច្រើនដែលគាត់បានដាំនៅស្រុកម៉ាសេដូន និងស្រុកក្រិក
ដោយចំណាយបីខែ នៅក្រុងកូរិនថូសមុននឹងធ្វើដំណើរត្រឡប់ទៅតំបន់អាស៊ីមីន។ 
គោលបំណងរបស់គាត់គឺដើម្បីទៅទីក្រុងរ៉ូម ប៉ុន្តែនៅក្នុងការលាគ្នារបស់គាត់ទៅពួកចាស់ទុំនៃ
ក្រុមជំនុំអេភេ សូរ គាត់បាននិយាយថាគាត់ត្រូវបានបង្ខំដោយព្រះវិញ្ញាណបរិសុទ្ធដើម្បី
ត្រឡប់ទៅក្រុងយេរូសាឡឹមវិញ។ នៅពេលធ្វើដំណើរគាត់ស្នាក់នៅផ្ទះរបស់ភីលីពនៅក្រុង
សេសារាជាកន្លែងដែលគាត់រស់នៅតាំងពីកណ្ឌកិច្ចការ ៨:៤០ ។ ពេលស្នាក់នៅទីនោះអ្នក
ប្រកាសទំនាយម្នាក់ឈ្មោះ អាហ្គាប៊ូសបានទាយថាប៉ុលនឹងត្រូវប្រគល់ឲ្យជនជាតិយូដានៅ
ក្រុងយេរូសាឡិមឲ្យប្រគល់ឲ្យជនជាតិដទៃ។ មិត្តភក្តិរបស់គាត់បានអង្វរគាត់មិនឲ្យទៅក្រុង
យេរូសាឡឹមទេ ប៉ុន្តែប៉ុលបាននិយាយថាគាត់មានឆន្ទៈក្នុងការស្លាប់ដើម្បី ព្រះយេស៊ូវ ហើយ
គាត់ត្រូវបានកំណត់ឲ្យទៅក្រុងយេរូសាឡឹម។

ការធ្វើដំណើរលើកទីបីរបស់ប៉ុលគឺគួរឲ្យចាប់អារម្មណ៍ពីព្រោះមិនដូចការធ្វើដំណើរពីរ
លើកដំបូងរបស់គាត់ទេ គាត់មិនបានដាំក្រុមជំនុំថ្មីណាទេ។ លើកនេះការផ្តោតអារម្មណ៍របស់
គាត់ជាពិសេសនៅពេលគាត់បានចំណាយពេលបីឆ្នាំនៅទីក្រុងអេភេ សូរគឺបង្រៀន និងបង្ហាត់
បង្រៀនអ្នកដទៃឲ្យកាន់តែច្រើនដើម្បីដាំក្រុមជំនុំ។ វាកាន់តែមានប្រសិទ្ធភាពសម្រាប់មនុស្សឲ្យ

មកជួបប៉ុលនៅអេភេ សូរដែលពួកគេអាចត្រូវបានបំពាក់បំប៉នហើយបន្ទាប់មកត្រលប់ទៅ
ផ្ទះរបស់ពួកគេ និងដាំក្រុមជំនុំនៅទីនោះ។

ដូចគ្នានេះផងដែរពីការធ្វើដំណើរនេះយើងអាចមើលឃើញនូវកិច្ចការជាច្រើនទៀតនៃព្រះ
វិញ្ញាណបរិសុទ្ធ ដូចជានៅក្រុងអេភេ សូរដែលជាកន្លែងដែលប៉ុលបានធ្វើការអស្ចារ្យជាច្រើន 
ហើយមនុស្សទទួលស្គាល់អំពើបាបរបស់ពួកគេហើយពួកគេដុតគម្ពីរ មន្តអាគមរបស់ពួកគេ 
ហើយនៅក្រុងត្រូអាសនេះហើយដែលប៉ុលបានធ្វើឲ្យអើទី‌កុសរស់ពីស្លាប់ឡើងវិញ ហើយ
នៅក្នុងសេសារាដែលព្រះវិញ្ញាណបរិសុទ្ធបានប្រាប់ប៉ុលថាគាត់នឹងត្រូវបានគេចាប់ខ្លួននៅក្នុង
ក្រុងយេរូសាឡឹម។

២១:១៧-២៨:៣១ ការធ្វើដំណើររបស់ប៉ុលទៅទីក្រុងរ៉ូ ម

២១:១៧-២៣:២២ ប៉ុលនៅក្រុងយេរូសាឡិម

ការធ្វើដំណើររបស់ប៉ុលទៅទីក្រុងរ៉ូមចាប់ផ្ដើមពីក្រុងយេរូសាឡិម។ ពីកណ្ឌកិច្ចការ ២៤:១៧ 
យើងដឹងថាហេតុផលចម្បងមួយសម្រាប់ការធ្វើដំណើរទៅក្រុង យេរូសាឡឹមគឺដើម្បីនាំយក
តង្វាយទៅឲ្យអ្នកក្រីក្រនៅក្នុងក្រុមជំនុំក្រុងយេរូសាឡឹមដែលគាត់បានលើកឡើងនៅក្នុងកណ្ឌ
កូរិនថូសទី១ ១៦:១-៤ និងកណ្ឌរ៉ូម ១៥: ២៥-២៧ ។ នេះគឺជាការប៉ុនប៉ងដែលប៉ុលចង់
បង្ហាញពីសាមគ្គីភាពរវាងពួកជំនុំសាសន៍ដទៃ និងសាសន៍យូដា។ យើងពិតជាមិនដឹងពីកណ្ឌ
កិច្ចការថាតើដង្វាយនោះត្រូវបានគេទទួល ឬបដិសេធ។ ទោះបីជាលោកប៉ុលបានទទួលការ
ទទួលស្វាគមន៍យ៉ាងកក់ក្តៅពីថ្នាក់ដឹកនាំនៃក្រុមជំនុំនៅក្រុងយេរូសាឡឹមក៏ដោយ ក៏វាហាក់
ដូចជាមានពួកគ្រីស្ទានសាសន៍យូដាជាច្រើនដែលជឿពាក្យចចាមអារ៉ាមដែលបាននិយាយថា
គាត់បានបង្រៀនពួកសាសន៍យូដាមិនឲ្យធ្វើតាមទំនៀមទម្លាប់របស់សាសន៍យូដា ឬឲ្យកូនៗ
របស់ពួកគេទទូលការកាត់ស្បែកឡើយ ដូច្នេះពួកគេមិនទទួលយកអំណោយពី គាត់ឬពួកជំនុំ
សាសន៍ដទៃ។

ទោះជាប៉ុលគិតថាការកាត់ស្បែកមិនមានប្រយោជន៍ក៏ដោយ ក៏យើងអាចដឹងតាម   រយៈ
សំបុត្ររបស់គាត់ និងកណ្ឌកិច្ចការដែលប៉ុលមិនបានហាមពួកសាសន៍យូដាមិនឲ្យកូនរបស់គេ
ទទូលការកាត់ស្បែក ឬថាពួកគេត្រូវបោះបង់ចោលពិធីបុណ្យនិងពិធីបុណ្យរបស់ពួកគេ។ ប៉ុន្ដែ
ដើម្បីបញ្ចុះបញ្ចូលពួកអ្នកជឿសាសន៍យូដាថាពាក្យចចាមអារ៉ាមអំពីប៉ុលគឺមិនពិតទេពួកគេសុំ
ឲ្យគាត់ចូលរួមក្នុងពិធីបុណ្យបរិសុទ្ធ។

នៅពេលគាត់ចូលទៅក្នុងព្រះវិហារបរិសុទ្ធ ជនជាតិយូដាខ្លះមកពីស្រុកអាស៊ីបានឃើញគាត់ 
ក៏បំបះបំបោរហ្វូងមនុស្សដោយនិយាយថា គាត់បានយកពូកសាសន៍ដទៃឲ្យចូលព្រះវិហារ
បរិសុទ្ធ។ ហ្វូងមនុស្សបានចាប់គាត់ ហើយហៀបនឹងសំឡាប់ប៉ុល នៅពេលគាត់ត្រូវបាន
ជួយសង្គ្រោះដោយពួកទាហានរ៉ូម។ ប៉ុលបានព្យាយាមអំពាវនាវដល់ហ្វូងមនុស្សដោយ
ចែ កចាយទីបន្ទាល់របស់គាត់ពីការបៀតបៀនក្រុមជំនុំមុនពេលដែលឃើញព្រះយេស៊ូវ
នៅក្នុងនិមិត្តមួយនៅលើផ្លូវទៅក្រុងដាម៉ាស់ ប៉ុន្តែពួកគេបានខឹងម្តងទៀត ហើយនាយទាហាន
រ៉ូមបាននាំលោកប៉ុលទៅឆ្ងាយ។

សាវ័កប៉ុលបាននៅមុខក្រុមប្រឹក្សាជាន់ខ្ពស់ ហើយប៉ុលបានប្រើការខ្វែ ងគំនិតរវាងពួកសាឌូស៊ី 
និងពួកផារីស៊ីអំពីការរស់ឡើងវិញដើម្បីឲ្យពួកផារ៉ាស៊ីនៅខាងគាត់។

ពួកមេដឹកនាំយូដាមានផែនការសម្លាប់ប៉ុល ប៉ុន្ដែក្មួយប្រុសរបស់ប៉ុលបានឮអំពីវា ហើយប្រាប់
ប៉ុលហើយប្រាប់ដល់នាយទាហានរ៉ូម។ នេះគឺជាការបញ្ជាក់តែមួយគត់នៅក្នុងកណ្ឌអំពីគ្រួសារ
ប៉ុល។ ប្រហែលជាពួកគេបានលះចោលគាត់ពេលដែលគាត់ក្លាយជាគ្រីស្ទានម្នាក់។

រឿងមួយដែលយើងអាចមើលឃើញនៅក្នុងផ្នែកនេះអំពីប៉ុលនៅក្រុងយេរូសាឡឹមគឺជារបៀប
ដែលគាត់បន្តហៅអ្នកដែលចង់សម្លាប់គាត់ «បងប្អូន» (កិច្ចការ ២២:១ និង ២៣:១,៥) ។ ថ្វីបើ
មានការចោទប្រកាន់ថាគាត់បានបោះបង់ចោលនូវជីវប្រវត្តិរបស់ជនជាតិយូដាក៏ដោយ ក៏គាត់
នៅតែកំណត់ខ្លួនឯងថាជាជនជាតិយូដា ហើយមានសេចក្ដីស្រឡាញ់យ៉ាងជ្រាលជ្រៅ ចំពោះ
ពួកគេ  ហើយបន្តចែ កចាយដំណឹងល្អជាមួយពួកគេនៅចំពោះមុខស្ថានភាពលំបាក។

២៣:២៣-២៦:៣២ ប៉ុលនៅក្រុងសេសារា

ប៉ុលត្រូវបានបញ្ជូនទៅសេសារាដើម្បីសុវត្ថិភាពរបស់គាត់។ គាត់ត្រូវបានឃុំឃាំ ងដោយ
អភិបាលរ៉ូមគឺភេ ស្ទុស។ ទោះជាយ៉ាងណាមេដឹកនាំយូដាបានប្តេជ្ញាសម្លាប់គាត់ ហើយសម្ដេច
សង្ឃអាណាណាសបានមកដល់ជាមួយមេធាវីដើម្បីចោទប្រកាន់ប៉ុល។ ប៉ុលការពារខ្លួនគាត់
ដោយបដិសេធរាល់ការចោទប្រកាន់ដោយនិយាយថា គាត់មិនបានធ្វើអ្វីខុសទេ។ ភេ ស្ទុស
មិនបានប្រគល់ប៉ុលដល់ពួកយូដាឡើយ តែប៉ុលនៅតែជាប់គុកពីរឆ្នាំព្រោះភេ ស្ទុសសង្ឃឹមថា 
ប៉ុល នឹងឲ្យសំណូ កគាត់។ ប៉ុលប្រើឱកាសនេះដើម្បីផ្សាយដំណឹងល្អជាមួយអភិបាល និង
ប្រពន្ធរបស់គាត់។

បន្ទាប់ពីពីរឆ្នាំមក ភេ ស្ទុស ត្រូវបានជំនួសដោយហ្វេលីសនៅឆ្នាំ ៥៩ គ.ស.។  ពួកសាសន៍
យូដាព្យាយាមបញ្ចុះបញ្ចូលអភិបាលថ្មីឲ្យប្រគល់ប៉ុល។ ម្ដងនេះទៀតប៉ុលបានបដិសេធ
ការចោទប្រកាន់ដោយនិយាយថា ពួកគេមិនអាចបង្ហាញថាគាត់បានធ្វើអ្វីខុសទេ។ ហ្វេលីស
បានសូមប៉ុលទៅក្រុងយេរូសាឡឹម ប៉ុន្ដែប៉ុលយល់ឃើញថាបើគាត់ទៅក្រុងយេរូសាឡឹម នោះ
ជនជាតិយូដានឹងឃុបឃិតសម្លាប់គាត់ ដូច្នេះគាត់បានសូមឲ្យសេសារស្ដាប់គាត់។ នៅក្រោម
ច្បាប់រ៉ូម៉ាំងប្រជាពលរដ្ឋគ្រប់រូបមានសិទិ្ធទទួលបានការស្តាប់ដោយសេសារ។

ភេ ស្ទុសពិភាក្សាអំពីរឿងនេះជាមួយស្ដេចអ័គ្រីប៉ាទី២ ដែលជាកូនចៅចុងក្រោយនៃមហារាជហេ
រ៉ូឌដើម្បីធ្វើជាស្ដេច។ បេរេនីស គឺជាប្អូនស្រីរបស់គាត់ ប៉ុន្តែអ្នកនិពន្ធជាច្រើននៅពេលនោះបាន
និយាយថានាងក៏ជាស្រីកំណាន់ របស់គាត់ផងដែរ។ ភេ ស្ទុសនិយាយថាគាត់មិនអាចយល់ពីអ្វី
ដែលជាបញ្ហា រវាងមេដឹកនាំយូដា និងប៉ុលទេ។  ស្ដេចអ័គ្រីប៉ាបានសុំឲ្យប៉ុលនិយាយ។ គេបាន
នាំប៉ុលទៅអ័គ្រីប៉ា និងបេរេនីស ហើយគាត់បានចែ កចាយទីបន្ទាល់របស់គាត់អំពីការធ្វើ
ទុក្ខបុកម្នេញក្រុមជំនុំ ការប្រែចិត្ដរបស់គាត់នៅលើផ្លូវទៅក្រុងដាម៉ាស និងរបៀបដែលគាត់
នៅតែស្មោះត្រង់ចំពោះភារកិច្ចដែលបានប្រទានដល់គាត់ និងរបៀបដែលគាត់សង្ឃឹមថាអ្នក

ដែលស្ដាប់គាត់ក៏អាចស្វែងរកសេចក្ដីសង្រ្គោះ នៅក្នុងព្រះគ្រីស្ទដែរ ។ ស្ដេចអ័គ្រីប៉ាយល់ស្រប
នឹងហ្វេលីសថាគាត់មិនអាចរកកំហុសរបស់ប៉ុលបានទេ។

ផ្នែកនៃកណ្ឌកិច្ចការឃើញថាប៉ុលការពារខ្លួនគាត់នៅចំពោះមុខភេ ស្ទុស ហ្វេលិច និងស្ដេច
អ័គ្រីប៉ា។ ទោះបីជាគាត់ត្រូវបានគេដាក់គុកទាំងមិនមានកំហុស អស់រយៈពេលពីរឆ្នាំក៏ដោយ
គាត់មិនបានអាក់អន់ ឬខឹងចំពោះអ្នកដែលចោទប្រកាន់គាត់នោះទេ ប៉ុន្ដែគាត់បានប្រើឱកាស
ជាច្រើនដើម្បីចែ កចាយដំណឹងល្អជាមួយនឹងមនុស្សនៅជុំវិញគាត់។

២៧:១-២៨: ៣១ ប៉ុលធ្វើដំណើរទៅក្រុងរ៉ូម

ប៉ុល និងអ្នកទោសឯទៀត នៅក្នុងការឃុំឃាំ ងនៃពួកទាហានកប៉ាល់ មួយទៅក្រុងរ៉ូម។ 
វាយឺតយ៉ាវ ហើយនៅពេលដែលពួកគេទៅដល់កោះក្រេត វាស្ទើរតែដល់រដូវ រងារ។ ទោះបីជារដូ
វរងារគឺជាពេលគ្រោះ ថ្នាក់មួយពេលកំពុងជិះ នោះប្រធានក្រុមកប៉ាល់បន្តដំណើរ ហើយកប៉ាល់
ត្រូវបានជាក់គាំងនៅក្នុងព្យុះអស់រយៈពេលពីរសប្តាហ៍។ នៅពេលដែលនាវិក និងអ្នកដំណើរ
មានភាពអស់សង្ឃឹម នោះប៉ុលបានទទួលការនិមិត្តពីទេវតាមួយដែលធានាដល់គាត់ថាគ្មាន
នរណាម្នាក់ក្នុងចំណោមពួកគេនឹងស្លាប់ទេ ព្រោះប៉ុលត្រូវឈរនៅចំពោះសេសារនៅទីក្រុងរ៉ូម។ 
ទោះជាយ៉ាងណាក៏ដោយពួកគេនឹងជាប់គាំង។ ស្របតាមការនិមិត្ត ដែលពួកគេគាំងនៅលើ
កោះម៉ាល់តា។ ពួកគេបានចំណាយពេលបីខែ នៅលើម៉ាលតាជាកន្លែងដែលប៉ុលចែ ករំលែក
ដំណឹងល្អ និងប្រោ សមនុស្សជាច្រើននាក់ បន្ទាប់មកពួកគេបន្តធ្វើដំណើរទៅកាន់ទីក្រុងរ៉ូម។ 
នៅពេលប៉ុលទៅដល់ទីក្រុងរ៉ូម គាត់បានជួបជាមួយពួកមេដឹកនាំសាសន៍យូដាដែលនិយា
យថាពួកគេពួកគេមិនបានឮអំពីប៉ុលទេ។ ប៉ុលចំណាយពេលវេ លាពន្យល់ដំណឹងល្អ ហើយ
ពួកគេខ្លះទទួលយក និងខ្លះបដិសេធ។ កណ្ឌកិច្ចការបានបញ្ចប់ដោយប៉ុលនៅទីក្រុងរ៉ូមអស់
រយៈពេលពីរឆ្នាំដោយចែ កចាយដំណឹងល្អខណៈដែលគាត់រង់ចាំមើលជូបនឹងសេសារ។

ដូច្នេះបើទោះបីជាវាស្ថិតនៅតាមផ្លូវខុសគ្នាឆ្ងាយជាងអ្វីដែលគាត់ចង់ធ្វើដំណើរ ក៏ដោយ 
នៅពេលដែលគាត់បានសរសេរកណ្ឌរ៉ូម ដែលប្រាប់ពីគោលបំណងរបស់គាត់ក្នុងការធ្វើដំណើរ

ទៅកាន់ទីក្រុងរ៉ូម នៅទីបំផុតប៉ុលបានទៅដល់ទីក្រុងរ៉ូម។   លូកាបានបញ្ចប់ការកត់ត្រារបស់
គាត់អំពីរបៀបដែលដំណឹងល្អបានធ្វើដំណើរពីជ្រុ ងម្ខាងនៃចក្រភពរ៉ូមគ្រប់ផ្លូវទៅកាន់ទីក្រុង
រ៉ូម។ ប៉ុន្តែតើមានអ្វីកើតឡើងបន្ទាប់ទៀត?

មនុស្សខ្លះជឿថាបន្ទាប់ពីពីរឆ្នាំក្រោយមកប៉ុលត្រូវបានដោះលែង ហើយធ្វើដំណើរបន្តមួយទៀត 
ប្រហែលជាធ្វើដំណើរទៅប្រទេសអេស្ប៉ាញ ឬប្រហែលជាធ្វើដំណើរទៅកោះគ្រីត (ទីតុស 
១:៥) ប៉ុន្តែក្រោយមកត្រូវបានចាប់ ខ្លួនវិញ ហើយត្រូវបានប្រហារជីវិតដោយនីរ៉ូ។ នៅក្នុងកណ្ឌ
ភីលីព ២:២៤ ដែលបានសរសេរនៅពេលដែលប៉ុលជាប់គុកនៅទីក្រុងរ៉ូម គឺជាច្បាស់ណាស់ថា
ប៉ុលបានរំពឹងថានឹងត្រូវបានដោះលែងក្នុងពេលឆាប់ៗ។ អ្នកផ្សេងទៀតជឿថាគាត់ត្រូវបាន
ប្រហារជីវិតដោយនីរ៉ូភ្លាមៗក្រោយព្រឹត្ដិការណ៍ដែលបានកត់ទុកក្នុងកណ្ឌកិច្ចការ វាពិបាកដឹង
ណាស់។ មិនថាគាត់ត្រូវបានគេដោះលែងអស់មួយរយៈហើយបន្ទាប់មកត្រូវបានចាប់ខ្លូន
ម្ដងទៀត ឬមិនដែលត្រូវបានដោះលែង នោះពូកគេជឿជាក់ថាប៉ុលត្រូវបានគេសម្លាប់
ក្នុងអំឡុងពេលធ្វើទុក្ខបុកម្នេញក្រុមជំនុំក្រោមនីរ៉ូ។

ដូច្នេះ យើងបានពិនិត្យមើលរចនាសម្ព័ន្ធនិងមាតិកានៃកណ្ឌកិច្ចការ។ តោះបន្តដោយសម្លឹង
មើលប្រធានបទសំខាន់ មួយចំនួន។

ប្រធានបទសំខាន់

ព្រះវិញ្ញាណបរិសុទ្ធ

លូកាបានលើកឡើងពីព្រះវិញ្ញាណបរិសុទ្ធ ៥៦ដង នៅក្នុង ២៨ជំពូក នៃកណ្ឌកិច្ចការដែល
មានច្រើនជាងកណ្ឌឯទៀតនៃព្រះកណ្ឌ ហើយជារឿយៗវាត្រូវបានគេនិយាយថា ចំណងជើងនៃ
កណ្ឌគួរតែជាកិច្ចការនៃព្រះវិញ្ញាណបរិសុទ្ធ ជំនួសឲ្យកិច្ចការនៃពួកសាវក។ ទោះយ៉ាងណា
ប្រធានបទនៃព្រះវិញ្ញាណបរិសុទ្ធគឺជារឿងដ៏ចម្រូងចម្រាសមួយនៅក្នុងក្រុមជំនុំ។ ចូរចាំថា
នៅពេលខ្ញុំបាននិយាយមុននេះនៅក្នុងមេរៀននេះថារបៀបដែលអ្នកឃើញពីគោលបំណងនៃ



167

កណ្ឌកិច្ចការនឹងកំណត់ពីរបៀបដែលអ្នកយល់អំពីព្រឹត្តិការណ៍នៅក្នុងកណ្ឌនេះ។ ខ្ញុំបាន
និយាយថា មនុស្សមួយចំនួនបានមើលឃើញកិច្ចការដែលជាកំណត់ត្រានៃព្រឹត្តិការណ៍
តែមួយគត់ដែលមិនធ្លាប់មានម្តងទៀតដែលទាក់ទងនឹងកំណើតនៃក្រុមជំនុំ។ ពួកគេបានឃើញ
កណ្ឌកិច្ចការថាជាកណ្ឌប្រវត្ដិសាស្រ្ដដំបូង ហើយជឿថាយើងមិនគួររំពឹងថារឿងដែលកើតឡើង
នៅក្នុងកណ្ឌកិច្ចការបានកើតឡើងនៅសព្វថ្ងៃនេះទេ។ ពួកគេជឿថាអំណោយទាន  ផ្សេងៗពី
ព្រះវិញ្ញាណបរិសុទ្ធដូចជាភាសាដទៃ និងទំនាយត្រូវបានផ្តល់ឲ្យពួកជំនុំដើម្បីជួយពួកគេ
នៅពេលពួកគេចាប់ផ្តើមដំបូងតែប៉ុណ្ណោះ ហើយអំណោយទានទាំងនោះបានចប់នៅចុង
សតវត្សទីមួយ។ ដូច្នេះ បើសិនជាអំណោយទានទាំងនោះកំពុងតែកើតមានឡើងនៅថ្ងៃនេះ វា
ប្រហែលជាមកពីអារក្ស។

ខ្ញុំក៏បាននិយាយផងដែរថាមនុស្សផ្សេងទៀតជឿថាកណ្ឌកិច្ចការមិនមែនគ្រាន់តែជាកណ្ឌ
ប្រវត្ដិសាស្ដ្រនោះទេ តែគឺជាកណ្ឌដែលត្រូវប្រើសម្រាប់បង្កើតគោលលទ្ធិអំពីព្រះវិញ្ញាណបរិសុទ្ធ 
ហើយថារឿងដែលយើងឃើញកើតឡើងនៅក្នុងកណ្ឌ កិច្ចការដូចជាការនិយាយភាសាដទៃ 
និងទំនាយគឺជាប្រភេ ទនៃអ្វីដែលយើងគួរតែមើលឃើញកើតឡើងនៅក្នុងក្រុមជំនុំនៅថ្ងៃនេះ។ 
មនុស្សជាច្រើនក្នុងចំនោមមនុស្សទាំងនេះគិតថាប្រសិនបើអ្នកមិនមានរឿងទាំងនេះកើតឡើង
នៅក្នុងក្រុមជំនុំរបស់អ្នកទេ ជាពិសេសនិយាយភាសាដទៃ នោះប្រហែលជាអ្នកមិនមែនជា
គ្រីស្ទានពិតប្រកដនោះទេ។

ខ្ញុំបានសង្ខេបទស្សនៈទាំងពីរនេះ ហើយខ្ញុំប្រហែលជានិយាយបំផ្លើសពីពួកគេ ប៉ុន្តែដូចអ្នកអាច
ឃើញទស្សនៈទាំងពីរនេះនៅដាច់ឆ្ងាយពីគ្នា។ មានការពិភាក្សា និងការខ្វែ ងគំនិតជាច្រើនរវាង
អ្នកប្រាជ្ញ អ្នកដឹកនាំសាសនា និងនិកាយអំពីវា។ ទាំងនេះមិនមែនជាទស្សនៈតែមួយគត់ទេ 
មានអ្នកផ្សេងទៀតដែលមានទស្សនៈនៅចន្លោះចំណុចទាំងពីរនេះរួមទាំងខ្លួនខ្ញុំផង ប៉ុន្តែ
ធម្មជាតិរបស់មនុស្សយើងតែងតែត្រូវបានល្បួងឲ្យទៅកន្លែងមួយ ឬក៏មួយទៀត។ វាពិបាកក្នុង
ការមានតុល្យភាព។ ជាការពិតដូចដែលយើងនឹងឃើញនៅក្នុងមេរៀនរបស់យើងអំពីកណ្ឌ
កូរិនថូសទី ១ ការយល់ច្រឡំអំពីព្រះវិញ្ញាណបរិសុទ្ធមិនមែនជាអ្វីដែលថ្មីចំពោះពួកជំនុំទេ 

ហើយខ្ញុំជឿថាមេរៀននោះគឺជាកន្លែងដ៏ល្អបំផុតដើម្បីពិភាក្សាពីគោលលទ្ធិអំពីអំណោយទាន
ខាងវិញ្ញាណដូចជាការនិយាយភាសាដទៃ។ សំរាប់ពេលនេះខ្ញុំសូមនិយាយថាគំនិតផ្ទាល់ខ្លួន
របស់ខ្ញុំគឺថាកណ្ឌកិច្ចការមិនមែនគ្រាន់តែជាកណ្ឌប្រវត្ដិសាស្ដ្រនោះទេ តែវាមិនមានន័យថា
យើងគួរតែរំពឹងថានឹងឃើញអ្វីទាំងអស់ដែលយើងឃើញកើតឡើងនៅក្នុងកណ្ឌកិច្ចការដែល
កំពុងកើតឡើងនៅក្នុងក្រុមជំនុំរបស់យើងសព្វថ្ងៃនេះទេ។

ដោយបាននិយាយការទាំងអស់នោះ សូមមើលអ្វីដែលលូកាបាននិយាយអំពីព្រះវិញ្ញាណ
បរិសុទ្ធនៅក្នុងកណ្ឌកិច្ចការវិញម្ដង។

បុណ្យជ្រមុជនៅក្នុងព្រះវិញ្ញាណបរិសុទ្ធ

ទីមួយលូកាប្រាប់យើងថាព្រះវិញ្ញាណបរិសុទ្ធត្រូវបានប្រទានដល់អ្នកជឿពិតប្រាកដនៅពេល
ពួកគេទទួលយកព្រះយេស៊ូវ។ មុនពេលដែលទ្រង់យាងឡើងទៅស្ថានសួគ៌ក្នុងកណ្ឌកិច្ចការ 
១:៤-៥ ព្រះយេស៊ូវបានសន្យាដល់សិស្សរបស់ទ្រង់ថាពួកគេនឹងទទួលបានព្រះវិញ្ញាណបរិសុទ្ធ
ក្នុងពេលឆាប់ៗនេះ ហើយការសន្យានេះត្រូវបានបំពេញដោយការរំភើ ប និងភាពរីករាយជាច្រើន
នៅថ្ងៃបុណ្យទី ៥០។ ការផ្តល់ព្រះវិញ្ញាណបរិសុទ្ធដល់ក្រុមជំនុំត្រូវបានអមដោយសញ្ញាដូចជា
ភ្លើ ង ខ្យល់ និងនិយាយភាសាដទៃ។ នៅក្នុងសុន្ទរកថារបស់គាត់នៅថ្ងៃបុណ្យទី៥០ ពេត្រុស
បាននិយាយថា នេះគឺជាការសម្រេចនៃសេចក្ដីសន្យារបស់ព្រះនៅក្នុងកណ្ឌយ៉ូអែល ហើយថា
អ្នកដែលបានប្រែចិត្ត ហើយជឿទុកចិត្ដលើព្រះយេស៊ូវនឹងទទួលព្រះវិញ្ញាណបរិសុទ្ធ។ នៅពេល
ដែលពួកសាវកនៅមុខក្រុមប្រឹក្សាជាន់ខ្ពស់នៅ ៥:៣២ ពួកគេបាននិយាយថា ព្រះវិញ្ញាណ
បរិសុទ្ធគឺជាអំណោយទាននៃព្រះដល់អស់អ្នកដែលស្ដាប់បង្គាប់ទ្រង់។ នៅពេលដែលពេត្រុស
បានប្រឈមមុខនឹងស៊ីម៉ូនគ្រូបង្រៀននៅ ៨:១៨-២៤ វាច្បាស់ណាស់ថាព្រះវិញ្ញាណបរិសុទ្ធត្រូវ
បានផ្តល់សេរីដល់អ្នកជឿទាំងអស់ ហើយយើងឃើញការនេះកើតឡើងដល់កូនេលាស និង
មិត្តភក្តិរបស់គាត់មុនពេលគាត់បានទទួលបុណ្យជ្រ មុជទឹកនៅ ១០:៤៤-៤៨ ។

ដូចដែលបានរៀបរាប់មុន មានពីរបីលើកនៅពេលដែលរឿងនេះហាក់ដូចជាមិនកើតឡើង។ ពួក
សាម៉ារីមិនបានទទួលព្រះវិញ្ញាណបរិសុទ្ធនោះទេរហូតដល់ពេត្រុស និងយ៉ូហានដាក់ដៃលើ
ពួកគេ (៨:១២-១៧) ។ សូលបានទទួលព្រះវិញ្ញាណបរិសុទ្ធនៅពេលអាណានាសបានដាក់ដៃ
លើគាត់បីថ្ងៃបន្ទាប់ពីគាត់បានប្រែចិត្ដ (៩:១៧) ហើយសិស្សដប់ពីររបស់លោក យ៉ូហាន 
បាទីស្ទ ដែលនិយាយថា ពួកគេជឿលើព្រះយេស៊ូវ ហើយបានទទួលបុណ្យជ្រ មុជទឹកហើយ 
នោះពូកគេតែទទួលព្រះវិញ្ញាណបរិសុទ្ធនៅពេលដែលប៉ុលបានដាក់ដៃលើពួកគេ។ ព្រត្តិការណ៍
ទាំងនេះគឺជាមូលហេតុដែលមនុស្សខ្លះនិយាយថាអ្នកអាចទទួលបានព្រះវិញ្ញាណបរិសុទ្ធ
តាមរយៈតែការដាក់ដៃ។ ទោះជាយ៉ាងណាក៏ដោយ កូនេលាស និងមិត្ដភក្តិរបស់គាត់បាន
ទទួលព្រះវិញ្ញាណបរិសុទ្ធ ដោយគ្មានការដាក់ដៃ ហើយប្រហែលជាមានមូលហេតុផ្សេងទៀត
ដែលទទួលព្រះវិញ្ញាណបរិសុទ្ធត្រូវបានពន្យារពេល។ ដូចដែលបាននិយាយពីមុនសាសន៍សា
ម៉ារីប្រហែលជាត្រូវទទួលព្រះវិញ្ញាណបរិសុទ្ធពីពេត្រុស និងយ៉ូហាន ដើម្បីធ្វើឱ្យប្រាកដថា
ក្រុមជំនុំសាម៉ារី និងក្រុមជំនុំយូដាត្រូវបានរួបរួមគ្នា។ គំរូធម្មតាតាមរយៈកណ្ឌកិច្ចការ និងកណ្ឌ
សញ្ញាថ្មីដែលនៅសល់គឺថាព្រះវិញ្ញាណបរិសុទ្ធត្រូវបានប្រទានដល់អ្នកជឿថ្មីតាមរយៈសេចក្ដី
ជំនឿនៅពេលពួកគេទទួលយកព្រះយេស៊ូវជាព្រះអម្ចាស់ និងព្រះអង្គសង្រ្គោះ ។

ការពេញដោយព្រះវិញ្ញាណបរិសុទ្ធ

ទីពីរលូកាប្រាប់យើងថាព្រះវិញ្ញាណបរិសុទ្ធធ្វើការដោយការបំពេញអ្នកជឿ។ លូកាជារឿយៗ
ពិពណ៌នាអំពីមនុស្សនៅក្នុងកណ្ឌកិច្ចការដែលបំពេញដោយព្រះវិញ្ញាណ    បរិសុទ្ធ។ ទោះបីជា
អ្នកជឿទាំងអស់ទទួលព្រះវិញ្ញាណបរិសុទ្ធនៅពេលនៃការប្រែចិត្ដក៏ដោយ តែវាហាក់ដូចជាការ
ពោរពេញដោយព្រះវិញ្ញាណបរិសុទ្ធគឺជារឿងដាច់ដោយឡែក។ សាវកប៉ុលនៅអេភេ សូរ ៥:១៨ 
ប្រាប់អ្នកជឿនៅក្រុងអេភេ សូរឲ្យពោរពេញដោយព្រះវិញ្ញាណបរិសុទ្ធ ហើយអត្ថន័យនៃឃ្លា នេះ
នៅក្នុងភាសាក្រិកមានន័យថាការពោរពេញដោយព្រះវិញ្ញាណបរិសុទ្ធគឺរឿងធម្មតា ដែលត្រូវ
បានធ្វើម្តងហើយម្តងទៀត គឺជាអ្វីមួយដែលជាបញ្ជាសម្រាប់យើង ធ្វើតាមនោះ គឺជាអ្វីដែល
ព្រះវិញ្ញាណបរិសុទ្ធធ្វើដល់យើង មិនមែនអ្វីដែលយើងធ្វើដោយខ្លួនឯង ហើយនោះគឺជាអ្វីមួយ 



170

សំរាប់អ្នកជឿទាំងអស់នៅអេភេ សូមិនមែនគ្រាន់តែអ្នកដឹកនាំទេ។ ដូចគ្នានេះផងដែរនៅក្នុង
កិច្ចការ ៤:៣១ ពួកជំនុំនៅក្រុងយេរ៉ូសាឡិមដែលបានទទួលព្រះវិញ្ញាណបរិសុទ្ធរួចហើយកំពុង
អធិស្ឋាននៅពេលពួកគេពេញដោយព្រះវិញ្ញាណបរិសុទ្ធ។

ការពោរពេញដោយព្រះវិញ្ញាណត្រូវបានគេទទួលស្គាល់ថាជាចរិតលក្ខណៈដ៏សំខាន់មួយ
សម្រាប់ការទទូលការងារក្នុងក្រុមជំនុំ។ ពេត្រុសពោរពេញដោយព្រះវិញ្ញាណបរិសុទ្ធពេលដែល
គាត់និយាយទៅកាន់សាន់ហេឌ្រី ននៅ ៤:៨ ។ បុរសទាំងប្រាំពីរនាក់ដែលបានជ្រើសរើសដើម្បី
បម្រើនៅក្នុងកិច្ចការ ៦:២-៦ បានត្រូវជ្រើសរើសដោយព្រោះពួកគេបានពេញដោយ
ព្រះវិញ្ញាណ។ ស្ទេផានដែលជាបុរសម្នាក់ក្នុងចំណោមបុរសទាំងប្រាំពីរនាក់នេះត្រូវបាន
ពិពណ៌នានៅ ៧:៥៥ ដូចបានពេញដោយព្រះវិញ្ញាណ។ នៅក្នុង ៩:១៧ សូលបានពោរ
ពេញដោយព្រះវិញ្ញាណបរិសុទ្ធនៅពេលចាប់ផ្តើមនៃការបម្រើរបស់គាត់ ហើយបានហៅថា
ពេញដោយព្រះវិញ្ញាណនៅពេលដែលគាត់ជួបប្រទះនឹងគ្រូអាបធ្មប់នៅក្នុងកោះគីប្រុសនៅ 
១៣:៩ ។ បាណាបាសត្រូវបានពិពណ៌នាថាជាបុរសពេញដោយព្រះវិញ្ញាណនៅ ១១:២៥ ។

អំណាចនៃព្រះវិញ្ញាណបរិសុទ្ធ

កណ្ឌផ្សេងទៀតនៃកណ្ឌសញ្ញាថ្មីនិយាយពីកិច្ចការនៃព្រះវិញ្ញាណបរិសុទ្ធនៅក្នុងជីវិតរបស់
អ្នកជឿដូចជាការធ្វើ ឲ្យយើងដឹងពីអំពើបាបរបស់យើង (យ៉ូហាន ១៦:៨) នាំឲ្យមានជីវិតថ្មី 
(យ៉ូហាន ៣:៣) បង្រៀនយើងហើយរំលឹកយើងពី អ្វីដែលព្រះយេស៊ូវបានមានបន្ទូល 
(យ៉ូហាន ១៤: ២៥-២៦) ដែលសំអាតនិងរំឭកយើង (ទីតុស ៣:៥) ហើយនិងបង្កើតផលផ្លែ
ក្នុងជីវិតរបស់យើង (កាឡាទី ៥:២២-២៣) ។ ទោះជាយ៉ាងណាក៏ដោយនៅក្នុងកណ្ឌកិច្ចការ
លូកាផ្តោតលើរបៀបដែលព្រះវិញ្ញាណបរិសុទ្ធប្រទានអំណាចដល់អ្នកជឿឲ្យធ្វើជាទីបន្ទាល់។ 
នៅក្នុងកិច្ចការ ១:៨ ព្រះយេស៊ូវបានប្រាប់ពួកសិស្សរបស់ទ្រង់ថាពួកគេនឹងទទួលបាននូវ
ព្រះចេស្ដានៅពេលដែលពួកគេបានទទួលព្រះវិញ្ញាណបរិសុទ្ធ ហើយពួកគេនឹងធ្វើជាសាក្សី

របស់ទ្រង់។ សម្រាប់លូកាព្រះវិញ្ញាណបរិសុទ្ធត្រូវបានប្រគល់ឲ្យក្រុមជំនុំដើម្បីពង្រឹ ងអំណាចវា
ឲ្យធ្វើជាទីបន្ទាល់សម្រាប់ព្រះយេស៊ូវ។

យើងអាចមើលឃើញលទ្ធផលភ្លាមៗនៅថ្ងៃបុណ្យទី៥០ នៅពេលដែលពេត្រុសត្រូវបានទទួល
អំណាចដើម្បីបង្រៀនយ៉ាងក្លៀវក្លា និងមនុស្ស ៣០០០នាក់ ទទួលយកព្រះយេស៊ូវ។ គាត់ក៏
មានអំណាចដោយព្រះវិញ្ញាណផងដែរនៅពេលគាត់និយាយទៅកាន់តុលាការជាន់ខ្ពស់នៅ
ជំពូកទី៤ និងទី៥។ ស្ទេផានត្រូវបានពង្រឹ ងដោយព្រះវិញ្ញាណបរិសុទ្ធនៅពេលគាត់អធិប្បាយ
ជំពូកទី៦ និងទី៧ ហើយមានករណីជាច្រើនទៀតនៅក្នុងកណ្ឌកិច្ចការដែលព្រះវិញ្ញាណបរិសុទ្ធ
ប្រទានអំណាចដល់មនុស្សក្នុងការអធិប្បាយរបស់ពួកគេ និងធ្វើបន្ទាល់។

ទោះជាយ៉ាងណាក៏ដោយវាមិនគ្រាន់តែជាការអធិប្បាយ និងការធ្វើបន្ទាល់របស់ពួកគេដែលត្រូវ
បានប្រទានអំណាចដោយព្រះវិញ្ញាណបរិសុទ្ធនោះទេ។ ព្រះវិញ្ញាណបរិសុទ្ធផ្តល់អំណាចដល់
ពួកជំនុំឲ្យធ្វើការអស្ចារ្យដើម្បីបង្ហាញពីភាពត្រឹមត្រូវនៃសារដែលពួកគេកំពុងអធិប្បាយ។ 
ពេត្រុសធ្វើការអស្ចារ្យជាច្រើនដូចជាការព្យាបាលមនុស្ស ពិការ (៣:៦) និងការលើកតេប៊ីថា 
ពីការស្លាប់ (៩:៤០) ។ ភីលីពបានប្រោ សមនុស្សជាច្រើននៅសាម៉ារី (៨: ៦-៧) ។ សូម្បីតែ
ក្រណាត់ដែលបានប៉ះនឹងធ្វើឲ្យគេជាសះស្បើយដែរ (១៩:១១-១២)។

បន្ថែ មលើនេះ ព្រះវិញ្ញាណបរិសុទ្ធបានដឹកនាំការបេសកកម្មនៃក្រុមជំនុំ។ នៅ ៨:២៩ 
ព្រះវិញ្ញាណបរិសុទ្ធបានប្រាប់ភីលីពឲ្យទៅជួបបុរសអេធ្យូពីហើយនៅ ១០:១៩-២០ ប្រាប់
ពេត្រុសឲ្យទៅផ្ទះកូនេលាស។ នៅ១៦: ៦ លូកាបានកត់ត្រាថាព្រះវិញ្ញាណបានរារាំងប៉ុលមិន
ឲ្យទៅតំបន់មួយ ហើយបន្ទាប់មកទ្រង់ប្រាប់គាត់នៅក្នុងនិមិត្ត មួយដើម្បីទៅស្រុកម៉ាសេដូន
ជំនួសវិញ។

ដូច្នេះ កិច្ចការនៃព្រះវិញ្ញាណបរិសុទ្ធនៅក្នុងជីវិតនៅខាងក្រៅ របស់គ្រីស្ទបរិស័ទដែលបានឃើញ
នៅក្នុងកណ្ឌកិច្ចការគឺសំខាន់នៅក្នុងការចែ កចាយដំណឹងល្អរបស់ពួកគេ និងនៅក្នុងការ

អធិប្បាយរបស់ពួកគេ ក្នុងការអស្ចារ្យដែលអមដំណើរការអធិប្បាយរបស់ពួកគេ ហើយដឹកនាំ
កន្លែងដែលពួកគេត្រូវទៅហើយអធិប្បាយ។

ដោយបានសម្លឹងមើលប្រធានបទនៃព្រះវិញ្ញាណបរិសុទ្ធនៅក្នុងកណ្ឌកិច្ចការ ហើយសូមឲ្យ
មើលទៅលើប្រធានបទដ៏សំខាន់នៃការអធិប្បាយ។

សេចក្តីសន្និដ្ឋាន
កណ្ឌកិច្ចការគឺជាកំណត់ត្រាគួរឲ្យរំភើ បនៃការរីកចម្រើននៃក្រុមជំនុំចាប់តាំងពីការចាប់ផ្តើម
របស់វានៅថ្ងៃបុណ្យទី៥០ នៅក្រុងយេរូសាឡឹមរហូតដល់វាឈានដល់  កណ្តាលនៃចក្រភព
រ៉ូម។ វាចប់លឿន ហើយទុកឲ្យអ្នកអានឆ្ងល់ថាតើមានអ្វីកើតឡើងនៅពេលបន្ទាប់ ហើយយើង
គ្មានមធ្យោបាយដើម្បីដឹងថាលូកាចង់សរសេរកណ្ឌអ្វីទៀតឬទេ។ វាក៏ជាកណ្ឌដ៏ចម្រូងចម្រាស
មួយផងដែរដែលមនុស្សជាច្រើនក្នុងក្រុមជំនុំមិនយល់ស្របថាតើលូកាចង់បានកំណត់ត្រា
ប្រវត្តិសាស្ត្រ ឬថាតើគាត់ចង់ឲ្យវាក្លាយជាមគ្គុទេសក៍មួយសម្រាប់ជីវិតរបស់ពួកជំនុំធម្មតានៅ
គ្រប់សម័យកាលឬ។ ទោះជាចម្លើយចំពោះបញ្ហា នោះជាអ្វីក៏ដោយនៅក្នុងកណ្ឌកិច្ចការយើង
អាចឃើញយ៉ាងច្បាស់ថា វាការរីកចម្រើននៃផែនការរបស់ព្រះដើម្បីនាំសេចក្ដីសង្រ្គោះ ដល់គ្រប់
ជាតិសាសន៍ទាំងអស់តាមរយៈការសុគត និងការរស់ឡើងវិញរបស់ព្រះយេស៊ូវ ធ្វើបន្ទាល់
ដោយរាស្ដ្ររបស់ទ្រង់នៅក្នុងអំណាចនៃព្រះវិញ្ញាណបរិសុទ្ធ។


